
ᐊᐏᔭᐠ ᒥᓯᐍ ᐱᑯ ᑭᐍᑎᓄᐠ ᐅᐣᑌᕑᐃᐅ ᐅᑕᐯᐣᑕᓇᐘ ᐱᒥᐡᑲᐏᓂᐠ ᑲᐃᔑᐱᒧᓂᐍᓇᓂᐘᐠ 
ᑕᐦᓱᑭᔑᑲ - ᓇᐣᑕ ᐱᑯ ᑲᔦ ᐁᑭᑭᓄᐦᐊᒪᑯᓯᔭᐣ ᐃᒪ ᐢᐧᐱᕑᐃ, ᐊᓄᐦᑭᐏ ᐱᒧᒋᑫᐏᐣ ᐁᔭᔭᐣ ᐃᒪ 
ᑕᐣᑎᕑ ᐯ ᓇᐣᑕ ᐁᑭᒋᐦᐊᑲᑕᒪᐣ ᐃᒪ ᐘᐱᓀᑲᐏ ᑕᔑᑫᐏᓂᐠ, ᓇᑕᐍᐣᑕᑿᐣ ᒋᐍᑕᐠ, ᒋᓇᑭᓭᐠ ᐁᑿ 
ᒋᐊᔭᑿᒥᓯᓭᐠ ᑫᑭ ᐃᔑᓭᑵᐣ ᐱᑯ ᐊᐦᑯ ᒋᑕᔑ ᑕᑯᔑᓂᔭᐣ ᑲᐏ ᐃᔕᔭᐣ᙮  

ᓂᓂᐦᐢᑕᐏᓇᒥᐣ ᑭᐍᑎᓄᐠ ᐁᔭᓂᒥᓇᑿᑭᐣ ᐱᒥᐡᑲᐏᓂᐠ ᑲᐃᔑ ᑲᑵᒋᐦᐃᐍᒪᑲᑭᐣ᙮ 
ᑲᑭᒋᓇᓇᐏᓇᑿᑭᐣᑕᔑᑫᐏᓇᐣ ᑲᔭᐱᔁᐸᒥᑎᒪᑲᑭᐣ, ᑲᑭᒋ ᐱᐳᓂᓱᐱᑿᐠ ᐁᑿ ᑲᐃᓇᑲᒥᑲᐠ ᐃᒪ 
ᐱᑿᒋᔭᐦᐃᐠ ᑕᑭᐤᒋ ᐊᓂᒥᓭᐘᐠ ᐊᐏᔭᐠ ᒋᑭᐸᐸᒥᐡᑲᐘᐨ᙮ 

ᐊᒥᑕᐡ ᑲᑭᐏᒋ ᐘᐍᓇᐦᑐᔭᐠ ᐅᐍ ᑭᐍᑎᓄᐠ ᐅᐣᑌᕑᐃᐅ ᐱᒥᐡᑲᐏᓂᐠ ᐘᐍᓇᐦᒋᑫᐏᐣ᙮ 
ᐊᔑᑎᓂᑲᑌᐘᐣ ᐊᐘᔑᒣ ᓂᑯᑢᓱᒥᑕᓇ ᑐᑕᒧᐏᓇᐣ ᑫᐏᒋ ᐱᒥᐡᑲᐘᐨ ᐊᐏᔭᐠ, ᒋᓇᑭᒋᑲᑌᑭᐣ 
ᐸᐸᑲᐣ ᑫᐏᒋ ᐱᒥᐡᑲᐘᐨ ᐊᐏᔭᐠ ᐃᐍᑎ ᐱᑿᒋᔭᐦᐃᐠ ᐅᑕᔑᑫᐏᓂᐘᐠ ᐁᑿ ᒋᐏᒋ ᐏᒋᒋᑲᑌᐠ ᒋᐱᒥᑭᐠ 
ᐃᐍ ᐊᓄᐦᑭᐏ ᔓᓂᔭᑫᐏᓂᐠ ᐃᒪ ᑭᐍᑎᓄᐠ᙮

ᓂᐘᐍᓇᐦᒋᑫᐏᓂᓂᓇᐣ ᓇᐘᐨ ᑕᐏᒋ ᒥᓄ ᑌᐱᐣᑎᓇᓂᐘᐣ ᐃᒪ ᑕᔑᑫᐏᓇᐣ ᒥᓯᐍ ᐱᑯ ᑌᑎᐸᐦᐃ᙮  
ᓂᓇᓇᑲᑕᐘᐸᑕᒥᓇᐣ ᐊᐣ ᑫᑭᐏᒋ ᓇᑭᑐᔭᑭᐸᐣ ᐱᒥᐡᑲᐏᓂᐠ ᐱᒪᐦᐅᓂᐍᐏᓇᐣ ᑫᐏᒋ ᐍᒋᓭᐠ 
ᐊᐏᔭᐠ ᑫᑭᐏᒋ ᐃᔕᐘᐨ ᑲᑕᓇᓄᐦᑭᐘᐨ, ᒥᓄᔭᐏᐸᒥᐦᐃᐍᐏᓂᐠ ᐁᑿ ᑯᑕᑭᔭᐣ ᐏᒋᐦᐃᐍᐏᓂᐠ 
ᑲᐏᐃᔕᐘᐨ᙮ ᐅᐍ ᑕᐡ ᐊᔑᒋᓭ ᑲᔦ ᒋᐱᒥ ᐊᓄᐦᑲᑕᒪᑭᐣ ᓂᐘᐍᓇᐦᒋᑫᐏᓂᓇᓇᐣ ᐊᐍ ᑲᐱᒧᓂᐍᐨ 
ᐃᐡᑯᑌᐏᑕᐸᐣ ᒋᐱᒧᓂᐍᐨ ᐃᒪ ᑭᐍᑎᓄᐠ᙮

ᓂᑭᑫᐣᑕᒥᐣ ᑕᐡ ᐱᑿᒋᔭᐦᐃᐠ ᐁᑿ ᐘᐦᓴ ᑭᐍᑎᓄᐠ ᑕᔑᑫᐏᓇᐣ, ᐃᑵᓂᐘᐣ ᑲᔦ ᐱᑿᒋᔭᐦᐃᐠ 
ᐊᓂᔑᓂᓂᐏ ᑕᔑᑫᐏᓇᐣ, ᑫᐏᓇᐘ ᐅᓇᑕᐍᐣᑕᓇᐘ ᒋᑌᐱᓇᒧᐘᒋᐣ ᑲᐃᔑ ᓇᓇᐸᑕᒧᑭᐣ 
ᐱᒥᐡᑲᐏᓂᐠ ᐱᒪᐦᐅᓂᐍᐏᓇᐣ᙮ ᓂᑐᓇᒋᑫᐏᓇᐣ ᑲᔦ ᐊᔑᑎᓂᑲᑌᐘᐣ ᑐᑕᒧᐏᓇᐣ ᒋᓇᑭᓂᑲᑌᑭᐣ 
ᐱᐳᓂ ᒥᑲᓇᐣ ᐁᑿ ᒋᐏᒋᒋᑲᑌᑭᐣ ᐱᑿᒋᔭᐦᐃᐠ ᐱᒥᓭᐏᐸᑭᒋᐏᓇᐣ ᑫᒋᓇᐨ ᐅᑵᓂᐘᐣ ᑕᔑᑫᐏᓇᐣ 
ᒋᐱᒥ ᑌᐱᓇᒧᐘᒋᐣ ᐊᐸᒋᑕᐏᓇᐣ ᐁᑿ ᑲᓇᑕᐍᐣᑕᑿᓂᓂᑭᐣ ᑫᑯᓇᐣ ᐏᒋᐦᐃᐍᐏᓇᐣ᙮ 

ᐅᐍ ᐅᓇᒋᑫᐏᐣ ᐱᓇᑿᐣ ᒣᑿᐨ ᒪᔭᒼ ᑲᐃᔑᑭᒋᓀᐣᑕᑿᐠ ᒋᐃᓯᓭᐠ ᐅᒪ ᑭᐱᐠᓯᔭᐦᑭᒥᓇᐠ ᐅᐣᑌᕑᐃᐅ᙮ 
ᐊᔕ ᒣᑿᐨ ᑭᐱᐠᓯᔭᐦᑭᒥᓇᐣᐅᐣᑌᕑᐃᐅ ᐁᔭᓂ ᒥᐃᓭᔭᐠ ᐃᐍ ᐅᒋ COVID-19, ᐅᑕᐸᓂ ᒥᑲᓇᐣ 
ᐊᓄᐦᑭᐏ ᐱᒧᒋᑫᐏᓇᐣ ᐅᒪ ᐘᐍᓇᐦᒋᑫᐏᓂᐠ ᑕᐏᒋ ᑭᒋᓀᐣᑕᑿᓄᐣ ᑫᐏᒋ ᐊᓄᐦᑭᐏ ᔓᓂᔭᑫᐏᓭᐠ 
ᐁᑿ ᑫᐏᒋ ᐅᐡᒋᑫᓭᑭᐣ ᐊᓄᐦᑭᐏᓇᐣ ᐃᒪ ᑭᐍᑎᓄᐠ᙮ ᓂᑲᓂᐠ ᑕᐡ ᓂᑎᔕᒥᐣ ᐃᑵᓂᐘᐣ 
ᐅᑕᐸᓂᒥᑲᓇᐣ ᑲᓇᑭᓂᑲᑌᑭᐣ ᐱᒧᒋᑫᐏᓇᐣ ᐃᒪ ᑲᐃᔑ ᑭᒋᐱᒪᑕᒧᑭᐣ ᑌᑎᐸᐦᐃ ᐊᐦᑭᐠ ᑫᐏᒋ 
ᐊᒍᓂᑲᑌᑭᐣ ᐃᐍ ᒥᓂᑯᐠ ᑲᐃᓯᓭᐠ ᑲᐱᒥᐡᑲᐃᐘᐠ ᐃᒪ, ᒋᐅᐡᒋᑲᑌᑭᐣ ᒥᑲᓇᐣ ᐊᔭᑿᒥᓯᐏᓂᐠ ᐁᑿ 
ᑫᐏᒋ ᐏᒋᐦᐃᐍᓭᐠ ᐊᓄᐦᑭᐏ ᐱᒧᒋᑫᐏᐅᓇᐣ ᐅᑕᑕᐘᑫᐏᓂᐘᐣ ᒋᐱᒪᐦᐅᒋᑲᑌᓂᑭᐣ᙮ 

ᓂᐸᑭᑎᐣᑎᓯᒥᐣ ᐯᔑᐨ ᒋᐱᒥ ᐏᑕᓄᐦᑭᒪᔭᑿ ᐅᑌᓇᓭᓴᐣ, ᐊᓂᔑᓂᓂᐏ ᑕᔑᑫᐏᓇᐣ, ᐸᑿᔨᔑᐏ 
ᑕᔑᑫᐏᓇᐣ, ᐱᒪᐦᐅᓂᐍᐏ ᐅᐱᒧᒋᑫᐠ, ᑲᔦ ᑕᐡ ᐅᐣᑌᕑᐃᐅ ᑭᐍᑎᓄᐊᐦᑭ ᐱᒥᐡᑲᐏᓂᐠ 
ᑲᔭᐱᑕᒧᐘᐨ, ᑭᒋᐊᓄᐦᑭᐏᐱᒧᒋᑫᐏᓇᐣ ᐁᑿ ᐊᓄᐦᑭᐏ ᐱᒧᒋᑫᐏᓇᐣ ᒋᓇᑭᓂᑲᑌᑭᐣ ᐱᒥᐡᑲᐏᓇᐣ 
ᐃᒪ ᑌᑎᐸᐦᐃ ᐊᐦᑭᐠ᙮ 

ᒪᒪᐅ ᐏᑕᓄᐦᑭᒥᑎᓇᓂᐘᐠ, ᓂᑌᐻᔦᐣᑕᐣ ᐅᐍ ᐅᓇᐦᒋᑫᐏᐣ ᑭᑲᐏᒋᐦᐃᑯᒥᐣ ᒋᐏᐡᑐᔭᐠ 
ᐱᒥᐡᑲᐏᓂᐠ ᐱᒪᐦᐅᓂᐍᐏᐣ ᐃᒪ ᑭᐍᑎᓄᐠ ᑭᐍᑎᓄᐠ ᐅᐣᑌᕑᐃᐅ ᐃᐍ ᓇᐘᐨ ᑲᒥᓄᐘᔑᐠ ᑲᐃᔑ 
ᓇᓇᐱᐡᑲᑫᒪᑲᑭᐣ ᐁᑿ ᐊᐘᔑᒣ ᑲᑭᓂᐱᓭᐠ ᐱᒥᔭᐏᓂᐠ᙮ 

COVID-19 ᐊᑯᓽᐃᐣ ᑲᒥᐡᑌᐦᓭᐠ ᑭᒋᐸᑲᒥᐡᑭᑫᒪᑲᐣ ᐃᒪ 
ᑭᐱᐠᓯᔭᐦᑭᒥᓇᐠ ᐅᐣᑌᕑᐃᐅ, ᐃᐍ ᑲᔦ ᑭᐍᑎᓄᐠ ᐅᐣᑌᕑᐃᐅ 
ᑌᑎᐸᐦᐃ ᐊᐦᑭᐠ ᐁᑿ ᐊᓄᐦᑭᐏ ᔓᓂᔭᑫᐏᓂᐠ᙮ ᐱᒪᑎᓱᐏᓇᐣ 
ᐁᑿ ᐊᓄᐦᑭᐏ ᐱᒧᒋᑫᐏᓇᐣ ᑭᐘᓇᒋᑲᑌᐘᐣ ᒥᔑᓂᐘᔦᐠ ᐁᑲ 
ᑫᑭᔑᒪᒥᑐᓀᐣᒋᑲᑌᑭᐸᐣ ᐅᑕᓇᐠ ᑲᑭᔭᐦᑭᐘᑭᐸᐣ᙮  ᐊᐏᔭᐠ ᐃᒪ 
ᑭᐍᑎᓄᐠ ᐅᐣᑌᕑᐃᐅ ᑭᒋᒥᑯᐡᑲᑌᐣᑕᒧᐘᐠ ᐃᐍᓂ ᐅᒋ ᐊᑯᓱᐏᐣ 
ᑲᒥᐡᑌᐦᓭᐠ ᑲᐃᔑ ᐸᑲᒥᐡᑲᑫᒪᑲᐠ ᐃᒪ ᐅᑕᔑᑫᐏᓂᐘᐠ ᐁᑿ 
ᐱᒪᐦᐅᓂᐍᐏ ᐱᒧᒋᑫᐏᓇᐣ᙮ 

COVID-19 ᑭᐏᒋᓭ ᐃᐍ ᒥᐡᑕᐦᐃ ᔓᓂᔭᐏ ᑲᑵᒋᐦᐃᐍᐏᓇᐣ 
ᐃᑵᓂᐘᐣ ᐅᒋ ᐱᒥᐡᑲᐏ ᐱᒧᒋᑫᐏᓇᐣ ᒥᓯᐍ ᐱᑯ ᐃᒪ ᑭᐍᑎᓄᐠ 
ᐅᐣᑌᕑᐃᐅ᙮ ᐱᒥᐡᑲᐏ ᐅᐱᒧᒋᑫᐠ ᐅᑭᐘᐸᑕᓇᐘᐣ ᑫᑯᓇᐣ 
ᑲᐃᓇᑭᑌᓂᑭᐣ ᐁᐃᐡᐸᑭᑌᓂᑭᐣ ᐃᑵᓂᐘᐣ ᑲᓇᐍᓂᒧᐍᐏ 
ᐊᑯᐱᓱᓇᐣ ᐊᐸᒋᒋᑲᓇᐣ (ᑲᐊᐊ) ᐁᑿ ᑲᓯᓂᑫᐏ ᐊᐸᒋᒋᑲᓇᐣ᙮ 
ᐱᒥᐡᑲᐏᓇᐣ ᑲᓇᑕᐍᐣᑕᑿᑭᐣ ᐁᑿ ᐱᒥᑕᐸᓱᐏᓇᐣ ᐃᒪ 
ᐊᔭᔓᑕᔑᑫᐏᓂᐠ ᑲᐱᒧᓂᐍᐘᐨ ᐅᑕᐸᓇᐠ (ᐊᑲᐅ) ᐱᒧᒋᑫᐏᓇᐣ 
ᑭᓇᔑᓭᐘᐣ ᓂᔭᓄᒥᑕᐣ ᐁᑿ ᐊᔨᓇᒥᑕᓇᓂᔭᓄᔕᑊ ᐃᒪ 
ᒥᑕᓱᒥᑕᓇ ᑫᑭᔑᓭᑭᐸᐣ ᒥᓂᑯᐠ, ᐊᑎᐟ ᐅᐱᒧᒋᑫᐠ ᐅᑭᐊᒍᓇᓇᐘ 
ᓇᐣᑕ ᐅᑭᑭᐱᑎᓇᓇᐘ ᐅᐱᒧᒋᑫᐏᓂᐘᐣ ᒥᑐᓂ᙮ ᐃᒪ ᐅᒋ 
ᐃᐡᑯᑌᐏᑕᐸᓂᐠ ᐱᒧᒋᐁᑷᓇᐣ ᑲᑭᑲᑭᐱᑎᓂᑲᑌᑭᐣ ᐱᓇᒪ 
ᑭᐸᑲᒥᐡᑲᑫᒪᑲᓄᐣ ᐃᒪ ᑭᐍᑎᓄᐠ ᐅᐣᑌᕑᐃᐅ ᑕᔑᑫᐏᓇᐣ, 
ᐃᑵᓂᐘᐣ ᒪᐘᐨ ᑌᐻ ᐃᒪ ᓴᐟᐱᕑᐃ ᐁᑿ ᐘᐱᓯᐱᐠ᙮ ᐅᐣᑌᕑᐃᐅ 
ᑭᐍᑎᓄᐊᐦᑭ ᐱᒥᐡᑲᐏᓂᐠ ᑲᔭᐱᑕᒧᐘᐨ (ᐅᑭᐱᑲ) ᓂᐡᑕᒼ 
ᐅᑭᑭᐱᑎᓇᓇᐘᐸᓂᐣ ᐃᑵᓂᐘᐣ ᐘᐱᒪᑿ ᑲᔕᐳᐱᓯᐨ ᐱᒧᒋᑫᐏᐣ 
ᐃᒪ ᒧᓱᓂ ᒣᑿᐨ ᓂᐦᑲᐏᐱᓱᒼ 7, 2020, ᐁᑿ ᐁᑭᐊᓂ ᒪᒋᐱᒼᐱᓯᐨ 
ᐃᓇᐘ ᐸᑭ ᐱᑯ ᒥᓂᑯᐠ ᒣᑿᐨ ᓴᑭᐸᑲᐏᐱᓱᒼ 25᙮

COVID-19 ᑲᔦ ᑭᑭᒋ ᐸᑲᒥᐡᑭᑫᒪᑲᐣ ᐃᒪ ᐱᒥᓭᐏᓂᐠ ᐱᒧᒋᑫᐏᓂᐠ 
ᐅᒪ ᑲᓇᑕ᙮ ᒥᓯᐍ ᑌᑎᐸᐦᐃ ᐊᐦᑭᐠ ᐁᑿ ᐸᐱᐠᓯᔭᐦᑭᐠ ᐱᒥᐡᑲᐏᓇᐣ 
ᑲᑭ ᐊᔭᒍᓂᑲᑌᑭᐣ ᑫᑐᒋᑲᑌᐠ, ᐃᐍ ᑲᔦ ᐁᑲ ᐊᐦᐱᐣ ᐊᐏᔭᐠ 
ᑲᑭᐏᒋ ᓇᑕᐍᐣᑕᒧᐘᐨ ᒋᐸᐸᒥᐡᑲᐘᐨ ᐁᑿ ᒋᐸᐸᒥᑭᐃᑫᐘᐨ 
ᒥᓄᐍᐣᑕᑯᑐᐏᓂᐠ ᐅᒋ, ᑭᐏᒋ ᐊᐦᐱᐣ ᑭᒋ ᐊᒍᓭᓂ ᐅᔓᓂᔭᐏ 
ᐱᒧᒋᑫᐏᓂᐘᐠ ᐃᒪ ᐱᒥᓭᐏᓂᐠ ᐱᒧᒋᑫᐏᓂᐠ ᐃᒪ ᐅᐣᑌᕑᐃᐅ ᐁᑿ 
ᐊᐘᔑᒣ ᐃᒪ ᐃᓀᑫ᙮ ᒥᔑᐣ ᐱᒥᓭᐏᓀᐦᓴᐣ ᑲᐸᒥᐦᑐᐘᐨ ᑭᐍᑎᓄᐠ 
ᐅᐣᑌᕑᐃᐅ ᐁᓄᑕᓭᓂᐠ ᒋᑭᐱᒥᑎᐸᐦᐊᒧᐘᐨ ᑲᐃᔑᐱᒧᒋᑫᐘᐨ ᐁᑿ 
ᐊᐦᐱᐣ ᐱᓇᒪ ᐁᑭᐱᑎᓇᒧᐘᐨ ᓇᐣᑕ ᒥᐡᑕᐦᐃ ᐁᔭᒍᓇᒧᐘᐨ ᐃᐍ 
ᐊᐦᑯ ᑕᐦᔁ ᑲᐱᓂᓭᐘᐸᐣ᙮  

ᐅᑵᓂᐘᐣ ᐱᒧᒋᑫᐏᓇᐣ ᑲᔭᒍᓂᑲᑌᑭᐣ ᑕᑭᐏᒋ ᐃᓯᓭ ᒋᑭᒋ 

ᐸᑲᒥᐡᑲᑯᐘᒋᐣ ᑭᐍᑎᓄᐠ ᐅᐣᑌᕑᐃᐅ ᐱᑿᒋᔭᐦᐃᐠ ᑕᔑᑫᐏᓇᐣ, 
ᑕᐱᐡᑯᐨ ᒥᔑᐣ ᐸᑭ ᐁᐦᑕ ᓇᐣᑕ ᑲᔦ ᐁᑲ ᑭᑭᓇᐘᐨ ᐁᑕᑿᓂᓂᐠ 
ᑲᐯᑲᔭᐦᑭᐘᓂᓂᐠ ᒥᑲᓇᓂ ᒋᑭᐏᒋ ᑌᐱᓇᒧᐘᐨ᙮  ᐅᑵᓂᐘᐣ 
ᑕᔑᑫᐏᓇᐣ ᐅᓇᑕᐍᐣᑕᓇᐘ ᑲᔭᑲᓯᓂᑭᐣ ᐱᒥᓭᐏᓀᐦᓴᐣ 
ᑲᐱᒧᒋᑫᒪᑲᓂᓂᑭᐣ ᐁᑿ ᐱᐳᓂ ᒥᑲᓇᓂ ᑫᑭᐏᒋ ᑿᔭᑎᓂᑲᑌᓂᐠ 
ᑫᐏᒋ ᑌᐱᓇᒧᐘᐨ ᑲᓇᑕᐍᐣᑕᑿᓂᓂᑭᐣ ᐏᒋᐦᐃᐍᐏᓇᐣ ᐁᑿ 
ᐊᐸᒋᑕᐏᓇᐣ ᑐᑲᐣ ᒥᒋᒪᐣ, ᐱᒥᑌ, ᑲᒥᓂᑿᒋᑲᑌᐠ ᓂᐱ, ᒪᐡᑭᑭᐏᓇᐠ 
ᐏᒋᐦᐃᐍᐏᓇᐣ, ᑭᑭᓄᐦᐊᒪᑫᐏᓇᐣ, ᐅᓇᑯᓂᑫᐏᓇᐠ, ᐁᑿ ᑲᔦ 
ᐊᓄᐦᑭᐏᓇᐠ ᔓᓂᔭᑫᐏᐣ ᑫᐏᒋ ᑕᑿᐠ᙮  

ᐅᐣᑌᕑᐃᐅ, ᐃᒪ ᐅᒋ ᐅᑯᒪᐏᓇᐠ ᐱᒧᒋᑫᐏᐣ ᐃᐍ ᐱᒥᐡᑲᐏᓂᐠ 
(ᐅᐱᐱ), ᐅᑎᐯᐣᑕᓇᐘ ᐁᑿ ᐅᐱᒼᐸᐣᑢᓇᐘ 29 ᐱᑿᒋᔭᐦᐃᐠ 
ᐸᑭᒋᐏᓇᐣ ᐃᒪ ᑭᐍᑎᓄᐠ ᐅᐣᑌᕑᐃᐅ ᑲᑿᔭᑎᓂᑫᒪᑲᑭᐣ 
ᑲᔭᐯᐣᑕᑿᑭᐣ, ᒥᓯᐍ ᑲᔭᐦᑭᐘᐠ ᑌᐱᓂᑫᐏᓇᐣ ᑫᐏᒋ ᐏᒋᒋᑲᑌᑭᐣ 
ᐃᑵᓂᐘᐣ ᐱᑿᒋᔭᐦᐃᐠ ᐁᑿ ᐊᓂᐦᐃᓂᓂᐏ ᑕᔑᑫᐏᓇᐣ᙮ ᒣᑿᐨ 
COVID-19 ᐊᑯᓱᐏᐣ ᑲᒥᐡᑌᐦᓭᐠ, ᐅᑯᒪᐏᓇᐠ ᐱᒧᒋᑫᐏᐣ ᐃᐍ 
ᐱᒥᐡᑲᐏᓂᐠ ᐅᑭᐘᐍᓇᓴᐘᐣ ᑲᑭᓇᑭᓇᑲᓄᐨ ᔓᓂᔭᐣ ᓂᐏᐣ ᒥᓫᐃᔭᐣ 
ᑫᒋᓇᐨ ᐃᑵᓂᐘᐣ ᐱᑿᒋᔭᐦᐃᐠ ᐱᒥᓭᐏᑲᒥᑯᐣ ᒋᐱᒥ ᐊᓄᐦᑭᓭᑭᐣ᙮  

ᒣᑿᐨ ᐅᐸᐦᐅᓂᐱᓱᒼ 2020, ᐱᒥᐡᑲᐏᓂᐠ ᑲᓇᑕ ᐅᑭᐏᑕᓇᐘ 
ᓂᔁᓱᒥᑕᓇ ᓂᔭᓄᔕᑊ ᒥᓫᐃᔭᐣ ᐃᒪ ᐅᑯᒪᐏᓇᐠ ᔓᓂᔭᐏ 
ᐏᒋᐦᐃᐍᐏᓂᐠ ᓂᐡᑕᒼ ᓂᑯᑢᓱ ᐱᓱᒼ ᐃᐍ ᐱᒧᒋᑫᐏᓂᐠ ᑫᐏᒋ 
ᐏᒋᒋᑲᑌᑭᐣ ᐱᒥᓭᐏᓀᐦᓴᐣ ᑲᔭᓄᐦᑲᑕᒧᐘᒋᐣ ᐃᑵᓂᐘᐣ ᐱᑿᒋᔭᐦᐃᐠ 
ᑕᔑᑫᐏᓇᐣ ᒥᓯᐍ ᐅᒪ ᐊᐦᑭᐠ, ᑲᐃᔑᐏᑕᓄᐦᑭᒥᑎᐘᐨ ᐃᒪ ᐱᐠᓯᔭᐦᑭᐣ 
ᐅᑯᒪᐏᓇᐣ᙮ ᐅᐣᑌᕑᐃᐅ ᐏᒋᑢᐘᐠ ᐃᑵᓂᐘᐣ ᐱᒥᐡᑲᐏᓂᐠ ᑲᓇᑕ 
ᒋᒣᒣᒋᑲᑐᐘᒋᐣ ᑲᔦᐱᑯ ᐱᒧᒋᑫᐏᐣ ᐊᐘᔑᒣ ᑫᐏᒋ ᐏᒋᒋᑲᑌᑭᐣ 
ᐱᒥᓭᐏᓇᐣ ᑲᔭᓄᐦᑲᑕᒧᐘᐨ ᐱᑿᒋᔭᐦᐃᐠ ᑕᔑᑫᐏᓇᐣ, ᐃᑵᓂᐘᐣ 
ᑲᔦ ᐊᓂᔑᓂᓂᐏ ᑕᔑᑫᐏᓇᐣ, ᐃᒪ ᑭᐍᑎᓄᐠ ᐅᐣᑌᕑᐃᐅ᙮ 
ᒋᓂᐦᐢᑕᐏᓂᑲᑌᐠ ᑲᐃᔑ ᓂᑲᓂᐡᑭᑫᒪᑲᐠ ᐅᑯᒪᐏᓇᐠ ᐃᒪ ᐱᒥᓭᐏᓂᐠ 
ᒥᓯᐍ ᐱᑯ, ᐅᐣᑌᕑᐃᐅ ᐅᑲᐱᒥ ᐏᑕᓄᐦᑭᒪᐘᐣ ᐅᑯᒪᐏᓇᐣ 
ᑲᐏᑕᓄᐦᑭᒪᐘᒋᐣ ᒋᐏᒋᑐᐘᐨ ᑲᐱᒧᓇᑲᓄᐘᒋᐣ ᐊᐏᔭᐠ ᐁᑿ ᑫᑯᓇᐣ 
ᒥᓯᐍ ᐱᑯ ᐃᒪ ᑭᐍᑎᓄᐠ ᐅᐣᑌᕑᐃᐅ᙮

ᐃᐍ ᑲᔭᔑᒋᓭᐠ ᓂᐡᑕᒼ ᑲᐱᒥᓭᐠ ᑭᒋᓭᐏᓂᐠ ᑲᐏᒋ ᑿᔭᑎᓇᑲᓄᐨ 
ᔓᓂᔭᐏ ᐏᒋᐦᐃᐍᐏᐣ ᐃᒪ ᐅᒋ ᒥᓄᔭᐏᓂᐠ ᓇᐱᒪᒋᑕᐏᐣ 
ᑌᐻᑕᑐᐏᓂᐠ, ᐅᐣᑌᕑᐃᐅ ᐁᑿ ᐅᑯᒪᐏᓇᐠ ᐅᑭᑿᔭᑎᓇᐘᐣ $1.6 
ᐱᓫᐃᔭᐣ ᔓᓂᔭᓇᐣ ᒥᓂᑯᐠ ᐃᑵᓂᐘᐣ ᐅᒋ 444 ᐅᑌᓇᓭᐦᓴᐣ, ᑲᔦ 
$943 ᒥᓫᐃᔭᐣ ᒋᐏᒋᒋᑲᑌᑭᐣ ᐅᑌᓇᓭᐦᓴᐣ ᑲᐃᔑ ᐱᒼᐸᐣᒋᑫᐘᐨ 
ᑲᔭᓂᔑ ᓂᔑᐱᓭᓂᑭᐣ ᐁᑿ ᓇᐣᑕ $666 ᒥᓫᐃᔭᐣ ᒥᓂᑯᐠ ᒋᐏᒋ 

ᐏᒋᐦᐃᐍᓭᑭᐣ ᐃᒪ ᐅᑌᓇᓭᐦᓴᐣ ᐱᒪᐦᐅᓂᐍᐏ ᐱᒧᒋᑫᐏᓂᐠ᙮  ᐅᐍ 
ᔓᓂᔭᐏ ᑿᔭᑎᓇᒪᑫᐏᐣ, ᑭᐍᑎᓄᐠ ᐅᑌᓇᓭᐦᓴᐣ ᑕᒥᓇᑲᓄᐘᐠ $36 
ᒥᓫᐃᔭᐣ ᐃᒪ ᐅᐱᒧᐦᐃᑫᐏᓂᐘᐠ ᑲᔭᓂᔑ ᐃᐡᐱᓭᓂᐠ ᐁᑿ ᓇᐣᑕ 
$76 ᒥᓫᐃᔭᐣ ᒋᐏᒋ ᐏᒋᐦᐃᐍᓭᐠ ᐃᒪ ᐅᑌᓇᓭᐦᓯᐠ ᐱᒪᐦᐅᓂᐍᐏ 
ᐱᒧᒋᑫᐏᓂᐠ᙮  ᐅᐍ ᔓᓂᔭᐏ ᑿᔭᑎᓇᒪᑫᐏᐣ ᑕᐏᒋᐦᐃᐍᓭ ᐃᒪ 
ᑭᐍᑎᓄᐠ ᐅᑌᓇᓭᐦᓴᐣ ᑲᓇᐍᐣᑕᑿᑭᐣ ᒥᓄᔭᐏᐣ ᐁᑿ ᒋᐸᔭᑕᑭᓭᑭᐣ 
ᐃᑵᓂᐘᐣ ᑕᔑᑫᐏᓇᐣ ᒣᑿᐨ ᐱᒥᐱᒧᒋᑲᑌᑭᐣ ᑲᑭᒋᓀᐣᑕᑿᑭᐣ 
ᐏᒋᐦᐃᐍᐏᓇᐣ ᑐᑲᐣ ᒥᓯᐍ ᐱᑯ ᐱᒥᐡᑲᐏᓇᐣ᙮ 

ᒣᑿᐨ ᐅᐍ ᐊᑯᓱᐏᐣ ᑲᒥᐡᑌᐦᓯᐠ, ᐅᐣᑌᕑᐃᐅ ᑭᒋ ᐅᑕᐸᓇᐠ 
ᑲᐱᒥᑕᐱᐘᐨ ᐱᒧᒋᑫᐏᓂᐠ ᐱᒥᐱᒧᒋᑫᐊᐠ ᐃᑵᓂᐘᐣ ᑫᑯᓇᐣ 
ᑲᓇᑕᐍᐣᑕᑿᓂᓂᑭᐣ ᐁᔭᐸᒋᑐᐘᒋᐣ ᐱᐠᓯᔭᐦᑭᐏ ᐅᑕᐸᓂ 
ᒥᑲᓇᓂᑲᐏᓇᐣ᙮ ᔕᑯᐨ, ᑲᐃᔑᓇᑕᐍᐣᒋᑲᑌᐠ ᐃᐍ ᓇᔑᓭ ᐃᑵᓂᐘᐠ 
ᐊᐏᔭᐠ ᑫᑯᓇᐣ ᑲᓇᑕᐍᐣᑕᒧᐘᒋᐣ ᐁᑭᑭᐸᐦᐊᒧᐘᒋᐣ ᓇᐣᑕ ᐁᑭ 
ᐊᒍᓇᒧᐘᒋᐣ ᐅᐱᒧᒋᑫᐏᓂᐘᐣ᙮  ᒣᑿᐨ ᑲᑕᑿᑭᓯᐨ ᐱᓱᒼ ᐁᑿ 
ᓂᐦᑲᐏᐱᓱᒼ 2020, ᒥᑕᔁ ᑭᒋᒥᑕᓱᒥᑕᓇ ᐁᑿ ᓴᑲᔁᒥᑕᓱᒥᑕᓇ 
ᐊᓄᐦᑭᐏᓇᐣ ᐃᒪ ᑭᒋ ᐅᑕᐸᓂ ᐱᒥᑕᐱᐏᓂᐠ ᑭᐘᓂᒋᑲᑌᐘᐣ, 
ᐁᐃᓯᓭᐠ ᓴᑲᓱ ᐃᒪ ᒥᑕᓱᒥᑕᓇ ᒥᓂᑯᐠ ᑫᑭᐃᓯᓭᑭᐸᐣ ᐁᑭᓇᔑᓭᐠ ᐃᐍ 
ᒥᓂᑯᐠ ᐊᓄᐦᑭᐏᐣ᙮ ᐱᒥᑕᐱᐏᑕᐸᓂᐠ ᐅᐱᒼᐱᓱᐠ ᑭᐏᒋ ᐊᓂᒥᓭᐘᐠ 
ᑲᔦ ᐃᒪ ᒋᑭ ᐊᐸᒋᑐᐘᒋᐣ ᐃᑵᓂᐘᐣ ᑲᐃᔑ ᐊᓂᐍᐱᓇᓂᐘᐠ 
ᐊᐦᑯ ᐁᑿ ᒥᓯᐏᑲᒥᑯᐣ ᒣᑿᐨ ᐃᒪ ᒥᑲᓇᐠ ᑲᐱᒥᐡᑲᐘᒋᐣ᙮ 1 ᑲᐃᔑ 
ᓇᑵᐍᐡᒋᑲᑌᐠ, ᐅᐣᑌᕑᐃᐅ ᐅᑭᐏᑕᓄᐦᑭᒪᐘᐣ ᐯᔓᐨ ᐃᑵᓂᐘᐣ 
ᑭᒋ ᐱᒥᑕᐱᐏ ᐅᑕᐸᓇᐣ ᐱᒧᒋᑫᐏᓂᐠ ᒋᐊᓄᐦᑲᑌᑭᐣ ᐃᑵᓂᐘᐣ 
ᑫᑯᓇᐣ ᑲᐃᓯᓭᑭᐣ ᐁᑿ ᒋᑿᔭᑎᓂᑲᑌᑭᐣ ᑫᐃᔑ ᒥᓄᓭᐘᒋᐣ ᐱᒥᑕᐱᐏ 
ᐱᒼᐱᓱᐠ ᑫᐃᔑ ᑭᐱᒋᐘᐨ ᐁᑿ ᑫᐃᔑ ᐊᓂᐍᐱᐘᐨ ᒥᓯᐍ ᐱᑯ ᐃᒪ 
ᐱᐠᓯᔭᐦᑭᐠ᙮ ᐅᐍ ᑲᔦ ᓂᐘᐍᓇᐦᒋᑫᐏᓂᓇᓇᐣ ᒋᐏᔑᑐᔭᑭᐣ 10 ᐡᑭ 
ᐊᓂᐍᐱᐏᓇᐣ ᐁᑿ ᒋᒪᒥᓄᓂᑲᑌᑭᐣ ᓇᐣᑕ ᒋᓇᑭᓂᑲᑌᑭᐣ 11 
ᐊᓂᐍᐱᐏᓇᐣ ᐃᒪ ᐅᑕᐸᓂᒥᑲᓇᐠ ᑭᐍᑎᓄᐠ ᐅᐣᑌᕑᐃᐅ ᒣᑿᐨ 
ᓂᔭᓇᓄᔭᐦᑭ ᐊᓂᐱᒥᓭᐠ᙮

ᒣᑿᐨ COVID-19 ᑲᒥᐡᑌᐦᓭᐠ ᑭᐏᒋᓭᐘᐣ ᐊᓂᒥᓭᐏᓇᐣ, ᐁᑿ ᑲᔦ 
ᑭᐏᒋᓇᑿᓄᐣ ᑫᑯᓇᐣ ᑲᑭᒋᓀᐣᑕᑿᑭᐣ ᒋᐏᐡᒋᑲᑌᑭᐣ ᑲᔭᐦᐯᐣᑕᑿᑭᐣ 
ᒧᔕᐠ ᒋᔭᓄᐦᑭᓭᑭᐣ ᐱᒥᐡᑲᐏᓂᐠ ᐘᐍᓇᐦᒋᑫᐏᓇᐣ ᐃᒪ ᑭᐍᑎᓄᐠ 
ᐅᐣᑌᕑᐃᐅ᙮ ᐱᒥᐡᑲᐏᓂᐠ ᐱᒧᒋᑫᐏᓇᐣ ᐃᒪ ᑭᐍᑎᓄᐠ ᑭᒋᓀᐣᑕᑿᐣ 
ᑫᐏᒋ ᑌᐱᓂᑲᑌᑭᐣ ᑫᑯᓇᐣ ᐁᑿ ᑫᒋᓇᐨ ᒥᒋᒼ ᒋᑕᑿᐠ᙮ ᔓᓂᔭᐏ 
ᐸᑭᑎᓂᑫᐏᓇᐣ ᐃᒪ ᐅᑕᐸᓂᒥᑲᓇᑫᐏᓂᐠ ᐊᓄᐦᑭᐏᐱᒧᒋᑫᐏᓂᐠ 
ᑕᐏᒋᓭᐘᐣ ᐊᓄᐦᑭᐏᓇᐣ ᐃᒪ ᑫᒍᐍ ᑕᔑᑫᐏᓂᐠ᙮ ᔓᓂᔭᐏ 
ᐏᒋᐦᐃᐍᐏᓂᐠ ᐃᐍ ᐅᒋ ᑕᔑᑫᐏᓂᐠ ᐱᒥᐡᑲᐏᐣ ᐅᑲᑭᐏᒋ 
ᐏᒋᐦᐃᑯᓇᐘ ᐊᐏᔭᐠ ᒋᑭ ᐃᔕᐘᐨ ᐊᐣᑎ ᐱᑯ ᑲᐏ ᐃᔕᐘᐨ ᐊᔕ 
ᐊᐦᐱᐣ ᑭᔭᐱᐨ ᐊᐏᔭᐠ ᐁᐣᑕᐏ ᑭᐍᔭᐦᓄᐦᑭᐘᐨ᙮  ᐏᒋᒋᑲᑌᑭᐣ 
ᐱᑿᒋᔭᐦᐃᐠ ᐱᒥᓭᐏᑲᒥᑯᐣ ᑕᐱᒥᑿᔭᑎᓂᑫᒪᑲᓄᐣ ᐊᓄᐦᑭᐏᓇᐣ ᐁᑿ 
ᒋᐏᒋ ᓇᑭᓭᐠ ᐊᓄᐦᑭᐏ ᔓᓂᔭᑫᐏᐣ ᑐᑕᒧᐏᓇᐣ ᐃᒪ ᑭᐍᑎᓄᐠ, 
ᐁᑿ ᒪᒪᐅ ᐱᒧᒋᑫᐏᓇᐣ ᑐᑲᐣ ᐘᐱᒪᑿ ᐱᒧᓂᐍᐏᓂᐠ, ᑕᑫᒋᓇᐏᓭ 
ᐊᓂᔑᓂᓂᐏ ᐁᑿ ᐱᑿᒋᔭᐦᐃᐠ ᑕᔑᑫᐏᓇᐣ ᒋᐏᒋ ᑌᐱᓇᒧᐘᒋᐣ 
ᑲᑭᒋᓀᐣᑕᑿᓂᓂᑭᐣ ᑫᑯᓇᐣ ᐁᑿ ᐏᒋᐦᐃᐍᐏᓇᐣ᙮   ᓂᑭᑫᐣᑕᒥᐣ 
ᑲᔦ ᒣᑿᐨ COVID-19 ᑲᒥᐡᑌᐦᓭᐠ, ᑭᒋᒋᒪᓇᐣ ᑲᐃᔑ ᐊᑯᑎᑭᐣ ᐃᒪ 
ᐅᐣᑌᕑᐃᐅ ᐁᑿ ᑭᐍᑎᓄᐠ ᑌᑎᐸᐦᐃ ᐊᐦᑭᐠ ᐅᑭᐱᒪᐦᐅᑐᓇᐘ 
ᐊᐘᔑᒣ ᒥᐡᑕᐦᐃ ᑫᑯᓇᐣ ᐁᑿ ᐁᑭᐏᒋ ᐏᒋᐦᐃᐍᓭᐠ ᐊᓄᐦᑭᐏ 
ᔓᓂᔭᑫᐏᐣ ᑐᑕᒧᐏᓇᐣ ᐃᒪ ᐱᐠᓯᔭᐦᑭᐠ᙮ ᐃᐡᑯᑌᐏᑕᐸᓂᐠ ᑲᔦ 
ᑭᐱᒥᑭᒋᓀᐣᑕᑿᐣ ᐃᐍ ᐅᒋ ᑌᐱᓂᑫᐏᓂᐠ ᑫᑯᓇᐣ, ᐁᐱᒪᐦᐅᑐᐘᒋᐣ 
ᑫᑯᓇᐣ ᐃᑵᓂᐘᐣ ᑲᔦ ᒥᐦᑎᑯᐣ, ᑭᐡᑎᑲᓂ ᑫᑯᓇᐣ ᐁᑿ ᒧᓇᐦᐃᑫᐏ 
ᐊᐸᒋᑕᐏᓇᐣ ᐁᑿ ᐱᒥᑌᐣ ᑫᐏᒋ ᐊᓄᐦᑭᐏ ᐱᒧᒋᑫᓇᓂᐘᐠ ᐃᒪ 
ᑭᐍᑎᓄᐠ᙮2 

ᐅᐍ ᐱᒥᐡᑲᐏᓂᐠ ᐘᐍᓇᐦᒋᑫᐏᐣ ᑕᑭᒋᓀᐣᑕᑿᐣ ᑭᓌᑲᐡ ᒋᐱᒥᓭᐠ 
ᐃᐍ ᐊᓄᐦᑭᐏ ᔓᓂᔭᑫᐏᐣ ᐘᐍᓇᐦᒋᑫᐏᐣ ᐁᑿ ᐱᒥᑭᐏᓂᐠ ᐃᒪ 
ᑭᐍᑎᓄᐠ ᐅᐣᑌᕑᐃᐅ ᐃᐍ ᐱᐠᓯᔭᐦᑭ ᑲᔭᓂ ᐱᒥᐡᑲᒪᑲᐠ ᐃᒪ ᐊᓄᐦᑭᐏ 
ᔓᓂᔭᑫᐏᐣ ᑭᐍᒥᓄᓭᐏᓂᐠ᙮ 

__________________________ 
1 ᒪᐘᑐᐏᑕᒪᑫᐘᓯᓇᐦᐃᑫᐏᓇᐣ ᑲᓇᑕ ᐊᓄᐦᑭᐏ ᐱᒧᒋᑫᐏᓂᐠ ᑲᑵᑎᐍᐏᓇᐣ, ᒪᑯᐱᓱᒼ 2020
2 ᐊᐣ ᑭᒋᓴᑲᐦᐃᑲᓂᐃᐠ ᐱᒪᐦᐅᒋᑫᐏᓇᐣ ᑲᑭᐏᒋ ᐱᒥᐡᑲᒪᑲᑭᐣ ᒣᑿᐨ COVID-19, ᐱᓇᑵᐏᐱᓱᒼ 28, 2020, tvo᙮ ᐱᒧᒋᑫᐏᐣ᙮

https://www150.statcan.gc.ca/n1/daily-quotidien/200605/dq200605a-eng.htm.
https://www.tvo.org/article/grain-has-saved-our-bacon-how-great-lakes-shipping-has-stayed-afloat-during-covid-19

ᑭᐍᑎᓄᐠ ᐅᐣᑌᕑᐃᐅ ᐱᒥᐡᑲᐏᓂᐠ ᐱᒧᒋᑫᐏᐣ ᐊᔑᒋᓭᐘᐣ ᐃᑵᓂᐘᐣ ᒥᑲᓇᐣ, ᐱᐳᓂ ᒥᑲᓇᐣ, 
ᐃᐡᑯᑌᐏᑕᐸᓂ ᐱᐘᐱᑯᒥᑲᓇᐣ, ᐱᒥᓭᐏᓂᐠ ᐁᑿ ᓂᐱᑲᐠ ᑲᐏᒋ ᑌᐱᓇᒧᐘᒋᐣ ᐊᐏᔭᐠ 
ᐊᓄᐦᑭᐏᓇᐣ, ᐏᒋᐦᐃᐍᐏᓇᐣ ᐁᑿ ᑲᐣᑕᐏ ᐸᐸᒥᑭᐏᑫᓇᓂᐘᐠ ᑲᐃᔕᓂᐘᐠ ᒥᓯᐍ ᐱᑯ 
ᑌᑎᐸᐦᐃ ᐊᐦᑭᐠ᙮ ᑲᔭᐦᐯᐣᑕᑿᐠ ᐁᑿ ᑲᐱᒪᑕᑭᐣ ᐘᐍᓇᒋᑫᐏᓇᐣ ᑲᔦ ᐏᒋᐦᐃᐍᓭ ᐃᒪ ᐊᓄᐦᑭᐏ 
ᔓᓂᔭᑫᐏᓂᐠ ᐘᐍᓇᐦᒋᑫᐏᓇᐣ ᐃᒪ ᑭᐍᑎᓄᐠ ᐅᐣᑌᕑᐃᐅ᙮

ᐅᐍ ᑭᐍᑎᓄᐠ ᐅᐣᑌᕑᐃᐅ ᐱᒥᐡᑲᐏᓂᐠ ᐘᐍᓇᐦᒋᑫᐏᐣ (ᐘᐍᓇᐦᒋᑫᐏᐣ) ᐅᒋ ᑭᑭᓄᓂᐍᒪᑲᐣ 
ᒋᐏᒋᒋᑫᓭᐠ ᐅᐡᒋᑲᑌᐠ ᑲᐅᐡᑫᓇᑿᐠ ᐁᑿ ᑲᐱᒪᑕᐠ ᐃᐍ ᐱᒥᐡᑲᐏᓂᐠ ᐱᒧᒋᑫᐏᐣ ᐃᑵᓂᐘᐠ ᐅᒋ 
ᐊᐏᔭᐠ ᐃᒪ ᑭᐍᑎᓄᐠ᙮ ᑕᑿᓄᐣ ᑐᑕᒧᐏᓇᐣ ᑫᐏᒋ ᒪᒪᐏᓂᑲᑌᑭᐣ ᑕᔑᑫᐏᓇᐣ, ᒋᑿᔭᑎᓂᑲᑌᑭᐣ 
ᑫᐏᒋ ᒥᓄᓭᑭᐣ ᐁᑿ ᑫᐏᒋ ᐊᐯᐣᒋᑲᑌᑭᐣ ᒋᔭᓄᐦᑭᓭᑭᐣ ᐸᐸᑲᐣ ᐱᒥᐡᑲᐏᓂᐠ ᐊᐸᒋᒋᑲᓇᐣ ᐁᑿ 
ᒋᑕᐏᓂᑲᑌᑭᐣ ᐊᓄᐦᑭᐏ ᔓᓂᔭᑫᐏᓂᐠ ᑲᑕᑿᑭᐣ ᑫᑯᓇᐣ ᐃᒪ ᑭᐍᑎᓄᐠ᙮ ᐅᐍ ᐘᐍᓇᐦᒋᑫᐏᐣ 
ᐅᑭ ᐅᓇᐦᑐᓇᐘ ᑲᐃᔑ ᐘᐸᒋᑲᑌᐠ ᐁᑿ ᔐᒪᐠ ᑐᑕᒧᐏᓇᐣ ᑫᐃᔑ ᐅᐡᒋᑲᑌᐠ ᐁᑿ ᑫᐃᔑ 
ᐸᒥᒋᑲᑌᐠ ᒥᓄᔭᐏᐣ, ᒋᑭᔕᐡᑕᐱᓭᐠ ᐁᑿ ᑫᐏᒋ ᓇᓇᐱᓭᑭᐣ ᐱᒥᐡᑲᐏᓂᐠ ᐱᒧᒋᑫᐏᓇᐣ᙮  67 
ᐊᔑᑎᓂᑲᑌᐘᐣ ᑐᑕᒧᐏᓇᐣ ᐅᒪ ᑫᐏᒋ ᐱᒥᐡᑲᐘᒋᐣ ᐊᐏᔭᐠ ᐁᑿ ᑫᐏᒋ ᐱᒪᐦᐅᒋᑲᑌᑭᐣ 
ᑫᑯᓇᐣ, ᒋᐏᒋ ᒪᒥᓄᓂᑲᑌᑭᐣ ᐅᐱᒥᐡᑲᐏᓂᐘᐣ ᐊᐏᔭᐠ ᐃᐍᑎ ᐱᑿᒋᔭᐦᐃᐠ ᐁᑿ ᐘᐦᓴ ᑭᐍᑎᓄᐠ 
ᑕᔑᑫᐏᓇᐣ, ᐃᑵᓂᐘᐣ ᑲᔦ ᐊᓂᔑᓂᓂᐏ ᑕᔑᑫᐏᓇᐣ, ᐁᑿ ᒋᐱᒥᓇᑭᓂᑲᑌ ᐊᓄᐦᑭᐏ 
ᔓᓂᔭᑫᐏᓂᐠ ᐱᒧᒋᑫᐏᓇᐣ ᐃᒪ ᑭᐍᑎᓄᐠ ᐅᐣᑌᕑᐃᐅ᙮ 

ᐅᐍ ᐘᐍᓇᐦᒋᑫᐏᐣ ᐱᒪᑕᐣ ᐃᐍ ᒪᓯᓇᐦᐃᑲᓂᑭᐣ ᑲᐏ ᐊᔭᓂᐦᑯᒋᑲᑌᐠ ᑫᒋᓇᐨ ᒋᐱᒥ 
ᓇᑭᐡᑲᒋᑫᒪᑲᑭᐣ ᑲᐃᔑ ᓇᑕᐍᐣᑕᒧᐘᒋᐣ ᑫᑯᓇᐣ ᐃᑵᓂᐘᐠ ᐊᐏᔭᐠ ᐃᒪ ᑭᐍᑎᓄᐠ ᐅᐣᑌᕑᐃᐅ᙮ 
ᓂᐸᑭᑎᐣᑎᓯᒥᐣ ᐯᔑᐨ ᒋᐱᒥ ᐏᑕᓄᐦᑭᒪᔭᑿ ᐅᑯᒪᐏᓇᐠ, ᐅᑌᓇᓭᓴᐣ, ᐊᓂᔑᓂᓂᐘᐠ, 
ᑕᔑᑫᐏᓇᐣ ᐁᑿ ᐱᒧᒋᑫᐏᓇᐣ, ᐱᒥᐡᑲᐏᓂᐠ ᐱᒧᒋᑫᐏᓇᐣ ᐁᑿ ᑫᒍᐍ ᐊᓄᐦᑭᐏᐱᒧᒋᑫᐏᓇᐣ 
ᒋᒪᒧᔕᑭᓇᒪᑭᐣ ᐃᑭᑐᐏᓇᐣ, ᒋᓇᓇᑲᑕᐘᐸᑕᒪᑭᐣ ᐸᐸᑲᐣ ᑐᑕᒧᐏᓇᐣ, ᒋᐏᓇᐦᒋᑲᑌᑭᐣ 
ᑐᑕᒧᐏᓇᐣ ᑲᐃᔑ ᓂᐱᑌᐱᐦᐃᑲᑌᑭᐣ ᐃᒪ ᐘᐍᓇᐦᒋᑫᐏᓂᐠ, ᐁᑿ ᒋᐘᐸᒋᑲᑌᑭᐣ ᑫᑭᔑᑕᑿᑭᐣ 
ᐅᐡᑭ ᒪᒥᓄᓂᑫᐏᓇᐣ᙮  

ᑕᐏᓂᑫᐏᐏᑕᒪᑫᐏᐣ

ᐅᐍ ᐘᐍᓇᐦᒋᑫᐏᐣ 
ᐅᓇᐦᒋᑫᒪᑲᐣ ᑲᐃᔑ 

ᐘᐸᒋᑲᑌᐠ ᐁᑿ 
ᔐᒪᐠ ᑐᑕᒧᐏᓇᐣ 
ᒋᐏᐡᒋᑲᑌᑭᐣ ᐁᑿ 

ᒋᐱᒥᐸᒥᒋᑲᑌᐠ 
ᒥᓄᓭᐏᐣ, ᑲᑭᔕᐡᑕᐱᓭᐠ 

ᐁᑿ ᑲᐏᒋ ᓇᓇᐱᓭᐠ 
ᐃᐍ ᐱᒥᐡᑲᐏᓂᐠ 

ᐱᒧᒋᑫᐏᐣ᙮

ᓇᓇᐱᓂᑲᓂᐘᐠ ᑭᐍᑎᓄᐠ ᑕᑿᓄᐣ ᐊᐘᔑᒣ ᓂᑯᑢᓱᒥᑕᓇ 
ᑐᑕᒧᐏᓇᐣ ᑫᐏᒋ ᓇᑭᓂᑲᑌᑭᐣ ᐅᑕᐸᓂᒥᑲᓇᐣ ᐁᑿ ᐱᒪᐦᐅᓂᐍᐏ 
ᐱᒧᒋᑫᐏᓇᐣ, ᒋᐏᒋ ᑿᔭᒋᓭᑭᐣ ᐊᓄᐦᑭᐏ ᔓᓂᔭᑫᐏᓭᐏᓇᐣ 
ᐃᑵᓂᐘᐠ ᐅᒋ ᐊᐏᔭᐠ ᐃᒪ ᑭᐍᑎᓄᐠ, ᒋᑲᓇᐍᐣᑕᑯᓯᐘᐨ ᐊᐏᔭᐠ 
ᑫᐏᒋ ᒥᓄᔭᐘᐨ ᐁᑿ ᒋᐏᒋ ᑿᔭᑎᓂᐧᑲᑌᐠ ᑲᔭᐯᐣᑕᑿᐠ ᐱᒥᐡᑲᐏᐣ 
ᒋᑭ ᐃᓯᓭᐠ ᐃᒪ ᐱᑿᒋᔭᐦᐃᐠ ᐁᑿ ᐊᓂᔑᓂᓂᐏ ᑕᔑᑫᐏᓂᐠ᙮ 
ᐊᐘᔑᒣ ᑫᑭᐏᒋ ᐊᐯᐣᒋᑲᑌᐠ ᐁᑿ ᑫᐏᒋ ᓇᓇᐱᓭᐠ ᐃᐍ ᐱᒥᐡᑲᐏᓂᐠ 
ᐱᒧᒋᑫᐏᐣ ᑫᐏᒋ ᐏᒋᐦᐃᐍᓭᐠ  ᐊᓄᐦᑭᐏ ᐱᒧᒋᑫᐏᓂᐠ ᑫᐏᒋ 
ᐱᒥᐡᑲᒪᑲᑭᐣ ᑲᔭᑕᐘᑫᓇᓂᐘᐠ ᑫᑯᓇᐣ ᐁᑿ ᒋᐏᒋ ᐃᓯᓭᐘᐨ ᐊᐏᔭᐠ 
ᒋᐏᒋᑌᐱᓇᒧᐘᐨ ᐊᓄᐦᑭᐏᓇᐣ ᐁᑿ ᑲᑭᒋᓀᐣᑕᑿᑭᐣ ᐏᒋᐦᐃᐍᐏᓇᐣ 
ᑐᑲᐣ ᒥᓄᔭᐏᓂᐠ ᐸᒥᐦᐃᐍᐏᓇᐣ᙮

ᑐᑕᒧᐏᓇᐣ ᐅᓇᐦᒋᑲᑌᐘᐣ ᓂᐦᔁᔦᐠ ᑌᐱᓂᑫᐏᓂᐠ ᑫᐃᔑ ᐏᒋᐦᐃᐍᓭᐠ 
ᐃᒪ ᐸᐸᒥᐡᑲᐏᓂᐠ ᑲᐃᔑᐘᐸᒋᑲᑌᐠ: 

ᑌᐱᓂᑫᐏᐣ 1: ᒋᒪᒋᐱᒧᓇᑲᓄᐘᒋᐣ ᐊᐏᔭᐠ ᐁᑿ ᒋᓇᓇᐱᓂᑲᑌᑭᐣ 
ᑕᔚᑫᐏᓇᐣ 

• ᐊᔑᑎᓂᑲᑌᐘᐣ ᑐᑕᒧᐏᓇᐣ ᑫᐏᒋ ᓂᑲᓂᐘᐍᓇᓯᓇᐦᐃᑲᑌᑭᐣ 
ᐊᓄᐦᑭᐏᓇᐣ ᒋᓇᑭᓂᑲᑌᐠ ᐅᑕᐸᓂᒥᑲᓇ 69 
ᑲᓂᔢᐸᓀᑕᒧᑭᐸᐣ ᐊᐦᐱᐣ ᒋᓂᐘᐸᓀᑕᒧᐠ, ᒋᒪᒥᓄᓂᑲᑌᐠ 
ᐊᔭᔓᑕᔑᑫᐏᓂᐠ ᐅᑕᐸᐣ ᑲᐱᒧᓂᐍᐨ ᐱᒧᒋᑫᐏᐣ ᑫᐏᒋ 
ᐏᒋᐦᐃᐍᓭᐠ ᒋᑕᑌᐱᓇᑲᓄᐘᒋᐣ ᐊᐏᔭᐠ ᐃᒪ ᐁᑲ ᑲᐃᔑ 
ᑌᐱᐏᒋᐦᐊᑲᓄᐘᒋᐣ ᐁᑿ ᑲᔦ ᐃᒪ ᐁᑲ ᑲᐃᔑᐏᒋᐦᐊᑲᓄᐘᒋᐣ 
ᑕᔑᑫᐏᓂᐠ ᐁᑿ ᑲᔦ ᒋᐱᒥ ᓇᓇᑭᓂᑲᑌᑭᐣ ᑲᐃᔑᐱᒧᒋᑫᓇᓂᐘᐠ 
ᐃᒪ ᓂᐘᐍᓇᐦᒋᑫᐏᓂᓇᐠ  ᐃᐍ ᐅᒋ ᑲᐱᒧᓂᐍᐨ ᐃᐡᑯᑌᐏᑕᐸᐣ 
ᐱᒧᒋᑫᐏᓂᐠ ᐃᒪ ᑭᐍᑎᓄᐠ᙮

ᑌᐱᓂᑫᐏᐣ 2: ᑫᐏᒋ ᐃᓯᓭᒋᑲᑌᐠ ᐊᓄᐦᑭᐏ ᔓᓂᔭᑫᐏᓂᐠ ᑫᑭᐏᒋ 
ᑕᑿᓂᐘᑵᐣ 

• ᐅᐣᑌᕑᐃᐅ ᐸᑭᑎᐣᑎᓯᐘᐠ ᒋᐏᒋᑐᐘᐨ ᐊᓄᐦᑭᐏ ᔓᓂᔭᑫᐏᐣ 
ᑭᐍ ᒥᓄᓭᐏᓂᐠ, ᐃᑵᓂᐘᐣ ᑐᑕᒧᐏᓇᐣ ᑐᑲᐣ ᑲᓂᑲᓇᐦᒋᑲᑌᑭᐣ 
ᐊᔨᓇᓀᐅ ᐅᑕᐸᓂᒥᑲᓇᐣ ᒪᒥᓄᓂᑫᐏᓇᐣ ᐱᒧᒋᑫᐏᓇᐣ 
ᐃᒪ ᑭᐍᑎᓄᐠ ᐅᐣᑌᕑᐃᐅ ᑫᐏᒋ ᐏᒋᐦᐃᐍᓭᐠ ᐊᓄᐦᑭᐏᓇᐣ 
ᒋᐏᑎᓂᑲᑌᑭᐣ ᐁᑿ ᒋᐸᓯᑌᐍᐸᐦᐃᑲᑌᐠ ᐃᒪ ᑕᔑᑫᐏᓂᐠ 
ᐊᓄᐦᑭᐏ ᔓᓂᔭᑫᐏᓇᐣ᙮ 

ᑌᐱᓂᑫᐏᐣ 3: ᒋᑲᓇᐍᓂᒪᑲᓄᐘᐨ ᐊᐏᔭᐠ ᒥᓄᔭᐏᓂᐠ ᐁᑿ 
ᒋᑿᔭᑎᓂᑲᑌᐠ ᑲᔭᐯᐣᒋᑲᑌᐠ ᐱᒥᐡᑲᐏᓂᐠ ᑐᑕᒧᐏᓇᐣ 

• ᑐᑕᒧᐏᓇᐣ ᑫᐏᒋ ᒥᓄᓭᓇᓂᐘᐠ ᐊᔭᑿᒥᓯᐏᓂᐠ ᐃᐍ 
ᑲᔦ ᐏᑕᓄᐦᑭᒥᑎᓇᓂᐘᐠ ᐏᒋᐏᑐᐏᓂᐠ ᐃᒪ ᐊᐏᔭ 
ᐱᑯ ᑲᐃᔓᑕᓄᐦᑭᐏᓂᐨ, ᐊᓂᔑᓂᓂᐏ ᑕᔑᑫᐏᓇᐣ 
ᐁᑿ ᐱᒧᒋᑫᐏᓇᐣ ᐁᑿ ᑲᔦ ᑯᑕᑭᔭᐣ ᐱᒧᒋᑫᐏᓇᐣ ᑫᐏᒋ 
ᐏᑕᒪᑫᓇᓂᐘᑭᐣ ᐃᐍ ᐅᒋ ᑲᔭᑕᐘᑲᓯᐘᐨ ᐊᐏᔭᐠ, ᐁᑿ ᒋᐱᒥ 
ᐸᑭᑎᓂᑫᓇᓂᐘᐠ ᔓᓂᔭ ᐃᒪ ᐅᐡᑭ, ᒪᒥᓄᓂᑫᐏᓂᐠ ᐁᑿ ᑲᑭᐍ 
ᐅᐡᒋᑲᑌᑭᐣ ᐊᓂᐍᐱᐏᓇᐣ ᐃᒪ ᑭᐍᑎᓄᐠ᙮

ᑌᐱᓂᑫᐏᐣ 4: ᑿᔭᒋᓇᓂᐘᐠ ᐃᐍ ᐅᒋ ᓂᑲᓂᐠ 

• ᐅᐍ ᐘᐍᓇᐦᒋᑫᐎᐣ ᑕᐏᒋᐦᐃᐍᓭ ᒋᔭᒋᓭᐠ ᐃᐍ 
ᐸᐸᒥᐡᑲᐏᓂᐠ ᐱᒧᒋᑫᐏᓇᐣ ᒋᔭᐸᒋᒋᑲᑌᑭᐣ ᐅᐡᑭ ᐁᑿ 
ᐸᐸᑲᓂ ᑲᑐᑕᒪᑫᒪᑲᑭᐣ ᐊᐸᒋᒋᑲᓇᐣ᙮  ᑐᑲᐣ, ᐅᐣᑌᕑᐃᐅ 
ᑭᐸᑭᑎᐣᑎᓯᐘᐠ ᒋᑿᔭᑎᓇᐘᐨ $680 ᒥᓫᐃᔭᐣ ᔓᓂᔭᓇᐣ ᒥᓂᑯᐠ 
ᒋᐏᒋᑐᐗᐨ ᒋᑌᐱᓂᑲᑌᓂᐠ ᒪᒪᑕᐘᐱᑯ ᓇᐸᐱᑫᐢᒋᑫᐏᓇᐣ ᐁᑿ 
ᒪᒋᑭᑐᓂᔭᐱᐣ ᐏᒋᐦᐃᐍᐏᓇᐣ ᒥᓯᐍ ᐅᐣᑌᕑᐃᐅ᙮

ᑌᐱᓂᑫᐏᐣ 5: ᒋᐱᒥᐸᒥᒋᑲᑌᐠ ᑲᐱᒪᑕᐠ ᐱᒥᐡᑲᐏᓂᐠ ᐱᒧᒋᑫᐏᐣ

• ᐅᐍ ᑌᐱᓂᑫᐎᐣ ᑕᐏᒋᐦᐃᐌᓭ ᐊᓄᐦᑭᐏ ᔓᓂᔭᑫᐎᓂᐠ 
ᒋᐏᒋᐱᒥᑭᐠ ᐁᑿ ᒋᐎᒋ ᑲᓇᐍᐣᑕᑿᐠ ᐃᐍ ᐱᑿᒋᔭᐦᐃᐠ 
ᐃᐍᑎ ᐊᐦᐱᐣ ᓂᑲᓂᐠ ᐊᐏᔭᐠ ᑫᔭᓂ ᐊᔭᐘᐨ᙮ ᐊᔑᒋᓭ ᑕᐡ 
ᑲᔦ ᑐᑕᒧᐏᓇᐣ ᑐᑲᐣ ᑲᔭᐸᒋᒋᑲᑌᑭᐣ ᒪᐘᐨ ᓄᑯᒼ ᑫᑯᓇᐣ 
ᑲᐃᔑᐍᐸᐠ ᐊᑿᒋᐠ ᑲᐃᔑ ᐏᑕᒪᑫᐘᓯᓇᐦᐃᑫᒪᑲᑭᐣ ᐁᑿ 
ᐏᑕᒪᑫᐏᓇᐣ ᑫᐏᒋ ᑫᒋᓇᐨ ᐃᐍ ᐱᒥᐡᑲᐏ ᐘᐍᓇᐦᒋᑫᐏᐣ 
ᒋᑿᔭᑎᓇᒪᑫᒪᑲᐠ ᐃᐍ ᐊᑿᒋᐠ ᑫᑯᓇᐣ ᑲᐃᔑᓭᑭᐣ ᑲᐃᔑ 
ᐸᑲᒥᐡᑲᑫᒪᑲᑭᐣ ᐁᑿ ᑲᐃᔑ ᐊᓂᒥᓭᑭᐣ᙮ ᐅᐍ ᐱᐠᓯᔭᐦᑭ 
ᐅᐣᑌᕑᐃᐅ ᐅᑲᐱᒥ ᐊᓄᐦᑲᑕᓇᐘ ᐃᑵᓂᐘᐣ ᑲᑯᑕᑎᑿᓂᓂᑭᐣ 
ᐁᑿ ᑲᐏᒋ ᐊᓂᒥᓭᐦᐃᐍᒪᑲᑭᐣ ᑲᓂᐦᑕᐏᑿᑭᐣ ᐊᐦᑭᐠ ᑫᑯᓇᐣ 
ᑐᑲᐣ ᑲᓂᔑᐘᓇᒋᒋᑫᒪᑲᑭᐣ ᒪᐡᑯᔑᐣ ᐃᒪ ᐱᐠᓯᔭᐦᑭᐠ ᐅᐣᑌᕑᐃᐅ 
ᐅᑕᐸᓂᒥᑲᓇᐠ᙮ 

ᑌᐱᓂᑫᐏᐣ 6: ᑲᔭᐯᐣᒋᑲᑌᑭᐣ ᐱᒥᐡᑲᐏᓇᐣ ᑲᑕᑿᑭᐣ ᐃᒪ ᐱᑿᒋᔭᐦᐃᐠ 
ᐁᑿ ᐘᐦᓴ ᑭᐍᑎᓄᐠ ᑕᔑᑫᐏᓇᐣ 

• ᑐᑕᒧᐏᓇᐣ ᐃᑵᓂᐘᐣ ᑲᔦ ᑲᐏᒋᒋᑲᑌᑭᐣ ᐱᑿᒋᔭᐦᐃᐠ ᐁᑿ 
ᑭᐍᑎᓄᐠ ᐱᒥᓭᐏᑲᒥᑯᐣ ᐃᒪ ᑲᐃᔑ ᐊᔑᒋᓭᐠ COVID-19 ᑭᐍ 
ᒥᓄᔺᐃᓂᐠ ᐁᑿ ᒋᐱᒥ ᐏᒋᒋᑲᑌᑭᐣ ᐘᓂᔐᔓᐸᐏᑎᑯᐠ ᐁᑿ 
ᐍᐱᑵ ᐊᓂᔑᓂᓂᐏ ᑕᔑᑫᐏᓇᐣ ᐊᔕ ᐊᐦᐱᐣ ᐁᒪᒋᑐᐘᐨ 
ᐃᐍᓂ ᐅᑕᐦᑭᐏ ᒣᒣᒋᑲᒋᑫᐏᓂᐘᐣ ᐏᓇᐘ ᑎᐱᓇᐍ 
ᐅᒥᑲᓇᒥᐘᐣ ᐱᒧᒋᑫᐏᓇᐣ ᐃᐍᓂ ᐅᒋ ᑲᐯᐦᐃ ᑲᔭᐦᑭᐘᐠ 
ᒥᑲᓇᓂ ᒋᓇᑕᒧᓂᐠ ᐅᑕᔑᑫᐏᓂᐘᐠ ᑲᐃᔑ ᐘᐍᓇᐦᒋᑲᑌᓂᐠ 
ᐃᒪ ᐅᒋ ᑲᑌᑎᐸᔭᐱᑫᓯᐠ ᐃᐡᑯᑌ ᐘᐍᓇᐦᒋᑫᐏᓂᐠ᙮

ᐅᒪ ᑕᐡ ᐘᐍᓇᐦᒋᑫᐏᓂᐠ, ᓂᐱᒧᑐᒥᐣ ᓇᐘᐨ ᑲᒥᓄᐘᔑᐠ 
ᐱᒥᐡᑲᐏᓂᐠ ᐱᒧᒋᑫᐏᐣ ᐃᑵᓂᐘᐠ ᐅᒋ ᐊᐏᔭᐠ ᐁᑿ ᑕᔑᑫᐏᓇᐣ 
ᐃᒪ ᑭᐍᑎᓄᐠ ᐅᐣᑌᕑᐃᐅ᙮ ᓂᐸᑭᑎᐣᑎᓯᒥᐣ ᒋᐏᑕᓄᐦᑭᒪᔭᑿ 
ᐅᑯᒪᐏᓇᐠ, ᐅᑌᓇᓭᐦᓴᐣ, ᐊᓂᔑᓂᓂᐏᑕᔑᑫᐏᓇᐣ ᐁᑿ 
ᐱᒧᒋᑫᐏᓇᐣ, ᐸᑿᔨᔑᐏᑕᔑᑫᐏᓇᐣ, ᐱᒥᐡᑲᐏᓂᐠ ᐱᒧᒋᑫᐏᓇᐣ, 
ᑭᒋᐊᓄᐦᑭᐏ ᐱᒧᒋᑫᐏᓇᐣ ᐁᑿ ᑕᔑᑫᐏᓂᐠ ᐊᓄᐦᑭᐏ ᐱᒧᒋᑫᐏᓇᐣ 
ᒋᒪᒧᔕᑭᓇᒪᑭᐣ ᐃᑭᑐᐏᓇᐣ ᐃᐍ ᐅᒋ ᐘᐍᓇᐦᒋᑫᐏᐣ᙮  ᒪᒪᐅ 
ᐏᑕᓄᐦᑭᒥᑎᓇᓂᐘᐠ, ᓂᑲᑭᐏᒋᐦᐊᒥᓇᐠ ᐊᐏᔭᐠ ᐱᒥᐡᑲᐘᐨ 
ᒋᑭᔕᐡᑕᐱᓭᓂᐠ, ᐏᐸᐨ ᒋᑕᑯᔑᓂᐘᐨ ᐅᑕᓄᐦᑭᐏᓂᐘᐠ, 
ᒋᑌᐱᓇᒧᐘᒋᐣ ᑲᑭᒋᓀᐣᑕᑿᓂᓂᑭᐣ ᐏᒋᐦᐃᐍᐏᓇᐣ ᐁᑿ ᐊᐘᔑᒣ 
ᒋᑕᐏᓭᓭᐘᐨ ᒋᐘᐏᒋᐏᑎᐘᐨ ᐅᑎᐯᐣᒋᑫᐏᓂᐘᐠ ᐁᑿ ᐅᑐᑌᒥᐘᐣ᙮ 

ᐅᑯᒪᐏᓇᐠ ᓂᐱᑌᐏᑕᒪᑫᐏᓇᐣ



ᐱᒥᐡᑲᐏᓂᐠ ᐘᐍᓇᐦᒋᑫᐏᐣ ᐃᒪ ᑭᐍᑎᓄᐠ ᐅᐣᑌᕑᐃᐅ - 7

ᐘᐍᓇᐦᒋᑲᑌᑭᐣ ᑲᓂᐱᑌᓯᓇᐦᐃᑲᑌᑭᐣ ᑫᑯᓇᐣ: 
ᑐᑕᒧᐏᓇᐣ ᐃᒪ ᑭᐍᑎᓄᐠ ᐅᐣᑌᕑᐃᐅ

ᐅᑕᐸᓂᒥᑲᓇᐠ 69, ᐅᑕᐸᓂᒥᑲᓇᐠ 
11/17 ᐁᑿ ᐅᑕᐸᓂᒥᑲᓇᐠ 17

ᐊᓂᒪᒋᒋᑲᑌ ᑲᐏᓇᑭᓂᑲᑌᐠ 
ᐅᑕᐸᓂᒥᑲᓇ ᐱᒧᒋᑫᐏᐣ  

 ᐃᒪ ᓇᓴᐅ ᐘᐱᓯᐱᐠ ᐁᑿ  ᑕᐣᑎᕑ ᐯ, ᐁᑿ 
ᐃᒪ ᓇᓴᐅ  ᑕᐣᑎᕑ ᐯ ᐁᑿ ᐏᓂᐯᐠ ᐃᐍ 

ᑲᔦ ᐸᐸᑭ ᐃᒪ 

ᓇᑭᓂᑲᑌᑭᐣ ᐅᐡᑭ ᐅᐣᑌᕑᐃᐅ 
ᑭᐍᑎᓄᐊᐦᑭ ᐱᒥᐡᑲᐏᓂᐠ ᑲᔭᐱᑕᒧᐘᐨ 
ᑲᐱᒧᓂᐍᐨ ᐅᑕᐸᐣ ᑕᐦᔁᔦᐠ ᑲᐃᐱᓱᐘᐨ  

ᒋᐏᒋᒋᑲᑌᑭᐣ ᐱᑿᒋᔭᐦᐃᐠ ᐁᑿ 
ᐊᓂᔑᓂᓂᐏ ᑕᐡᑭᐁᐏᓇᐣ

ᒋᐱᒥ ᑿᔭᑎᓇᑲᓄᐨ ᔓᓂᔭ 
ᐃᑵᓂᐘᐣ ᐅᒋ 

ᐱᑿᒋᔭᐦᐃᐠ ᐱᒥᓭᐏᑲᒥᑯᐣ

ᐊᔑᐨ ᑲᔦ ᒥᓄᔭᐏᓂᐠ ᒪᒥᓄᓂᑫᐏᓇᐣ 
ᐁᑿ ᑲᓇᑭᓂᑲᑌᑭᐣ ᑭᒋ ᐅᑕᐸᓇᐠ 

ᑲᐱᒥᑕᐱᐘᐨ ᑲᐃᔑ ᑲᑭᐱᒋᐘᐨ ᐊᐦᑯ

ᔓᓂᔭ ᑲᐃᔑᐸᑭᑎᓇᑲᓄᐨ ᐃᒪ ᐅᐡᑭ 
ᐁᑿ ᑲᓇᑭᓂᑲᑌᑭᐣ ᐊᓂᐍᐱᐏᓇᐣ

ᔓᓂᔭ ᒋᑿᔭᑎᓇᑲᓄᐨ ᐃᑵᓂᐘᐣ ᐅᒋ 
ᐱᑿᒋᔭᐦᐃᐠ ᐱᒥᓭᐏᑲᒥᑯᐣ, ᒥᓯᐍ ᐱᑯ 
ᐱᒧᓂᐍᐏᐣ ᐁᑿ ᑕᔑᑫᐏᓂᐠ ᒥᑲᓇᐣ 

ᐁᑿ ᐊᔓᑲᓇᐠ

ᐏᒋᒋᑲᑌᑭᐣ ᐊᓄᐦᑭᐏ ᔓᓂᔭᑫᐏᓂᐠ 
ᑭᐍ ᒥᓄᔭᐏᐣ ᐃᐍ ᐅᒋ COVID-19 

ᐁᑿ ᑫᒍᐍ ᐃᒪ ᐊᓂᔑᓂᓂᐏ 
ᑕᔑᑫᐏᓂᐠ

ᒋᑿᔭᑎᓂᑲᑌᑭᐣ G1 ᐱᒼᐱᓱ 
ᑭᑫᐣᑕᒪᐏᐣ ᑲᑵᒋᐦᐃᐍᐏᐣ ᓂᐦᔁᔦᐠ 

ᐊᓂᔑᓂᓂᐏ ᐃᔑᑭᔑᐍᐏᓂᐠ

ᑲᔦ ᑲᔭᓂᒪᒋᒋᑲᑌᐠ ᔓᓂᔭᐏ 
ᓇᓇᑲᒋᒋᑫᐏᐣ ᐊᓄᐦᑭᐏᐣ ᐃᒪ ᐃᓀᑫ 

ᑭᐍᑎᓄᐠ ᐘᐸᓄᐠ ᐱᐘᐱᑯᒥᑲᓇ 
ᑲᐃᓇᑕᒧᐠ

ᒋᐱᒥ ᓂᑲᓂᐠ ᐃᔕᓂᐘᐠ ᐃᐍ ᐅᒋ 
ᐘᐍᓇᐦᒋᑫᐏᐣ ᐊᐍ ᐅᒋ ᑲᐱᒧᓂᐍᐨ 

ᐃᐡᑯᑌᐏᑕᐸᐣ ᐱᐘᐱᑯᒥᑲᓇ 
ᐱᒧᒋᑫᐏᓇᐣ

ᑭᐍᑎᓄᐠ ᐅᐣᑌᕑᐃᐅ ᐃᓂᑯᑵᓯᐣ ᐃᐍᑎ ᐊᐦᐱᐣ 
ᔕᐘᓄᐠ ᐯᕑᐃ ᓴᐅᐣᐟ ᐃᓀᑫ ᐁᑿ ᓂᐱᓯᐣᐠ, 
ᑭᐍᑎᓄᐠ ᐃᓀᑫ ᐊᐦᐱᐣ ᐍᑎ ᔕᐘᓄᐠ ᓇᐁᐅ 
ᐃᒪ ᐊᐟᓴᐣ ᐯ ᐁᑿ ᒉᒼᐢ ᐯ᙮  ᒥᐡᑕᐦᐃ ᐊᐦᑭᐠ 
ᑌᑎᐸᓯᐣ ᐊᐘᔑᒣ 802,000 ᑎᐸᐦᐊᑲᐣ2 
- ᑲᔭᐱᒐᐠ ᑐᑲᐣ ᐃᐍ ᐢᐯᐣ ᐁᑿ ᐃᑕᓬᐃ 
ᑲᐃᔑ ᒪᒪᐏᓂᑲᑌᑭᐣ ᓇᐣᑕ ᑭᒋᒧᑯᒪᓂᔭᐦᑭᐠ 
ᐃᐍ ᒥᔑᑲᐣ, ᐅᐦᐊᔪ, ᐃᐣᑎᔭᓇ, ᐃᓫᐃᓌᐃ 
ᐁᑿ ᐏᐢᑿᐣᓯᐣ᙮  ᑭᐍᑎᓄᐠ ᐅᐣᑌᕑᐃᐅ ᐊᐱᒐ 
ᓴᑲᓱᒥᑕᓇ ᐊᐦᐱᒋᐏᐣ ᒥᑕᓱᒥᑕᓇ ᒥᓂᑯᐠ ᐃᐍ 
ᐅᐣᑌᕑᐃᐅ ᑲᔭᐱᒐᐠ ᐊᐦᑭ, ᐁᑲ ᓇᐣᑕ 807,000 
ᐁᑕᐦᓯᐘᐨ ᐊᐏᔭᐠ ᐃᒪ᙮  

ᒥᑕᓱᒥᑕᓇᓴᑲᓱ ᑕᐦᓯᓄᐣ ᐊᓂᔑᓂᓂᐏ ᐅᑯᒪᐏᐣ 
ᑕᔑᑫᐏᓇᐣ ᐁᑿ ᓂᑯᑢᓱᔕᑊ ᐏᓴᑯᑌᐏᓂᓂᐘᐠ 
ᐅᑯᒪᐏᐣ ᐃᒪ ᐅᐣᑌᕑᐃᐅ (ᐏᐅᐅ) ᑕᔑᑫᐏᓂᐠ 
ᐅᓇᔑᐍᐏᓇᐣ ᐃᒪ ᑭᐍᑎᓄᐠ ᐅᐣᑌᕑᐃᐅ 
ᐅᒪ ᐊᐦᑭ ᐃᔑᑲᐯᔑᐘᐠ ᓇᐣᑕ 130,000 
ᐊᓂᔑᓂᓂᐘᐠ, ᓇᐣᑕ ᑫᑲᐟ 70 ᐊᐱᒋᐏᐣ 
ᒥᑕᓱᒥᑕᓇ ᒥᓂᑯᐠ ᑲᑲᐯᔑᐘᐨ ᐊᑿᒋᐠ ᐃᒪ 
ᑕᔑᑫᐏᓂᐠ᙮ 

ᑭᐍᑎᓄᐠ ᐅᐣᑌᕑᐃᐅ ᑲᔦ ᒥᔑᐣ ᑲᐯᔑᐘᐠ 
ᑲᐸᑿᔨᔑᒧᐘᐨ ᐊᐏᔭᐠ; ᓇᐣᑕ 16 
ᐊᐱᒋᐏᐣ ᒥᑕᓱᒥᑕᓇ ᒥᓂᑯᐠ ᑲᑕᓯᐘᐨ 
ᐃᑵᓂᐘᐠ ᐸᑿᔨᔕᐠ ᐃᐍᓂ ᑲᐃᔑᑭᔑᐍᐘᐨ 
ᐸᑿᔨᔑᒧᐏᓂᓂ᙮ 3,4

ᐅᐣᑌᕑᐃᐅ ᐘᐦᓴ ᑭᐍᑎᓄᐠ ᐅᒋᒪᒋᓭ ᐃᒪ 
ᒪᓂᑐᐸ ᐅᐍᑎ ᓀᑲᐱᐘᓄᐠ ᐊᐦᐱᐣ ᐃᐍᑎ 
ᒉᒼᐢ ᐯ ᐁᑿ ᑯᐯᐠ ᐃᐍᑎ ᐘᐸᓄᐠ ᐁᑿ ᐃᒪ 
24,000 ᐊᐏᔭᐠ ᐃᔑᑲᐯᔑᐘᐠ, ᐃᑵᓂᐘᐠ 
ᓴᑲᓱᒥᑕᓇ ᐊᐱᒋᐏᐣ ᒥᑕᓱᒥᑕᓇ ᒥᓂᑯᐠ 
ᑕᐦᓯᐘᐠ ᐊᓂᔑᓂᓂᐘᐠ᙮ ᐊᒥᐍ ᐁᐃᔑᓂᑲᑌᐠ 
ᐘᐦᓴ ᑭᐍᑎᓄᐠ ᐅᓇᑯᓂᑫᐏᐣ  ᐁᑿ 42ᐊᐱᒋᐏᐣ 
ᒥᑕᓱᒥᑕᓇ ᒥᓂᑯᐠ ᐅᐣᑌᕑᐃᐅ ᐊᐦᑭ ᑲᔭᐱᒐᐠ᙮ 
ᑕᐱᑕ ᐱᑯ ᑕᑿᓄᐣ ᐱᒥᐡᑲᐏᓂᐠ, ᐁᑿ 
ᒋᔕᓂᐘᐠ ᓇᐣᑕ ᒋᐏᒋᓭᓇᓂᐘᐠ ᐃᒪ ᐘᐦᓴ 
ᑭᐍᑎᓄᐠ ᐅᒋᑿᔭᑎᓂᑲᑌ ᐃᒪ ᐅᒋ ᐱᑿᒋᔭᐦᐃᐠ 
ᐱᒥᓭᐏᑲᒥᑯᐠ ᑲᔭᓄᐦᑲᑕᒧᐘᐨ ᒪᔭᒼ ᐁᐦᑕ 
ᐃᑵᓂᐘᐣ ᐊᓂᔑᓂᓂᐏ ᑕᔑᑫᐏᓇᐣ, ᐁᑿ 
ᑲᔦ ᐃᑵᓂᐘᐣ ᒥᑲᓇᐠ ᐁᑿ ᐃᐡᑯᑌᐏᑕᐸᐣ 
ᐱᐘᐱᑯᒥᑲᓇᐠ᙮ ᐱᐳᓂᒥᑲᓇᐣ ᐱᒧᒋᑫᐏᓂᐠ 
ᐅᒪᒪᐏᓇᓇᐘᐣ ᓂᐦᓱᒥᑕᓇ ᐯᔑᑯᔕᑊ 
ᐊᓂᔑᓂᓂᐏ ᑕᔑᑫᐏᓇᐣ ᐁᑿ ᐃᐍ ᐅᑌᓇᓭᐦᐢ 

ᒧᓱᓂ ᐃᒪ ᐱᐠᓯᔭᐦᑭᐠ ᐅᑕᐸᓂᒥᑲᓇ ᐱᒧᒋᑫᐏᓂᐠ 
- ᐁᑿᔭᑎᓂᑫᒪᑲᐠ ᓂᐦᓱᐱᓱᒼ ᐁᐦᑕ ᒥᑲᓇ 
ᐃᐍ ᒋᑭᐊᐸᑕᐠ ᑕᐦᔁ ᑲᐃᔑ ᐯᔑᑯᔭᐦᑭᐘᐠ᙮ 
ᐅᑵᓂᐘᐣ ᑕᔑᑫᐏᓇᐣ ᐅᑕᐦᐯᐣᑕᓇᐘᐣ 
ᐱᐳᓂᒥᑲᓇᐣ ᑫᐏᒋ ᐱᒪᐦᐅᒋᑲᑌᑭᐣ 
ᑲᑭᒋᓀᐣᑕᑿᑭᐣ ᑫᑯᓇᐣ ᑲᒧᓇᑭᑌᑭᐣ, ᑐᑲᐣ 
ᐱᒥᑌ, ᐘᑲᐦᐃᑲᓂ ᐊᐸᒋᑕᐏᓇᐣ, ᒥᒋᒪᐣ ᐁᑿ 
ᑲᔭᓯᐘᑌᑭᐣ ᓂᐱᐣ᙮  

ᑲᓇᑭᓭᑭᐣ ᐊᓂᒥᓭᐏᓇᐣ ᐃᒪ ᐱᐳᓂᒥᑲᓇᐠ 
ᐱᒧᒋᑫᐏᓂᐠ, ᑐᑲᐣ ᐊᒋᓇ ᑲᑭᐸᐦᐃᑲᑌᐠ ᒥᑲᓇ, 
ᑲᔭᒍᓂᑲᑌᑭᐣ ᐊᐣ ᒥᓂᑯᐠ ᑫᑭᐱᒥᑕᐱᓇᓂᐘᐠ 
ᐁᑿ ᐁᑲ ᑲᑭᑫᐣᒋᑲᑌᐠ ᐊᑿᒋᐠ ᑫᐃᔑᐍᐸᐠ ᐃᒪ 
ᒥᑲᓇᐠ ᐃᐍ ᐅᒋ ᑲᔭᓂ ᐊᔭᒋᓭᐠ ᑲᐃᔑᐍᐸᐠ 
ᐊᑿᒋᐠ, ᐸᑲᒥᐡᑲᑫᒪᑲᐣ ᐃᒪ ᐘᐏᒋᐏᑐᐏᓂᐠ 
ᐁᑿ ᐊᓄᐦᑭᐏ ᔓᓂᔭᑫᐏᓂᐠ ᑲᐃᔑᑕᑿᑭᐣ 
ᐃᒪ ᐱᑿᒋᔭᐦᐃᐠ ᐘᐦᓴ ᑭᐍᑎᓄᐠ ᐊᓂᔑᓂᓂᐏ 
ᑕᔑᑫᐏᓂᐠ᙮ ᐊᓂᐱᒥᑭᐣ ᑲᓇᑕᐍᐣᒋᑲᑌᐠ 
ᒋᓇᑭᓂᑲᑌᐠ ᐃᐍ ᑲᐯᑲᔭᐦᑭᐘᐠ ᒥᑲᓇᐣ ᐃᒪ ᐘᐦᓴ 
ᑭᐍᑎᓄᐠ, ᐁᐏᒋ ᐸᓯᑌᐍᐸᐦᐃᑫᒪᑲᑭᐣ ᐃᑵᓂᐘᐣ 
ᐘᐏᒋᐏᑐᐏᓂᐠ - ᐊᓄᐦᑭᐏᓂᐠ ᑫᑯᓇᐣ, ᑲᐃᔑᓭᐠ 
ᑲᔦ ᑲᔭᓂ ᐊᔭᒋᓭᐠ ᐊᑿᒋᐠ ᑲᐃᔑᐍᐸᐠ ᐁᑿ 
ᐃᒪ ᑲᔦ ᑲᐃᔑᓭᐠ ᐃᐍ ᑲᑌᑎᐸᔭᐱᑫᓯᐠ ᐃᐡᑯᑌ 
ᐊᐦᑭᐠ ᐃᓀᑫ, ᑲᓇᐘᐸᒥᑯᓱᐏᓂᐠ ᐊᐸᒋᒋᑲᓇᐣ 
ᐘᐍᓇᐦᒋᑫᐏᐣ᙮  

ᐯᔓᐨ ᑭᐍᑎᓄᐠ, ᐃᒪ ᐊᐱᑕ ᔕᐘᓄᐠ ᐃᓀᑫ, 
ᐊᓄᐦᑭᑕᒪᑫᒪᑲᓄᐣ ᐃᑵᓂᐘᐣ ᒥᔑᓂᐘᔦᐠ 
ᐱᒥᐡᑲᐏᓂᐠ ᐱᒧᒋᑫᐏᓇᐣ ᐃᒪ ᒥᑲᓇᐠ, 
ᐃᐡᑯᑌᐏᑕᐸᓂᐠ ᐱᐘᐱᑯᒥᑲᓇᐠ, ᐱᒥᓭᐏᑲᒥᑯᐣ, 
ᐁᑿ ᒋᒪᓇᐣ ᑲᐃᔑ ᐊᑯᑎᑭᐣ᙮   ᐯᔓᐨ ᑭᐍᑎᓄᐠ 
ᐊᓯᒋᓭᐘᐣ ᐃᑵᓂᐘᐣ ᒪᐘᐨ ᑲᒥᔕᑭᐣ ᑭᒋ 
ᐅᑌᓇᐣ ᐁᑿ ᑲᐃᔑᒣᑵᓭᑭᐣ ᑫᑯᓇᐣ ᐃᒪ ᐃᓀᑫ, 
ᑲᔦ ᐃᐍ ᑕᐣᑎᕑ ᐯ ᐁᑿ ᓱ ᓭᐣᐟ  ᒪᕑᐃ, ᑎᒥᐣᐢ, 
ᓴᐟᐱᕑᐃ ᐁᑿ ᓌᕑᐟ ᐯ᙮ ᑲᐃᑭᑐᒪᑲᐠ ᐃᐍ 2016 
ᑲᒪᐘᑐᐏᓂᑲᑌᑭᐣ ᐏᑕᒪᑫᐏᓇᐣ, ᐃᒪ ᑭᐍᑎᓄᐠ 
ᐘᐸᓄᐠ ᐃᓀᑫ ᐊᐦᑭᐠ, ᓇᐣᑕ ᐱᑯ ᓂᔑᑕᓇ 
ᐊᐱᒋᐏᐣ ᒥᑕᓱᓂᑕᓇ ᒥᓂᑯᐠ ᑲᑕᓯᓇᓂᐘᐠ 
ᐃᔑᓇᑯᓯᐘᐠ ᐁᐸᑿᔨᔑᐏᐘᐨ ᐁᑿ ᐊᑎᐟ ᑭᒋ 
ᐅᑌᓇᐣ ᐊᔭᐘᐠ ᐃᒪ ᒥᔑᐣ ᐸᑿᔨᔕᐠ, ᑐᑲᐣ 
ᐃᒪ ᐦᐃᕑᐢᐟ (ᐊᔨᓇᓀᒥᑕᓇᓂᔁᓱᔕᑊ  ᐊᐱᒋᐏᐣ 
ᒥᑕᓱᓂᑕᓇ ᒥᓂᑯᐠ ᑕᓱᐘᐠ ᐸᑿᔨᔕᐠ), ᑎᒥᐣᐢ 
36 ᐊᐱᒋᐏᐣ ᒥᑕᓱᓂᑕᓇ ᒥᓂᑯᐠ ᑕᓱᐘᐠ) 
ᐁᑿ ᓴᐟᐱᕑᐃ 25 ᐊᐱᒋᐏᐣ ᒥᑕᓱᓂᑕᓇ ᒥᓂᑯᐠ 
ᑕᓱᐘᐠ)᙮

ᐃᐍ ᐅᒋ ᑭᐍᑎᓄᐠ ᐅᐣᑌᕑᐃᐅ 

__________________________ 
3  ᑲᐃᑭᑐᒪᑲᐠ ᐃᐍ ᒪᐘᑐᓯᓇᐦᐃᑫᐏᓇᐣ ᑲᓇᑕ, ᐅᒪᒪᒥᒪᐏᑌᓇᐣ ᑲᐃᒋᑲᑌᐠ ᐃᐍ ᐊᐏᔭ ᓂᐡᑕᒼ 
ᐅᑎᔑᑭᔑᐍᐏᐣ ᑲᑭᐅᒋᑭᑫᐣᑕᐠ ᐃᒪ ᑊᑲᐯᔓᐏᓂᐠ ᑲᔭᐘᔑᔑᐏᐸᐣ ᒣᑿᐨ ᐁᑿ ᑭᔭᐱᐨ ᐁᓂᓯᓱᑕᑯᐨ ᐃᑵᓂᐘᐣ ᐊᐏᔭᐣ 
ᐃᒪ ᒣᑿᐨ ᐏᑕᒪᑫᐘᓯᓇᐦᐃᑫᐏᐣ ᑲᐏᑕᐱᓂᑲᑌᑭᐸᐣ᙮
4  ᒪᐘᑐᓯᓇᐦᐃᑫᐏᓇᐣ ᑲᓇᑕ, ᑲᒪᐘᑐᐏᓂᑲᑌᑭᐣ ᐏᑕᒪᑫᐏᓇᐣ ᑲᐃᔑᓇᑿᐠ, ᑲᒪᐘᑐᐏᓂᑲᑌᑭᐣ 
ᐏᑕᒪᑫᐏᓇᐣ 2016

ᑭᐍᑎᓄᐠ ᐅᐣᑌᕑᐃᐅ 
ᐊᐱᒐ ᓴᑲᓱᒥᑕᓇ 
ᐊᐦᐱᒋᐏᐣ ᒥᑕᓱᒥᑕᓇ 
ᒥᓂᑯᐠ ᐃᐍ ᐅᐣᑌᕑᐃᐅ 
ᑲᔭᐱᒐᐠ ᐊᐦᑭ, ᐁᑲ 
ᓇᐣᑕ 807,000 
ᐁᑕᐦᓯᐘᐨ ᐊᐏᔭᐠ ᐃᒪ᙮ 

ᐃᐍ ᐅᒋ ᑭᐍᑎᓄᐠ ᐅᐣᑌᕑᐃᐅ

ᐊᐘᔑᒣ 802,000 ᑲᑲᑲᑫᔭᐠ ᑎᐸᐦᐊᑲᐣ 
(ᑲᔭᐱᑕᐦᑭᐘᐠ: ᐯᔑᐠ ᐊᐏᔭ/ᑲᐃᔑᑲᑲᑫᔭᐠ ᐯᔑᐠ 
ᑎᐸᐦᐊᑲᐣ)

ᐊᐘᔑᒣ 800,000 ᐊᐏᔭᐠ

ᓇᐣᑕ ᑫᒋᓇᐨ ᓂᐦᓱᔕᑊ ᐊᐱᒋᐏᐣ ᒥᑕᓱᓂᑕᓇ 
ᒥᓂᑯᐠ ᐊᓂᔑᓂᓂᐏᐘᐠ ᑕᓯᐘᐠ ᐃᒪ

7 ᐊᐱᒋᐏᐣ ᒥᑕᓱᒥᑕᓇ ᒥᓂᑯᐠ 
ᐅᐣᑌᕑᐃᐅ ᑲᑕᓯᓇᓂᐘᐠ, 

ᐃᔑᑲᐯᔑᐘᐠ ᑭᒋ ᐅᑌᓇᐠ

ᐊᐘᔑᒣ 50 ᐃᒪ ᒥᑕᓱᒥᑕᓇ ᑫᐃ 
ᐃᓯᓭᑭᐸᐣ ᒥᓂᑯᐠ (ᐊᐱᑕ) 
ᑭᐍᑎᓄᐠ ᐅᐣᑌᕑᐃᐅ ᐊᐏᔭᐠ

90 ᐊᐱᒋᐏᐣ ᒥᑕᓱᒥᑕᓇ ᒥᓂᑯᐠ ᐊᓂᔑᓂᓂᐘᐠ 
ᑕᓯᐘᐠ ᐃᒪ

24,000 ᐊᐏᔭᐠ ᐃᒪ ᐘᐦᓴ 
ᑭᐍᑎᓄᐠ, 

ᒧᓇᐦᐃᑫᐏᓇᐣ, ᓄᑕᑎᑵᐏᓇᐣ, ᑭᐡᑎᑫᐏᓇᐣ, 
ᑲᑕᔑ ᐅᐡᒋᑲᑌᑭᐣ ᑫᑯᓇᐣ, ᑲᐸᐸᒥᑭᐏᑫᓇᓂᐘᐠ 
ᐃᔕᐏᓇᐣ

ᒪᔭᒼ ᑭᒋ ᐊᓄᐦᑭᐏ ᐱᒧᒋᑫᐏᓇᐣ:

ᐅᔑᐱᐦᐃᑲᐣ 1: ᑭᐍᑎᓄᐠ ᐅᐣᑌᕑᐃᐅ 
ᐱᒥᐡᑲᐏᓂᐠ ᐘᐍᓇᒋᑫᐏᓇᐣ

ᓂᐱᑌᓯᓇᐦᐃᑫᐏᓇᐣ
ᐊᓂᔑᓂᓂᐏ ᑕᔑᑫᐏᐣ

ᑲᑌᑎᐸᔭᐱᑫᓯᐠ ᐃᐡᑯᑌ

ᐘᐦᓴ ᑭᐍᑎᓄᐠ ᑲᔭᑵᓭᐠ

ᑲᔭᓄᐦᑭᓭᑭᐣ ᐃᐡᑯᑌᐏᑕᐸᓂ ᐱᐘᑯᒥᑲᓇᐣ
ᐱᒥᑕᐱᐏᓇᐣ

ᐱᒥᑕᐱᐏᓇᐣ ᐁᑿ 
ᑲᐱᒧᓇᑲᓄᐘᐨ ᐊᐏᔭᐠ

ᐱᒥᓭᐏᓂᐠ ᐱᒥᐡᑲᐏᐣ
ᐅᑯᒪᐏᓇᐠ ᐱᒥᐡᑲᐏᓂᐠ 
ᐅᐣᑌᕑᐃᐅ (ᐅᐱᐅ)

ᐊᐏᔭ ᐱᐨᑯ ᑲᐃᔑ 
ᐯᔑᑯ ᑐᑕᐠ

ᐅᑌᓇᓭᐦᐢ

ᑲᑭᓇ ᐊᐦᑭᐣ

ᐅᑕᐸᓂᒥᑲᓇᐣ

ᐅᑕᐸᓂᒥᑲᓇ

ᑭᒋᐊᓄᐦᑭᐏ 
ᐱᒧᒋᑫᐏᓂᐠ ᒥᑲᓇ
ᐱᐳᓂᒥᑲᓇᐣ

ᑯᑕᑭᔭᐣ ᑲᐯᐦᐃ 
ᑲᔭᐦᑭᐘᐠ ᒥᑲᓇᐣ

ᓂᐱᑲᐠ ᐱᒥᐡᑲᐏᓂᐠ

ᒋᒪᓇᐣ ᑲᐃᔑ 
ᒉᑭᓯᑭᐣ
ᑭᒋᒋᒪᐣ

ᒣᑿᐨ ᐊᑿᑎᓄᐱᓱᒼ 2020᙮
ᑲᐏᐣ ᑲᓇᐘᐸᒥᑯᓽᐃᐣ: 
 ᐅᐍ ᐊᐦᑭᐏᒪᓯᓇᐦᐃᑲᐣ ᑿᔭᑎᓂᑲᑌ ᐱᑯ ᒋᐏᒋ ᐘᐸᒋᑲᑌᐠ ᐃᐍ ᐅᓇᓯᓇᐦᐃᑫᐏᐣ 
ᐁᐦᑕ᙮ ᐅᑯᒪᐏᓇᐠ ᐅᐣᑌᕑᐃᐅ ᐁᑿ ᐅᑯᒪᐏᓇᐠ ᐅᑕᓄᐦᑭᐠ, ᐅᐱᒧᒋᑫᐠ 
ᐁᑿ ᐅᑕᓄᐦᑭᐠ ᐅᐸᑭᑎᓇᓇᐘᐣ ᑫᑭᐏᒋ ᑲᓇᐘᐸᒥᑯᓯᐘᐸᐣ ᐃᑵᓂᐘᐣ 
ᐘᓂᑐᒋᑫᐏᓇᐣ, ᓂᑲᑌᓂᑫᐏᓇᐣ ᐁᑿ ᐁᑲ ᒪᔭᒼ ᑫᑯᓇᐣ ᑲᑐᒋᑲᑌᑭᐣ᙮

ᐊᐦᑭᐏᒪᓯᓇᐦᐃᑲᐣ ᑲᐏᐣ ᒪᔭᒼ ᒋᔭᐱᒐᐠ ᑲᓇᑯᒋᑲᑌᐠ ᐃᒪ᙮

ᐅᐍ ᐱᒥᐡᑲᐏᓂᐠ 
ᐘᐍᓇᐦᒋᑫᐏᐣ ᐃᒪ ᑭᐍᑎᓄᐠ 
ᐅᐣᑌᕑᐃᐅᓂᐱᑌᓯᓇᐦᐃᑲᑌᐘᐣ 
ᒪᒪᔭᒼ ᑫᑐᒋᑲᑌᑭᐣ ᑫᒋᓇᐨ 
ᐊᐏᔭᐠ, ᐊᓄᐦᑭᐏ ᐱᒧᒋᑫᐏᓇᐣ 
ᐁᑿ ᐊᓂᔑᓂᓂᐏ ᑕᔑᑫᐏᓇᐣ 
ᒋᑌᐱᓇᒧᐘᐨ ᑫᐏᒋ ᒥᓄᓭᓂᐠ 
ᐁᑿ ᑫᔭᐯᐣᒋᑲᑌᐠ ᐱᒥᐡᑲᐏᓂᐠ 
ᐱᒧᒋᑫᐏᐣ ᓄᑯᒼ ᐁᑿ ᐅᐍᑎ 
ᓂᑲᓂᐠ᙮

ᐅᐣᑌᕑᐃᐅ ᐅᓂᐦᐢᑕᐏᓇᓇᐘᐣ ᑭᐍᑎᓄᐠ 
ᐁᔭᓂᒥᓂᓇᑿᓂᓂᑭᐣ ᐅᐱᒥᐡᑲᐏᓂᐘᐠ ᑲᐃᔑ 
ᓇᑕᐍᐣᑕᒧᐘᒋᐣ᙮ ᑭᐍᑎᓄᐠ ᑕᔑᑫᐏᓇᐣ 
ᐅᑕᐦᐯᐣᑕᓇᐘ ᑫᐏᒋᓇᓇᐱᓭᑭᐣ ᐱᒥᐡᑲᐏᓇᐣ 
ᐱᒧᒋᑫᐏᓂᐠ, ᔕᑯᐨ ᑕᐡ ᓇᓇᐏᓇᑿᓄᐣ 
ᑲᔭᐱᔁᐸᒥᑎᑭᐣ ᑕᔑᑫᐏᓇᐣ, ᑭᓌᑲᐡ ᐁᐱᐳᐠ 
ᐁᑿ ᐁᔭᓯᓂᐘᐱᑲᐠ ᐊᐦᑭ ᐁᒥᔑᓇᑎᑭᐣ ᑲᔦ 
ᑲᐃᔑ ᓄᐱᒥᐘᐠ ᐁᑿ ᓴᑲᐦᐃᑲᓂᐣ ᐁᐏᒋ 
ᐊᓂᒥᓭᐠ ᐃᐍ ᐱᒥᐡᑲᐏᐣ᙮ ᐅᑵᓂᐘᐣ 
ᑲᑲᑵᒋᐦᐃᐍᒪᑲᑭᐣ ᐅᒋᓭᐘᐣ ᒋᐏᒋ ᑕᑿᐠ 
ᒋᐏᒋᐏᐡᒋᑲᑌᐠ ᓇᐘᐨ ᒋᒥᓄᐘᔑᐠ ᐱᒥᐡᑲᐏᓂᐠ 
ᐱᒧᒋᑫᐏᐣ ᑲᐏᒋ ᐏᒋᐦᐃᐍᒪᑲᐠ ᑲᐃᔑ 
ᐸᐸᑲᓂᓇᑿᑭᐣ ᑭᒋ ᐊᓄᐦᑭᐏ ᐱᒧᒋᑫᐏᓇᐣ, 
ᑕᔑᑫᐏᓇᐣ ᐁᑿ ᑲᑲᐯᔑᐘᐨ ᐊᐏᔭᐠ ᐃᒪ 
ᑭᐍᑎᓄᐠ ᐅᐣᑌᕑᐃᐅ᙮ 

ᐅᐣᑌᕑᐃᐅ ᓄᑕᓯᓂᐍᐏᓂᐠ 
ᓇᓇᑕᐘᐸᒋᑫᐏᓇᐣ ᐁᑿ ᒧᓇᐦᐃᑫᐏᓂᐠ 
ᐃᓀᑫ ᐊᔕ ᐃᐍ ᒪᐘᐨ ᐯᔑᐠ ᓂᑭᒋ 
ᐱᐠᓯᔭᐦᑭᐏᓇᐠ ᑭᒋᑌᐱᓂᑫᐏ ᑎᐸᒋᒧᐏᓇᐣ, 
ᐁᔭᓄᐦᑭᐦᐊᑲᓄᐘᒋᐣ ᐊᐘᔑᒣ 72,000 
ᐊᐏᔭᐠ᙮ ᒣᑿᐨ 2019 ᐁᐦᑕ, ᑭᒋᐊᓄᐦᑭᐏ 
ᐱᒧᒋᑫᐏᐣ ᐅᑭᐅᑎᓇᐘᐣ ᐊᐘᔑᒣ $10 
ᐱᓫᐃᔭᐣ ᒥᓂᑯᐠ ᐊᓯᓂᐣ, ᐁᐏᒋᓭᓂᐠ 22 
ᐊᐱᒋᐏᐣ ᒥᑕᓱᒥᑕᓇ ᒥᓂᑯᐠ ᐃᐍ ᑲᓇᑕ 
ᑲᐅᑎᓇᒋᐣ ᐊᓯᓂᐣ᙮

ᑲᑌᑎᐸᔭᐱᑫᓯᐠ ᐃᐡᑯᑌ ᑕᑭ ᐃᓯᓭ ᐏᓇᐘ 
ᐯᔑᐠ ᒪᐘᐨ ᒋᑭᐏᒋ ᑭᒋᓄᑕᓯᓂᐍᐏ 
ᐘᐍᓇᐦᒋᑫᐘᐨ ᐃᒪ ᐅᐣᑌᕑᐃᐅ ᒣᑿᐨ ᐊᐘᔑᒣ 
ᒥᑕᓱᒥᑕᓇᐏᔭᐦᑭ ᐊᔕ ᑲᐱᒥᓭᐠ ᐃᐍ᙮  ᐃᒪ 
2016 ᓇᓇᑲᑕᐘᐸᒋᑫᐏᓂᐠ ᑲᑭᑐᑕᒧᐘᐸᐣ 
ᐃᑵᓂᐘᐠ ᐃᒪ ᑲᓇᓇᑲᑕᐘᐸᑕᒧᐘᐨ 
ᑲᔭᐱᒐᑭᐣ ᐊᓄᐦᑭᐏ ᔓᓂᔭᑫᐏᓂᐠ 
ᐱᒧᒋᑫᐏᓇᐣ, ᐅᑕᓇᐠ ᒥᑕᓱᔭᐦᑭᐏᓇᐠ ᐃᒪ 
ᑲᑭᔑᐘᐍᓇᐦᒋᑲᑌᐠ ᐃᐍ ᑲᑌᑎᐸᔭᐱᑫᓯᐠ 
ᐃᐡᑯᑌ  ᐃᓀᐣᑕᑿᐣ ᒋᐏᒋᓭᑭᐣ ᓇᐣᑕ ᐘᔑᒣ 
5,800 ᐊᓄᐦᑭᐏᓇᐣ ᑕᐦᓱᔭᐦᑭ, ᒋᐱᒥᑭᑭᐣ 
ᐊᓄᐦᑭᐏ ᔓᓂᔭᑫᐏᓂᐠ ᐃᐍ $218 ᒥᓫᐃᔭᐣ 
ᒥᓂᑯᐠ ᔓᓂᔭᐣ ᑕᐦᓱᔭᐦᑭ᙮ ᐅᐍ ᐯᔑᐠ ᐁᐦᑕ 
ᐘᐸᑕᐦᐃᐍᐏᐣ ᑐᑲᐣ ᐃᑵᓂᐘᐣ ᒥᔑᐣ 
ᐊᓄᐦᑭᐏ ᔓᓂᔭᑫᐃᓂᐧᐠ ᐘᐍᓇᐦᒋᑫᐏᓂᐠ ᐃᒪ 
ᑭᐍᑎᓄᐠ ᐃᐍ ᑲᐱᒥᑭᐠ ᐁᑿ ᐁᓇᑕᐍᐣᑕᑿᐠ 
ᑲᔭᐯᐣᒋᑲᑌᐠ ᐱᒥᐡᑲᐏᓂᐠ ᐱᒧᒋᑫᐏᐣ᙮ 

ᐃᑵᓂᐘᐣ ᑭᐍᑎᓄᐠ ᐅᐣᑌᕑᐃᐅ ᐱᑿᒋᔭᐦᐃᐠ 

ᑕᔑᑫᐏᓇᐣ, ᐃᑵᓂᐘᐣ ᑲᔦ ᐱᑿᒋᔭᐦᐃᐠ 
ᐊᓂᔑᓂᓂᐏ ᑕᔑᑫᐏᓇᐣ, ᐱᐳᓂ ᒥᑲᓇᐣ 
ᐁᑿ ᐱᒥᓭᐏᓂᐠ ᐱᒧᒋᑫᐏᓇᐣ ᒪᐘᐨ 
ᐅᒋᐱᒪᒋᐦᐃᐍᒪᑲᓄᐣ ᐃᑵᓂᐘᐣ ᐅᒋ ᐱᒥᑌ, 
ᒥᒋᒪᐣ, ᓇᑐᑫᑯᓇᐣ ᑲᓇᑕᐍᐣᑕᑿᑭᐣ ᐁᑿ 
ᒋᐏᒋ ᑌᐱᓂᑲᑌᑭᐣ ᐏᒋᐦᐃᐍᐏᓇᐣ᙮ ᔕᑯᐨ, 
ᑲᔭᓂ ᐊᔭᒋᓭᐠ ᐊᑿᒋᐠ ᑲᐃᔑᐍᐸᐠ ᐅᒋᓭᐘᐣ 
ᑲᑵᒋᐦᐃᐍᐏᓇᐣ ᐁᐏᒋ ᐊᒍᓭᐠ ᒥᓂᑯᐠ ᑲᑭ 
ᐊᐸᑕᐠ ᐃᐍ ᐱᐳᓂ ᒥᑲᓇ᙮ ᓇᑕᐍᐣᑕᑿᐣ 
ᒋᐱᒥᑫᒋᓇᒋᑲᑌᑭᐣ ᐘᐦᓴ ᑭᐍᑎᓄᐠ ᐊᐏᔭᐠ 
ᑲᑲᐯᔑᐘᐨ ᐃᒪ ᐅᐣᑌᕑᐃᐅ ᐱᑿᒋᔭᐦᐃᐠ 
ᑭᐍᑎᓄᐠ ᐁᑿ ᐱᒥᓭᐏᓂᐠ ᐁᐦᑕ ᑲᑭᐏᒋ 
ᐃᔕᓂᐘᐠ ᑕᔑᑫᐏᓂᐠ ᒋᑭᑌᐱᓇᒧᐘᒋᐣ 
ᑲᔭᐯᐣᑕᑿᓂᓂᑭᐣ ᐱᒥᐡᑲᐏᓂᐠ ᐱᒧᒋᑫᐏᓇᐣ᙮ 
ᐱᒥᐡᑲᐏᓂᐠ ᐱᒧᒋᑫᐏᐣ ᑿᔭᑎᓂᑫᒪᑲᐣ 
ᑲᑭᒋᓀᐣᑕᑿᑭᐣ ᐏᒋᐦᐃᐍᐏᓇᐣ, ᑫᒋᓇᐨ ᒥᒋᒪᐣ 
ᒋᑕᑿᑭᐣ ᐃᑵᓂᐘᐠ ᐅᒋ ᐊᐏᔭᐠ ᐃᒪ ᑭᐍᑎᓄᐠ 
ᑲᔭᐘᐨ᙮ 

ᑭᐍᑎᓄᐠ ᐅᐣᑌᕑᐃᐅ ᐅᓇᑕᐍᐣᑕᓇᐘ 
ᐱᒥᐡᑲᐏᓂᐠ ᐱᒧᒋᑫᐏᓂᓂ 
ᑲᒪᐡᑲᐏᑲᐸᐏᒪᑲᓂᓂᐠ ᐃᐍᑎ ᓂᑲᓂᐠ 
ᑲᔭᓂᔑ ᐊᔭᒋᓭᓂᐠ ᐁᑿ ᒋᐏᑕᐱᓇᒧᐘᒋᐣ 
ᐸᐸᑲᐣ ᑫᑯᓇᐣ ᑲᔭᓂ ᑐᒋᑲᑌᑭᐣ ᐁᑿ ᑲᔦ 
ᒪᒪᑢᐱᑯ ᐊᐸᒋᒋᑲᓇᐣ ᑲᔭᓂ ᐊᒋᓭᑭᐣ᙮  
ᐅᐍ ᐘᐍᓇᐦᒋᑫᐏᐣ ᑕᑿᔭᑎᓂᑫᒪᑲᐣ ᐃᒪ 
ᐃᓀᑫ ᐊᐦᑭᐠ ᐃᑵᓂᐘᐣ ᐱᑕᑯᓭᑭᐣ ᐸᐸᑲᐣ 
ᑲᑐᒋᑲᑌᑭᐣ ᒪᒪᑕᐘᐱᑯ ᐊᐸᒋᒋᑲᓇᐣ ᑲᐃᔑ 
ᒪᒪᒪᐏᓂᑲᓂᐘᐠ ᐁᑿ ᑲᐃᔑ ᐱᒼᐱᓱᐦᐊᑲᓄᐘᐨ 
ᐸᐣᐢᑵ ᐅᑕᐸᓇᐠ ᑕᑭᐏᒋ ᐊᒋᓭᓂ ᑲᐃᔑ 
ᐱᒪᑎᓯᐘᐨ ᐊᐏᔭᐠ, ᐊᓄᐦᑭᐏᓂᐠ ᐁᑿ 
ᐱᒥᐡᑲᐏᓂᐠ ᐃᒪ ᐱᐠᓯᔭᐦᑭᐠ ᐅᐣᑌᕑᐃᐅ᙮

ᐃᒪ ᑭᐍᑎᓄᐠ ᐅᐣᑌᕑᐃᐅ ᐊᓄᐦᑭᐏ 
ᐱᒧᒋᑫᐏᓂᐠ, ᑲᔭᐯᐣᒋᑲᑌᐠ ᐱᒥᐡᑲᐏᓂᐠ 
ᐱᒧᒋᑫᐏᐣ ᑭᒋᓀᐣᑕᑿᐣ ᑫᐏᒋ ᐱᒧᒋᑲᑌᑭᐣ 
ᑫᑯᓇᐣ ᐁᑿ ᑫᐏᒋ ᐸᓯᑌᓭᐠ ᐃᐍ ᐊᓄᐦᑭᐏ 
ᔓᓂᔭᑫᐏᓂᐠ ᑲᐃᔑ ᐱᒥᑭᐠ᙮  ᐅᐍ 
ᐱᒥᐡᑲᐏᓂᐠ ᐘᐍᓇᐦᒋᑫᐏᐣ ᐃᒪ ᑭᐍᑎᓄᐠ 
ᐅᐣᑌᕑᐃᐅᓂᐱᑌᓯᓇᐦᐃᑲᑌᐘᐣ ᒪᒪᔭᒼ 
ᑫᑐᒋᑲᑌᑭᐣ ᑫᒋᓇᐨ ᐊᐏᔭᐠ, ᐊᓄᐦᑭᐏ 
ᐱᒧᒋᑫᐏᓇᐣ ᐁᑿ ᐊᓂᔑᓂᓂᐏ ᑕᔑᑫᐏᓇᐣ 
ᒋᑌᐱᓇᒧᐘᐨ ᑫᐏᒋ ᒥᓄᓭᓂᐠ ᐁᑿ 
ᑫᔭᐯᐣᒋᑲᑌᐠ ᐱᒥᐡᑲᐏᓂᐠ ᐱᒧᒋᑫᐏᐣ ᓄᑯᒼ 
ᐁᑿ ᐅᐍᑎ ᓂᑲᓂᐠ᙮
 

ᐊᐣ ᐁᐏᒋᓇᑕᐍᐣᑕᒪᐠ ᐱᒥᐡᑲᐏᓂᐠ 
ᐘᐍᓇᒋᑫᐏᐣ ᐃᒪ ᑭᐍᑎᓄᐠ?

ᐅᐍ ᐘᐍᓇᐦᒋᑫᐏᐣ ᑕᑯᓭ ᒣᑿᐨ ᑲᑭᒋ ᒪᔭᑭᓭᐠ ᑫᑯᐣ ᐅᒪ ᑭᐍᑎᓄᐠ ᐅᐣᑌᕑᐃᐅ ᐁᑿ ᐱᐠᓯᔭᐦᑭᐠ, 
ᐁᐱᒥ ᐊᓄᐦᑭᔭᐠ ᒋᑭᐍ ᒥᓄᓭᔭᐠ ᐃᐍ ᐅᒋ COVID-19 ᑲᒥᐡᑌᓭᐠ᙮ ᐅᐍ ᐱᐠᓯᔭᐦᑭ ᐸᑭᑎᐣᑎᓯᐘᐠ 
ᒋᐏᒋᐦᐊᐘᒋᐣ ᐅᐣᑌᕑᐃᐅ ᐊᐏᔭᐣ ᐃᒪ ᑭᐍᑎᓄᐠ, ᐁᑿ ᑲᑭᓇ ᐅᐣᑌᕑᐃᐅ ᐊᐏᔭᐣ, ᐃᒪ ᒣᑿᐨ 
ᑲᐃᔑ ᐸᑲᒥᐡᑲᑫᒪᑲᐠ ᐃᐍ COVID-19 ᐊᑯᓱᐏᐣ ᑲᒥᐡᑌᐦᓭᐠ᙮ ᐅᐍ ᐱᐠᓯᔭᐦᑭ ᐅᑲᐏᑕᓄᐦᑭᒪᐘᐣ 
ᐅᑯᒪᐏᓇᐠ ᐏᒋᐏᑐᐏᓂᐠ, ᑲᐸᑲᒥᓭᐘᐨ ᐊᐏᔭᐠ, ᐊᓂᔑᓂᓂᐏ ᐏᒋᐏᑐᐏᓂᐠ ᐁᑿ ᑕᔑᑫᐏᓇᐣ, 
ᐸᑿᔨᔕᐠ, ᐁᑿ ᒥᓯᐍ ᐱᑯ ᐊᐏᔭᐠ ᒋᑫᒋᓇᒋᑲᑌᐠ ᒋᒪᐡᑲᐏᑲᐸᐏᒪᑲᐠ ᐁᑿ ᒋᐍᓄᑎᓯᒪᑲᐠ ᐃᒪ 
ᑌᑎᐸᐦᐃ ᐊᐦᑭᐠ ᐃᓀᑫ, ᒋᐏᒋ ᐏᒋᐦᐃᐍᒪᑲᐠ ᑲᔭᐯᐣᒋᑲᑌᐠ ᐁᑿ ᑲᐱᒪᑕᐠ ᐱᒥᐡᑲᐏᓂᐠ ᐱᒧᒋᑫᐏᐣ᙮

ᑭᐍᑎᓄᐠ ᐅᐣᑌᕑᐃᐅ  
ᐱᒥᐡᑲᐏᓂᐠ ᐱᒧᒋᑫᐏᐣ

ᐃᒪ ᐱᐠᓯᔭᐦᑭᐠ ᐅᑕᐸᓂᒥᑲᓇᐣ
ᐊᐘᔑᒣ 11,000 ᑎᐸᐦᐊᑲᐣ

ᐃᒪ ᑭᐍᑎᓄᐠ ᐅᐣᑌᕑᐃᐅ

5 ᐊᔭᔓᑕᔑᑫᐏᓂᐠ 
ᑲᐱᒧᓂᐍᐘᐨ ᐅᑕᐸᓇᐠ 
ᐱᒧᒋᑫᐏᓇᐣ

1 ᑲᑭᓇ ᐊᐦᑭᐣ ᑭᒋ ᐱᒥᓭᐏᑲᒥᐠ
35 ᑌᑎᐸᐦᐃ ᐊᐦᑭᐠ ᐃᓀᑫ ᐱᒥᓭᐏᑲᒥᑯᐣ
29 ᐱᑿᒋᔭᐦᐃᐠ ᐱᒥᓭᐏᑲᒥᑯᐣ ᐃᒪ ᐘᐦᓴ ᑭᐍᑎᓄᐠ 
ᑲᔭᓄᐦᑲᑕᒧᐘᒋᐣ ᓂᔑᑕᓇ ᓂᔁᓱᔕᑊ ᐊᓂᔑᓂᓂᐏ 
ᑕᔑᑫᐏᓇᐣ

65 ᑲᑭᓇ ᐱᑯ ᐊᐏᔭᐠ 
ᐱᒥᓭᐏᑲᒥᑯᐣ

ᑕᐣᑎᕑ ᐯ, ᓱ ᓭᐣᐟ  ᒪᕑᐃ, ᐁᑿ ᒣᓫᐟᕑᐊᒼ ᐯ

ᒪᔭᒼ ᐃᑵᓂᐘᐣ ᑲᐃᔑ 
ᒉᑲᑯᑎᑭᐣ ᑭᒋᒋᒪᓇᐣ

ᑲᑿᔭᑎᓇᒧᐘᐨ ᐃᑵᓂᐘᐠ ᑲᐏᒋᐏᑎᐘᐨ ᐃᐍᓂᐘᐣ 
ᑲᔦ ᐃᒪ ᐅᒋ ᐃᐡᑯᑌᐏᑕᐸᓂᐠ ᐱᐘᐱᑯᒥᑲᓇᐠ, 
ᐅᐣᑌᕑᐃᐅ ᑭᐍᑎᓄᐊᐦᑭᐠ, ᑲᓀᑎᔭᐣ ᓇᔑᓂᓫ ᐁᑿ 
ᑲᓀᑎᔭᐣ ᐱᓯᐱᐠ᙮ 

ᑲᐱᒧᓇᑲᓄᐘᐨ ᐊᐏᔭᐠ 
ᐁᑿ ᐱᒪᐦᐅᑕᓱᓇᐣ ᐃᒪ 
ᐃᐡᑯᑌᐏᑕᐸᓂᐠ ᐱᐘᐱᑯᒥᑲᓇᐠ 
ᐱᒧᒋᑫᐏᓇᐣ

ᑲᓇᑕᐍᐣᑕᑿᑭᐣ 
ᑲᒪᐡᑲᐏᑲᐸᐏᒪᑲᑭᐣ ᐅᑕᐸᓂᒥᑲᓇᐣ 
ᑫᐃᔑᐱᒪᑕᒧᑭᐣ ᐁᑿ 
ᑲᔭᐦᐯᐣᒋᑲᑌᑭᐣ ᑕᔑᑫᐏᓂᐠ ᒥᑲᓇᐣ
ᐅᐣᑌᕑᐃᐅ ᒥᑲᓇᐏ ᐱᒧᒋᑫᐏᓂᐠ ᐅᒋᐅᐡᒋᑫᓭ 
ᐃᐍ ᑫᐏᒋ ᒪᒪᐏᓇᑲᓄᐘᐨ ᐊᐏᔭᐠ ᐁᑿ 
ᐊᓄᐦᑭᐏ ᐱᒧᒋᑫᐏᓇᐣ, ᐃᐍ ᐅᒋ ᐊᐘᔑᒣ 
11,000 ᑎᐸᐦᐊᑲᐣ ᒥᓂᑯᐠ ᐱᐠᓯᔭᐦᑭᐏ 
ᐅᑕᐸᓂᒥᑲᓇᐣ ᐃᒪ ᑭᐍᑎᓄᐠ ᐅᐣᑌᕑᐃᐅ᙮ 
ᐅᑕᐸᓂᒥᑲᓇ 11, ᐅᑕᐸᓂᒥᑲᓇᐣ 
69/400, ᐁᑿ ᐅᑕᐸᓂᒥᑲᓇ ᓂᔁᓱᔕᑊ 
ᒪᔭᒼ ᑲᐱᒪᑕᒧᑭᐣ ᐃᒪ ᑲᐏᒋ ᑕᑌᓂᓂᑲᑌᑭᐣ 
ᑌᑎᐸᐦᐃ ᐊᐦᑭᐠ ᐃᓀᑫ ᑲᐃᔑ ᐅᑌᓇᐘᑭᐣ 
ᐁᑿ ᑭᒋᐊᓄᐦᑭᐏ ᐱᒧᒋᑫᐏᓇᐣ ᐁᑿ ᐊᐦᐱᐣ 
ᐃᐍᑎ ᒥᓯᐍ ᐱᐠᓯᔭᐦᑭᐠ᙮ ᑕᑿᓄᐣ ᑲᔦ 7,400 
ᑎᐸᐦᐊᑲᐣ ᒥᓄᑯᐠ ᒪᔭᒼ ᐁᑿ ᓇᐘᐨ ᑲᔭᑲᓯᑭᐣ 
ᐅᑕᐸᓂᒥᑲᓇᐣ ᑲᐏᒋ ᑌᐱᓂᑲᑌᑭᐣ 
ᑕᔑᑫᐏᓇᐣ ᐃᒪ ᒥᓯᐍ ᑭᐍᑎᓄᐠ ᐅᐣᑌᕑᐃᐅ᙮ 
ᐱᐠᓯᔭᐦᑭᐏ ᐅᑕᐸᓂᒥᑲᓇᐏ ᐱᒧᒋᑫᐏᐣ ᐊᔑᒋᓭ 
ᐃᒪ ᒥᔑᓂᐘᔦᐠ ᒥᑲᓇᐏ ᐱᒧᒋᑫᐏᓂᐠ, ᐸᑵ 
ᒥᓂᑯᐠ ᑲᐏᐡᒋᑲᑌᑭᐣ ᐁᑿ ᑲᐱᒥᐸᒥᒋᑲᑌᑭᐣ 
ᐃᑵᓂᐘᐠ ᐅᒋ ᐱᒧᒋᐁᑷᓇᐣ ᑲᐸᑲᒥᐡᑲᑯᐘᒋᐣ, 
ᑲᐏᒋᐏᑎᐘᐨ, ᐊᓂᔑᓂᓂᐏ ᑕᔑᑫᐏᓇᐣ 
ᐁᑿ ᐅᑯᒪᐏᓇᐣ᙮ ᐅᐍ ᑲᔦ ᐱᒥᐡᑲᐏᓂᐠ 
ᐘᐍᓇᐦᒋᑫᐏᐣ ᑐᑲᐣ ᑲᔭᔓᐘᐱᑫᔑᓂᐘᐨ 
ᐊᔓᑲᓇᐠ ᐸᐸᑲᐣ ᐊᐦᑭᐠ, ᐱᐳᓂᒥᑲᓇᐣ, 
ᓄᐱᒥᐠ ᑲᐃᓇᑕᒧᑭᐣ ᒥᑲᓇᐣ, ᑭᒋᐊᓄᐦᑭᐏ 
ᐱᒧᒋᑫᐏᓂᐠ ᒥᑲᓇᐣ, ᐅᑌᓇᓭᐦᓯᐠ ᒥᑲᓇᐣ, 
ᑭᐍᑎᓄᐠ  ᐅᐣᑌᕑᐃᐅ ᐊᐸᒋᑕᐏᓇᐣ ᒥᑲᓇᐣ 
(ᑭᐅᐊᒥ) ᒥᑲᓇᐣ, ᑕᔑᑫᐏᓂᐠ ᒥᑲᓇᐣ ᐃᒪ ᐁᑲ 
ᑲᐃᔑᐘᐍᓇᐦᑌᑭᐣ ᑕᔑᑫᐏᓇᐣ ᐁᑿ ᒥᑲᓇᐣ 
ᑲᐃᓇᑕᒧᑭᐣ ᐃᒪ ᑕᔑᑫᐏᓂᐠ᙮

ᒣᑿᐨ 2020/21, ᐱᐠᓯᔭᐦᑭ ᐅᑭᐸᑭᑎᓇᐘᐣ 
$625 ᒥᓫᐃᔭᐣ ᒥᓂᑯᐠ ᔓᓂᔭᓇᐣ ᒋᓇᑭᑐᐘᐨ 
ᐁᑿ ᒋᐘᐍᐡᑐᐘᐨ ᑭᐍᑎᓄᐠ ᐅᑕᐸᓂᒥᑲᓇᐣ 
ᐁᑿ ᐊᔓᑲᓇᐣ, ᒋᐏᒋᒪᑲᑭᐣ ᐁᑿ ᒋᐱᒥᓭᑭᐣ 
ᓇᐣᑕ 4,370 ᑫᒍᐍ ᐁᑿ ᑲᐏᐣ ᒪᔭᒼ ᑫᒍᐍ 
ᐊᓄᐦᑭᐏᓇᐣ ᐃᑵᓂᐘᐠ ᐅᒋ ᐊᐏᔭᐠ ᐃᒪ 
ᑭᐍᑎᓄᐠ ᐅᐣᑌᕑᐃᐅ᙮ ᐅᑯᒪᐏᓇᐠ ᒥᔑᐣ 
ᐱᒧᒋᑫᐏᓇᐣ ᐅᑕᔭᓇᐘᐣ ᒋᓇᑭᒋᑲᑌᑭᐣ 
ᑭᐍᑎᓄᐠ ᐅᑕᐸᓂᒥᑲᓇᐣ ᑲᐃᓇᑕᒧᑭᐣ, 
ᑐᑲᐣ ᐅᑕᐸᓂᒥᑲᓇ 11/17 ᓇᓴᐅ ᐃᒪ 
ᑕᐣᑎᕑ ᐯ ᐁᑿ ᓂᐱᑭᐣ, ᐁᑿ ᐅᑕᐸᓂᒥᑲᓇ 
ᓂᑯᑢᓱᒥᑕᓇ ᓴᑲᓱᔕᑊ ᔕᐘᓄᐠ ᐃᒪ ᓴᐟᐱᕑᐃ᙮  
ᓇᐣᑕ ᐱᑯ $10 ᒥᓫᐃᔭᐣ ᒥᓂᑯᐠ ᔓᓂᔭᓇᐣ 
ᑲᑭᓇᑭᑿᔭᑎᓇᑲᓄᐨ ᑭᐸᑭᑎᓇᑲᓄ ᐃᒪ 

ᑭᐍᑎᓄᐠ ᐅᑕᐸᓂᒥᑲᓇᐠ ᐘᐍᐡᒋᑫᐏᓂᐠ 
ᐱᒧᒋᑫᐏᓇᐣ ᐃᐍ ᐅᒋ ᐅᐣᑌᕑᐃᐅ ᑐᑕᒧᐏᐣ 
ᐘᐍᓇᐦᒋᑫᐏᓂᐠ: ᓇᑵᐍᐡᒋᑫᐏᐣ ᐃᐍ ᐅᒋ 
COVID-19᙮

ᐅᔑᐱᐦᐃᑫᐏᐣ 2 ᐅᓇᓯᓇᐦᐃᑲᑌᐘᐣ ᐸᐸᑵᐦᐃ 
ᐃᑵᓂᐘᐣ ᑭᐍᑎᓄᐠ ᐅᑕᐸᓂᒥᑲᓇᐣ ᐃᐍᑎ 
ᓂᑲᓂᐠ ᑲᔦᐱᑯ ᑫᐃᔑ ᓇᑕᐍᐣᑕᑿᓂᑵᐣ 
ᒋᒪᑭᓂᑲᑌᐠ ᓇᐣᑕ ᒋᓇᑭᓂᑲᑌᐠ ᐃᐍ 
ᐱᒥᐡᑲᐏᓂᐠ ᐘᐍᓇᐦᒋᑫᐏᓂᐠ ᐱᒧᒋᑫᐏᐣ᙮ ᐅᐍ 
ᐊᐦᑭᐏ ᒪᓯᓇᐦᐃᑲᐣ ᐘᐸᑕᐦᐃᐍᒪᑲᐣ ᓇᐣᑕ 
ᐱᑯ ᑕᐦᔁᔦᐠ ᒥᑕᓱ ᐅᐡᑭ ᐊᓂᐍᐱᐏᓇᐣ ᐁᑿ 
11 ᐊᓂᐍᐱᐏᓇᐣ ᑲᐏ ᐘᐍᐡᒋᑲᑌᑭᐣ ᓇᐣᑕ 
ᑲᐏᓇᑭᓂᑲᑌᑭᐣ ᓂᔭᓇᓄ ᐊᐦᑭ ᐱᒥᓭᐠ᙮

ᑕᐦᐅᑭᔑᑲ, ᓇᐣᑕ ᐱᑯ ᑭᐍᑎᓄᐠ 8,400 
ᑕᓯᐣ ᑭᒋᐅᑕᐸᓇᐠ ᑲᐱᒥᑕᐱᐘᐨ ᐱᒥᐡᑲᐘᐠ 
ᐃᒪ ᑭᐍᑎᓄᐠ ᐱᐠᓯᔭᐦᑭᐠ ᐅᑕᐸᓂᒥᑲᓇᐠ 
ᐱᒧᒋᑫᐏᓂᐠ᙮ ᐅᑵᓂᐘᐣ ᐱᒥᐡᑲᐏᓇᐣ 
ᐅᐱᒧᑐᓇᐘᐣ ᐊᐘᔑᒣ 87,000 ᑲᔭᐱᒋᓂᑿᐠ 
ᐃᐍ ᐱᒪᐦᐅᒋᑫᐏᐣ ᐊᐘᔑᒣ $200 ᒥᓫᐃᔭᐣ 
ᒥᓂᑯᐠ ᔓᓂᔭᓇᐣ ᐁᐃᔑᓭᐠ ᒪᒪᐅ ᑕᐦᓱᑭᔑᑲ᙮ 
ᑲᐃᔑᐯᔑᑯᐨ ᑭᒋᐅᑕᐸᐣ ᐱᒥᐡᑲ 350 
ᑎᐸᐦᐊᑲᐣ ᒥᓂᑯᐠ ᐃᒪ ᑭᐍᑎᓄᐠ ᑭᐍᑎᓄᐠ 
ᐃᓀᑫ ᐃᒪ ᐱᐠᓯᔭᐦᑭᐠ ᐅᑕᐸᓂᒥᑲᓇᐠ 
ᐱᒧᒋᑫᐏᓂᐠ ᑕᐦᓱᑭᔑᑲ᙮  ᐃᐍ ᓇᑕᐍᐣᑕᑿᐣ 
ᒋᐏᐡᒋᑲᑌᐠ ᐁᑿ ᒋᐱᒥᐸᒥᒋᑲᑌᐠ ᑫᔭᐦᐯᐣᒋᑲᑌᐠ 
ᐱᒥᐡᑿᐏᓂᐠ ᐱᒧᒋᑫᐏᐣ ᐊᓄᐦᑭᐏ ᐱᒧᒋᑫᐏᓇᐣ 
ᒋᑕᔑ ᐱᒧᒋᑲᑌᑭᐣ ᐊᑕᐍᐏ ᑫᑯᓇᐣ ᐃᐍᑎ 
ᑲᐃᔓᒋᑲᑌᑭᐣ ᐏᐸᐨ ᐱᑯ ᐁᑿ ᒋᑭᔕᐡᑕᐱᓭᐠ᙮

ᑭᒋᐅᑕᐸᐣᐠ ᐅᐱᒧᑐᓇᐘ ᑲᑭᒋ ᐃᔕᓂᑭᐣ 
ᑲᑭᒋ ᑭᓯᑿᓂᓂᑭᐣ (0/0) ᑫᑯᓇᐣ ᐃᒪ ᑭᐍᑎᓄᐠ 
ᐅᐣᑌᕑᐃᐅ ᐅᑕᐸᓂᒥᑲᓇᐠ᙮ ᐅᑵᓂᐘᐣ 
O/O ᑫᑯᓇᐣ ᐁᐡᑲᒼ ᐏᒋᑢᒪᑲᓄᐣ ᐃᒪ 
ᐊᐸᒋᑕᐏᓂᐠ ᑭᒋᐊᓄᐦᑭᐏ ᐱᒧᒋᑫᐏᓂᐠ 
ᓇᐣᑕ ᑲᑕᔓᐡᒋᑲᑌᑭᐣ ᑫᑯᓇᐣ ᐃᒪ ᑭᐍᑎᓄᐠ 
ᐅᐣᑌᕑᐃᐅ, ᔕᑯᐨ ᐁᐡᑲᒼ ᑕᔭᔑᑎᓂᑲᑌᐘᐣ 
ᑲᐱᒧᒋᑲᑌᑭᐣ ᐊᓄᐦᑭᐏ ᐱᒪᐦᐅᑕᓱᓇᐣ ᑐᑲᐣ 
ᑭᒋ ᐱᒪᐳᐘᐱᑯᐣ ᓇᐣᑕ ᑭᔕᐱᑭᓯᑫᐏ 
ᐊᐸᒋᑕᐏᓇᐣ ᐃᒪ ᑫᐃᔑ ᐊᓄᐦᑭᓭᑭᐣ 
ᑲᑕᔑᐱᒥᑌᑲᓄᐘᐠ ᐘᐍᓇᐦᒋᑫᐏᓂᐠ 
ᐃᐍᑎ ᓀᑲᐱᐘᓄᐠ ᑲᓇᑕ᙮ ᑲᔭᓄᐦᑭᐘᐨ 
ᐅᑕᐸᓇᐠ ᐏᓇᐘ ᑫᒋᓇᐨ 20 ᐊᐱᒋᐏᐣ 
ᒥᑕᓱᒥᑕᓇ ᒥᓂᑯᐠ ᑲᑭᓇ ᑎᐸᐦᐊᑲᐣ 
ᐱᒥᐡᑲᐘᐠ ᐃᒪ ᑭᐍᑎᓄᐠ ᐅᑕᐸᓂᒥᑲᓇᐠ᙮ 
ᑭᒋ ᐅᑕᐸᓇᐠ ᓇᑕᐍᐣᑕᑯᓯᐘᐠ ᐊᐱᑕ 
ᒥᓂᑯᐠ ᐏᓇᐘ ᒋᔭᐸᒋᑐᐘᐨ ᐃᐍᓂ ᑭᐍᑎᓄᐠ 

ᑭᐍᑎᓄᐠ ᐅᐣᑌᕑᐃᐅ: ᐊᓂᒥᓭᐏᓇᐣ 
ᐁᑿ ᑫᑭᐏᒋ ᑌᐱᓂᑲᓂᐘᑭᐣ 

ᐅᒐᑲᑌᐦᐢᒋᑫᐏᓂᓂ: ᑲᒥᕑᐊᐣ ᐱᐱᕑᐢ

ᒣᑿᐨ 2020/21, 
ᐱᐠᓯᔭᐦᑭ 
ᐅᑭᐸᑭᑎᓇᐘᐣ $625 
ᒥᓫᐃᔭᐣ ᔓᓂᔭᓇᐣ 
ᒥᓂᑯᐠ ᒋᓇᑭᓇᒧᐘᐨ 
ᐁᑿ ᒋᐘᐍᐡᑐᐘᒋᐣ 
ᑭᐍᑎᓄᐠ 
ᐅᑕᐸᓂᒥᑲᓇᐣ ᐁᑿ 
ᐊᔓᑲᓇᐣ, ᒋᐏᐡᒋᑲᑌᑭᐣ 
ᓇᐣᑕ ᒋᐱᒪᒋᒋᑲᑌᑭᐣ 
ᓇᐣᑕ 4,370 ᒪᔭᒼ ᐁᑿ 
ᑲᐏᓂᓂᑯ ᒪᔭᒼ ᐃᒪ 
ᒥᑲᓇᐏᐊᓄᐦᑭᐏᓇᐣ 
ᑕᐏᒋᓭᐘᐣ ᐃᑵᓂᐘᐠ 
ᐅᒋ ᐊᐏᔭᐠ ᐃᒪ 
ᑭᐍᑎᓄᐠ ᐅᐣᑌᕑᐃᐅ᙮

ᐅᑕᐸᓂᒥᑲᓇ ᐱᒧᒋᑫᐏᓂᐠ ᒣᑿᐨ ᐊᐦᑭᐘᐠ 
2041᙮ ᐅᔑᐱᐦᐃᑫᐏᐣ 3 ᐅᓇᓯᓇᐦᐃᑫᒪᑲᐣ 
ᑲᑭᒋᓀᐣᑕᑿᐠ O/O ᑲᔕᑅᑕᒧᐠ ᐃᒪ ᑭᐍᑎᓄᐠ 
ᐅᐣᑌᕑᐃᐅ ᑲᐏᒋ ᓇᓇᐱᓂᑲᑌᑭᐣ ᑯᐯᐠ ᐁᑿ 
ᑲᓇᑕ ᐘᐸᓄᐠ ᑭᒋᓇᓀᐅ ᐃᒪ ᒪᓂᑐᐸ ᐁᑿ 
ᓀᑲᐱᐘᓄᐠ ᑲᓇᑕ᙮

ᐅᑕᐸᓂᒥᑲᓇᐣ ᐃᒪ ᑭᐍᑎᓄᐠ ᐅᐣᑌᕑᐃᐅ 
ᐏᒋᐦᐃᐍᓭᐘᐣ ᑲᑭᒋᓀᐣᑕᑿᑭᐣ ᒥᓯᐍ ᐊᐦᑭᐠ 
ᑲᐃᓇᑕᒧᒋᑲᓂᐘᐠ ᑲᐃᔑᐱᒧᒋᑲᑌᑭᐣ ᑫᑯᓇᐣ᙮ 
ᑲᑅᑕᐏᓭᐠ ᑲᒪᒋᑭᔑᑲᐠ, ᑲᑭᐸᐦᐃᑲᑌᑭᐣ 
ᒥᑲᓇᐣ ᓇᐣᑕ ᑯᑕᑭᔭᐣ ᑫᑯᓇᐣ ᑲᐃᔑᓭᑭᐣ 
ᑕᑭᐏᒋ ᐸᑲᒥᐡᑭᑫᒪᑲᓄᐣ ᒪᔭᒼ ᑫᑭᔑ 
ᑕᑕᑯᒋᑲᓂᐘᑭᐸᐣ ᐁᑿ ᑲᐃᓇᑭᑌᑭᐣ ᑫᑯᓇᐣ᙮ 
ᑲᐱᒥᐸᒥᒋᑲᑌᑭᐣ ᐁᑿ ᑲᐘᐍᐡᒋᑲᑌᑭᐣ 
ᑌᐱᓂᑫᐏᓇᐣ ᐃᒪ ᓇᓴᐅ ᑲᐃᔑ ᐊᔭᑭᐣ 
ᑭᒋ ᐅᑌᓇᐣ ᐁᑿ ᒥᓯᐍ ᐊᐦᑭᐠ ᐊᑕᐍᐏᓂᐠ 
ᐱᒧᒋᑫᐏᓇᐣ ᐏᒋᐦᐃᐍᓭ ᐃᒪ ᑕᔑᑫᐏᓂᐠ 
ᐊᓄᐦᑭᐏ ᔓᓂᔭᑫᐃᐏᓂᐠ ᑲᐃᔑ ᐱᒥᑭᒪᑲᐠ᙮ 
ᑭᐍᑎᓄᐠ ᐅᐣᑌᕑᐃᐅ ᓇᑕᐍᐣᑕᒧᒪᑲᐣ 
ᑲᒪᐡᑲᐏᑲᐸᐏᒪᑲᐠ ᐁᑿ ᑲᔭᐦᐯᐣᒋᑲᑌᐠ 
ᐅᑕᐸᓂᒥᑲᓇ ᑲᐃᔑᐱᒪᑕᒧᑭᐣ ᐁᑿ ᑲᐃᔑ 
ᐊᓂᐍᐱᓇᓂᐘᐠ ᑫᐏᒋ ᐱᒧᒋᑲᑌᑭᐣ ᑫᑯᓇᐣ᙮ 

ᓇᑕᐍᐣᑕᑿᐣ ᒋᐱᒥᐸᒥᒋᑲᑌᐠ 
ᒥᑲᓇ 
ᐅᐣᑌᕑᐃᐅ ᐅᓂᐦᐢᑕᐏᓇᓇᐘ ᐱᐳᓂ 
ᒥᑲᓇᐣ ᐁᐏᒋ ᐊᓂᒥᑐᐘᐨ ᐅᐱᒼᐱᓱᐠ - 
ᐊᒥᑕᐡ ᑲᐏᒋ ᒪᐘᐨ ᑭᒋ ᐱᐳᓂ ᐸᒥᑐᔭᑭᐣ 
ᒥᑲᓇᐣ ᐅᒪ ᑭᐍᑎᓄᐠ ᐊᒣᕑᐃᑲ᙮ ᐱᐳᓂ 
ᐸᒥᒋᑫᐏᐣ ᐅᑕᓄᐦᑭᐠ ᐅᑎᔓᑐᓇᐘ 
ᐅᑕᐸᒋᒋᑲᓂᐘᐣ ᑲᔭᐱᑕᐘᑲᓭᓂᐠ 
ᐊᐦᐱ ᒥᓂᑯᐠ ᑲᔭᓂ ᒪᒋ ᑭᒋᓱᐱᑿᐠ 
ᒋᑕᐘᑯᓀᐦᐃᑫᐘᐨ ᐃᒪ ᐅᑕᐸᓂᒥᑲᓇᐠ, 
ᐁᑿ ᑿᔭᒋᐘᐠ 24/7᙮ ᐱᐠᓯᔭᐦᑭᐠ ᑲᐏᐦᓯ 
ᑌᐱᓂᑫᐘᐨ ᑫᒋᓇᐨ ᓴᐠᓱᒥᑕᓇ ᐊᐱᒋᐏᐣ 
ᒥᑕᓱᒥᑕᓇ ᒥᓂᑯᐠ ᒋᑕᐘᑯᓀᐦᐃᑫᐘᐨ ᐃᒪ 
ᒥᓯᐍ ᐱᐠᓯᔭᐦᑭᐠ ᑕᐦᓱ ᐱᐳᐣ᙮ ᐅᐣᑌᕑᐃᐅ 
ᐅᐱᒥᐏᑕᓄᐦᑭᒪᐘᐣ ᐊᓄᐦᑭᐏ ᐱᒧᒋᑫᐣ 
ᒋᑿᔭᑎᓇᒧᐘᒋᐣ ᐊᐘᔑᒣ ᑫᐏᒋ ᒥᓄᓭᓂᑭᐣ 
ᐱᐳᓂ ᐱᒧᒋᑫᐏᓇᐣ ᑐᑲᐣ ᓇᑭᓂᑲᑌᑭᐣ 
ᑕᐘᐦᑯᓀᐦᐃᑫᐏ ᐊᐸᒋᒋᑲᓇᐣ ᐁᑿ ᐱᑿᒋᔭᐦᐃᐠ 
ᑲᐃᔑᐏᑕᒪᑫᓇᓂᐘᐠ ᐱᒧᒋᑫᐏᓇᐣ ᐊᐣ 
ᐁᐃᔑᐍᐸᐠ ᐊᑿᒋᐠ ᑲᓂᐱᓄᐱᓱᒧᐘᑭᐣ, 
ᐅᐣᑌᕑᐃᐅ ᐅᐱᒧᒋᑫᐠ ᑲᓇᐘᐸᒥᑯᓯᐘᐠ 
ᑫᒋᓇᐨ ᓇᓂᒥᑲᓇᐠ ᑲᐃᔑᐱᐅᓭᓇᓂᐘᐊᐠ 
ᐁᑿ ᑲᐃᔑᑎᐟᐸᑭᐍᐱᐡᑭᑫᓇᓂᐘᐠ 
ᒋᐱᒥᐸᒥᒋᑲᑌᑭᐣ᙮ ᐅᐍ ᐘᐍᓇᐦᒋᑫᐏᐣ 
ᐅᒋᓇᑿᐣ ᑫᑭᐏᒋ ᐃᓯᓭᑭᐸᐣ ᒋᐏᒋ 

ᓇᑭᓂᑲᑌᐠ ᒥᓄᔭᐏᐣ ᓇᑭᓂᑲᑌᑭᐣ ᐃᑵᓂᐘᐣ 
ᑭᑭᓄᐦᐊᒪᑫᐏᓇᐣ ᐱᒧᒋᑫᐏᓂᐠ ᐃᒪ ᐅᒋ 
ᐏᒋᐏᑐᐏᓂᐠ ᑫᐏᒋᐘᐏᑕᒪᑎᐘᒋᐣ 
ᐸᒥᒋᑫᐏᓂᐠ ᐅᐱᒧᒋᑫᐠ ᒪᐘᐨ ᑲᐃᔑᒥᓄᓭᓂᐠ 
ᑲᑐᑕᒧᐘᒋᐣ᙮

ᑲᓇᑕᐍᐣᑕᑿᑭᐣ ᑫᑭᐏᒋᓭᑭᐣ 
ᓇᑭᓂᑫᐏᓇᐣ ᐃᒪ ᐊᓄᐦᑭᐏ 
ᔓᓂᔭᑫᐏᓂᐠ ᑌᐱᐣᑫᐏᓇᐣ
ᒪᔭᒼ ᐃᐍ ᐊᓄᐦᑭᐏ ᔓᓂᔭᑫᐏᓂᐠ ᐃᓀᑫ 
ᐃᒪ ᑌᑎᐸᐦᐃ ᐊᐦᑭᐠ ᐃᓀᑫ ᐅᑕᐦᐯᐣᑕᓇᐘ 
ᐃᐍᓂ ᐱᒥᐡᑲᐏᓂᐠ ᐱᒧᒋᑫᐏᓂᓂ - ᐃᐍᓂ 
ᑲᔦ ᑲᐸᐸᒥ ᑭᐏᑫᓇᓂᐘᐠ ᑲᐃᔕᓂᐘᐠ, 
ᓄᑕᑎᑵᐏᓂᐠ, ᒧᓇᐦᐃᑫᐏᓂᐠ, ᑭᐡᑎᑫᐏᓂᐠ 
ᐁᑿ ᑫᑯᓇᐣ ᑲᑕᔓᐡᒋᑲᑌᑭᐣ᙮ ᑲᐏᐦᐢᒋᑲᑌᐠ 
ᑲᐏᒋᑌᐱᓂᑲᓂᐘᐠ ᐁᑿ ᑲᔭᐦᐯᐣᑕᑿᐠ 
ᐱᒥᐡᑲᐏᓂᐠ ᐱᒧᒋᑫᐏᐣ ᑕᐏᒋ ᐏᒋᐦᐃᐍᓭ ᐃᒪ 
ᑭᒋᐊᓄᐦᑭᐏ ᐱᒧᒋᑫᐏᓂᐠ ᒋᐱᒥ ᐱᒧᑐᐘᒋᐣ 
ᑫᑯᓇᐣ ᐁᑿ ᒋᐏᒋ ᑌᐱᓂᑫᓭᐠ ᐃᒪ ᐊᓄᐦᑭᐏ 
ᔓᓂᔭᑫᐏᓂᐠ ᐊᓄᐦᑭᐏᓇᐣ ᐃᒪ ᑕᔑᑫᐏᓂᐠ 
ᐁᑿ ᐊᐘᔑᒣ ᐸᐸᑲᐣ ᑲᔦ᙮ 

ᑭᒋᒋᒪᓇᐣ ᑲᐃᔑᒉᑭᓯᑭᐣ ᒥᒋᓀᐣᑕᑿᓄᐣ 
ᐃᒪ ᑭᐍᑎᓄᐠ ᐱᒥᐡᑲᐏᓂᐠ ᐱᒧᒋᑫᐏᐣ ᐁᑿ 
ᐁᐏᒋᐦᐃᐍᓭᐠ ᒥᒋᒪᐣ ᑫᐏᒋᑕᑿᑭᐣ ᐅᒪ 
ᑲᓇᑕ ᐁᑿ ᒥᓯᐍ ᐱᑯ ᐸᐸᑲᐣ ᑲᔦ᙮ ᐃᒪ 
ᑲᓇᑕ, ᑲᑭᓇ ᑭᒋᒋᒪᓇᐣ ᑲᐃᔑᒋᑭᓯᑭᐣ 
ᐅᑯᒪᐏᓇᐠ ᐅᒋᐏᓇᐦᑌᐘᐣ ᐅᓇᑯᓂᑫᐏᓇᐣ 
ᑫᐱᒥᐣᔕᐦᐃᑲᑌᑭᐣ᙮ ᐱᐠᓯᔭᐦᑭᐏᓇᐠ ᐅᑲᐏᒋ 
ᐱᒥ ᐏᑕᓄᐦᑭᒪᐘᐣ ᐅᑯᒪᐏᓇᐠ ᐁᑿ ᑭᒋᒋᒪᓇᐣ 
ᑲᐃᔑᒋᑭᓯᑭᐣ ᐅᓂᑲᓂᑕᒪᑫᐠ ᐃᒪ ᑭᐍᑎᓄᐠ 
ᐅᐣᑌᕑᐃᐅ ᑫᒋᓇᐨ ᐃᑵᓂᐘᐣ ᑭᒋᒋᒪᓇᐣ 
ᑲᐃᔑᒋᑭᓯᑭᐣ ᒋᐱᒥᑕᑿᑭᐣ ᐱᒪᐦᐅᒋᑫᐏᓂᐠ 
ᐃᑵᓂᐘᐣ ᑫᑯᓇᐣ ᐁᑿ ᐊᐸᒋᒋᑲᓇᐣ᙮ 

ᑲᓇᑕᐍᐣᑕᑿᐠ ᐊᐏᔭᐠ 
ᑲᐱᒪᐦᐅᓇᑲᐊᓄᐘᐨ ᐁᑿ 
ᑲᔭᐯᐣᒋᑲᑌᐠ ᐃᐍ ᐊᔭᔓᐡᑲᐏᐣ 
ᑕᔑᑫᐏᓂᐠ ᐅᑕᐸᓇᐠ 
ᑲᐱᒧᓂᐍᐘᐨ ᐱᒧᒋᑫᐏᓇᐣ
ᑭᐍᑎᓄᐠ ᐅᐣᑌᕑᐃᐅ, ᒥᔑᐣ ᐊᐏᔭᐠ ᐅᒪ 
ᑲᑲᐯᔑᐘᐨ ᐅᑕᐦᐯᐣᑕᓇᐘ ᐊᔭᔓᐡᑲᐏᓂᐠ 
ᑕᔑᑫᐏᓂᐠ ᐊᐏᔭᐠ ᑲᐃᔑ ᐱᒥᑕᐸᓯᐘᐨ 
ᐱᒥᐡᑲᐏᓂᐠ ᑐᑲᐣ ᐅᑕᐸᓇᐠ ᑲᐱᒧᓂᐍᐘᐨ 
ᐁᑿ ᐃᐡᑯᑌᐏᑕᐸᓇᐠ ᑫᐏᒋᑌᐱᓂᑲᑌᑭᐣ 
ᑲᓇᑕᐍᐣᑕᑿᑭᐣ ᐏᒋᐦᐃᐍᐏᓇᐣ᙮ ᓂᑲᓂᑭ 
ᐊᓂᐱᒥ ᒥᑕᓱᔭᐦᑭᐘᐠ, ᑲᔭᓂᑭᒋᐦᐊᐏᐘᐨ 

ᐊᐏᔭᐠᐊᐘᔑᒣ  ᐅᑲᔭᓂᓇᑕᐍᓂᒪᐘᐣ ᑭᒋ 
ᐅᑕᐸᓇᐣ ᑲᐱᒧᓂᐍᓂᐨ᙮   ᐁᑲ ᑲᑎᐱᑕᐦᓯᑭᐣ 
ᓇᑭᓇᑫ, ᑲᐍᒋᓭᑭᐣ ᑌᐱᓂᑫᐏᓇᐣ ᐃᒪ 
ᐅᒋ ᐸᐸᑲᐣ ᐱᒥᐡᑲᐏᓂᐠ ᐱᒧᒋᑫᐏᓇᐣ 
ᑕᑭᐏᒋ ᐊᓂᒥᓭ ᒋᑌᐱᓂᑲᑌᑭᐣ ᒥᓄᔭᐏᓂᐠ 
ᐸᒥᐦᐃᐍᐃᓇᐣ ᐁᑿ ᐃᐡᐱᑭᑭᓄᐦᐊᒪᑫᐏᓇᐣ᙮ 
ᐅᑵᓂᐘᐣ ᑕᐡ ᑲᑲᑵᒋᐦᐃᐍᒪᑲᑭᐣ ᑕᔭᓂ 
ᐸᔭᑌᓇᑿᐣ ᐊᓂᒥᔑᓂᐘᐨ ᐊᐏᔭᐠ 70 ᓇᐣᑕ 
ᐊᐘᔑᒣ ᑲᑕᓱᔭᐦᑭᐏᓀᐘᐨ ᐃᐍ ᑕᔭᓂ 
ᐱᒥᑭᐣ᙮ 

ᐊᓂᔑᓂᓂᐘᐠ ᑲᑕᓯᐘᐨ ᐃᔑᓇᑿᐣ 
ᓇᐘᐨ ᐁᐏᐡᑲᑎᓯᐘᐨ ᐊᐱᒋᐏᐣ ᑲᐏᐣ 
ᐊᓂᔑᓂᓂᐏ ᐊᐏᔭᐠ ᑲᑕᓯᐘᐨ ᐁᑿ ᑲᔦ 
ᐏᓇᐘ ᑲᔦ ᒪᐘᐨ ᐁᑭᔑᐱᒥᑭᐘᐨ ᐃᒪ 
ᑭᐍᑎᓄᐠ ᐅᐣᑌᕑᐃᐅ ᑲᑕᓯᓇᓂᐘᐠ᙮ 
ᒣᑿᐨ 2017 ᐊᓂᔑᓂᓂᐏ ᐊᐏᔭᐠ 
ᑲᑵᑎᐍᐏᓇᐣ ᑲᑭᑐᒋᑲᑌᑭᐸᐣ, ᐱᒥᐡᑲᐏᓂᐠ 
ᑲᐏᐣ ᐊᐦᑯ ᒋᔑᐘᐸᒋᑲᑌᑭᐸᐣ ᐃᐍ ᐅᒋ 
ᐊᓄᐦᑭᐏᓂᐠ ᐃᑵᓂᐘᐠ ᐊᓂᔑᓂᓂᐘᐠ ᐁᑿ 
ᐏᓴᑯᑌᐏᓂᓂᐘᐠ ᓇᐯᐘᐠ ᐁᑿ ᐃᑵᐘᐠ 
ᐊᐘᔑᒣ ᓂᔭᓄᔕᑊ ᑲᑭᑕᐦᓱᔭᐦᑭᐏᓀᐘᐨ᙮ 
ᑕᑭᐏᒋᐃᓯᓭ ᒋᓇᑭᓂᑲᑌᐠ ᐊᔭᔓᐡᑲᐏᓂᐠ 
ᑕᔑᑫᐏᓂᐠ ᐅᑕᐸᐣ ᑲᐱᒧᓂᐍᐨ ᐱᒧᒋᑫᐏᓂᐠ 
ᐃᒪ ᑕᔑᑫᐏᓇᐣ ᑲᔭᑭᐣ ᒋᐏᒋᑌᐱᓇᒧᐘᐨ 
ᐊᓄᐦᑭᐏᓇᐣ ᐁᑿ ᐏᒋᐦᐃᐍᐏᓇᐣ᙮  

ᐅᑕᓇᐠ ᑲᑭᐱᔭᐦᑭᐘᑭᐣ, ᐊᐏᔭᐠ 
ᑲᑭᐱᒧᒋᑫᐘᐸᐣ ᐅᑕᐸᓂᐠ ᑭᐱᐊᒍᓭ 
ᐃᐍ ᐏᒋᐦᐃᐍᐏᐣ ᐃᒪ ᑭᐍᑎᓄᐠ 
ᐅᐣᑌᕑᐃᐅ᙮ ᐊᒥᑕᐡ, ᑲᑭᔑᐘᐍᓇᐦᑌᑭᐸᐣ 
ᑫᐃᔑᐱᒥᐱᓯᐘᐨ ᐊᔭᔓᐡᑲᐏᐣ ᑕᔑᑫᐏᓂᐠ 

ᐅᑕᐸᓇᐠ ᑲᐱᒧᓂᐍᐘᐨ ᑲᐏᐣ ᐊᐦᐱᐣ 
ᒋᑕᑿᐠ ᐃᒪ ᐊᑎᐟ ᑭᐍᑎᓄᐠ ᑕᔑᑫᐏᓇᐣ, 
ᑐᑲᐣ ᐊᓂᐱᐘᓯᐣ/ᓫᐊᐣᐠᓫᐊᐠ ᐁᑿ ᐦᐃᕑᐢᐟ 
ᐅᐣᑌᕑᐃᐅ ᑭᐍᑎᓄᐊᐦᑭ ᐱᒥᐡᑲᐏᓂᐠ 
ᑲᔭᐱᑕᒧᐘᐨ ᐅᑭᐏᑕᓄᐦᑭᒪᐘᐣ 
ᑲᐏᒋᐘᐘᐨ, ᐃᑵᓂᐘᐣ ᑲᔦ ᐅᑌᓇᓭᐦᓴᐣ 
ᐁᑿ ᐊᐏᔭᐠ ᐏᓇᐘ ᐱᑯ ᑲᐱᒧᓂᐍᐘᐨ, 
ᒋᓇᓇᑲᑕᐘᐸᒋᑲᑌᑭᐣ ᑫᑭᐏᒋ 
ᓇᑭᓂᑲᑌᑭᐣ ᐊᔭᔓᐡᑲᐏᓂᐠ ᑕᔑᑫᐏᓂᐠ 
ᐅᑕᐸᓇᐠ ᑲᐱᒧᓂᐍᐘᐨ ᐱᒧᒋᑫᐏᓇᐣ 
ᐃᒪ ᐁᑲ ᑲᐃᔑᐸᒥᒋᑲᑌᑭᐣ ᓇᐣᑕ ᐁᑲ 
ᑲᐃᔑᑌᐱᐸᒥᒋᑲᑌᑭᐣ ᑕᔑᑫᐏᓇᓂᒪ 
ᑭᐍᑎᓄᐠ ᐅᐣᑌᕑᐃᐅ᙮ ᐅᐣᑌᕑᐃᐅ 
ᑭᐍᑎᓄᐊᐦᑭ ᐱᒥᐡᑲᐏᓂᐠ ᑲᔭᐱᑕᒧᐘᐨ 
ᐅᑭᓇᑭᐦᑐᓇᐘᐣ ᐱᒧᒋᑫᐏᓇᐣ ᐃᒪ ᑭᐍᑎᓄᐠ 
ᐘᐸᓄᐠ ᐅᐣᑌᕑᐃᐅ, ᐃᐍ ᑲᔦ ᑲᑭᓇᑭᓂᑲᑌᐠ 
ᐅᐡᑭᒥᑲᓇ ᓴᐟᐱᕑᐃ ᑲᐃᓇᑕᒧᐠ ᐃᐍᑎ 
ᐘᐱᓯᐱᐠ᙮ 

ᐱᑭᓯᔭᐦᑭᐠ ᐅᓂᐦᐢᑕᐏᓇᓇᐘ 
ᑲᑭᒋᓀᐣᑕᑿᓂᓂᐠ ᐅᑐᑕᒧᐏᓂᐘᐣ ᐃᑵᓂᐘᐠ 
ᐊᔭᔓᐡᑲᐏᓂᐠ ᑕᔑᑫᐏᓂᐠ ᐅᑕᐸᓇᐠ 
ᑲᐱᒧᓂᐍᐘᐨ ᐃᒪ ᐅᐣᑌᕑᐃᐅ ᐱᒥᐡᑲᐏᓂᐠ 
ᐱᒧᒋᑫᐏᓂᐠ᙮ ᐊᒥᑕᐡ ᐅᐍ ᐘᐍᓇᐦᒋᑫᐏᐣ 
ᑲᐏᒋ ᐊᔑᓂᑲᑌᑭᐣ ᑐᑕᒧᐏᓇᐣᒋᓇᑭᓂᑲᑌᑭᐣ 
ᑲᐍᒋᓭᑭᐣ ᐃᑵᓂᐘᐣ ᐊᔭᔓᐡᑲᐏᓂᐠ 
ᑕᔑᑫᐏᓂᐠ ᐅᑕᐸᓇᐠ ᑲᐱᒧᓂᐍᐘᐨ ᒋᑕᑿᑭᐣ 
ᑫᐏᒋ ᐏᒋᐦᐃᐍᓭᑭᐣ ᐊᐏᔭᐠ ᒋᑭ ᐃᔕᐘᐨ 
ᐊᐣᑎ ᑲᐏ ᐃᔕᐘᐨ ᒥᓄᓭᐏᓂᐠ ᒣᑿᐨ ᐃᐍ 
ᐱᐠᓯᔭᐦᑭᐠ ᑲᐱᒥ ᒥᑲᑕᒧᐘᒋᐣ COVID-19 
ᐊᑯᓱᐏᓂᓂ᙮ 

__________________________ 
5  ᐏᑕᒪᑫᐘᓯᓇᐦᐃᑫᐏᓇᐣ ᑲᓇᑕ ᐊᓂᔑᓂᓂᐘᐠ ᑲᑵᑎᐍᐏᓇᐣ, ᐊᑿᑎᓄᐱᓱᒼ 2018

ᑲᐏᒋᑌᐱᓂᑲᑌᑭᐣ ᑕᔑᑫᐏᓇᐣ ᐃᒪ ᐅᐣᑌᕑᐃᐅ ᑕᔑᑫᐏᓂᐠ ᐱᒥᐡᑲᐏᐣ 
ᔓᓂᔭᐏ ᐏᒋᐦᐃᐍᐏᐣ ᐱᒧᒋᑫᐏᓂᐠ  

ᓴᑲᓱ ᐅᑌᓇᐦᓭᓴᐣ ᐃᒪ ᑭᐍᑎᓄᐠ ᐅᐣᑌᕑᐃᐅ ᑕᒥᓇᑲᓄᐘᐠ ᔓᓂᔭᓇᐣ $3.7 
ᒥᓫᐃᔭᐣ ᒥᓂᑯᐠ ᐃᒪ ᐅᒋ ᑕᔑᑫᐏᓂᐠ ᐱᒥᐡᑲᐏᐣ ᔓᓂᔭᐏ ᐏᒋᐦᐃᐍᐏᐣ 
ᐱᒧᒋᑫᐏᓂᐠ ᓂᔭᓇᓄᔭᐦᑯ ᐊᓂᐱᒥᓭᐠ᙮ ᐃᑵᓂᐘᐣ ᑕᐡ: ᐊᑎᑯᑲᐣ, ᓀᓇᐅ 
ᒪᓂᑐᓫᐃᐣ, ᐁᓫᐃᔨᐟ ᓴᑲᐦᐃᑲᓂᐠ, ᒪᓂᑐᐘᐡ, ᐘᓂᓇᑕᐘᑲᐣᐠ, ᓭᐣᐟ ᒐᕑᓫᐢ, 
ᑌᕑᐃᐢ ᐯ, ᐸᓫ ᕑᐃᑕ-ᐦᐊᕑᑎ ᐁᑿ ᐘᐱᓯᐱᐠ᙮ ᐅᑌᓇᐦᓭᓴᐣ ᐅᑕᐸᒋᑐᓇᐘ 
ᐅᐍᓂ ᔓᓂᔭᐏ ᐏᒋᐦᐃᐍᐏᓂᓂ ᒋᐏᒋᐘᐘᐨ ᑕᔑᑫᐏᓂᐠ ᐅᐱᒧᒋᑫᐣ, 
ᐃᑵᓂᐘᐣ ᑲᔦ ᐊᓂᔑᓂᓂᐏ ᑕᔑᑫᐏᓇᐣ ᐁᑿ ᐱᒧᒋᑫᐏᓇᐣ (ᑐᑲᐣ, 
ᐅᑐᑌᒥᑲᒥᑯᐣ, ᒥᓄᔭᐏᐣ ᐅᓂᑲᓂᑕᒪᑫᐏᓂᐠ) ᒋᐘᐍᓇᐦᑐᐘᐨ ᑕᔑᑫᐏᓂᐠ ᐁᑿ 
ᐊᔭᔓᐡᑲᐏᓂᐠ ᑕᔑᑫᐏᓂᐠ ᐱᒥᐡᑲᐏᓂᐠ ᐱᒧᒋᑫᐏᓇᐣ᙮ 

https://www150.statcan.gc.ca/n1/pub/89-653-x/89-653-x2018002-eng.htm

ᐅᔑᐱᐦᐃᑲᐣ 2: ᑲᑭᐘᐍᓇᐦᒋᑲᑌᐠ ᐁᑿ 
ᑲᔦᐱᑯ ᐊᓂᐍᐱᐏᓇᐣ ᐁᑿ ᐅᑕᐸᓂᒥᑲᓇᐣ 

ᒋᐘᐘᐁᐡᒋᑲᑌᑭᐣ ᐃᒪ ᑭᐍᑎᓄᐠ ᐅᐣᑌᕑᐃᐅ

ᓂᐱᑌᓯᓇᐦᐃᑫᐏᓇᐣ
ᐘᐦᓴ ᑭᐍᑎᓄᐠ ᑲᔭᑵᓭᐠ

ᐊᓂᐍᐱᐏᓇᐣ

ᑭᒋᐅᑕᐸᓇᐠ ᑲᑕᔑᒣᒣᒋᑲᑐᐘᐨ 
ᐅᐱᒥᑕᐱᐏᓂᐘᐣ

ᑲᐃᔑᑲᑭᐏᑫᓇᓂᐘᑭᐣ 
ᐏᑕᒪᑫᐏᑲᒥᑯᐠ

ᐅᑕᐸᓂᒥᑲᓇᐣ

ᐅᑕᐸᓂᒥᑲᓇ

ᑲᔦᐱᑯ ᑲᐃᔑᑭᒋᓀᐣᑕᑿᑭᐣ ᑫᐃᔑ 
ᒪᒪᑭᓂᑲᑌᑭᐣ ᐅᑕᐸᓂᒥᑲᓇᐣ

ᐊᐦᑭᐏᒪᓯᓇᐦᐃᑲᐣ ᑲᐏᐣ ᒪᔭᒼ ᒋᔭᐱᒐᐠ ᑲᓇᑯᒋᑲᑌᐠ ᐃᒪ᙮

ᒣᑿᐨ ᐊᑿᑎᓄᐱᓱᒼ 2020᙮
ᑲᐏᐣ ᑲᓇᐘᐸᒥᑯᓽᐃᐣ: 
 ᐅᐍ ᐊᐦᑭᐏᒪᓯᓇᐦᐃᑲᐣ ᑿᔭᑎᓂᑲᑌ ᐱᑯ ᒋᐏᒋ ᐘᐸᒋᑲᑌᐠ ᐃᐍ 
ᐅᓇᓯᓇᐦᐃᑫᐏᐣ ᐁᐦᑕ᙮ ᐅᑯᒪᐏᓇᐠ ᐅᐣᑌᕑᐃᐅ ᐁᑿ ᐅᑯᒪᐏᓇᐠ 
ᐅᑕᓄᐦᑭᐠ, ᐅᐱᒧᒋᑫᐠ ᐁᑿ ᐅᑕᓄᐦᑭᐠ ᐅᐸᑭᑎᓇᓇᐘᐣ ᑫᑭᐏᒋ 
ᑲᓇᐘᐸᒥᑯᓯᐘᐸᐣ ᐃᑵᓂᐘᐣ ᐘᓂᑐᒋᑫᐏᓇᐣ, ᓂᑲᑌᓂᑫᐏᓇᐣ ᐁᑿ 
ᐁᑲ ᒪᔭᒼ ᑫᑯᓇᐣ ᑲᑐᒋᑲᑌᑭᐣ᙮

ᑲᑕᑿᐠ ᐊᓂᐍᐱᐏᐣ

ᐘᐍᓇᒋᑲᑌ ᐅᐡᑭ ᐊᓂᐍᐱᐏᐣ

ᑲᐘᐍᓇᐦᒋᑲᑌᐠ ᐊᓂᐍᐱᐏᐣ 
ᒋᐘᐍᐡᒋᑲᑌᐠ



ᐱᒥᐡᑲᐏᓂᐠ ᐘᐍᓇᐦᒋᑫᐏᐣ ᐃᒪ ᑭᐍᑎᓄᐠ ᐅᐣᑌᕑᐃᐅ - 17

ᐅᔑᐱᐦᐃᑲᐣ 3: ᒪᔭᒼ ᐱᑯ ᑲᑭᒋᒥᔕᓂᐠ - ᑲᑭᒋ 
ᑭᓯᑿᓂᓂᐠ ᑭᒋᐅᑕᐸᓇᐠ ᑲᔭᔨᐱᓱᐘᐨ ᐃᒪ ᑭᐍᑎᓄᐠ 

ᐅᐣᑌᕑᐃᐅ ᐅᑕᐸᓂᒥᑲᓇᐣ

ᓂᐱᑌᓯᓇᐦᐃᑫᐏᓇᐣ
ᐘᐦᓴ ᑭᐍᑎᓄᐠ ᑲᔭᑵᓭᐠ

ᐅᑕᐸᓂᒥᑲᓇᐣ

ᐅᑕᐸᓂᒥᑲᓇ

ᐊᐦᑭᐏᒪᓯᓇᐦᐃᑲᐣ ᑲᐏᐣ ᒪᔭᒼ ᒋᔭᐱᒐᐠ ᑲᓇᑯᒋᑲᑌᐠ ᐃᒪ᙮

ᒣᑿᐨ ᐊᑿᑎᓄᐱᓱᒼ 2020᙮

ᑲᐏᐣ ᑲᓇᐘᐸᒥᑯᓽᐃᐣ: 
 ᐅᐍ ᐊᐦᑭᐏᒪᓯᓇᐦᐃᑲᐣ ᑿᔭᑎᓂᑲᑌ ᐱᑯ ᒋᐏᒋ ᐘᐸᒋᑲᑌᐠ ᐃᐍ ᐅᓇᓯᓇᐦᐃᑫᐏᐣ 
ᐁᐦᑕ᙮ ᐅᑯᒪᐏᓇᐠ ᐅᐣᑌᕑᐃᐅ ᐁᑿ ᐅᑯᒪᐏᓇᐠ ᐅᑕᓄᐦᑭᐠ, ᐅᐱᒧᒋᑫᐠ ᐁᑿ ᐅᑕᓄᐦᑭᐠ 
ᐅᐸᑭᑎᓇᓇᐘᐣ ᑫᑭᐏᒋ ᑲᓇᐘᐸᒥᑯᓯᐘᐸᐣ ᐃᑵᓂᐘᐣ ᐘᓂᑐᒋᑫᐏᓇᐣ, ᓂᑲᑌᓂᑫᐏᓇᐣ 
ᐁᑿ ᐁᑲ ᒪᔭᒼ ᑫᑯᓇᐣ ᑲᑐᒋᑲᑌᑭᐣ᙮

ᑭᒋᐊᓄᐦᑭᐏ ᐱᒧᒋᑫᐏᓂᐠ ᒥᑲᓇ

ᐱᐳᓂᒥᑲᓇᐣ

ᑯᑕᐠ ᑲᐯᔭᐦᑭᐏ ᒥᑲᓇ

ᒪᔭᒼ ᐱᑯ ᑲᑭᒋᒥᔕᓂᐠ - ᑲᑭᒋ ᑭᓯᑿᓂᓂᐠ 
ᑭᒋᐅᑕᐸᓇᐠ ᑲᐃᔑᐸᐱᒥᑕᐱᐘᐨ 
ᑲᐃᓇᑕᒧᓂᑭᐣ ᒥᑲᓇᐣ

ᐅᔑᐱᐦᐃᑲᐣ 4: ᑭᐍᑎᓄᐠ ᐅᐣᑌᕑᐃᐅ ᐊᐏᔭᐠ 
ᑲᐱᒧᓇᑲᓄᐘᐨ ᐱᒥᐡᑲᐏᓂᐠ ᐱᒧᒋᑫᐏᓇᐣ

ᓂᐱᑌᓯᓇᐦᐃᑫᐏᓇᐣ
ᐘᐦᓴ ᑭᐍᑎᓄᐠ ᑲᔭᑵᓭᐠ

ᐅᑕᐸᐣ ᑲᐱᒧᓂᐍᐨ ᑲᐃᔑᐱᒼᐱᓯᐨ ᐊᐍ 
ᐅᐱᒧᒋᑫᐏᓂᓂ

ᑲᐢᐱᕑ & ᐅᐣᑌᕑᐃᐅ ᑭᐍᑎᓄᐊᐦᑭ 
ᐱᒥᐡᑲᐏᓂᐠ ᑲᔭᐱᑕᒧᐘᐨ

ᐊᐦᑭᐏᒪᓯᓇᐦᐃᑲᐣ ᑲᐏᐣ ᒪᔭᒼ ᒋᔭᐱᒐᐠ ᑲᓇᑯᒋᑲᑌᐠ ᐃᒪ᙮

ᒣᑿᐨ ᐊᑿᑎᓄᐱᓱᒼ 2020᙮
ᑲᐏᐣ ᑲᓇᐘᐸᒥᑯᓽᐃᐣ: 
 ᐅᐍ ᐊᐦᑭᐏᒪᓯᓇᐦᐃᑲᐣ ᑿᔭᑎᓂᑲᑌ ᐱᑯ ᒋᐏᒋ ᐘᐸᒋᑲᑌᐠ ᐃᐍ ᐅᓇᓯᓇᐦᐃᑫᐏᐣ ᐁᐦᑕ᙮ ᐅᑯᒪᐏᓇᐠ 
ᐅᐣᑌᕑᐃᐅ ᐁᑿ ᐅᑯᒪᐏᓇᐠ ᐅᑕᓄᐦᑭᐠ, ᐅᐱᒧᒋᑫᐠ ᐁᑿ ᐅᑕᓄᐦᑭᐠ ᐅᐸᑭᑎᓇᓇᐘᐣ ᑫᑭᐏᒋ 
ᑲᓇᐘᐸᒥᑯᓯᐘᐸᐣ ᐃᑵᓂᐘᐣ ᐘᓂᑐᒋᑫᐏᓇᐣ, ᓂᑲᑌᓂᑫᐏᓇᐣ ᐁᑿ ᐁᑲ ᒪᔭᒼ ᑫᑯᓇᐣ ᑲᑐᒋᑲᑌᑭᐣ᙮

ᑲᐢᐱᕑ

ᐸᑿᔨᔑᐏ ᐅᑕᐸᐣ ᐊᐏᔭᐣ ᑲᐱᒧᓇᐨ  
– ᐊᒋᓇ ᐱᓇᒪ ᑭᐱᑎᓂᑲᑌ

ᐊᓂᔑᓂᓂᐏ ᑕᔑᑫᐏᐣ

ᐘᐱᓯᐱᐠ ᐊᐦᐱᐣ ᐃᐍᑎ ᐦᐃᕑᐢᐟ  
–  ᐊᒋᓇ ᐱᓇᒪ ᑭᐱᑎᓂᑲᑌ

ᐅᐣᑌᕑᐃᐅ ᑭᐍᑎᓄᐠ ᐊᐦᑭ

ᑲᔭᓄᐦᑭᓭᑭᐣ ᐃᐡᑯᑌᐏᑕᐸᓂ ᐱᐘᑯᒥᑲᓇᐣ

ᐊᑲᐘ ᑲᐃᔑᑭᒋᑭᐡᑲᐱᑲᐠ ᑭᐏᑫᐏ 
ᐃᐡᑯᑌᐏᑕᐸᓂᐠ
ᐃᒪ ᐅᒋ ᐃᐡᑯᑌᐏᑕᐸᓂᐠ ᐱᐘᐱᑯᒥᑲᓇᐠ 
ᑐᕑᐅᐣᑐ ᐊᐦᐱᐣ ᐃᐍᑎ ᐏᓂᐯᐠ
ᐃᒪ ᐅᒋ ᐃᐡᑯᑌᐏᑕᐸᓂᐠ ᐱᐘᐱᑯᒥᑲᓇᐠ 
ᓴᐟᐱᕑᐃ ᐊᐦᐱᐣ ᐃᐍᑎ ᐘᐱᓯᐱᐠ
ᐘᐱᒪᑿ ᐱᒧᓂᐍᐏᐣ (ᐅᑭᐱᑲ)

ᐅᑕᐸᐣ ᑲᐱᒧᓂᐍᐨ ᑲᐃᔑᐱᒼᐱᓯᐨ ᐊᐍ ᐅᐱᒧᒋᑫᐏᓂᓂ
ᐸᑿᔨᔑᐏ ᐅᑕᐸᐣ 
ᐊᐏᔭᐣ ᑲᐱᒧᓇᐨ 

ᑲᐢᐱᕑ

ᒥᔑᓂ ᐱᒧᒋᑫᐏᓂᐠ 
ᑭᐱᒋᐏᓂᐠ 

ᐅᐣᑌᕑᐃᐅ ᑭᐍᑎᓄᐊᐦᑭ 
ᐱᒥᐡᑲᐏᓂᐠ ᑲᔭᐱᑕᒧᐘᐨ

ᒋᐃᓯᓭᑵᐣ ᒋᑭᒪᒥᓄᓂᑲᑌᑭᐣ 
ᐃᐡᑯᑌᐏᑕᐸᐣ ᐱᐘᐱᑯᒥᑲᓇ 
ᐱᒧᒋᑫᐏᐣ
ᐊᐏᔭᐠ ᑲᐱᒧᓇᑲᓄᐘᐨ ᐃᐡᑯᑌᐏᑕᐸᐣ 
ᐱᐘᐱᑯᒥᑲᓇᐠ ᐱᒧᒋᑫᐏᓇᐣ ᐃᒪ ᑭᐍᑎᓄᐠ 
ᐅᐣᑌᕑᐃᐅ ᑿᔭᑎᓂᑲᑌᐘᐣ ᐃᒪ ᐅᒋ 
ᐱᐘᐱᑯᒥᑲᓇᐠ, ᑲᓀᑎᔭᐣ ᓇᔑᓂᓫ 
ᑲᐱᒧᑐᐘᒋᐣ ᐃᐍᓂ ᐊᓫᑯᒪ ᓀᓇᐅ 
ᐱᐘᐱᑯᒥᑲᓇᓂ ᐁᑿ ᐃᐍ ᐅᐣᑌᕑᐃᐅ 
ᑭᐍᑎᓄᐊᐦᑭ ᐱᒥᐡᑲᐏᓂᐠ ᑲᔭᐱᑕᒧᐘᐨ᙮ 
ᐊᐏᔭᐠ ᑲᐱᒧᓇᑲᓄᐘᐨ ᐱᐘᐱᑯᒥᑲᓇᐠ 
ᑿᔭᑎᓇᒷᐘᐠ ᐊᐏᔭᐠ ᐃᒪ ᑭᐍᑎᓄᐠ 
ᑕᔑᑫᐏᓂᐠ ᒋᑌᐱᓇᒧᐘᒋᐣ ᒥᓄᔭᐏᓂᐠ 
ᐸᒥᐦᐃᐍᐏᓂᓂ, ᐘᐏᒋᐏᑐᐏᓂᐠ 
ᐏᒋᐦᐃᐍᐏᓇᐣ ᐁᑿ ᑲᔦ ᒋᐏᒋ ᑌᐱᓇᒧᐘᐨ 
ᒋᑭᐏᑲᒪᐘᒋᐣ ᐅᑎᐯᐣᒋᑫᐏᓂᐘᐠ ᐁᑿ 
ᐅᑐᑌᒥᐘᐣ᙮ 

ᐘᐱᒪᑿ ᑲᐱᒧᓂᐍᐨ ᐃᒪ ᑿᑭᕑᐃᐣ ᐊᐦᐱᐣ 
ᐃᐍᑎ ᒧᓱᓂ, ᑲᐱᒧᒋᑫᐨ ᐊᐍ ᐅᐣᑌᕑᐃᐅ 
ᑭᐍᑎᓄᐊᐦᑭ ᐱᒥᐡᑲᐏᓂᐠ ᑲᔭᐱᑕᒧᐘᐨ, 
ᑿᔭᑎᓇᒪᑫ ᑲᓇᑕᐍᐣᑕᑿᓂᓂᑭᐣ 
ᐏᒋᐦᐃᐍᐏᓇᐣ ᐃᒪ ᐁᑲ ᐸᑲᐣ ᑫᑯᐣ ᑲᑕᑿᐠ 
ᐊᐦᑭᐠ ᑫᑭᐏᒋ ᐱᒥᐡᑲᓂᐘᑭᐸᐣ᙮  ᐃᒪ ᐅᒋ 
ᐱᐘᐱᑯᒥᑲᓇᐠ ᑿᔭᑎᓂᑫᒪᑲᐣ ᐱᐠᓯᔭᐦᑭᐠ 
ᐱᐘᐱᑯᒥᑲᓇᐠ ᐱᒧᒋᑫᐏᐣ ᑫᐏᒋ ᑌᐱᓂᑲᑌᑭᐣ 
ᑭᐍᑎᓄᐠ ᑕᔑᑫᐏᓇᐣ ᑫᐏᒋ ᐊᔭᔓᐡᑲᐘᐨ 
ᐅᑕᔑᑫᐏᓂᐘᐠ ᐁᑿ ᑲᔦ ᐃᐍᑎ ᐸᐸᑲᐣ 
ᐱᐠᓯᔭᐦᑭᐠ᙮ 

ᑲᐱᒧᒋᑫᐘᐨ ᐃᒪ ᐱᐘᐱᑯᒥᑲᓇᐠ ᐱᒧᒋᑫᐏᓂᐠ 
ᑭᒋᓀᐣᑕᑿᐣ ᐃᒪ ᐅᒋ ᒥᓯᐍ ᑭᑕᐦᑭᒥᓇᐠ 
ᐁᑿ ᐱᐠᓯᔭᐦᑭᐠ ᐊᓄᐦᑭᐏ ᔓᓂᔭᑫᐏᓂᐠ᙮ 
ᐃᒪ ᑭᐍᑎᓄᐠ ᐅᐣᑌᕑᐃᐅ ᐱᐘᐱᑯᒥᑲᓇ 
ᓇᑕᐍᐣᑕᑿᓂᒪ ᐱᑿᒋᔭᐦᐃᐠ ᐊᐸᒋᑕᐏᓇᐣ 
ᑲᐏᑎᓂᑲᑌᑭᐣ ᐁᑿ ᑭᐡᑎᑲᓂᐠ ᐱᒧᒋᑫᐏᓂᐠ 
ᐃᓀᑫ, ᐁᐏᒋᐍᑕᑭᑌᑭᐣ ᑫᑯᓇᐣ ᑲᐱᒧᒋᑲᑌᑭᐣ 
ᒥᐡᑕᐦᐃ ᐁᑿ ᑲᑯᓯᑿᑭᐣ ᐘᐦᓴ ᑲᐃᔓᒋᑲᑌᑭᐣ᙮ 
ᐅᒋᑌᐱᓂᑲᑌ ᑭᐍᑎᓄᐠ ᐅᐣᑌᕑᐃᐅ 
ᑭᒋᐊᓄᐦᑭᐏ ᐱᒧᒋᑫᐏᓇᐣ ᐁᑿ ᐃᑵᓂᐘᐠ ᐅᒋ 
ᐊᐏᔭᐠ ᑲᔭᑕᐍᐘᐨ ᐃᐍᓂ ᐁᑿ ᐃᑵᓂᐘᐠ 
ᑲᔭᑕᐘᑫᐘᐨ ᐃᑵᓂᐘᐣ ᒥᓯᐍ ᐱᑯ ᐃᒪ 
ᐊᑲᒪᐦᑭᐠ ᐱᐘᐱᑯᒥᑲᓇᐠ ᐱᒧᒋᑫᐏᓂᐠ᙮

ᑭᐍᑎᓄᐠ ᓇᑕᐍᐣᑕᑿᐣ ᑲᑭᔕᐡᑕᐱᓭᐠ ᐁᑿ 
ᔓᓂᔭᐏᓇᐠ ᑲᐃᔑᐸᒼᒋᓭᐠ ᐃᒪ ᐱᐘᐱᑯᒥᑲᓇᐠ 
ᐱᒧᒋᑫᐏᓂᐠ ᑫᐏᒋ ᐏᒋᐦᐃᐍᓭᐠ ᐁᑿ ᑫᐏᒋ 
ᑌᐱᐣᑲᑌᑭᐣ ᑭᒋᐊᓄᐦᑭᐏ ᐱᒧᒋᑫᐏᓇᐣ ᐁᑿ 

ᑕᔑᑫᐏᓇᐣ᙮ ᐱᐠᓯᔭᐦᑭ ᐅᐱᒥᐏᑕᓄᐦᑭᒪᐘᐣ 
ᑲᐏᒋᐘᐘᐨ, ᐃᑵᓂᐘᐣ ᑲᔦ ᐅᑯᒪᐏᓇᐠ ᐁᑿ 
ᑕᔑᑫᐏᓂᐠ ᐅᑯᒪᐏᓇᐣ, ᐁᑿ ᑲᔦ ᑲᑭᓇ 
ᐊᐏᔭᐠ ᑲᐏᒋᐘᔭᑿ ᐃᒪ ᐱᒧᒋᑫᐏᓂᐠ᙮
ᐅᐣᑌᕑᐃᐅ ᐱᒥ ᓇᓇᑲᑕᐘᐸᒋᑫᐘᐠ 
ᐁᒣᒣᒋᑲᑐᐘᒋᐣ ᑫᑭ ᐃᔑᓭᑯᐸᓀᐣ ᐊᐏᔭᐠ 
ᑲᐱᒧᓇᑲᓄᐘᐨ ᐃᒪ ᐱᐘᐱᑯᒥᑲᓇᐠ 
ᐱᒧᒋᑫᐏᓂᐠ ᐃᒪ ᓇᓴᐅ ᑐᕑᐅᐣᑐ, ᑭᐍᑎᓄᐠ 
ᐘᔕᐦᐊᐠ, ᑎᒥᐣᐢ ᐁᐘ ᑯᐠᕑᐃᐣ᙮ ᑭᐍᑎᓄᐠ 
ᐘᔕᐦᐊᐠ ᐅᐍ ᑲᔦ ᐏᑕᓄᐦᑭᒪᑲᓄᐘᐨ 
ᐅᐣᑌᕑᐃᐅ ᑭᐍᑎᓄᐊᐦᑭ ᐱᒥᐡᑲᐏᓂᐠ 
ᑲᔭᐱᑕᒧᐘᐨ ᒋᐏᒋ ᑭᓂᐱᓭᐠ ᐃᐍ ᑲᐃᔑ 
ᓇᓇᑲᒋᒋᑲᑌᑭᐣ ᔓᓂᔭᐏᓇᐠ ᒣᑎᓂᑫᐏᓇᐣ 
ᐃᒪ ᑭᐍᑎᓄᐠ ᐘᔕᐦᐊᐠ ᑌᑎᐸᐦᐃ 
ᐃᓀᑫ ᑫᐏᒋ ᑲᓇᐘᐸᒋᑲᑌᐠ ᒥᓄᓭᐏᐣ 
ᐁᑿ ᐘᐍᓇᐦᒋᑫᐏᓇᐣ ᑲᓇᑕᐍᐣᑕᑿᑭᐣ 
ᑫᑭᐏᒋ ᑌᐱᓂᑲᑌᑭᐸᐣ ᐃᐍ ᓂᑲᓂᐠ 
ᐃᐡᑯᑌᐏᑕᐸᐣ ᐱᒧᒋᑫᐏᐣ᙮  ᑐᑕᒧᐏᓇᐣ ᐅᒪ 
ᐘᐍᓇᐦᒋᑫᐏᓂᐠ ᑕᐏᒋ ᓇᓇᑲᑕᐘᐸᒋᑲᑌᐘᐣ 
ᑫᑭᐏᒋ ᓇᑭᓂᑲᑌᑭᐸᐣ ᐃᐡᑯᑌᐏᑕᐸᐣ ᐁᑿ 
ᐊᐏᔭᐣ ᑲᐱᒧᓇᒋᐣ ᐅᑕᐸᐣ ᐱᒧᒋᑫᐏᓇᐣ 
ᐃᒪ ᑭᐍᑎᓄᐠ ᐅᐣᑌᕑᐃᐅ ᑫᐏᒋ ᒥᑯᓯᐘᐨ 
ᐊᐏᔭᐠ ᓇᐘᐨ ᑫᐏᒋ ᒥᓄᓭᓂᐠ ᐁᑿ ᑫᐏᒋ 
ᐊᐦᐯᐣᑕᑿᓂᓂᐠ ᐱᒥᐡᑲᐏᓇᐣ᙮

ᑭᐍᑎᓄᐠ ᐘᐸᓄᐠ ᐱᒥᐡᑲᐏᓂᐠ 
ᑲᑵᑎᐍᐏᓇᐣ  

ᒣᑿᐨ ᐱᓇᑵᐏᐱᓱᒼ 23 ᒥᓂᑯᐠ 
ᐊᐦᐱ ᐊᑿᑎᓄᐱᓱᒼ 20, 2020, 
ᐊᐏᔭᐠ ᑭᐏᑕᒪᑫᐘᐠ ᑫᑭᐏᒋ 
ᓇᐘᐨ ᒥᓄᐘᔑᑭᐸᐣ ᐱᒥᐡᑲᐏᓂᐠ 
ᐃᒪ ᐱᐘᐱᑯᒥᑲᓇᐠ ᑲᐃᓇᑕᒧᐠ 
ᓇᓴᐅ ᑐᕑᐅᐣᑐ, ᑭᐍᑎᓄᐠ 
ᐘᐦᓴᐦᐊᐠ, ᑯᐠᕑᐃᐣ ᐁᑿ ᑎᒥᐣᐢ᙮ 
ᐅᐍ ᑲᑵᑎᐍᐏᓇᐣ ᑕᐏᒋᐦᐃᐍᓭ 
ᐃᒪ ᐱᐠᓯᔭᐦᑭᐠ ᐊᐘᔑᒣ ᒋᐏᒋ 
ᑭᑫᐣᒋᑲᑌᑭᐣ ᓇᑕᐍᐣᑕᒪᐏᓇᐣ 
ᐁᑿ ᑲᔦᐱᑯ ᑫᐏᒋ ᐃᓯᓭᑵᐣ ᐃᐍ 
ᑲᑭᔑ ᐸᑭᑎᓂᑲᓂᐘᐠ ᒋᓇᑭᓂᑲᑌᐠ 
ᑫᐏᒋ ᒥᓄᓭᐠ ᐃᒪ ᐊᐏᔭᐠ 
ᑲᐃᔑᐱᒧᓇᑲᓄᐘᐨ ᐱᐘᐱᑯᒥᑲᓇᐠ 
ᐁᑿ ᐊᐏᔭᐣ ᑲᐱᒧᓇᐘᐨ 
ᑭᒋᐅᑕᐸᓇᐠ ᐱᒧᒋᑫᐏᓇᐣ᙮ 
ᐏᑕᒪᑫᐏᓇᐣ ᑕᐸᑭᑎᓂᑲᑌᐘᐣ 
ᒣᑿᐨ ᐱᐳᐠ 2021 ᐊᐦᑭᐘᐠ᙮

ᑲᓇᑕᐍᐣᑕᑿᐠ ᒋᑌᐱᓂᑲᑌᑭᐣ 
ᐱᑿᒋᔭᐦᐃᐠ ᑕᔑᑫᐏᓇᐣ
ᐊᑎᐟ ᑕᔑᑫᐏᓇᐣ ᐘᐦᓴ ᑭᐍᑎᓄᐠ 
ᐅᑕᔭᓇᐘ ᑫᒍᐍ, ᑲᐯᔭᐦᑭᐏ ᒥᑲᓇᓂ 
ᓇᐣᑕ ᐱᐘᐱᑯᒥᑲᓇᓂ ᑌᐱᓂᑫᐏᓂᐠ᙮ 
ᑫᑲᐟ ᑲᑭᓇ ᑭᐍᑎᓄᐠ, ᐱᑿᒋᔭᐦᐃᐠ 
ᐊᓂᔑᓂᓂᐏ ᑕᔑᑫᐏᓇᐣ ᐅᑕᐦᐯᐣᑕᓇᐘᐣ 
ᐱᐳᓂᒥᑲᓇᐣ ᐊᐱᑕᐏ ᐅᐡᑭᐱᓱᒧᐠ ᐊᐦᐱᐣ 
ᐃᐍᑎ ᒥᑭᓯᐱᓱᒧᐠ ᓇᐣᑕ ᓂᐦᑲᐏᐱᓱᒧᐠ᙮  
ᐱᐳᓂᒥᑲᓇᐣ ᑭᒋᓀᐣᑕᑿᓄᐣ ᐃᒪ ᐊᓄᐦᑭᐏ 
ᔓᓂᔭᑫᐏᓂᐠ ᐁᑿ ᐘᐏᒋᐏᑐᐏᒥᓄᔭᐏᓂᐠ 
ᐃᒪ ᐱᑿᒋᔭᐦᐃᐠ ᐊᓂᔑᓂᓂᐏᑕᔑᑭᑫᐏᓂᐠ᙮ 
ᐏᒋ ᐃᓯᓭ ᐁᐏᒋᐍᑕᑭᑌᑭᐣ ᑫᑯᓇᐣ ᐃᒪ 
ᑲᐃᔑᐱᒧᒋᑲᑌᑭᐣ ᑲᑭᒋᓀᐣᑕᑿᑭᐣ ᑫᑯᓇᐣ 
ᑐᑲᐣ ᐊᐦᑭᐏᐱᒥᑌ ᐃᒪ ᑕᔑᑫᐏᓂᐠ, 
ᐁᐏᒋᓯᓭᐠ ᑲᔦ ᒋᐱᒧᒋᑲᑌᑭᐣ ᑲᑭᓯᑿᑭᐣ 
ᐊᐸᒋᒋᑲᓇᐣ ᐁᑿ ᐁᑿᔭᑎᓂᑫᒪᑲᐠ 
ᐊᓄᐦᑭᐏᓇᐣ ᐁᑿ ᐊᓄᐦᑭᐏ 
ᑭᑭᓄᐦᐊᒪᑯᐏᓇᐣ ᐘᐍᓇᐦᒋᑫᐏᓂᐠ ᑫᐏᒋ 
ᐃᓯᓭᑭᐣ ᐃᒪ ᐊᓂᔑᓂᓂᐘᐠ ᑲᑲᐯᔑᐘᐨ 
ᑲᐏᐡᑐᐘᐨ ᐁᑿ ᑲᐱᒥᐸᒥᑐᐘᐨ ᒥᑲᓇᐣ᙮ 
ᐱᐠᓯᔭᐦᑭ ᐅᐱᒥ ᐘᐍᐡᑐᓇᐘᐣ ᐱᐳᓂᒥᑲᓇᐣ 
ᐊᐣᑎ ᐱᑯ ᑲᐃᔑᓭᓂᐠ ᑲᐃᔑ ᐊᐸᑕᓂᓂᑭᐣᐦ 
ᐃᑵᓂᐘᐣ ᐊᔓᑲᓇᐣ ᐁᑿ ᐊᐸᒋᒋᑲᓇᐣ ᐃᒪ᙮

ᐘᐦᓴ ᑭᐍᑎᓄᐠ ᑕᑿᓄᐣ 29 ᐱᑿᒋᔭᐦᐃᐠ 
ᐱᒥᓭᐏᑲᒥᑯᐣ, ᓂᔑᑕᓇ ᓂᔁᓱᔕᑊ 
ᑲᔭᓄᑲᑕᒧᐘᐨ ᐊᓂᐦᐃᓂᓂᐏ ᑕᔑᑫᐏᓇᐣ 
ᑲᑿᔭᑎᓇᒧᐘᐨ ᐃᐍᓂ ᐁᐦᑕ ᑲᑕᑿᓂᓂᐠ 
ᑲᐯᔭᐦᑭᐏ ᑌᐱᓂᑫᐏᓂᓂ ᐃᐍᑎ ᐘᐦᓴ 
ᑭᐍᑎᓄᐠ ᑕᔑᑫᐏᓇᐣ᙮  ᐃᑵᓂᐘᐠ 
ᐅᐱᒧᒋᑫᐠ ᐃᒪ ᐱᑿᒋᔭᐦᐃᐠ ᐱᒥᓭᐏᑲᒥᑯᐠ, 
ᐅᑯᒪᐏᓇᐠ ᐱᒥᐡᑲᐏᓂᐠ ᐅᐣᑌᕑᐃᐅ 
ᐅᑭᑫᐣᑕᓇᐘ ᑲᑭᒋᓀᐣᑕᑿᓂᓂᐠ 

ᒋᑿᔭᑎᓂᑲᑌᓂᐠ ᑌᐱᓂᑫᐏᓂᓂ 
ᐃᒪ ᐱᑿᒋᔭᐦᐃᐠ ᐁᑿ ᐊᓂᔑᓂᓂᐏ 
ᑕᔑᑫᐏᓇᐣ᙮ ᐅᑵᓂᐘᐣ ᐱᒥᓭᐏᑲᒥᑯᐣ 
ᑭᒋᓀᐣᑕᑿᓄᐣ ᐃᐍ ᐅᒋ ᑫᑯᐣ ᑲᑭᒋ ᐃᓯᓭᐠ 
ᐁᑿ ᒪᐡᑭᑭᐏᓇᐠ ᐅᒋ ᓂᑲᑌᐡᑲᓂᐘᐠ, 
ᐊᑕᐍᐦᐃᑫᐏᓇᐣ ᓄᐱᒥᐠ ᐊᑲᓴᑭᑌᑭᐣ, 
ᐁᑿ ᑿᔭᑎᓂᑲᑌᑭᐣ ᐘᐏᒋᐏᑐᐏᓂᐠ 
ᐏᒋᐦᐃᐍᐏᓇᐣ ᐁᑿ ᒋᑌᐱᓂᑲᑌᑭᐣ 
ᐅᓇᑯᓂᑫᐏᑲᒥᑯᐣ, ᐅᓇᑯᓂᑫᐏᓂᐠ 
ᐏᒋᐦᐃᐍᐏᓇᐣ ᐁᑿ ᔑᒪᑲᓂᔑᑲᐠ᙮ ᒥᔑᐣ 
ᐅᑵᓂᐘᐣ ᐱᑿᒋᔭᐦᐃᐠ ᐁᑿ ᐊᓂᔑᓂᓂᐏ 
ᑕᔑᑫᐏᓇᐣ ᑲᔭᐦᐯᐣᑕᒧᐘᐨ ᐱᒥᓭᐏᓀᐦᓴᐣ 
ᒋᐱᒧᓂᑯᐘᐨ ᐁᑿ ᑫᐏᒋ ᑌᐱᓇᒧᐘᐨ 
ᑲᓇᑕᐍᐣᑕᑿᓂᓂᑭᐣ ᑫᑯᓇᐣ ᐁᑿ 
ᐏᒋᐦᐃᐍᐏᓇᐣ᙮  ᐅᑿᔭᑎᓇᓇᐘ ᑲᔦ 
ᑲᑭᒋᓀᐣᑕᑿᓂᓂᐠ ᐃᒪ ᐊᓂᔑᓂᓂᐏ 
ᑕᔑᑫᐏᓂᐠ, ᐁᐏᒋ ᐃᔑᐣᔕᐦᐃᑲᑌᑭᐣ 
ᑲᓇᑕᐍᐣᑕᑿᑭᐣ ᐊᐸᒋᑕᐏᓇᐣ ᑐᑲᐣ 
ᒥᒋᒪᐣ, ᐱᒥᑌ ᐁᑿ ᓂᐱ᙮ 

ᑲᐱᒥᑭᐠ ᐁᑿ ᑲᔭᓂᑭᒋᐦᐊᐏᓇᓂᐘᐠ 
ᑲᔭᐣᓂᑕᐦᓯᓇᓂᐘᐠ ᐃᒪ, ᐱᒥᓭᐏᑲᒥᑯᐣ ᐃᒪ 
ᑭᐍᑎᓄᐠ ᐅᐣᑌᕑᐃᐅ ᑕᐘᐍᓇᐦᒋᑫᐘᐠ 
ᓂᑲᓂᐠ ᑫᔭᓂᔑ ᓇᑕᐍᐣᑕᑿᓂᑵᐣ 
ᐃᐍ ᑐᑲᐣ ᑲᒪᒋᐸᐦᐊᑲᓄᐘᐨ ᐊᐏᔭᐠ 
ᑲᑭᒋ ᐊᑯᓯᐘᐨ ᐃᒪ ᐱᒥᓭᐏᓂᐠ ᐁᑿ 
ᐊᐏᔭᐠ ᑲᐃᔑᐱᒧᓇᑲᓄᐘᐨ ᐱᒥᓭᐏᓂᐠ 
ᐱᒧᒋᑫᐏᓇᐣ ᑫᐏᒋ ᑌᐱᓂᑲᑌᑭᐣ ᒪᐡᑭᑭᐏ 
ᐱᒧᒋᑫᐏᓇᐣ ᐏᐸᐨ᙮  ᐅᔑᐱᐦᐃᑫᐏᐣ 1 
ᓂᐱᑌᓯᓇᐦᐃᑲᑌᐘᐣ ᑭᐍᑎᓄᐠ ᐅᐣᑌᕑᐃᐅ 
ᐱᒥᐡᑲᐏᓂᐠ ᐘᐍᓇᐦᒋᑫᐏᓇᐣ, ᐃᐍ ᑲᔦ ᐘᐦᓴ 
ᑭᐍᑎᓄᐠ ᐱᑿᒋᔭᐦᐃᐠ ᐱᒥᓭᐏᑲᒥᑯᐣ ᐁᑿ 
ᐱᐳᓂᒥᑲᓇ ᐱᒧᒋᑫᐏᐣ᙮ 

ᑫᐏᒋ ᐃᓯᓭᐠ ᒋᐊᓄᐦᑲᑌᐠ ᐁᑿ 
ᒋᒪᒥᓇᒋᑲᑌᐠ ᐃᐍ ᑲᔭᓂᔑ 
ᐊᔭᒋᓭᐠ ᐊᑿᒋᐠ ᑲᐃᔑᐍᐸᐠ 
ᐅᐣᑌᕑᐃᐅ ᐊᑿᒋᐠ ᑲᐃᔑᐍᐸᐠ ᐱᒥ ᐊᔭᒋᓭ, 
ᐁᐱᑐᒋᑫᒪᑲᐠ ᐊᐘᔑᒣ ᓇᑭᓇᑫ ᐁᑿ ᑲᑭᒋ 
ᐃᓯᓭᑭᐣ ᑫᑯᓇᐣ ᐊᑿᒋᐠ ᑲᐃᔑᐍᐸᐠ ᑐᑲᐣ 
ᑲᑭᒋᑲᑭᒥᐘᐠ, ᑲᒣᑿᒥᐏᓭᐠ ᐁᑿ ᑲᑭᒋᓴᓱᐱᑿᐠ 
ᐁᑿ ᑭᓄᐍᐡ ᑲᑭᒋ ᑲᑭᔑᑌᐠ᙮ ᐱᒥᐡᑲᐏᐣ 
ᐘᐍᓇᐦᒋᑫᐏᐣ ᒥᓯᐍ ᐱᑯ ᐃᒪ ᑭᐍᑎᓄᐠ 
ᑕᑭᐤᒋ ᐊᓂᒥᓭ ᐃᐍ ᐅᒋ ᑲᐏᒋᐘᓇᒋᑫᒪᑲᐠ 
ᑲᒧᐡᑲᐦᐊᐠ, ᓄᐱᒥᐠ ᑲᑭᒋᓴᑭᑌᐠ, ᓇᐣᑕ 
ᑲᑭᔓᐘᔭᐠ ᒣᑿᐨ ᑲᐱᐳᐠ ᑕᐏᒋᐃᓯᓭ ᐁᑲ 
ᒋᑭᐊᐸᑕᐠ ᐱᐳᓂ ᒥᑲᓇᐣ᙮ ᑲᑭᓇ ᐊᐏᔭᐠ ᐁᑿ 
ᒥᓯᐍ ᐃᓀᑫ ᐃᒪ ᐊᓄᐡᑭᐏ ᔓᓂᔭᑫᐏᓂᐠ 
ᐅᒋ ᐊᐦᐱᐣ ᐊᐘᔑᒣ ᒥᓂᑯᐠ ᑌᐸᐦᐃᑲᑌᐘᐣ 
ᑫᑯᓇᐣ ᐃᒪ ᑲᐏᒋᐸᑲᒥᐡᑭᐁᒪᑲᑭᐣ᙮ 
ᐱᒥᐡᑲᐏᓂᐠ ᐅᒋᐸᑲᒥᐡᑭᑫᒪᑲᐣ ᓂᔢ ᒥᓂᑯᐠ 
ᐸᑵᐦᐃ ᐃᒪ ᑲᐏᒋᑭᔑᑌᓭᐠ ᐊᐦᑭᐠ ᐃᐍ 
ᐅᒋ ᐱᒥᑌ ᑲᒐᑭᓯᑲᑌᐠ ᐃᒪ ᐅᐣᑌᕑᐃᐅ᙮ 
ᐅᐣᑌᕑᐃᐅ ᑫᑯᓇᐣ ᐅᑐᑕᓇᐘᐣ ᑫᐏᒋ 
ᓂᓯᓇᒧᐘᐨ ᐃᐍᓂ ᑲᐏᒋ ᑭᓯᐢᑫᒪᑲᑭᐣ ᐃᒪ 
ᐅᒋ ᐱᒥᑌ ᑲᒐᑭᓯᑲᑌᐠ ᑫᐏᒋ ᐏᒋᐦᐃᐍᓭᐠ 
ᐅᐣᑌᕑᐃᐅ ᒋᔕᒪᑲᐠ ᐃᒪ ᑲᐃᔑᓇᑕᐍᐣᑕᑿᐠ 
ᒋᔭᒍᓂᑲᑌᐠ ᐃᐍ ᒥᓂᑯᐠ ᑲᒐᑭᓯᑲᑌᐠ ᐱᒥᑌ 
ᑲᐏᒋᑭᔑᓯᑫᒪᑲᐠ ᐊᐦᑭᐠ 30 ᐊᐱᒋᐏᐣ 
ᒥᑕᓱᒥᑕᓇ ᒥᓂᑯᐠ ᒋᓂᓯᓂᑲᑌᐠ ᓇᔑᔭᐦᐃ 
ᓂᒪ 2005 ᒣᑿᐨ ᐊᐦᐱᐣ ᐊᐨᑭᐘᐠ 2030᙮

COVID-19 ᐊᑯᓱᐏᐣ ᑲᒥᐡᑌᐦᓭᐠ 
ᓇᑵᐍᐡᒋᑫᐏᐣ  

ᑲᐃᔑᓇᑵᐍᐡᒋᑲᑌᐠ ᐃᐍ 
COVID-19, ᐅᐣᑌᕑᐃᐅ 
ᑭᐸᑭᑎᐣᑎᓯᐘᐠ ᒋᐏᒋᑐᐘᐨ 
ᐊᑯᓱᐏᓂᓂ ᑲᒥᐡᑌᐦᓭᓂᐠ 
ᐘᐍᓇᐦᒋᑫᐏᐣ, ᑭᐱᑎᓂᑫᐏᐣ ᐁᑿ 
ᒪᒥᓄᓂᑫᐏᐣ ᑫᑐᒋᑲᑌᑭᐣ ᑫᒋᓇᐨ 
ᐃᐍ ᒥᓄᔭᐏᓂᐠ ᐁᑿ ᒥᓄᓭᐏᓂᐠ 
ᐃᑵᓂᐘᐠ ᐅᒋ ᐊᓂᔑᓂᓂᐘᐠ 
ᐁᑿ ᑕᔑᑫᐏᓇᐣ ᐃᒪ ᐱᑿᒋᔭᐦᐃᐠ 
ᐁᑿ ᐘᐦᓴ ᑭᐍᑎᓄᐠ ᑌᑎᐸᐦᐃ 
ᐃᓀᑫ᙮ ᐱᐠᓯᔭᐦᑭ ᐅᑭᐅᓇᓴᐘᐣ 
ᑭᐍᑎᓄᐠ $4 ᒥᓫᐃᔭᐣ ᑕᐦᔁᐱᐠ 
ᒋᐏᒋᑐᐘᐨ ᐱᑿᒋᔭᐦᐃᐠ ᐁᑿ 
ᑭᐍᑎᓄᐠ ᐱᒥᓭᐏᑲᒥᑯᐣ ᑫᒋᓇᐨ 
ᑲᓇᑕᐍᐣᑕᑿᑭᐣ ᑫᑯᓇᐣ ᐁᑿ 
ᐏᒋᐦᐃᐍᐏᓇᐣ ᒋᐱᒥᑕᑯᒋᑲᑌᑭᐣ 
ᐃᒪ ᐱᑿᒋᔭᐦᐃᐠ ᑕᔑᑫᐏᓂᐠ᙮ 
ᐱᐠᓯᔭᐦᑭᐠ ᑕᐱᒥᐏᑕᓄᐦᑭᒥᑐᐘᐠ 
ᒪᒪᐅ ᐃᑵᓂᐘᐣ ᐊᓂᔑᓂᓂᐏ 
ᑕᔑᑫᐏᓇᐣ ᑲᐃᔑ ᐸᑯᓭᓂᒧᐘᐨ 
ᒋᐱᒧᑐᐘᐨ ᐏᓇᐘ ᑫᑯᓇᐣ ᑲᑭᒋ 
ᐃᓯᓭᓂᑭᐣ ᐅᐱᒧᒋᑫᐏᓂᐘᐠ ᐃᒪ 
ᐅᒋ ᐃᓯᓭᐏᓂᐠ COVID-19 
ᐊᑯᓱᐏᓂᐠ ᑲᒥᐡᑌᐦᓭᐠ, ᐃᐍ ᑲᔦ 
ᒋᒪᒥᑐᓀᐣᒋᑲᑌᑭᐣ ᑲᑵᑎᐍᐏᓇᐣ 
ᒥᓯᐍ ᓇᐣᑕ ᐸᑭ ᑭᐸᐦᐃᑫᐏᓇᐣ 
ᐃᒪ ᐅᑯᒪᐏᓇᐠ ᐱᒥᐡᑲᐏᓂᐠ 
ᐅᐣᑌᕑᐃᐅ ᐱᒥᓭᐏᑲᒥᑯᐣ᙮

ᑲᐃᔑᐘᐸᒋᑲᑌᐠ ᐃᐍ 
ᐱᒥᐡᑲᐏᓂᐠ ᐱᒧᒋᑫᐏᐣ ᐃᒪ 
ᑭᐍᑎᓄᐠ ᐅᐣᑌᕑᐃᐅ:
ᐊᐏᔭᐠ ᐁᑿ ᐊᓄᐦᑭᐏ ᐱᒧᒋᑫᐏᓇᐣ, 
ᐃᑵᓂᐘᐣ ᑲᔦ ᐊᓂᔑᓂᓂᐏ ᑕᔑᑫᐏᓇᐣ, 
ᒥᓯᐍ ᐱᑯ ᐃᒪ ᑭᐍᑎᓄᐠ ᐅᐣᑌᕑᐃᐅ 
ᐅᑌᐱᓇᓇᐘ ᐃᐍᓂ ᑲᒥᓄᓭᓂᐠ ᐁᑿ 
ᑲᔭᐦᐯᐣᑕᑿᓂᓂᐠ ᐱᒥᐡᑲᐏᓂᐠ ᐱᒧᒋᑫᐏᓂᓂ 
ᑲᐏᒋᑌᐱᓂᑲᓂᐘᐠ ᐃᒪ ᑲᔭᑲᓯᑭᐣ ᑕᔑᑫᐏᓇᐣ 
ᐊᐦᐱᐣ ᐃᐍᑎ ᑲᔦ ᑭᒋ ᐅᑌᓇᐠ ᐁᑿ ᐸᐸᑲᐣ 
ᑲᔦ, ᑲᐃᔑ ᐏᒋᐦᐃᐍᓭᐠ ᐃᒪ ᒥᓄᔭᐏᓂᐠ, 
ᒥᓄᓭᐏᓂᐠ ᐁᑿ ᐊᓄᐦᑭᐏ ᔓᓂᔭᑫᐏᓂᐠ 
ᑲᐏᒋᐍᓄᑎᓯᓇᓂᐘᐠ ᐃᒪ ᒥᓯᐍ ᐱᑯ 
ᑌᑎᐸᐦᐃ ᐊᐦᑭᐠ ᐃᓀᑫ᙮

ᓂᑐᓇᐦᒋᑫᐏᓇᐣ ᐃᒪ ᑭᐍᑎᓄᐠ ᐅᐣᑌᕑᐃᐅ 
ᑕᑿᓄᐣ ᓂᑯᑢᓱᒥᑕᓇᓂᔁᓱᔕᑊ ᑐᑕᒧᐏᓇᐣ 
ᐃᒪ ᓂᑯᑢᓱ ᑌᐱᓂᑫᐏᓂᐠ ᑫᐏᒋ ᐏᒋᐦᐃᐍᓭᐠ 
ᐃᒪ ᐱᒥᐡᑲᐏᓂᐠ ᑲᐃᔑᐘᐸᒋᑲᑌᐠ:

1. ᒋᒪᒋᐱᒧᓇᑲᓄᐘᒋᐣ ᐊᐏᔭᐠ ᐁᑿ 
ᒋᓇᓇᐱᓂᑲᑌᑭᐣ ᑕᔚᑫᐏᓇᐣ

2. ᑫᐏᒋ ᐃᓯᓭᒋᑲᑌᐠ ᐊᓄᐦᑭᐏ ᔓᓂᔭᑫᐏᓂᐠ 
ᑫᑭᐏᒋ ᑕᑿᓂᐘᑵᐣ 

3. ᒋᑲᓇᐍᓂᒪᑲᓄᐘᐨ ᐊᐏᔭᐠ ᒥᓄᔭᐏᓂᐠ 
ᐁᑿ ᒋᑿᔭᑎᓂᑲᑌᐠ ᑲᔭᐯᐣᒋᑲᑌᐠ 
ᐱᒥᐡᑲᐏᓂᐠ ᑐᑕᒧᐏᓇᐣ

4. ᑿᔭᒋᓇᓂᐘᐠ ᐃᐍ ᐅᒋ ᓂᑲᓂᐠ
5. ᒋᐱᒥᐸᒥᒋᑲᑌᐠ ᑲᐱᒪᑕᐠ ᐱᒥᐡᑲᐏᓂᐠ 

ᐱᒧᒋᑫᐏᐣ 
6. ᑲᔭᐯᐣᒋᑲᑌᑭᐣ ᐱᒥᐡᑲᐏᓇᐣ ᑲᑕᑿᑭᐣ 

ᐃᒪ ᐱᑿᒋᔭᐦᐃᐠ ᐁᑿ ᐘᐦᓴ ᑭᐍᑎᓄᐠ 
ᑕᔑᑫᐏᓇᐣ 

ᑭᐡᒋᑲᑌᑭᐣ ᐅᑵᓂᐘᐣ ᑌᓂᑫᐏᓇᐣ 
ᑕᐏᒋ ᐏᒋᐦᐃᐍᓭ ᒋᐏᐡᒋᑲᑌᐠ ᓇᐘᐨ 
ᑫᒥᓄᐘᔑᐠ ᐱᒥᐡᑲᐏᓂᐠ ᐱᒧᒋᑫᐏᐣ ᐃᒪ 
ᑭᐍᑎᓄᐠ ᐅᐣᑌᕑᐃᐅ ᒣᑿᐨ ᐅᐍ ᐱᐠᓯᔭᐦᑭ 
ᑲᔭᓂ ᑭᐍᒥᓄᓭᐠ ᐃᒪ ᐅᒋ COVID-19 
ᐊᑯᓱᐏᐣ ᑲᒥᐡᑌᐦᓭᐠ ᐁᑿ ᐃᐍ ᐊᓄᐦᑭᐏ 
ᔓᓂᔭᑫᐏᓂᐠ ᑲᑭᐍ ᑕᐏᓭᓭᐠ᙮  ᐅᑵᓂᐘᐣ 
ᑐᑕᒧᐏᓇᐣ ᑲᓂᐱᑌᓯᓇᐦᐃᑲᑌᑭᐣ ᐃᒪ 
ᐸᐯᔑᑯᑌᐱᓂᑫᐏᓂᐠ ᐃᔑᓇᑯᒋᑫᒪᑲᐣ 
ᐁᐃᔕᓂᐘᐠ ᐃᐍᑎ ᒋᔭᓂᑭᐡᒋᑲᑌᐠ 
ᐃᐍ ᑲᐃᔑᐘᐸᒋᑲᑌᐠ ᐃᒪ ᑭᐍᑎᓄᐠ᙮  
ᑭᐃᓇᐦᑌᐘᐣ ᒋᐏᒋ ᐏᒋᒋᑫᓭᐠ ᐊᐏᔭᐠ ᐁᑿ 
ᐊᓄᐦᑭᐏ ᐱᒧᒋᑫᐏᓇᐣ ᒋᐏᒋ ᑭᒋ ᐊᓄᐦᑭᓭᐠ 
ᐃᒪ ᑲᐃᔑᑕᑿᑭᐣ ᐱᒥᐡᑲᐏᓂᐠ ᐱᒧᒋᑫᐏᓇᐣ 
ᒣᑿᐨ ᐁᐱᒥ ᐊᓄᐦᑲᑌᐠ ᒋᐘᐍᐡᒋᑲᑌᐠ 
ᓇᐘᐨ ᑫᒥᓄᓭᐠ ᐱᒥᐡᑲᐏᓂᐠ ᐱᒧᒋᑫᐏᐣ 
ᓄᑯᒼ ᑲᑭᔑᑲᐠ ᐁᑿ ᓂᑲᓂᐠ ᐃᐍᑎ ᐊᐏᔭᐠ 
ᑫᔭᓂᔑᐱᒪᑎᓯᐘᐨ᙮

ᐘᐍᓇᒋᑫᐏᐣ ᐃᒪ ᑭᐍᑎᓄᐠ ᐅᐣᑌᕑᐃᐅ 

ᐊᓂᔑᓂᓂᐘᐠ ᐁᑿ 
ᐏᓴᑯᑌᐏᓂᓂᐘᐠ ᑲᐘᐏᒋᐏᑎᐘᐨ 

ᐃᒪ ᑭᐍᑎᓄᐠ ᐅᐣᑌᕑᐃᐅ 

ᒥᑕᓱᒥᑕᓇ ᓴᑲᓱ ᑕᐦᓯᓄᐣ 
ᐊᓂᔑᓂᓂᐏ ᑕᔑᑫᐏᓇᐣ ᐁᑿ 

ᓂᑯᑢᓱᔕᑊ ᐏᓴᑯᑌᐏᓂᓂᐏ 
ᐅᑯᒪᐏᓇᐣ ᐃᒪ ᐅᐣᑌᕑᐃᐅ (ᐏᐅᐅ) 

ᑕᔑᑫᐏᓂᐠ ᐅᓇᔑᐍᐏᓇᐣ ᐃᒪ 
ᑭᐍᑎᓄᐠ ᐅᐣᑌᕑᐃᐅ, ᑲᑭ ᐅᑯᒪᐏᓇᐠ 

ᑲᓇᐍᐣᑕᒧᐘᐨ ᐊᓂᔑᓂᓂᐏ ᐁᑿ 
ᓇᐦᑯᑕᒪᑫᐏᓂᐠ ᒥᓂᑯᓱᐏᓇᐣ᙮ 

ᐊᑎᐟ ᑲᔦ ᑕᑿᓄᐣ ᐊᓂᔑᓂᓂᐏ 
ᐏᒋᐦᐃᐍᐏᓂᐠ ᐱᒧᒋᑫᐏᓇᐣ ᐃᒪ ᒥᓯᐍ 

ᑭᐍᑎᓄᐠ ᐅᐣᑌᕑᐃᐅ᙮

ᐅᑯᒪᐏᓇᐠ ᐅᑕᔑᑕᒷᐘᐣ ᐁᑿ 
ᐏᒋᑐᑕᒪᑎᐘᐠ ᐃᑵᓂᐘᐣ 

ᐊᓂᔑᓂᓂᐘᐣ ᑲᐏᒋᐏᑎᐘᐨ 
ᑫᒋᓇᐨ ᐅᑯᒪᐏᓇᐠ ᐱᒧᒋᑫᐏᓇᐣ 

ᐁᑿ ᑐᑕᒧᐏᓇᐣ ᐁᑲ ᒋᐏᒋ 
ᒪᒋᐸᑲᒥᐡᑭᑫᒪᑲᑭᐣ ᐃᒪ ᐊᓂᔑᓂᓂᐏ 

ᐁᑿ ᓇᐦᑯᑕᒪᑫᐏᓂᐠ ᒥᓂᑯᓱᐏᓂᐠ 
ᐁᑿ ᒋᐏᑕᓄᐦᑭᒥᑎᓇᓂᐘᐠ ᐃᑵᓂᐘᐣ 

ᐅᒋ ᒪᒪᐅ ᑲᑭᒋᓀᐣᒋᑲᑌᑭᐣ ᐃᒪ 
ᒥᔑᓂᐘᔦᐠ ᑫᑯᓂᐠ᙮

ᑫᑲᐟ ᑲᑭᓇ ᐊᐏᔭᐠ ᐁᑿ ᑭᒋᐊᓄᐦᑭᐏ 
ᐱᒧᒋᑫᐏᓇᐣ ᐃᒪ ᑭᐍᑎᓄᐠ ᐅᐣᑌᕑᐃᐅ 
ᐅᑕᐸᒋᑐᓇᐘ ᐃᐍᓂ ᐅᑕᐸᓂᒥᑲᓇ 
ᐱᒧᒋᑫᐏᐣ ᒪᔭᒼ ᐃᒪ ᑲᐃᔑᐱᒥᐡᑲᐘᐨ 
ᑕᐦᓱᑭᔑᑲ᙮ ᐃᐍ ᓂᐡᑕᒼ ᑌᐱᓂᑫᐏᐣ 
ᑕᔭᔑᑎᓂᑲᑌ ᐃᐍ ᔓᓂᔭᐏ ᐸᑭᑎᓂᑫᐏᐣ 
ᐃᒪ ᐅᑕᐸᓂᒥᑲᓇᐠ ᑫᐏᒋ ᐃᔕᐘᐨ ᐊᐏᔭᐠ 
ᐃᐍᑎ ᑲᐏ ᐃᔕᐘᐨ ᐁᑿ ᑫᐏᒋ ᐏᒋᐦᐃᐍᓭᐠ 
ᐃᒪ ᐊᓄᐦᑭᐏ ᔓᓂᔭᑫᐏᓂᐠ ᑲᐃᔑᐱᒥᑭᐠ᙮ 
ᑭᒋᓀᐣᑕᑿᐣ ᑲᐏᐣ ᐃᐍ ᐁᐦᑕ ᒋᑌᐱᓂᑲᑌᑭᐣ 
ᑭᐍᑎᓄᐠ ᐅᐣᑌᕑᐃᐅ ᐃᒪ ᑯᑕᑭᐠ ᐃᓀᑫ 
ᐱᐠᓯᔭᐦᑭᐠ ᐁᑿ ᒥᓯᐍ ᐊᐦᑭᐠ ᐁᑿ ᑲᑭᓇ ᐊᐦᑭᐣ 
ᑲᐃᔕᓂᐘᐠ ᐁᑿ ᐊᑕᐍᐏᓂᐠ, ᔕᑯᐨ ᑲᔦ 
ᑫᒋᓇᐨ ᐊᐏᔭᐠ ᐁᑿ ᑫᑯᓇᐣ ᒋᐱᒧᒋᑲᑌᑭᐣ 
ᑭᔕᐡᑕᐱᐏᓂᐠ ᐁᑿ ᒥᓄᓭᐏᓂᐠ ᒥᓯᐍ ᐱᑯ 
ᐃᐍᑎ ᑭᐍᑎᓄᐠ᙮ 

ᐊᐏᔭᐠ ᐃᒪ ᑲᔭᑭᓯᓂᐠ ᑕᔑᑫᐏᓂᐠ, 
ᐃᒪ ᑲᔦ ᐊᓂᔑᓂᓂᐏ ᑕᔑᑫᐏᓂᐠ, 
ᐅᑕᐯᓂᒪᐘᐣ ᑲᐱᒧᓂᐍᓂᐨ ᐅᑕᐸᓇᐣ 
ᐁᑿ ᐃᐡᑯᑌᐏᑕᐸᓇᐣ ᐱᒧᒋᑫᐏᓂᐠ ᒋᐏᒋ 
ᑌᐱᓇᒧᐘᒋᐣ ᒥᓄᔭᐏᓂᐠ ᐸᒥᐦᐃᐁᐏᐣ 
ᐁᑿ ᑯᑕᑭᔭᐣ ᐏᒋᐦᐃᐍᐏᓇᐣ ᐃᒪ ᑭᒋ 
ᐅᑌᓇᐠ᙮ ᐊᒥᑕᐡ ᑲᐏᒋ ᓇᓇᑲᑕᐘᐸᑕᒪᑭᐣ 
ᑲᐱᒧᒋᑫᐘᐨ ᐅᑕᐸᓇᐠ ᐱᒧᒋᑫᐏᐣ, 
ᒋᒪᒥᐅᓂᑲᑌᐠ ᑕᔑᑫᐏᓂᐠ ᐱᒧᓂᐍᐏᐣ ᐁᑿ 
ᒋᑿᔭᑎᓂᑲᑌᐠ ᐊᐏᔭᐠ ᑲᐃᔑᐱᒧᓇᑲᓄᐘᐨ 
ᐃᒪ ᐱᐘᐱᑯᒥᑲᓇᐠ ᐱᒧᒋᑫᐏᓂᐠ ᐃᒪ 
ᑭᐍᑎᓄᐠ ᑫᐏᒋ ᐏᒋᐦᐃᐍᓭᐠ ᒋᐏᒋ ᐍᒋᓭᐠ ᐁᑿ 
ᐸᔭᑕᑭᓭᐠ ᐊᐏᔭᐠ ᑫᐏᒋ ᐸᐸᒥᐡᑲᐘᐨ᙮

ᐅᐍ ᑌᐱᓂᑫᐏᐣ ᐊᔑᑎᓂᑲᑌᐘᐣ 
ᑐᑕᒧᐏᓇᐣ ᑐᑲᐣ ᐅᑕᐸᓂᒥᑲᓇ 
ᐘᐍᐸᐦᒋᑫᐏᐣ ᐁᑿ ᑲᒪᑭᒋᑲᑌᑭᐣ, 
ᑲᐘᐍᐡᒋᑲᑌᑭᐣ ᒥᑲᓇᐣ ᐁᑿ ᐊᔓᑲᓇᐠ, ᐁᑿ 
ᑲᒪᒥᓄᓂᑲᑌᑭᐣ ᑲᐱᒧᓂᐍᐘᐨ ᐅᑕᐸᓇᐠ 
ᐁᑿ ᐃᐡᑯᑌᐏᑕᐸᐣ ᐱᒧᒋᑫᐏᓇᐣ᙮ ᐃᐍ ᑲᔦ, 
ᐅᑯᒪᐏᓇᐠ ᑕᐱᒥ ᐸᑭᑎᓂᑫ ᔓᓂᔭᐏᓇᐠ ᐃᒪ 
ᐘᐍᐡᒋᑲᑌᑭᐣ ᐁᑿ ᐱᒥᐸᒥᒋᑲᑌᑭᐣ ᐃᑵᓂᐘᐣ 
11,000 ᑎᐸᐦᐊᑲᐣ ᒥᓂᑯᐠ ᐅᑕᐸᓂ 
ᒥᑲᓇᐣ ᐱᒧᒋᑫᐏᐣ ᐁᑿ ᐊᔓᑲᓇᐠ ᑫᒋᓇᐨ 
ᒋᐏᒋ ᒥᓄᓭᓇᓂᐘᐠ ᐁᑿ ᑫᐏᒋ ᐊᐯᐣᒋᑲᑌᐠ 
ᐃᐍ ᐱᒥᐡᑲᐏᐣ ᐃᒪ ᒥᓯᐍ ᐱᑯ ᑭᐍᑎᓄᐠ 
ᐅᐣᑌᕑᐃᐅ᙮

ᐅᑕᐸᓂᒥᑲᓇᐣ ᐁᑿ ᒥᑲᓇᐣ 
ᒪᒥᓄᓂᑫᐏᓇᐣ

1. ᒋᔭᓂ ᒪᑕᓄᐦᑲᑌᐠ ᐃᐍ 
ᑲᐏᓂᐘᐸᓀᑕᒧᒋᑲᑌᐠ ᐅᑕᐸᓂᒥᑲᓇ 
11/17 ᓇᓴᐅ ᐃᒪ ᑕᐣᑎᕑ ᐯ ᐁᑿ 
ᓂᐱᑭᐣ ᑲᓇᑭᓂᑲᑌᐠ ᐃᐍ ᑲᐃᓇᐸᓀᑕᒧᐠ 
ᒋᓂᐘᐸᓀᑕᒧᐠ ᑫᐃᔑᐏᒋᐦᐃᐍᓭᐠ ᐃᒪ 
ᒥᓯᐍ ᐊᐦᑭᐠ, ᑌᑎᐦᐊᐃ ᐃᓀᑫ ᐁᑿ 
ᑕᔑᑫᐏᓂᐠ ᐊᓄᐦᑭᐏ ᔓᓂᔭᑫᐏᓂᐠ ᑫᒋᓇᐨ 
ᒋᒥᓄᔭᓄᐦᑭᓭᐠ, ᒥᓂᑯᐠ ᑲᐱᒥᓭᐠ ᐁᑿ ᒋᒥᓄᓭᐠ 
ᑲᐃᔑᐱᒧᓇᑲᓄᐘᐨ ᐊᐏᔭᐠ ᐁᑿ ᑲᐃᔑ 
ᐱᒧᒋᑲᑌᑭᐣ ᑫᑯᓇᐣ᙮

2. ᒋᔭᓂᒪᑕᓄᐦᑲᑌᑭᐣ 
ᑲᐃᔑᐘᐍᓇᓯᓇᐦᐃᑲᑌᐠ ᐃᐍ ᑲᐏᒪᑭᒋᑲᑌᐠ 
ᐅᑕᐸᓂᒥᑲᓇ 69 ᑲᓂᔢᐸᓀᑕᒧᐠ ᐊᐦᐱᐣ 
ᒋᓂᐘᐸᓀᑕᒧᒋᑲᑌᐠ ᑫᐏᒋ ᓇᐘᐨ ᒥᓄᐘᔑᐠ 
ᑌᐱᓂᑲᑌᑭᐣ ᐅᐣᑌᕑᐃᐅ ᑭᐍᑎᓄᐠ, 
ᒋᒪᒥᓄᓂᑲᑌᐠ ᑲᔭᐱᒋ ᐊᐸᑕᐠ ᐃᐍ ᒥᑲᓇ ᐁᑿ 
ᒋᒥᓄᓭᐠ ᐁᑿ ᒋᐏᒋ ᐏᒋᐦᐃᐍᓭᐠ ᐃᒪ ᐊᓄᐦᑭᐏ 
ᔓᓂᔭᑫᐏᓂᐠ ᑲᐃᔑ ᐱᒥᑭᐠ᙮

3. ᓂᑲᓂᐠ ᒋᔕᓂᐘᐠ ᐃᐍ ᐅᒋ ᑲᒪᑭᓂᑲᑌᐠ 
ᐅᑕᐸᓂᒥᑲᓇ 17 ᐃᒪ ᐅᒋ ᑫᓌᕑᐊ ᐊᐦᐱᐣ 

ᑌᐱᓂᑫᐏᐣ 1: ᒋᐱᒪᐦᐅᓇᑲᓄᐘᒋᐣ 
ᐊᐏᔭᐠ ᐁᑿ ᒋᑕᐦᑌᐱᓂᑲᑌᑭᐣ 
ᑕᔑᑫᐏᓇᐣ 

ᓇᐱᐅᐡᒋᑲᑌᑭᐣ ᒥᑲᓇᐣ ᐁᑿ ᐊᔓᑲᓇᐠ 
ᐃᒪ ᑭᐍᑎᓄᐠ ᑕᔑᑫᐏᓂᐠ  

ᒣᑿᐨ 2020-21, ᐅᐣᑌᕑᐃᐅ 
ᐅᑭᑿᔭᑎᓇᐘᐣ $14 ᒥᓫᐃᔭᐣ ᒥᓂᑯᐠ 
ᔓᓂᔭᓇᐣ ᐃᒪ ᒥᑕᓱ ᑭᐍᑎᓄᐠ 
ᐅᑌᓇᐦᓭᓯᐠ ᐃᒪ ᐅᒋ  ᑕᑌᐱᓂᑫᐏᓂᐠ 
ᐱᒧᒋᑫᐏᐣ, ᑲᔦ ᑭᔭᐱᐨ $4.9 ᒥᓫᐃᔭᐣ 
ᒥᓂᑯᐠ ᔓᓂᔭᓇᐣ ᑭᐏᒋᑲᑌ ᐃᐍ ᐅᒋ  
ᐅᐣᑌᕑᐃᐅ ᑐᑕᒧᐏᓇᐣ ᐘᐍᓇᐦᒋᑫᐏᓂᐠ: 
Responding to COVID-19. 
ᐅᐍ ᔓᓂᔭᐏ ᐏᒋᐦᐃᐍᐏᐣ ᐏᒋᐦᐃᐍᓭ 
ᐅᑌᓇᐦᓭᓯᐠ ᓇᐱᐘᐍᐡᒋᑲᑌᑭᐣ 
ᑲᐏᓂᓂᑲᑌᑭᐣ ᐅᑌᓇᐦᓭᓯᐠ ᒥᑲᓇᐣ 
ᐁᑿ ᐊᔓᑲᓇᐠ ᑲᐏᒋ ᑌᐱᓂᑫᒪᑲᑭᐣ 
ᓂᔢᔦᐠ ᐃᒪ ᐱᐠᓯᔭᐦᑭᐠ ᐅᑕᐸᓂᒥᑲᓇᐠ 
ᑲᔕᑅᑕᒧᐠ ᐃᒪ ᑕᔑᑫᐏᓂᐠ ᓇᐣᑕ 
ᐊᔓᐡᑿᐃᓂᐠ ᐊᐦᑭᐠ᙮



ᐱᒥᐡᑲᐏᓂᐠ ᐘᐍᓇᐦᒋᑫᐏᐣ ᐃᒪ ᑭᐍᑎᓄᐠ ᐅᐣᑌᕑᐃᐅ - 24

ᓂᑲᓂᐠ ᒋᔕᓂᐘᐠ ᐃᐍ ᐅᒋ ᐘᐍᓇᐦᒋᑫᐏᐣ ᑲᐏᒪᑭᓂᑲᑌᐠ 
ᐅᑕᐸᓂᒥᑲᓇ 17 ᐃᒪ ᐅᒋ ᑫᓌᕑᐊ 

ᒣᑿᐨ ᑲᑕᑿᑭᓯᐨ ᐱᓱᒼ, ᓂᐏᐣ ᐍᐣᑕᓂᒧᐠ (ᓂᐏᐣ ᓄᑎᓄᐠ ᑲᔭᐱᑕᒧᐘᐨ), 
ᐏᒋᐏᑐᐣ ᐃᑵᓂᐘᐠ ᓂᐏᐣ ᐊᓂᔑᓂᓂᐏ ᑕᔑᑫᐏᓇᐣ ᐃᐍ ᐅᒋ ᐊᓂᔑᓂᓂᐏ 
ᐁᑿ ᓇᑯᑕᒪᑫᐏᐣ ᒥᓂᑯᓱᐏᓇᐣ ᐁᑿ ᒧᒋᑫᐣᑕᒧᐏᐣ ᐃᐍ ᐱᒧᒋᑫᐏᓂᐠ ᐃᓀᑫ, 
ᐅᑭᒪᓯᓇᐦᐊᓇᐘᐣ ᓇᑯᑕᒪᑫᐏᓂᓂ ᐃᑵᓂᐘᐣ ᐅᒋ ᐱᐠᓯᔭᐦᑭᐠ ᐃᐍᓂ ᒪᑭᓂᑲᑌᓂᐠ 
ᐅᑕᐸᓂᒥᑲᓇᓂ 17 ᐃᒪ ᓇᓴᐅ ᑫᓌᕑᐊ ᐊᐦᐱᐣ ᐃᐍᑎ ᒪᓂᑐᐸ ᑲᐃᔑᒪᒋᓭᐠ᙮ 

ᓂᐏᐣ ᐍᐣᑕᓂᒧᐠ ᐏᒋᐏᑎᐘᐠ ᐃᑵᓂᐘᐠ ᐅᑯᒪᐏᓇᐠ ᐃᒪ ᐃᐢᑲᑌᐏᓴᑲᐦᐃᑲᓂᐠ 
ᓂᒥᑕᓇ ᐊᓂᔑᓇᐯᐏ ᑕᔑᑫᐏᐣ, ᐘᔐᑲᒥᐢ ᐘᔕᐦᐊᐠ ᐊᓂᔑᓇᐯᐏ ᑕᔑᑫᐏᐣ, 
ᐘᔕᐡᐠ ᐅᓂᑲᒼ ᐊᓂᔑᓇᐯᐏ ᑕᔑᑫᐏᐣ ᐁᑿ ᓂᓴᒋᐘᐣ ᐊᓂᔑᓇᐯᐏ ᑕᔑᑫᐏᐣ᙮

ᑌᐻᑕᑐᐏᐣ ᒋᒪᒋᒋᑲᑌᐠ ᑫᑯᐣ ᑭᒋᓀᐣᑕᑿᐣ ᒋᑐᒋᑲᑌᐠ ᐃᐍ ᐅᒋ ᐅᑕᐸᓂᒥᑲᓇ 
17 ᐱᒧᒋᑫᐏᐣ ᐁᑿ ᒋᑭᑭᓄᓂᐍᒪᑲᐠ ᑫᐃᔑᐏᒋᐏᑎᓇᓂᐘᐠ ᐁᑿ 
ᑫᐃᔑᐏᑕᓄᐦᑭᒥᑎᓇᓂᐘᐠ ᐁᑿ ᑫᐃᔑᐱᒥ ᑕᔑᑕᒪᑎᓇᓂᐘᐠ ᑫᐃᔑᐱᒥᓭᐠ ᐃᐍ 
ᐱᒧᒋᑫᐏᐣ ᐃᒪ ᐊᒐᑯᐏᓂᐠ ᐃᐍ ᐏᒋᑐᑕᒧᐏᓂᐠ ᐁᑿ ᐏᑕᓄᐦᑭᒥᑐᐏᓂᐠ᙮ 

ᐅᐣᑌᕑᐃᐅ ᑲᔦ ᐏᑕᓄᐦᑭᒥᑎᐘᐠ ᐃᐡᑲᑌᐏᓴᑲᐦᐃᑲᐣ #39  ᑲᐯᔑᑯᑲᐽᒪᑲᐠ 
ᐊᓂᔑᓇᐯᐏ ᐅᑯᒪᐏᐣ ᐃᒪ ᐱᒧᒋᑫᐏᓂᐠ ᐁᑿ ᐱᒥ ᐃᔕᐘᐠ ᓂᑲᓂᐠ 
ᑲᐃᔑᐏᒋᐏᑎᐘᐨ ᐃᐍᓂ ᑕᔑᑫᐏᓂᓂ᙮  ᐱᐠᓯᔭᐦᑭ ᑲᔦ ᐅᐏᑕᓄᐦᑭᒪᐘᐣ 
ᐏᓴᑯᑌᐏᓂᓂᐏᐧ ᐅᑯᒪᐏᓇᐣ ᐃᒪ ᐅᐣᑌᕑᐃᐅ ᐃᐍ ᐅᒋ ᐘᐍᓇᐦᒋᑫᐏᓂᐠ 
ᑲᐃᔑᐱᒧᒋᑲᑌᐠ ᐅᐍ ᐱᒧᒋᑫᐏᐣ᙮ 

ᐃᐍᑎ ᒪᓂᑐᐸ ᑲᐃᔑᒪᒋᓭᐠ᙮ ᒪᑭᓂᑲᑌᐠ ᐃᐍ ᐅᑕᐸᓂᒥᑲᓇ 
ᑲᓂᔢᐸᓀᑕᒧᐠ ᐊᐦᐱᐣ ᒋᓂᐘᐸᓀᑕᒧᒋᑲᑌᐠ ᑕᐏᒋ ᐏᒋᐦᐃᐍᓭ 
ᒥᓄᓭᐏᓂᐠ, ᒋᐏᒋ ᑲᐡᑭᒋᑫᒪᐊᑭᐣ ᐊᓄᐦᑭᐏᓇᐣ ᑲᔦ ᐁᑿ ᒋᐊᒍᓭᐠ 
ᐃᐍ ᒥᓂᑯᐠ ᐱᒥᐡᑲᓂᐘᐠ ᐃᒪ ᑌᑎᐸᐦᐃ ᐊᐦᑭᐠ᙮  ᐱᐠᓯᔭᐦᑭᐠ ᐅᑲᐱᒥ 
ᐏᑕᓄᐦᑭᒪᐘᐣ ᐃᑵᓂᐘᐣ ᑲᑎᐯᐣᑕᒥᓂᐨ ᐅᑲᐯᔓᐏᓂᐘᐠ ᐊᐦᑭᓂ, 
ᐅᑌᓇᓭᐦᓴᐣ, ᐁᑿ ᐊᓂᔑᓂᓂᐏ ᐁᑿ ᐏᓴᑯᑌᐏᓂᓂᐏ ᑕᔑᑫᐏᓇᐣ 
ᐃᒪ ᐱᒧᒋᑫᐏᓂᐠ᙮ 

4. ᑕᑭᐡᒋᑲᑌ ᐃᐍ ᐊᐦᑭᐏ ᒣᒣᒋᑲᒋᑫᐏᐣ ᐁᑿ ᓂᑲᓂ 
ᐅᓇᓯᓇᐦᐃᑫᐏᐣ ᐃᐍ ᐅᒋ ᑯᐠᕑᐃᐣ ᑲᔕᐸᑕᒧᐠ ᐃᒪ ᐅᑕᐸᓂᒥᑲᓇ 
11 ᐃᐍᑎ ᐊᐦᐱᐣ ᐅᑕᐸᓂᒥᑲᓇᐠ 652 ᒣᑿᐨ ᑕᑿᑭᐠ 2023᙮ 
ᐃᓀᐣᒋᑲᑌ ᑕᐡ ᐃᐍ ᑲᐏᔕᑅᑕᒧᒋᑲᑌᐠ ᑕᑭᐏᒋ ᐊᒋᐱᓯᐦᐊᑲᓄᐘᐠ 
ᓇᐣᑕ 960 ᐅᑕᐸᓇᐠ ᐁᑿ 195 ᑭᒋᐱᒥᑕᐱᐏ ᐅᑕᐸᓇᐠ ᑕᐦᓱᑭᔑᑲ 
ᓂᑲᑌ ᐃᒪ ᐅᑌᓇᓭᐦᓯᐠ ᒥᑲᓇᐣ᙮ ᐅᐍ ᐱᒧᒋᑫᐏᐣ ᑕᑭᐤᒋ ᐏᒋᐦᐃᐍᓭ 
ᒥᓄᓭᐏᓂᐠ ᐁᑿ ᒋᐊᒍᓭᐠ ᒥᓂᑯᐠ ᑲᐱᒥᐡᑲᐘᐨ ᐃᐯᐣᒋᑫᐏᓇᐠ ᐁᑿ 
ᑭᒋᐅᑕᐸᓇᐣ ᑲᐱᒼᐱᓯᐘᐨ᙮

5. ᑕᑭᐡᒋᑲᑌ ᐃᐍ ᐘᐍᓇᐦᒋᑫᐏᐣ, ᓂᑲᓂ ᐅᓇᓯᓇᐦᐃᑫᐏᐣ ᐁᑿ 
ᐊᐦᑭᐏ ᒣᒣᒋᑲᒋᑫᐏᐣ ᐃᒪ ᑲᔭᑲᓯᐱᒥᒋᐘᐠ ᑲᑕᐏᓭᐨ ᐊᔓᑲᐣ ᐃᒪ 
ᐅᑕᐸᓂᒥᑲᓇᐠ ᓂᑯᑢᓱ ᒣᑿᐨ ᑕᑿᑭᐠ 2021᙮ ᐊᔓᑲᓀᐦᑕ ᑲᐏᒋ 
ᑌᐱᓂᑲᑌᐠ ᐊᐦᑭᐠ ᐃᒪ ᒪᓂᑐᓫᐃᐣ ᒥᐣᑎᑯᐠ᙮

6. ᐅᑲᐱᒥᐘᐍᐡᑐᓇᐘ ᒥᑲᓇᐣ ᐁᑿ ᐊᔓᑲᓇᐣ ᐃᐍ ᐅᒋ 
ᑕᑌᐱᓂᑫᐏᓂᐠ ᐱᒧᒋᑫᐏᐣ᙮ ᑕᑌᐱᓂᑫᐏᓂᐠ ᐃᑵᓂᐘᐣ ᒥᑲᓇᐣ 

ᑲᐏᒋ ᑌᐱᓂᑲᑌᑭᐣ ᓂᔢᔦᐠ ᐃᒪ ᐱᐠᓯᔭᐦᑭᐠ ᐅᑕᐸᓂᒥᑲᓇᐠ ᐃᒪ 
ᑕᔑᑫᐏᓂᐠ ᓇᐣᑕ ᐊᔓᐡᑿᐃᓂᐠ ᐊᐦᑭᐠ᙮ 

7. ᑕᐱᒥ ᓇᑭᒋᑲᑌ ᐃᐍ ᑲᔭᐸᑕᑭᐣ ᐱᒥᐡᑲᐏᓂᐠ ᐊᐸᒋᑕᐏᓇᐣ 
ᐃᑵᐣᐱᐘᐣ ᑲᔦ ᑎᑎᐸᑭᐍᐱᐡᑭᑫᐏ ᒥᑲᓇ ᐁᑿ ᑲᓇᐸᑭ ᐊᓯᓂᐏᒋᑲᑌᐠ 
ᒥᑎᑎᒪᓇᐠ ᐃᒪ ᑎᑎᐸᑭᐍᐱᐡᑭᑫᐏᐣ ᐱᒧᒋᑫᐏᐣ ᐃᒪ ᑭᐍᑎᓄᐠ 
ᐅᐣᑌᕑᐃᐅ᙮

8. ᑕᐱᒥ ᐱᒼᐸᐣᒋᑲᑌ ᐃᐍ ᐊᓂᔑᓂᓂᐏ ᒥᑲᓇ ᐱᒧᒋᑫᐏᐣ 
(FNRP) ᑲᒥᓇᑲᓇᐅᐘᐨ $5.5 ᒥᓫᐃᔭᐣ ᒥᓂᑯᐠ ᔓᓂᔭᓇᐣ ᑕᐦᓱᔭᐦᑭ 
ᒋᐏᒋ ᑎᐸᐦᐊᒧᐘᐨ ᒥᑲᓇᐠ ᐊᓄᐦᑭᐏᓇᐣ ᐁᑿ ᐸᒥᒋᑫᐏᓇᐣ ᐱᒧᒋᑫᐏᐣ 
ᐃᒪ ᐃᐡᑯᓂᑲᓂᐠ ᒥᑲᓇᐣ ᐃᒪ ᑲᐏᒋᑢᐘᐨ ᐊᓂᔑᓂᓂᐏ ᑕᔑᑫᐏᓂᐠ᙮

9. ᑕᐱᒥ ᐱᒼᐸᐣᒋᑲᑌ ᐃᐍ ᐁᑲ ᑲᐅᓇᐦᑌᐠ ᒥᑲᓇ ᐱᒧᒋᑫᐏᐣ, ᐃᐍ 
ᑲᔦ ᑫᐏᒋᓭᑵᐣ ᒋᑿᔭᑎᓇᑲᓄᐨ ᔓᓂᔭᐣ ᐃᒪ ᐊᐱᑕ ᒥᓂᑯᐠ ᐁᐡᑲᒼ 
ᑲᐃᓯᓭᐠ ᐸᒥᒋᑫᐏᐣ ᓇᑯᑕᒪᑫᐏᓇᐣ ᐃᐍ ᐅᒋ ᐱᒥᐸᒥᒋᑫᐏᐣ ᐁᑿ 
ᑲᐏᐡᒋᑲᑌᑭᐣ ᓂᐠᑕ ᐃᒪ ᐃᐡᑯᓂᑲᓂᐠ ᑌᐱᓂᑫᐏᓇᐣ ᐃᒪ ᐁᑲ ᑲᑕᑿ 
ᐅᑌᓇᐦᓭᐦᐢ ᐅᓇᐦᒋᑫᐏᐣ᙮ ᔓᓂᔭᐏ ᐏᒋᐦᐃᐍᐏᐣ ᐊᐱᑕ ᒥᓂᑯᐠ 
ᐁᐦᑕ ᐃᒪ ᒥᑲᓇᐠ ᒣᑎᓂᑫᐏᓂᐠ, ᑲᐏᒋ ᐏᓇᐦᒋᑲᑌᐠ ᐃᒪ ᑲᐏᒋᑢᐤᐨ 
ᐊᓂᔑᓂᓂᐏ ᑕᔑᑫᐏᓇᐣ ᑲᐃᔑᓇᑕᐍᐣᑕᒧᐘᐨ ᒋᔭᐱᒋᓭᐠ ᐃᐍ 
ᐏᒋᐦᐃᐍᐏᐣ᙮

ᒪᒥᓄᓂᑲᑌᑭᐣ ᐊᐏᔭᐠ ᑲᐏᒋᐱᒧᓇᑲᓄᐘᐨ 
ᐏᒋᐦᐃᐍᐏᓇᐣ 

10. ᑕᐏᓇᓴᑲᓄᐘᐠ ᑫᓂᑲᓂᑲᓇᐘᐸᑕᒧᐘᐨ ᐅᑵᓂᐘᐠ 
ᐅᑯᒪᐏᓇᐠ ᐱᒥᐡᑲᐏᓂᐠ ᐅᐣᑌᕑᐃᐅ ᐅᑌᓇᐏ ᐅᑯᒪᐠ, ᐊᓂᔑᓂᓂᐏ 
ᑕᔑᑫᐏᓇᐣ ᐁᑿ ᓂᑲᓂᑕᒪᑫᐏᓂᐠᑫᐏᒋ ᒪᒥᓄᓂᑲᑌᑭᐣ 
ᐱᐘᐱᑯᒥᑲᓇᐣ, ᑲᐱᒧᓂᐍᐨ ᐅᑕᐸᐣ, ᐁᑿ ᑕᔑᑫᐏᓂᐠ ᑲᐱᒧᓂᐍᐨ 
ᐅᑕᐸᐣ ᐱᒧᒋᑫᐏᓇᐣ ᐃᒪ ᒥᓯᐍ ᑭᐍᑎᓄᐠ ᐅᐣᑌᕑᐃᐅ᙮ 
ᑲᓂᑲᓂᑲᓇᐘᐸᑕᒧᐘᐨᒪᔭᒼ ᐅᑲᐃᔑᐊᓄᐦᑲᑕᓇᐘᐣ ᐱᒥᐡᑲᐏᓂᐠ 
ᓇᑕᐍᐣᒋᑫᐏᓂᐠ ᐁᑿ ᐏᒋᑕᑿᑭᐣ ᐊᓄᐦᑭᐏᓇᐣ ᐃᒪ ᑭᐍᑎᓄᐠ 
ᐅᐣᑌᕑᐃᐅ ᒋᒪᐡᑲᐏᑲᓇᐘᐸᒋᑲᑌᐠ ᑫᒋᓇᐨ ᐊᐏᔭᑯᐱᒥᐡᑲᐏᓂᐘᐠ 
ᒋᑭᔕᐡᑕᐱᓭᓂᐠ ᐁᑿ ᒋᑌᐱᓂᑲᑌᑭᐣ ᑲᑭᒋᓀᐣᑕᑿᑭᐣ ᐏᒋᐦᐃᐍᐏᓇᐣ᙮ 

11. ᒋᒪᒥᓄᓂᑲᑌᑭᐣ ᐊᔭᔓᔕᑷᓂᐠ ᑕᔑᑫᐏᓂᐠ ᑲᐱᒧᓂᐍᐨ 
ᐅᑕᐸᐣ (ICB) ᐱᒧᒋᑫᐏᐣ ᐁᑿ ᒋᐏᒋᐦᐃᐍᓭᐠ ᑌᐱᓇᑲᓄᐘᐨ 
ᐊᐏᔭᐠ ᐃᒪ ᐁᑲ ᑲᐃᔑᑌᐱᐏᒋᒋᑲᑌᑭᐣ ᐁᑿ ᐁᑲ ᑲᐃᔑᐏᒋᒋᑲᑌᑭᐣ 
ᑕᔑᑫᐏᓇᐣ᙮  ᐊᔑᑎᓂᑲᑌ ᒋᑿᔭᑎᓂᑲᑌᐠ ᐊᒋᒋᑫᐏᓇᐣ ᐁᑲ 
ᒋᑕᔑ ᒥᒋᒥᓭᐠ ᐃᒪ ᐊᔭᔓᔕᑷᓂᐠ ᑕᔑᑫᐏᓂᐠ ᑲᐱᒧᓂᐍᐨ 
ᐅᑕᐸᐣ ᐱᒧᒋᑫᐏᓂᐠ ᐁᑿ ᒋᐏᒋ ᐍᒋᓭᐠ ᐅᐡᑭᐱᒧᓂᐍᐏᓇᐣ 
ᒋᓄᒋᑐᐘᐨ ᐃᑵᓂᐘᐣ ᐱᒧᒋᑫᐏᓂᐠ ᑲᐃᔑ ᐊᒋᑕᐏᓭᐦᐃᑯᐘᒋᐣ 
ᐊᐏᔭᐠ ᑲᐱᒥᐡᑲᐘᐨ, ᒋᑕᔑ ᐊᓂᒥᓄᓭᐠ ᐊᐘᔑᒣ ᐃᒪ ᐱᒥᐡᑲᐏᓂᐠ 
ᐃᔑᒋᑫᐏᓇᐣ᙮

12. ᐱᑭᐢᔭᐦᑭᐠ, ᐃᒪ ᐅᒋ ᐅᐣᑌᕑᐃᐅ ᑭᐍᑎᓄᐊᐦᑭ ᐱᒥᐡᑲᐏᓂᐠ 
ᑲᔭᐱᑕᒧᐘᐨ, ᓄᑯᒥᑫ ᐅᑭᐅᓇᐦᑐᓇᐘ ᓂᔑᐣ ᐅᐡᑭ ᐅᑕᐸᓂᐠ 
ᐱᒧᓂᐍᐏᓂᐠ ᒥᑲᓇᐣ ᐃᒪ ᓇᓴᐅ ᐘᐱᓯᐱᐠ ᐁᑿ ᑕᐣᑎᕑ ᐯ, ᐁᑿ 
ᐃᒪ ᓇᓴᐅ ᑕᐣᑎᕑ ᐯ ᐁᑿ ᐏᓂᐯᐠ ᒋᐏᒋ ᑌᐱᓇᒧᐘᐨ ᐊᐏᔭᐠ 
ᐅᑕᓄᐦᑭᐏᓂᐘᐠ, ᐊᑯᓯᐏᑲᒥᑯᐠ ᐁᑿ ᑯᑕᑭᔭᐣ ᑲᓇᑕᐍᐣᑕᑿᑭᐣ 
ᐏᒋᐦᐃᐍᐏᓇᐣ᙮

13. ᐱᐠᓯᔭᐦᑭᐠ ᐊᔕ ᑲᔦ ᐅᑭᐊᔓᓇᓇᐘᐣ ᑲᐃᔑᒥᓯᐍ ᐘᐸᒋᑲᑌᐠ 
ᐃᒪ ᐅᐣᑌᕑᐃᐅ ᑭᐍᑎᓄᐊᐦᑭ ᐱᒥᐡᑲᐏᓂᐠ ᑲᔭᐱᑕᒧᐘᐨ ᐃᐍᑎ 
ᐊᐦᐱᐣ ᐅᑯᒪᐏᓇᐠ ᐱᒥᐡᑲᐏᓂᐠ ᐅᐣᑌᕑᐃᐅ  ᐃᒪ ᑲᑭᐏᒋᓭᐠ 
ᐅᑯᒪᐏᓇᐠ ᐃᐡᑯᑌᐏᓂᐠ, ᑭᐍᑎᓄᐠ ᐘᐍᓇᐦᒋᑫᐏᓂᐠ ᐁᑿ 
ᒧᓇᐦᐃᑫᐏᓂᐠ (ENDM)᙮ ᑭᐏᒋᓯᓭ ᑕᐡ ᐱᐠᓯᔭᐦᑭᐠ ᒋᒪᒪᐏᓇᒧᐘᐨ 
ᐅᑯᒪᐏᓇᐠ ᑲᐃᔑᒥᓯᐍ ᐘᐸᒋᑲᑌᐠ ᑲᑭᓇ ᐃᑵᓂᐘᐣ ᐅᑯᒪᐏᓇᐠ 
ᐱᒧᒋᑫᐏᓇᐣ ᑲᐸᑭᑎᓇᒧᐘᐨ ᐱᒥᐡᑲᐏᓂᐠ ᐱᒧᒋᑫᐏᓇᐣ ᑫᐏᒋ 
ᐅᐡᒋᑲᑌᑭᐣ ᐊᓄᐦᑭᐏᓇᐣ ᑫᐏᒋ ᒪᒥᓄᓂᑲᑌᑭᐣ ᐱᒧᒋᑫᐏᓇᐣ ᐃᒪ 
ᑲᐃᔑᒪᒪᐏᓂᑲᓂᐘᐠ ᐘᐍᓇᐦᒋᑫᐏᓂᐠ᙮  

14. ᐃᐍ ᐅᒋ COVID-19 ᑭᐍ ᒥᓄᔭᐏᓂᐠ, ᒋᐏᑕᓄᐦᑭᒪᑲᓄᐘᐨ 
ᐃᒪ ᐱᒥᐡᑲᐏᓂᐠ ᑲᓇᑕ ᐁᑿ ᐅᑯᒪᐏᓇᐠ ᐃᐡᑯᑌᐏᓂᐠ, ᑭᐍᑎᓄᐠ 
ᐘᐍᓇᐦᒋᑫᐏᓂᐠ ᐁᑿ ᒧᓇᐦᐃᑫᐏᓂᐠ ᒋᓇᓇᑲᑕᐘᐸᒋᑲᑌᑭᐣ 
ᑫᑭᑐᒋᑲᑌᑿᐸᐣ ᐃᐍ ᐅᒋ ᑲᔦᐱᑯ ᓂᔢᐸᓀᐏ ᔓᓂᔭᐏ 

ᐏᒋᐦᐃᐍᐏᓂᐠ ᐱᒧᒋᑫᐏᐣ ᑫᐏᒋ ᐏᒋᒋᑲᑌᑭᐣ ᐱᒥᓭᐏᓂᐠ ᐅᐱᒧᒋᑫᐠ 
ᑲᑿᔭᑎᓇᒧᐘᐨ ᐏᒋᐦᐃᐍᐏᓇᐣ ᐃᒪ ᐱᑿᒋᔭᐦᐃᐠ ᑕᔑᑫᐏᓂᐠ ᐃᒪ 
ᑭᐍᑎᓄᐠ ᐅᐣᑌᕑᐃᐅ᙮

15. ᒋᒪᒥᓄᓂᑲᑌᐠ ᒥᓯᐍ ᐱᑯ ᑲᔭᐸᑕᐠ ᐱᒧᓂᐍᐏᐣ ᐃᒪ ᐅᑌᓇᐦᓭᓴᐣ 
ᒥᓯᐍ ᐃᒪ ᑭᐍᑎᓄᐠ ᐃᒪ ᐅᒋ ᐱᐠᓯᔭᐦᑭᐠ ᔓᓂᔭᐃᐸᑭᑎᓂᑫᐏᐣ ᐃᒪ 
ᑲᓇᑕ ᐘᐍᓇᐦᒋᑫᐏᓂᐠ ᐱᒧᒋᑫᐏᐣ (ICIP)᙮

ᐅᐣᑌᕑᐃᐅ ᑭᐍᑎᓄᐊᐦᑭ ᐱᒥᐡᑲᐏᓂᐠ 
ᑲᔭᐱᑕᒧᐘᐨ(ONTC)

ᐅᐣᑌᕑᐃᐅ ᑭᐍᑎᓄᐊᐦᑭ ᐱᒥᐡᑲᐏᓂᐠ ᑲᔭᐱᑕᒧᐘᐨ 
ᐃᐍ ᐱᒧᒋᑫᐏᐣ ᐃᒪ ᐅᒋ ᐅᑯᒪᐏᓇᐠ ᐅᐣᑌᕑᐃᐅ ᐁᑿ 
ᒣᑿᐨ ᓂᐦᑲᐏᐱᓱᒼ 1, 2020, ᐊᐣᑕᐏ ᐏᑕᒪᑫᐘᐠ ᐃᒪ 
ᐅᓇᑯᓂᑫᐏᓂᐠ ᐃᒪ ᐅᒋ ᐅᑯᒪᐏᓇᐠ ᐃᒪ ᐱᒥᐡᑲᐏᓂᐠ᙮ ᐃᐍ 
ᐱᒧᒋᑫᐏᐣ ᐏᒋᐏᑐᐣ ᑫᒋᓇᐨ ᒋᑭᐡᒋᑲᑌᐠ ᐃᐍ ᑲᒥᓄᓇᑿᐠ 
ᐱᒥᐡᑲᐏᓂᐠ ᐱᒧᒋᑫᐏᓇᐣ ᐁᑿ ᐘᐍᐡᒋᑫᐏᓇᐣ, ᐃᒪ ᑌᐻ 
ᑭᐍᑎᓄᐠ ᐅᐣᑌᕑᐃᐅ᙮ 

ᐅᐣᑌᕑᐃᐅ ᑭᐍᑎᓄᐊᐦᑭ ᐱᒥᐡᑲᐏᓂᐠ ᑲᔭᐱᑕᒧᐘᐨ 
ᐅᑿᔭᑎᓇᓇᐘ ᐱᒥᐡᑲᐏᓂᐠ ᐘᐍᐡᒋᑫᐏᓇᐣ ᐃᐍᓂ 
ᑲᔦ ᐊᐏᔭᐠ ᑲᐱᒧᓇᑲᓄᐘᐨ ᐁᑿ ᐱᒪᐦᐅᑕᓯᓇᐣ ᐃᒪ 
ᐱᐘᐱᑯᒥᑲᓇᐠ ᐱᒧᒋᑫᐏᓂᐠ, ᑭᒋᐅᑕᐸᓂᐠ ᐱᒧᓂᐍᐏᐣ, 
ᑲᔭᑕᐏᑲᒥᑯᐘᐠ ᐱᐘᐱᑯᒥᑲᓇᐃᑲᒥᑯᐠ ᑲᐯᔓᑲᒥᑯᐠ 
(ᑯᐠᕑᐃᐣ ᑲᐯᔓᑲᒥᑯᐠ), ᐁᑿ ᑲᓇᐱᐅᐡᒋᑲᑌᑭᐣ ᑫᑯᓇᐣ 
ᐁᑿ ᑲᐘᐍᐡᒋᑲᑌᑭᐣ ᑫᑯᓇᐣ ᐱᒧᒋᑫᐏᓇᐣ ᐃᑵᓂᐘᐣ 
ᐅᒋ ᑲᐃᔑᐱᒪᐦᐅᓇᑲᓄᐘᐨ ᐊᐏᔭᐠ, ᐱᒥᑕᐱᐏᓇᐣ ᐁᑿ 
ᐃᐡᑯᑌᐏᑕᐸᓂᐱᒼᐸᐣᒋᑲᓇᐣ᙮ ᐅᐣᑌᕑᐃᐅ ᑭᐍᑎᓄᐊᐦᑭ 
ᐱᒥᐡᑲᐏᓂᐠ ᑲᔭᐱᑕᒧᐘᐨ ᐱᒧᒋᑫᐏᓇᐣ ᐃᓇᑕᒧᓄᐣ 
ᑭᐍᑎᓄᐠ ᐁᑿ ᑫᒋᓇᐨ ᒋᒥᓄᓭᑭᐣ ᐱᒥᐡᑲᐏᓂᐠ ᑫᑕᑿᑭᐣ 
ᐃᑵᓂᐘᐣ ᐅᒋ ᑫᑯᓇᐣ ᐁᑿ ᐊᐏᔭᐠ ᐃᐍ ᑲᔦ ᑫᐏᒋ 
ᑌᐱᓂᑲᑌᑭᐣ ᐊᑯᓯᐏᑲᒥᑯᐣ, ᑭᑭᓄᐦᐊᒪᑫᐏᑲᒥᑯᐣ ᐁᑿ 
ᐊᔭᔓᐡᑲᐏᐣ ᑕᔑᑫᐏᓂᐠ ᑲᐃᔑᓇᓇᐱᓭᐠ᙮ 

ᐅᐣᑌᕑᐃᐅ ᑭᐍᑎᓄᐊᐦᑭ ᐱᒥᐡᑲᐏᓂᐠ ᑲᔭᐱᑕᒧᐘᐨ  
ᐱᒥᐏᒋᐦᐃᐍᒪᑲᐣ ᔓᓂᔭᐏᓂᐠ ᐃᒪ ᐱᒥᐡᑲᐏᓂᐠ 
ᐘᐍᓇᐦᒋᑫᐏᓂᐠ ᐃᒪ ᑭᐍᑎᓄᐠ, ᑐᑲᐣ ᐊᔓᑲᓂᐠ ᐁᑿ 
ᔕᑅᔑᑲᐏᓂᑫᐏᓂᐠ ᑲᓇᐱᐘᐍᐡᒋᑲᑌᑭᐣ ᐱᒧᒋᑫᐏᐣ ᐁᑿ 
ᔓᓂᔭᐏᓂᐠ ᒋᐏᒋᒋᑲᑌᐠ ᐃᐍ ᐱᐘᐱᑯᒥᑲᓇ ᐃᒪ ᑲᐃᔑ 
ᐱᒪᐱᑫᓯᐠ ᐱᐘᐱᑯᒥᑲᓇ ᑯᐠᕑᐃᐣ ᐊᐦᐱᐣ ᐃᐍᑎ ᒧᓱᓂ᙮

16. ᒋᒪᐡᑲᐏᒋᑲᑌᐠ ᒪᒪᐏᓂᑫᐏᓇᐣ 
ᐃᑵᓂᐘᐣ ᐅᒋ ᐅᔑᐱᐦᐃᑫᐏᓇᐣ 
ᑲᐃᔑᐱᒼᐱᓯᐘᐨ ᐊᐦᑯ, ᑲᐃᔑᑎᐸᐦᐃᑲᓂᐘᐠ 
ᒪᒪᐅ, ᑲᐃᔑ ᑭᑭᓇᐘᑕᓯᓇᐦᐃᑲᓂᐘᐠ 
ᐁᑿ ᑲᐃᔑ ᓇᐱᔭᐦᑌᑭᐣ ᐱᒥᐡᑲᐏᓂᐠ 
ᐊᐸᒋᑕᐏᓇᐣ ᐃᒪ ᓇᓴᐅ ᐸᐸᑲᐣ ᐱᒥᐡᑲᐏᓂᐠ 
ᐱᒪᐦᐅᓂᐍᐏᓇᐣ ᐁᑿ ᐅᑿᔭᑎᓂᑫᐠ᙮ ᐅᐍ 
ᑕᐏᒋᒥᓄᓭ ᓇᐘᐨ ᑫᐏᒋ ᓇᓇᐱᓭᑭᐣ ᑫᑯᓇᐣ, 
ᐱᒧᒋᑫᐏᐣ ᐁᑿ ᐱᒥᐡᑲᐏᓇᐣ ᑫᑕᑿᑭᐣ, ᑫᐏᒋ 
ᐍᒋᓭᐠ ᐊᐏᔭᐠ ᑫᐏᒋ ᐊᒋᐡᑲᐘᐨ ᐃᒪ ᑲᐱᒧᓂᐍᐨ 
ᑭᒋᐅᑕᐸᐣ, ᐃᐡᑯᑌᐏᑕᐸᐣ ᐁᑿ ᑕᔑᑫᐏᓂᐠ 
ᐱᒧᓂᐍᐏᓂᐠ ᒋᐸᐸᒥᐡᑲᐘᐨ ᑌᑎᐸᐦᐃ ᐃᒪ 
ᑭᐍᑎᓄᐠ ᐅᐣᑌᕑᐃᐅ ᐁᑿ ᒋᑕᑯᔑᓂᐘᐨ ᐃᒪ 
ᑲᐃᔕᐘᐨ᙮

17. ᒋᐏᑕᓄᐦᑭᒪᔭᐠ ᑲᐱᒧᓂᐍᐨ ᒣᐟᕑᐅᓫᐃᐣᐠᐢ 
ᐁᑿ ᐅᐣᑌᕑᐃᐅ ᑭᐍᑎᓄᐊᐦᑭ ᐱᒥᐡᑲᐏᓂᐠ 
ᑲᔭᐱᑕᒧᐘᐨ  ᒋᑭᐡᒋᑲᑌᐠ ᐃᒪ ᐊᐏᔭᐠ ᑫᐏᒋ 
ᐱᒧᓇᑲᓄᐘᐨ ᐃᐡᑯᑌᐏᑕᐸᓂᐠ ᐱᒧᒋᑫᐏᓂᐠ 
ᐃᒪ ᑭᐍᑎᓄᐠ ᐘᐸᓄᐠ ᐅᐣᑌᕑᐃᐅ ᐱᐠᓯᔭᐦᑭ 
ᐅᑭᓂᐱᐊᓄᐦᑲᑕᓇᐘ ᐃᐍᓂ ᔓᓂᔭᐏᓇᐠ 
ᑲᐃᔑᒣᒣᒋᑲᒋᑲᑌᓂᑭᐣ ᐱᐘᐱᑯᒥᑲᓇᐣ 
ᐃᒪ ᐅᐣᑌᕑᐃᐅ ᑭᐍᑎᓄᐊᐦᑭ ᐱᒥᐡᑲᐏᓂᐠ 
ᑲᔭᐱᑕᒧᐘᐨ  ᒋᒪᒋᒣᒣᒋᑲᒋᑲᑌᐠ ᐃᐍ 
ᐅᐣᑌᕑᐃᐅ ᑭᐍᑎᓄᐊᐦᑭ ᐱᒥᐡᑲᐏᓂᐠ 
ᑲᔭᐱᑕᒧᐘᐨ  ᑲᑎᐯᐣᒋᑲᑌᐠ ᐱᐘᐱᑯᒥᑲᓇ ᐃᒪ 
ᐃᓀᑫ ᑭᐍᑎᓄᐠ ᐘᔕᐦᐊᐠ ᑲᐃᔑᐱᒪᑕᒧᐠ᙮                                
ᑭᐍᑎᓄᐠ ᐘᔕᐦᐊᐠ ᐃᐍ ᐱᐘᐱᑯᒥᑲᓇ 

ᑲᒣᒣᒋᑲᒋᑲᑌᐠ ᒣᑎᓂᑫᐏᓂᐠ ᓇᑕᐍᐣᑕᑿᐣ 
ᐃᐍ ᑫᐏᒋ ᑭᑫᐣᒋᑲᑌᐠ ᑫᐃᔑ ᓇᑕᐍᐣᑕᑿᑭᐣ 
ᒥᓄᓭᐏᓂᐠ ᐁᑿ ᐘᐍᓇᐦᒋᑫᐏᓂᐠ ᑫᐃᔑ 
ᒪᒥᓄᓂᑫᓇᓂᐘᐠ ᑫᐃᔑᐏᒋᐦᐃᐍᓭᐠ ᑲᔦᐱᑯ 
ᐊᐏᔭᐠ ᑲᐱᒧᓇᑲᓄᐘᐨ ᐃᒪ ᐃᐡᑯᑌᐏᑕᐸᓂᐠ 
ᐱᒧᒋᑫᐏᓂᐠ ᒋᓇᑭᓂᑲᑌᐠ ᐅᐍᑎ ᓂᑲᓂᐠ᙮

18. ᒋᐏᒋᒋᑲᑌᐠ ᑕᔑᑫᐏᓂᐠ ᒥᓯᐍ 
ᐱᑯ ᑲᔭᐸᑕᐠ ᐱᒥᐡᑲᐏᓂᐠ ᐱᒧᒋᑫᐏᓇᐣ 
ᐃᒪ ᑭᐍᑎᓄᐠ ᐁᑿ ᑲᓇᑭᓭᐠ ᒥᓯᐍ ᐃᒪ 
ᑲᐱᒥᑕᐸᓯᐘᐨ ᐊᐏᔭᐠ ᐃᒪ ᐅᒋ ᐅᐣᑌᕑᐃᐅ 
ᐱᒥᑌ ᐅᑯᒪᐏᓇᐠ ᐸᑵᑎᐸᐦᐃᑫᐏᓂᐠ 
ᐱᒧᒋᑫᐏᓂᐠ᙮ ᒣᑿᐨ 2019/2020, ᑫᑲᐟ $9 
ᒥᓫᐃᔭᐣ ᒥᓂᑯᐠ ᔓᓂᔭᐣ ᑭᑿᔭᑎᓇᑲᓄ ᐃᒪ 
ᑭᐍᑎᓄᐠ ᑕᔑᑫᐏᓇᐣ᙮ 

ᒣᑿᐨ 2019, ᐃᓫᐃᔨᐟ ᓴᑲᐦᐃᑲᓂᐠ 
ᐅᑭᐊᐸᒋᐦᐊᐘᐣ ᐊᐘᔑᒣ $90,000 
ᔓᓂᔭᓇᐣ ᑲᑭ ᐊᑕᐍᐘᐨ ᓂᐦᓯᐣ ᑭᒋ ᐅᑕᐸᓇᐣ 
ᑲᐱᒧᓂᐍᓂᐨ, ᑭᒋ ᓴᐟᐱᕑᐃ ᐅᑭᐏᓇᐦᓴᐘᐣ 
ᐊᐘᔑᒣ $1.5 ᒥᓂᑯᐠ ᔓᓂᔭᓇᐣ ᐃᐍᓂ 
ᐅᒋ ᐱᒧᓂᐍᐏ ᐅᑕᐸᓇᐣ ᑫᐃᔑ ᐊᓴᐘᐨ 
ᐃᒪ ᐊᑕᓯᓂᑲᒥᑯᐠ, ᐱᒥᓭᐏᐣᑲᒥᑯᐠ 
ᒪᒥᓄᓂᑫᐏᓇᐣ ᐁᑿ ᑲᒣᒣᒋᑲᒋᑲᑌᐠ ᑫᑭᐡᒋ 
ᒥᓄᐘᑕᒧᒋᑫᓇᓂᐘᑭᐸᐣ, ᐃᒪ ᑕᐡ 
ᐘᓂᓇᐘᑕᐣᐠ ᐊᐘᔑᒣ $37,000 ᒥᓂᑯᐠ 
ᔓᓂᔭᓇᐣ ᐅᑭᐊᐸᒋᐦᐊᐘᐣ ᑲᑭ ᐊᑕᐍᐘᐨ 
ᑲᑭᓇᐸᓴᐘᐨ ᑲᐱᒧᓂᐍᓂᐨ ᐅᑕᐸᓇᐣ᙮ 

ᔓᓂᔭᐏ ᐏᒋᐦᐃᐍᐏᓂᐠ ᐃᒪ ᒥᓯᐍ ᐱᑯ ᐅᑕᐸᓂᐱᒧᓂᐍᐏᓂᐠ 

ᐃᒪ ᓂᐡᑕᒼ ᑲᑭᐏᑕᐱᓂᑲᑌᑭᐸᐣ ᐃᐍ ᒥᓯᐍ ᐱᑯ ᐅᑕᐸᓂᐠ ᐱᒧᓂᐍᐏᓂᐠ 
ᑲᑭᔑᐱᒥᓭᑿᐸᐣ ᔓᓂᔭᐏᓇᐠ ᐏᒋᐦᐃᐍᐏᓇᐣ ᐃᒪ ᑲᓇᑕ ᐱᒧᒋᑫᐏᓂᐠ, ᐘᐍᓇᐦᒋᑫᐏᐣ 
ᑲᓇᑕ ᐅᑭᐅᑕᐱᓇᓇᐘᐣ 46 ᒥᓯᐍ ᐱᑯ ᐅᑕᐸᓂᐠ ᐱᒧᓂᐍᐏᓂᐠ ᐱᒧᒋᑫᐏᓇᐣ ᐃᒪ 11 
ᐅᑌᓇᐦᓭᓴᐣ ᐃᒪ ᑭᐍᑎᓄᐠ ᐅᐣᑌᕑᐃᐅ, ᐁᑭ ᐃᓯᓭᐠ ᒪᒪᐅ $52 ᒥᓫᐃᔭᐣ ᒥᓂᑯᐠ ᔓᓂᔭᐣ 
ᐱᐠᓯᔭᐦᑭ ᐁᑭᑿᔭᑎᓇᒪᑫᐨ᙮ ᑲᐏᑕᐱᓂᑲᑌᑭᐣ ᐱᒧᒋᑫᐏᓇᐣ ᐃᐍ ᑲᔦ ᐊᓄᐦᑭᐏᓇᐣ ᐃᒪ 
ᑭᒋᐱᒥᐡᑲᐏᓂᐠ ᒪᒪᐏᐡᑲᐏᓂᐠ ᐃᒪ ᑭᒋ ᓴᐟᐱᕑᐃ, ᐱᒧᓭᐏᓂᐠ ᒥᑲᓇᐠ ᑲᐏᐡᒋᑲᑌᑭᐣ ᐁᑿ 
ᓇᓇᐱᔭᐸᒋᒋᑫᐏᑲᒥᑯᐣ ᐃᒪ ᑭᐍᑎᓄᐠ ᐘᔕᐦᐊᐠ, ᐁᑿ ᑲᔦ ᑲᐱᒧᓂᐍᐘᐨ ᑭᒋ ᐅᑕᐸᓇᐠ 
ᑲᓇᑭᓇᑲᓄᐘᐨ ᐃᒪ ᑌᑎᐸᐦᐃ ᑐᑲᐣ ᐊᓂᐱᐘᐦᓯᐣ, ᐦᐊᐣᐟᐢᐱᓫ, ᑫᓌᕑᐊ, ᓱ ᓭᐣᐟ  ᒪᕑᐃ, 
ᑎᒥᐢᑲᒥᐣᐠ, ᑕᐣᑎᕑ ᐯ ᐁᑿ ᑎᒥᐣᐢ᙮ 

ᑭᐍᑎᓄᐠ ᐅᐣᑌᕑᐃᐅ ᐊᓄᐦᑭᐏ ᔓᓂᔭᑫᐏᓂᐠ ᐊᐯᐣᑕᑿᐣ ᐃᒪ 
ᐱᒥᐡᑲᐏ ᐱᒧᒋᑫᐏᓂᐠ ᑲᐱᒧᒋᑫᒪᑲᑭᐣ ᐊᐸᒋᑕᐏᓇᐣ ᐁᑿ ᑫᑯᓇᐣ 
ᐃᐍᑎ ᐊᐦᐱᐣ ᑲᐃᔓᒋᑲᑌᑭᐣ ᑭᔕᐡᑕᐱᐏᓂᐠ᙮  ᑲᐃᔑᓇᑵᐍᐡᒋᑲᑌᐠ 
ᐃᐍ COVID-19 ᐊᑯᓱᐏᐣ ᑲᒥᐡᑌᐦᓭᐠ, ᒪᐘᐨ ᐊᐘᔑᒣ ᑭᒋᓀᐣᑕᑿᐣ 
ᐃᐍ ᐱᐠᓯᔭᐦᑭ ᑲᑭᓇ ᑫᑯᓇᐣ ᒋᑐᑕᒧᐘᐨ ᑫᐏᒋ ᐏᒋᑐᐘᐨ ᐁᑿ 
ᑫᐏᒋ ᒪᐡᑲᐏᑐᐘᐨ ᐃᑵᓂᐘᐣ ᑲᐅᒋᓭᑭᐣ ᓇᑕᐍᐣᒋᑫᐏᓇᐣ ᐁᑿ 
ᒋᑲᓇᐍᐣᑕᑿᑭᐣ ᐁᑿ ᒋᐱᒥᑭᑭᐣ ᑌᑎᐸᐦᐃ ᐃᓀᑫ ᐊᓄᐦᑭᐏ 
ᔓᓂᔭᑫᐏᓂᐠ᙮ 
ᑐᑕᒧᐏᓇᐣ ᐃᒪ ᐃᐍ ᓂᔑᐣ ᑌᐱᓂᑫᐏᓇᐣ ᑲᐃᔑᐘᐸᑕᐦᐃᐍᒪᑲᐠ 
ᐅᐣᑌᕑᐃᐅ ᑲᐃᔑᐸᑭᑎᐣᑎᓯᐘᐨ ᒋᐏᒋᑐᐘᐨ ᐊᓄᐦᑭᐏ ᔓᓂᔭᑫᐏᓂᐠ 
ᒋᑭᐍ ᒥᓄᓭᐠ ᐁᑿ ᒋᒪᐏᓀᐡᑲᑫᒪᑲᑭᐣ ᐃᒪ ᑭᐍᑎᓄᐠ ᐅᐣᑌᕑᐃᐅ, 
ᑐᑲᐣ COVID-19 ᑭᐍ ᒥᓄᔭᐏᓂᐠ ᑐᑕᒧᐏᓇᐣ ᐁᑿ ᐏᒋᒋᑲᑌᑭᐣ 
ᐊᓂᔑᓂᓂᐏ ᑌᐱᓂᑫᐏᓇᐣ᙮ 

COVID-19 ᑫᐏᒋ ᑭᐍᒥᓄᔭᓂᐘᐠ ᑐᑕᒧᐏᓇᐣ

19. ᒋᔭᓂᒪᑕᓄᐦᑲᑌᑭᐣ ᐊᔨᓇᓀᐅ ᐅᑕᐸᓂᒥᑲᓇᐠ ᐘᐍᐡᒋᑫᐏᐣ 
ᐱᒧᒋᑫᐏᓇᐣ ᐃᒪ ᑭᐍᑎᓄᐠ ᐅᐣᑌᕑᐃᐅ, ᔓᓂᔭᐏ ᐏᒋᐦᐃᐍᐏᐣ 
ᐊᐘᔑᒣ $10 ᒥᓫᐃᔭᐣ ᒥᓂᑯᐠ ᔓᓂᔭᐣ ᒋᑿᔭᑎᓇᑲᓄᐨ, 
ᑫᐏᒋᐏᐡᒋᑲᑌᑭᐣ ᐊᓄᐦᑭᐏᓇᐣ ᐁᑿ ᒋᐸᓯᑌᐍᐸᐦᐃᑲᑌᑭᐣ ᑕᔑᑫᐏᓂᐠ 
ᐊᓄᐦᑭᐏ ᔓᓂᔭᑫᐏᓇᐣ᙮  ᐅᐍ ᐊᓄᐦᑭᐏᐣ ᐊᔑᒋᓭ ᐃᐍ ᐸᔭᑭᓂᑫᐏᐣ 
ᐁᑿ ᐸᑿᐦᐃᑫᐏᐣ ᐁᑿ ᑲᒪᐡᑲᐏᓯᐘᐨ ᐊᓯᓂᐠ ᑲᐸᑭᔁᑲᓄᐘᐨ ᐃᒪ 
ᐅᑕᐸᓂᒥᑲᓇᐠ ᒥᓯᐍ ᐱᑯ ᐃᒪ ᑭᐍᑎᓄᐠ ᐅᐣᑌᕑᐃᐅ, ᐊᔓᑲᓇᐠ 
ᑲᐱᒪᒋᐦᐊᑲᓄᐘᐨ ᐊᓄᐦᑭᐏᐣ ᐃᒪ ᑲᓀᑎᔭᐣ ᓇᔑᓂᓫ ᓴᐻ ᐊᔓᑲᐣ 
ᐯᔓᐨ ᐃᒪ ᑕᐣᑎᕑ ᐯ, ᑲᔓᔕᐏᓂᑲᑌᑭᐣ ᒥᑲᓇᐣ ᐁᑿ ᑲᓇᐱ 
ᔓᔕᐦᐃᑲᑌᑭᐣ ᐃᒪ ᐅᑕᐸᓂᒥᑲᓇᐠ 17 ᐁᑿ ᐃᒪ ᐅᑕᐸᓂᒥᑲᓇᐠ 

ᐃᒪ ᐃᓀᑫ ᐅᐡᑭ ᑭᐢᑭᕑᐟ ᐁᑿ ᓴᐟᐱᕑᐃ ᐃᓀᑫ, ᐁᑿ ᑲᑯᑕᑎᑯᓯᐘᐨ 
ᐊᓯᓂᐠ ᑲᐃᓇᑭᓯᐘᐨ ᐃᒪ ᐅᑕᐸᓂᒥᑲᓇᐠ 17 ᐘᐸᓄᐠ ᐃᓀᑫ ᐃᒪ 
ᓂᐱᑭᐣ᙮ 

ᑲᐸᑭᔑᑲᑌᑭᐣ ᑲᒥᐢᑿᑭᐣ ᐊᑯᐱᒋᑲᓇᐣ ᐁᑿ 
ᑲᔭᒍᓂᑲᑌᑭᐣ ᑭᓯᑵᐣᑕᒧᒋᑫᐏᓇᐣ

20. ᐘᐍᓇᐦᒋᑲᑌᐠ ᐅᐡᑭ ᒪᒪᐏᓂᑫᐏᓂᐠ ᐸᐡᑭᓀᐏᓂᑲᓇᐣ ᐁᑿ 
ᑫᒥᓄᓭᑭᐣ ᑲᑵᒋᒋᑫᐏᓇᐣ ᐱᒧᒋᑫᐏᓂᐠ ᑫᐏᒋ ᑿᔭᑎᓂᑫᒪᑲᑭᐣ ᐯᔑᑿ 
ᐁᐦᑕ ᑭᐱᒋᐏᐣ ᑐᑕᒧᐏᐣ - ᐯᔑᑿᔦᐠ, ᐯᔑᐠ ᑲᑵᒋᒋᑫᐏᐣ, ᐯᔑᐠ 
ᓇᑯᒋᑫᐏᐣ - ᐃᑵᓂᐘᐠ ᐅᒋ ᑭᒋᐅᑕᐸᓇᐠ ᐁᑿ ᐱᒧᓂᐍᐏ ᐅᑕᐸᓇᐣ 
ᑲᑎᐯᓂᒪᐘᒋᐣ ᒋᑭᐡᑐᐘᐨ ᑲᑭᓇ ᐃᑵᓂᐘᐣ ᑲᒥᓄᓭᐠ ᒣᒣᒋᑲᒋᑫᐏᓂᐠ 
ᐁᑿ ᑲᐃᔑ ᒐᑭᓯᑫᐏ ᐸᐡᑭᓀᓂᑫᒪᑲᐠ ᑲᑵᒋᒋᑫᐏᓂᐠ᙮  ᐅᐍᓂ 
ᐅᑲᒥᓂᑯᐘᐣ ᑲᐱᒼᐱᓱ ᐃᓇᐅᐦᑭᐘᐨ ᐱᒥᑕᐱᐏᑭᒋᐅᑕᐸᓇᐣ ᐁᑿ 
ᐱᒧᒋᑫᐏᓇᐣ ᐊᒋᓇ ᓇᐘᐨ ᒋᐱᒥᓭᓂᐠ ᑲᐱᒥᐡᑲᐘᐨ ᐁᑿ ᔓᓂᔭᓇᐣ 
ᐁᑲ ᑕᐡ ᒋᐏᒋ ᒪᒋᓭᐘᐨ ᐃᒪ ᒥᑲᓇᐏᒥᓄᓭᐏᓂᐠ᙮ 

21. ᐅᓇᐦᒋᑲᑌᑭᐣ ᑲᐱᒼᐱᑌᓭᑭᐣ ᐊᐸᒋᒋᑲᓇᐣ ᑲᑕᑿᑭᐣ ᑕᐦᓱᑭᔑᑲ 
24/7 ᑭᔑᑲ ᒋᒥᐡᑯᑕᒋᑲᑌᑭᐣ ᑲᒪᓯᓇᐦᐃᑫᓭᐠ ᐁᑿ ᒪᓯᓇᐦᐊᒪᑐᐏᓇᐣ 
ᑲᐃᔑᐱᒥᓭᑭᐣ, ᒋᐏᒋ ᐍᒋᓭᓂᐠ ᐁᑿ ᓇᑭᓭᓂᐠ ᑭᒋᑕᐸᓂᐠ ᐅᐱᒼᐱᓱᐠ 
ᒋᑌᐱᓇᒧᐘᐨ ᐅᑯᒪᐏᓇᐠ ᐱᒧᒋᑫᐏᓇᐣ᙮ ᐅᑵᓂᐘᐣ ᑲᔦ: 
• ᐊᓄᐦᑭᐏ ᐅᑕᐸᓇᐠ ᐅᐱᒧᒋᑫᐠ ᒪᓯᓇᐦᐃᑲᓀᐦᐢ (CVOR) 

ᐅᐡᑭᒋᑫᐏᐣ ᒧᐡᑭᓀᐱᐦᐃᑫᐏᓇᐣ 
• ᐅᓂᓇᐣ ᑕᐦᓽᐊᐦᑭ ᑲᐅᓴᒥᒥᔕᐠ/ᑲᐅᓴᒥᑭᓯᑿᐠ (O/O) 

ᒪᓯᓇᐦᐃᑲᓀᐦᐢ 
• ᐅᓂᓇᐣ O/O ᐯᔑᑿ ᐁᐦᑕ ᐱᒥᐡᑲᐏᐣ ᒪᓯᓇᐦᐃᑲᓀᐦᓴᐣ

ᑌᐱᓂᑫᐏᐣ 2: ᑫᐏᒋᐸᓯᑌᐡᑭᑲᑌᐠ ᐃᐍ ᐊᓄᐦᑭᐏ 
ᔓᓂᔭᑫᐏᓂᐠ ᐃᓯᓭᐏᓇᐣ

ᐱᐠᓯᔭᐦᐃᐠ - ᒪᔭᒼ ᑐᒋᑫᐏᓇᐣ

22. ᑕᐱᒥᐏᑕᓄᐦᑭᒪᑲᓄᐘᐠ ᑲᐸᑲᒥᓭᐘᐨ 
ᐊᐏᔭᐠ ᐁᑿ ᐅᐱᒧᒋᑫᐠ ᒋᐏᒋᑐᐘᐨ 
ᑭᐍᒥᓄᔭᐏᓂᐠ ᐁᑿ ᒋᐱᒥᑭᐠ ᐃᐍ 
ᑲᐃᔑᐱᒧᓇᑲᓄᐘᐨ ᐊᐏᔭᐠ ᐃᒪ ᑭᒋᒋᒪᓂᐠ 
ᐱᑫᐏᐣ᙮ ᐅᐍ ᑲᔦ ᒋᐏᑕᓄᐦᑭᒪᑲᓄᐘᐨ 
ᐅᑯᒪᐏᓇᐠ ᒋᒪᒥᓄᓇᒧᐘᐨ 
ᑲᐃᔑᐱᒥᐣᔕᐃᑲᑌᑭᐣ ᑫᑯᓇᐣ ᑲᐏᒋᒪᒋᓭᑭᐣ 
ᐃᒪ ᑲᐱᒼᐸᐣᒋᑲᑌᑭᐣ ᐱᒧᓂᐍᐏᓂᐠ ᑭᒋᒋᒪᓂᐠ 
ᐃᒪ ᑭᒋᓴᑲᐦᐃᑲᓂᐠ᙮

23. ᑫᒋᓇᐨ ᑲᓇᑕᐍᐣᑕᑿᑭᐣ ᐃᒪ 
ᐸᐸᒥᑭᐏᑫᐏᓂᐠ ᑲᐃᔕᓂᐘᐠ ᐱᒧᒋᑫᐏᓂᐠ 
ᒋᐊᓄᐦᑲᑌᑭᐣ ᐘᐍᓇᐦᒋᑫᓇᓂᐘᐠ 
ᐅᐡᑭᒋᑲᑌᑭᐣ ᑭᐍᑎᓄᐠ ᐅᐣᑌᕑᐃᐅ 
ᐱᒥᐡᑲᐏᓂᐠ ᐱᒧᒋᑫᐏᐣ᙮

ᒋᐏᒋᒋᑲᑌᐠ ᐊᓄᐦᑭᐏ 
ᔓᓂᔭᑫᐏᓂᐠ ᑫᑭᐏᒋ ᐃᓯᓭᐘᑵᐣ 
ᐃᑵᓂᐘᐠ ᐅᒋ ᐊᓂᔑᓂᓂᐘᐠ ᐁᑿ 
ᐊᓄᐦᑭᐏ ᐱᒧᒋᑫᐏᓂᐘᐠ 

24. ᒋᓇᑭᓂᑲᑌᑭᐣ ᐊᓄᑭᐏ ᑌᐱᓂᑫᐏᓇᐣ 
ᐃᑵᓂᐘᐠ ᐅᒋ ᐊᓄᐦᑭᐏ ᐱᒧᒋᐏᓇᐣ 
ᑲᑎᐯᐣᑕᒧᐘᐨ ᐊᓂᔑᓂᓂᐘᐠ, 
ᐏᓴᑯᑌᐏᓂᐘᐠ ᐁᑿ ᐃᓄᐏᐟ ᐊᐏᔭᐠ᙮ 
ᐊᓂᔑᓂᓂᐏ ᐊᓄᐦᑭᐏ ᐱᒧᒋᑫᐏᓇᐣ 
ᒥᑵᐏᓇᐣ ᐏᒋᐦᐃᐍᓭ ᑲᐏᒋ ᐱᒥᑭᑭᐣ 
ᐊᓂᔑᓂᓂᐏ ᐊᓄᐦᑭᐏ ᐱᒧᒋᑫᐏᓇᐣ 
ᑲᓇᑭᓂᑲᑌᑭᐣ ᑌᐱᓂᑫᐏᓇᐣ ᐃᒪ 
ᐅᐣᑌᕑᐃᐅ ᐊᓄᐦᑭᐏ ᐱᒧᒋᑫᐏᓇᐣ ᒥᑵᐏᓇᐣ 
ᑲᐃᔑᐱᒥᓭᐠ᙮ ᑐᑲᐣ: 
• ᑭᓌᑯᓴᑲᐦᐃᑲᐣ 58 ᐊᓂᔑᓂᓂᐏ 

ᐏᒋᐏᑐᐣ ᐃᐍ ᐅᒋ ᑲᑭᒋ ᐃᓇᑭᑌᐠ 
ᐁᑲ ᑲᐏᒋᒪᐃᓀᐦᐅᑎᓇᓂᐘᐠ 
ᐊᓄᐦᑭᐏ ᐱᒧᒋᑫᐏᐣ ᒥᑵᐏᐣ ᒋᔭᓯᓂᐏ 
ᐊᑿᓇᐦᐃᑲᑌᐠ ᐃᐍ ᒥᑲᓇ ᐱᒧᒋᑫᐏᐣ ᐃᒪ 
ᐅᑕᐸᓂᒥᑲᓇᐠ 11᙮

• ᑌᑎᐸᐦᐃ ᐃᓀᑫ ᐱᒥᐸᒥᒋᑫᐏᐣ ᐊᓄᐦᑭᐏ 
ᐱᒧᒋᑫᐏᐣ ᐊᓄᑭᐏᐣ ᑲᓇᑐᑕᒪᓂᐘᐠ 
ᒧᐡᑭᓀᐱᐦᐃᑫᐏᓇᐣ ᒋᔭᔑᑎᓇᑲᓄᐘᐨ 
ᑲᐏᐏᒋᑢᐘᐨ ᐃᒪ ᑕᔑᑫᐏᓇᐣ 
ᕑᐘᐱᐣᓴᐣ ᓱᐱᕑᐃᔨᕑ ᐟᕑᐃᑎ ᐃᓀᑫ᙮

ᒋᒪᒥᓄᓂᑲᑌᑭᐣ ᐱᒼᐱᓱ 
ᑲᑵᑎᐍᐏᓇᐣ ᐱᒧᒋᑫᐏᓇᐣ 
ᐃᒪ ᐱᑿᒋᔭᐦᐃᐠ ᐊᓂᔑᓂᓂᐏ 
ᑕᔑᑫᐏᓂᐠ 

25. ᑕᐱᒥᒪᒥᓄᓂᑲᑌᐘᐣ 
ᑫᐏᒋ ᑌᐱᓂᑲᑌᑭᐣ ᐱᒼᐱᓱ 
ᒪᓯᓇᐦᐃᑲᓀᐦᓴᓄᓂᑫᐏᓂᐠ ᐃᒪ ᐱᑿᒋᔭᐦᐃᐠ 
ᑲᐃᔑ ᐱᒥᓭᓇᓂᐘᐠ ᐁᐦᑕ ᐃᒪ ᑭᐍᑎᓄᐠ 
ᐊᓂᔑᓂᓂᐏ ᑕᔑᑫᐏᓂᐠ᙮ ᐅᐍ 
ᑕᑭᑌᐱᓂᑲᑌ ᐃᒪ ᐅᒋ:
• ᑫᒍᐍ ᑐᒋᑲᑌᐠ ᐃᐍ ᓇᑐ G1 ᐱᒼᐱᓱ 

ᑭᑫᐣᑕᒪᐏᐣ ᑲᑵᒋᐦᐃᐍᐏᐣ ᐁᑿ ᓇᑐ 
G1 ᓴᑲᐦᐊᐣ ᒥᑲᓇᐠ ᑲᑵᒋᐦᐃᐍᐏᐣ ᐃᒪ 
ᐱᑿᒋᔭᐦᐃᐠ ᐊᓂᔑᓂᓂᐏ ᑕᔑᑫᐏᓂᐠ 

• G1 ᐱᒼᐱᓱ ᒪᓯᓇᐦᐃᑲᓀᐦᐢ ᑭᑫᐣᑕᒪᐏᐣ 
ᑲᑵᒋᐦᐃᐍᐏᐣ ᑕᒥᑵᓇᓂᐘᐣ ᐃᒪ 
ᑲᑭᓇ ᒥᓯᐍ ᐱᒼᐱᓱ ᑲᑵᒋᐦᐃᐍᐏᑲᒥᑯᐣ 
ᒋᔭᐸᑕᑭᐣ ᓂᐦᓯᐣ ᐊᓂᔑᓂᓂᒧᐏᓇᐣ - 
ᐊᓂᔑᓇᐯᒧᐏᐣ, ᐊᓂᔑᓂᓂᒧᐏᐣ ᐁᑿ 
ᐅᒪᐡᑭᑯᒧᐏᐣ ᐃᒪ ᑲᐃᔑ ᒪᓯᓇᐦᐃᑲᑌᐠ 
ᐁᑿ ᑲᐃᔑ ᓄᑕᑿᐠ ᐃᓇᒋᑫᐏᓇᐣ ᑫᐏᒋ 
ᐏᒋᒋᑲᑌᑭᐣ ᐃᔑᑭᔑᐍᐏᓇᐣ ᒋᐏᒋ 
ᐱᒪᒋᒋᑲᑌᑭᐣ ᐁᑿ ᒋᑭᐍ ᐊᐸᒋᒋᑲᑌᑭᐣ᙮ 

ᑌᐱᓂᑫᐏᐣ 3: ᒋᑲᓇᐍᐣᑕᑯᓯᐘᐨ ᐊᐏᔭᐠ ᑫᐏᒋ 
ᒥᓄᓭᐘᐨ ᐁᑿ ᒋᑿᔭᑎᓂᑲᑌᐠ ᑲᔭᐦᐯᐣᒋᑲᑌᐠ ᐱᒥᐡᑲᐏᓂᐠ 
ᐃᔑᐱᒧᒋᑫᐏᓇᐣ 
ᐅᐣᑌᕑᐃᐅ ᒥᑲᓇᐣ ᒪᐘᐨ ᒥᓄᓭᐘᐣ ᐅᒪ ᒥᓯᐍ ᑭᐍᑎᓄᐠ ᐊᒣᕑᐃᑲ᙮ 
ᐊᐘᔑᒣ 20 ᐊᐦᑭ, ᑭᐱᐠᓯᔭᐦᑭᒥᓇᐣ ᐃᒪ ᑭᑕᔭᒥᐣ ᓂᔭᓇᐣ ᑲᑕᓯᑭᐣ 
ᐊᐦᑭᐣ ᒪᐘᐨ ᒥᑲᓇᐣ ᑲᒥᓄᓭᑭᐣ ᐃᒪ ᑲᑭᓇ ᑲᑕᐦᓯᑭᐣ ᑭᐍᑎᓄᐠ 
ᐊᒣᕑᐃᑲᐣ ᐊᐦᑭᐏᓇᐣ᙮ ᑲᒥᓄᓭᐠ ᐁᑿ ᑲᒪᒪᐏᓭᐠ ᐱᒥᐡᑲᐏᓂᐠ 
ᐱᒧᒋᑫᐏᐣ ᓇᑕᐍᐣᑕᑿᐣ ᐸᑭᑎᐣᑎᓱᐏᐣ ᒋᐱᒥᐸᒥᒋᑲᑌᑭᐣ ᐁᑿ 
ᒋᐘᐍᐡᒋᑲᑌᑭᐣ ᑭᒥᑲᓇᒥᓇᓇᐣ ᐁᑿ ᑭᑐᑕᐸᓂᒥᑲᓇᒥᓇᓇᐣ᙮ 

ᐅᐍ ᓂᐦᓯᐣ ᑌᐱᓂᑫᐏᐣ ᑕᐏᒋᐦᐃᐍᓭ ᑫᒋᓇᐨ ᐊᐏᔭᐠ ᐱᒥᐡᑲᐘᐨ 
ᒋᒥᓄᓭᐘᐨ ᐁᑿ ᒋᑭᔕᐡᑕᐱᓭᓂᐠ, ᐊᓂᑯ ᒥᓴᐘᐨ ᐁᐃᔑᓇᑿᓂᓂᐠ 
ᑲᐏᒋ ᐱᒥᐡᑲᐘᐨ᙮ ᐊᔑᐨ ᑲᔦ ᑐᑕᒧᐏᓇᐣ ᑫᐏᒋ ᑭᑫᐣᒋᑲᑌᑭᐣ ᐊᐏᔭᐠ 
ᑲᔭᑕᐘᑲᓯᐘᐨ, ᒋᒪᒥᓄᓂᑲᑌᑭᐣ ᐊᓂᐍᐱᐏᓇᐣ ᐁᑿ ᑲᑵᒋᒋᑲᑌᑭᐣ 
ᓇᐘᐨ ᑫᒥᓄᓭᑭᐣ ᐯᔕᐱᐦᐃᑫᐏᓇᐣ ᑫᑐᒋᑲᑌᑭᐣ ᑫᐏᒋ ᒥᓄᓭᑭᐣ 
ᒥᑲᓇᐣ᙮ 

ᒋᑿᔭᑎᓂᑲᑌᐠ ᐏᑕᒪᑫᐏᓇᐣ ᑫᐏᒋ ᐏᒋᐦᐃᐍᓭᐠ 
ᒥᓄᓭᐏᓂᐠ ᐃᒪ ᐱᒧᒋᑫᐏᓂᐠ ᐃᑵᓂᐘᐣ ᐅᒋ ᑫᑯᓇᐣ 
ᐁᑿ ᐊᐏᔭᐠ ᑲᐱᒧᓇᑲᓄᐘᐨ  
26. ᐏᑕᓄᐦᑭᒥᑎᓇᓂᐘᐠ ᐏᒋᐏᑐᐏᓂᐠ ᐃᑵᓂᐘᐠ ᐊᐏᔭᐠ 
ᐃᒪ ᐃᓀᑫ ᑭᒋ ᐊᓄᐦᑭᐏ ᐅᑕᐸᓇᐠ ᐱᒧᒋᑫᐏᐣ (ᑯᑕᑭᔭᐣ ᑲᔦ 
ᐱᒧᒋᑫᐏᓂᐠ ᑲᐏᒋ ᐸᑲᒥᐡᑲᑯᐘᐨ ᐊᐏᔭᐠ), ᐊᓂᔑᓂᓂᐏ 
ᑕᔑᑷᓇᐣ ᐁᑿ ᐱᒧᒋᑫᐏᓇᐣ ᐁᑿ ᑯᑕᑭᔭᐠ ᐊᐏᔭᐠ ᑲᐏᑐᑕᒧᐘᐨ 

ᐃᐍᓂ, ᒋᐏᒋᑭᑫᐣᒋᑲᑌᑭᐣ ᑲᔭᑕᐘᑲᓯᐘᐨ ᐊᐏᔭᐠ, ᐃᒪ ᐊᐃᔑ 
ᓇᐱᓭᐠ ᐅᐣᑌᕑᐃᐅ ᑲᒪᐍᓀᐦᐊᒧᐘᐨ ᑲᔭᑕᐘᑲᓯᐘᐨ ᐊᐏᔭᐠ 
ᐘᐍᓇᐦᒋᑫᐏᓂᐠ᙮ ᑫᒋᓇᐨ ᐊᓂᔑᓂᓂᐏ ᐘᐸᒋᑫᐏᓂᐠ ᒋᔭᐸᑕᐠ 
ᐃᒪ ᑲᐃᔑᒪᐏᓀᐦᐃᑲᑌᐠ ᑲᔭᑕᐘᑲᓯᐘᐨ ᐊᐏᔭᐠ ᑐᑕᒧᐏᓇᐣ 
ᐁᑿ ᐃᑵᓂᐘᐣ ᑐᑕᒧᐏᓇᐣ ᐁᓇᐸᓀᓯᑭᐣ ᐃᐍ ᑲᓄᒋᑫᐏᓂᐠ 
ᐃᐍ ᐅᓇᑯᓂᑫᐏᓂᐠ ᒥᓯᐍ ᐊᐦᑭᐠ ᓇᓇᑕᐘᐸᒋᑫᐏᓂᐠ ᐃᒪ 
ᑲᐃᔑᐘᓂᐦᐊᑲᓄᐘᐨ ᐁᑿ ᑲᓂᐦᓴᑲᓄᐘᐨ ᐊᓂᔑᓂᓂᐏ ᐃᑵᐘᐠ 
ᐁᑿ ᐃᑵᓭᓴᐠ (MMIWG) ᐏᑕᒪᑫᐘᓯᓇᐦᐃᑫᐏᓇᐣ, ᐃᐍ ᑲᔦ 
ᒥᓯᐍ ᐱᑯ ᑭᑭᓄᐦᐊᒪᑫᐏᐣ ᐁᑿ ᑫᐏᒋ ᑭᑫᐣᒋᑲᑌᐠ ᑐᑕᒧᐏᓇᐣ 
ᐁᑿ ᑭᑭᓄᐦᐊᒪᑫᐏᓇᐣ ᐃᑵᓂᐘᐠ ᐅᒋ ᓂᑲᓂᐠ ᑲᑕᓇᓄᐦᑭᐘᐨ᙮ 
ᒪᒋᑕᐏᓇᐣ ᐅᑲᑭᑲᓇᐘᐸᑕᓇᐘ ᒪᔭᒼ ᐱᒧᓂᐍᐏᓂᐠ ᐁᑿ 
ᐱᒥᐡᐠᑲᐏᓂᐠ ᑲᐃᔑᑕᑿᑭᐣ ᑐᑲᐣ ᑭᒋ ᐅᑕᐸᓇᐠ ᒣᒣᒋᑲᒋᑫᐏᑲᒥᑯᐣ, 
ᐊᓂᐍᐱᐏᓇᐣ, ᐱᑿᒋᔭᐦᐃᐠ ᐱᒥᓭᐏᑲᒥᑯᐣ ᐁᑿ ᐃᒪ ᐱᐠᓯᔭᐦᑭᐏ 
ᑎᐯᐣᒋᑫᐏᓂᐠ ᓇᐣᑕ ᐏᒋᑎᐸᐦᐃᑫᐏᓂᐠ ᐃᐍ ᐅᒋ ᐃᐡᑯᑌᐏᑕᐸᓂᐠ, 
ᑭᒋᒋᒪᓂᐠ ᐁᑿ ᑯᑕᑭᔭᐣ ᐱᒥᐡᑲᐏᓂᐠ ᐱᒧᒋᑫᐏᓇᐣ᙮ ᐱᐠᓯᔭᐦᑭ 
ᐅᑲᐱᒥᐣᔕᐦᐊᓇᐘ ᑫᐏᒋ ᐃᓯᓭᓂᐠ ᒋᒥᓄᓭᑐᐘᒋᐣ ᐅᑵᓂᐘᐣ 
ᑲᐃᔑ ᐊᐦᑌᐦᑭᐣ ᑐᑲᐣ ᐘᔭᑎᓂᑲᑌᑭᐣ ᓇᐘᐨ ᒋᒥᓄᐘᔑᑭᐣ ᑲᐃᔑ 
ᑭᐱᒋᐘᐨ ᐅᑕᐸᓇᐠ ᐘᐡᑌᓂᑲᓇᐣ, ᒋᐊᑯᑲᒋᑲᑌᑭᐣ ᒐᑲᑌᐦᐢᒋᑲᓇᐣ, 
ᒋᐸᐡᑯᑲᐦᐃᑲᓂᐘᐠ ᑫᐏᒋ ᐸᔭᑌᓇᑿᐠ ᐁᑿ ᒋᔭᑯᑲᒋᑲᑌᑭᐣ ᒥᓯᐍ ᐊᐦᑭᐠ 
ᐊᐏᔭᐠ ᑲᔭᑕᐘᓯᐘᐨ ᒪᒋᑭᑐᐣ ᐊᑭᑕᓱᐣ᙮

27. ᒋᓇᑭᓂᑲᑌᐠ ᑲᑕᑿᐠ  ᐯᔓᐨ 
ᒪᒪᑕᐘᐱᑯᐠ ᐏᑕᒪᑫᐏᓇᐣ, ᑫᐏᒋ 
ᑭᑫᐣᑕᒧᐘᐨ ᑲᐱᒥᐡᑲᐘᐨ ᐊᐏᔭᐠ ᑲᐃᔑᐍᐸᐠ 
ᐃᐍ ᐅᑕᐸᓂᒥᑲᓇ, ᐃᐍ ᑲᔦ ᑲᐃᔑ 
ᐸᐸᓂᓂᑫᓇᓂᐘᐠ, ᒥᑲᓇ ᐁᑿ ᐊᑿᒋᐠ 
ᑲᐃᔑᐍᐸᐠ, ᑕᐘᐦᑯᓀᐦᐃᑫᐏᓇᐣ ᑲᐃᔑ 
ᑕᑿᑭᐣ ᐁᑿ ᐊᓄᐦᑭᐏᓇᐣ ᑲᑕᔑᑐᒋᑲᑌᑭᐣ, 
ᑫᐏᒋ ᑭᑫᐣᑕᒪᐏᓂᐠ ᐅᓀᐣᒋᑲᑌᐠ ᐱᒥᐡᑲᐏᓂᐠ᙮ 
ᐅᐣᑌᕑᐃᐅ ᑲᔦ ᐅᒣᒣᒋᑲᑐᓇᐘ ᑫᑭ ᐃᓯᓭᑵᐣ 
ᐃᐍ: 

• ᒋᒪᒥᓄᓂᑲᑌᐠ ᐯᔓᐨ ᒪᒪᑕᐘᐱᑯᐠ 
ᐅᐡᑭ ᐏᑕᒪᑫᐏᓇᐣ ᐃᐍ ᐅᒋ 
ᐱᒥᐢᑲᐏᓂᐠ ᐁᑿ ᐊᑿᒋᐠ ᑲᐃᔑᐍᐸᐠ 
ᐃᒪ ᐅᐣᑌᕑᐃᐅ 511 ᑲᑵᒋᒋᑲᑌᐠ 
ᑲᔭᓂ ᒧᐦᑭᒪᑲᐠ ᐃᐍ ᒪᒪᑕᐘᐱᑯ 
ᐊᐸᒋᒋᑲᓇᐣ ᐁᑿ ᐏᒋᐏᑐᐏᓂᐠ ᐃᐍ 
ᐅᒋ ᒪᐘᑐᐘᓯᓇᐦᐃᑫᐏᓇᐣ ᐅᑿᔭᑎᓂᑫᐠ 
ᑐᑲᐣ ᐘᐃᐢ᙮ 

• ᒋᐏᓇᐦᑌᐠ ᐏᒋᐏᑐᐣ ᐃᑵᓂᐘᐠ 
ᐅᒋ ᐅᑌᓇᐦᓭᓴᐣ ᐁᑿ ᐊᓂᔑᓂᓂᐏ 
ᑕᔑᑫᐏᓇᐣ ᒋᒣᒣᒋᑲᒋᑲᑌᑭᐣ ᐱᒥᐡᑲᐏᓂᐠ 
ᐏᑕᒪᑫᐘᓯᓇᐦᐃᑫᐏᓇᐣ ᒋᒪᒪᐏᓂᑲᑌᑭᐣ 
ᐁᑿ ᒋᑲᑵᒋᒋᑲᑌᑭᐣ ᐱᒧᒋᑫᐏᓂᐠ ᑫᑭ 
ᐃᓯᓭᐘᑵᐣ ᒋᒪᒥᓄᓂᑲᑌᑭᐣ ᑲᐱᒧᒋᑲᑌᑭᐣ 
ᑫᑯᓇᐣ ᐁᑿ ᑲᐱᒧᓇᑲᓄᐘᐨ ᐊᐏᔭᐠ ᐁᑿ 
ᑲᐱᒧᒋᑲᑌᑭᐣ ᐏᒋᐦᐃᐍᐏᓇᐣ᙮ 

ᑕᐱᒥ ᐊᓄᐦᑲᑌᐘᐣ ᒋᒪᒥᓄᓂᑲᑌᐠ 
ᐱᐳᓂ ᐸᒥᒋᑫᐏᐣ ᐃᒪ ᑭᐍᑎᓄᐠ 
ᐅᑕᐸᓂᒥᑲᓇᐣ 

28. ᒋᐏᓇᐦᒋᑲᑌᑭᐣ ᐊᔨᓇᓀᐅ ᐅᐡᑭᒥᑲᓇ 

ᐊᑿᒋᐠ ᑲᐃᔑᐍᐸᐠ ᐏᑕᒪᑫᐏᓇᐣ ᐱᒧᒋᑫᐏᐣ 
ᐊᓄᐦᑭᐏᑲᒥᑯᐣ ᐃᒪ ᐅᑕᐸᓂᒥᑲᓇᐣ ᐯᔑᑯᔕᑊ 
ᐁᑿ ᓂᔁᓱᔕᑊ  ᐃᐍ ᒪᒪᐅ ᓂᐏᔕᑊ ᐅᐡᑭ 
ᐊᓄᐦᑭᐏᑲᒥᑯᐣ ᐃᒪ ᑭᐍᑎᓄᐠ ᐅᐣᑌᕑᐃᐅ 
ᐃᐍ ᑲᔦ ᓂᑯᑢᓱᔕᑊ ᐊᓄᐦᑭᐏᑲᒥᑯᓴᐣ 
ᒥᓯᐍ ᐱᑯ ᐃᒪ ᑭᐍᑎᓄᐠ ᐅᐣᑌᕑᐃᐅ᙮ 
ᐅᑵᓂᐘᐣ ᑲᓇᑭᓂᑲᑌᑭᐣ ᐊᑿᒋᐠ ᑲᐃᔑᐍᐸᐠ 
ᐏᑕᒪᑫᐏ ᐊᓄᐦᑭᐏᑲᒥᑯᐣ ᑕᑿᔭᑎᓂᑫᒪᑲᓄᐣ 
ᑫᐏᒋ ᐃᓄᓭᐠ ᐏᒋᑲᑌᐠ ᑫᐃᔑᐍᐸᐠ ᑫᐏᒋ 
ᐏᒋᐦᐃᑯᐘᒋᐣ ᐅᑕᓄᐦᑭᐏᐱᒧᒋᑫᐠ ᑫᐃᔑ 
ᓇᑭᐡᑲᒧᐘᐨ ᒥᓄᓭᐏᓂᐠ ᐃᑵᓂᐘᐣ ᐊᑿᒋᐠ 
ᑲᐃᔑᐍᐸᑭᐣ᙮

29. ᒋᓇᑭᓂᑲᑌᐠ ᑲᐃᔑ ᐊᐸᒋᒋᑲᑌᐠ 
ᐃᐍ ᒣᑿᒼ ᓂᐦᑭᓯᑫᐘᐳ ᒷᔦ ᑭᒋ ᐃᔑᐍᐸᐠ 
ᑫᐏᒋ ᐍᒋᓭᐠ ᒋᑕᐘᐦᑯᓀᐦᐃᑲᓂᐘᐠ ᑲᐃᐡᑿ 
ᑭᒋᓱᐱᑿᐠ᙮

30. ᑕᐱᒥ ᐅᐡᑭᒋᑲᑌᐘᐣ ᐱᐳᓂ 
ᐸᒥᒋᑫᐏ ᐊᓄᐦᑭᐏ ᐱᒧᒋᑫᐏᓇᐣ, ᐃᑵᓂᐘᐣ 
ᐣᑲᔦ ᓇᑭᓂᑲᑌᑭᐣ ᐊᐸᒋᒋᑲᓇᐣ ᑲᐃᔑ 
ᓇᑕᐍᐣᒋᑲᑌᑭᐣ᙮ 

31. ᑕᒥᓄᓭᒋᑲᑌ ᐅᑕᐸᓂᒥᑲᓇᐣ 11 ᐁᑿ 
17 ᑲᐱᐳᐠ ᒋᑲᑵᒋᒋᑲᑌᐠ ᐱᒧᒋᑫᐏᐣ ᑫᐏᒋ 
ᑭᑫᐣᒋᑲᑌᐠ ᑭᐡᐱᐣ  ᐊᐘᔑᒣ ᒪᒥᓄᓂᑫᐏᓇᐣ 
ᐃᒪ ᐸᒥᒋᑫᐏᓂᐠ ᑲᐃᔑ ᐅᓇᐦᑌᐠ ᐁᑿ 
ᒋᐘᐸᒋᑲᑌᑭᐣ ᐃᒪ ᐃᓀᑫ ᑫᑭᐏᒋ ᒥᓄᓭᑭᐸᐣ 
ᒋᐃᐡᐱᓂᑲᑌᑭᐣ ᐱᐳᓂ ᐱᒥᐸᒥᒋᑫᐏᓇᐣ 
ᑲᐃᔑ ᐅᓇᐦᑌᑭᐣ ᒣᑿᐨ᙮ ᐅᐍ ᑲᑵᒋᒋᑫᐏᐣ 
ᑕᑲᓇᐘᐸᒋᑫᒪᑲᐣ ᐃᒪ ᐊᐣᑎ ᐅᑕᓄᐦᑭᐏ 
ᐱᒧᒋᑫᐠ ᑲᑭᔑ ᐊᓂᒥᐦᑐᐘᒋᐣ ᒋᓇᑭᐡᑲᒧᐘᐨ 
ᐅᑯᒪᐏᓇᐠ ᐅᑐᓇᒋᑫᐏᓂᐘᐠ᙮

ᒋᒪᒥᓄᓂᑲᑌᐠ ᐃᐍ ᒥᓄᓭᐏᓂᐠ 
ᐃᒪ ᑭᐍᑎᓄᐠ ᐅᐣᑌᕑᐃᐅ ᒥᑲᓇ 
ᐱᒧᒋᑫᐏᓂᐠ 

32. ᑕᐱᒥ ᐏᒋᐦᐃᐍᐘᐠ ᔓᓂᔭᐏᓇᐠ 
ᐏᒋᐦᐃᐍᐏᓂᓂ ᐃᒪ ᐅᐡᑭᔭᐦᐃᐠ, ᑲᑭᔑ 
ᒪᒥᓄᓂᑲᑌᑭᐣ ᐁᑿ ᐘᐍᐡᒋᑲᑌᑭᐣ 
ᐊᓂᐍᐱᐏᓇᐣ ᐃᒪ ᑭᐍᑎᓄᐠ, ᐃᐍ ᑲᔦ 
ᒋᓇᑭᓂᑲᑌᑭᐣ ᐊᓄᐦᑭᐏ ᐅᑕᐸᓇᐠ 
ᑲᑕᔑᑭᐱᒋᐘᐨ ᐁᑿ ᒥᓄᓭᐏᓂᐠ 
ᒪᒥᓄᓂᑫᐏᓇᐣ᙮ ᐊᓂᐍᐱᐏᓇᐣ 
ᐅᑿᔭᑎᓇᒷᐘᐣ ᑲᐱᒥᐡᑲᓂᐨ ᐁᑿ ᑭᒋ 
ᐅᑕᐸᓇᐣ ᑲᐱᒼᐱᓯᐘᐨ ᑲᐃᔑ ᒥᓄᓭᓂᐠ ᒋᑕᔑ 
ᐊᓂᐍᐱᐘᐨ, ᒋᒣᒣᒋᑲᐦᐊᐘᐨ ᐅᑐᑕᐸᓂᐘᐣ 
ᓇᐣᑕ ᒋᑕᔑ ᐱᐦᐅᐘᐨ ᒣᑿᐦ ᐊᑿᒋᐠ ᑲᑭᒋ 
ᐃᔑᐍᐸᓂᓂᐠ ᑲᒪᒋᑭᔑᑲᓂᐠ᙮

ᔓᓂᔭᐏ ᐏᒋᐦᐃᐍᐏᐣ ᐃᑵᓂᐘᐣ ᐅᒋ 
ᐊᓂᐍᐱᐏᓇᐣ 

ᐱᐠᓯᔭᐦᑭ ᐅᑐᐡᑐᓇᐘ ᒥᑕᓱ ᐅᐡᑭ 
ᐊᓂᐍᐱᐏᓇᐣ ᐁᑿ ᑲᔦ 11 ᐊᓂᐍᐱᐏᓇᐣ 

ᐊᔕ ᑲᑕᑿᑭᐣ ᒋᐘᐍᐡᒋᑲᑌᑭᐣ ᓇᐣᑕ 
ᒋᓇᑭᒋᑲᑌᑭᐣ ᐃᒪ ᑭᐍᑎᓄᐠ ᐅᐣᑌᕑᐃᐅ᙮ 

ᐅᐍ ᑲᔦ ᐅᑯᒪᐏᓇᐠ ᐅᐘᐍᓇᐦᒋᑫᐏᓂᐘᐣ 
ᑫᐏᒋ ᒥᓄᑌᐱᓂᑲᑌᑭᐣ ᑕᔑᑫᐏᓇᐣ, 

ᒋᐏᐡᒋᑲᑌᑭᐣ ᑫᒥᓄᓭᑭᐣ ᐅᑕᐸᓂᒥᑲᓇᐣ, 
ᐁᑿ ᒋᐱᒧᓇᑲᓄᐘᐨ ᐊᐏᔭᐠ ᐁᑿ 

ᒋᐱᒧᒋᑲᑌᑭᐣ ᑫᑯᓇᐣ ᒥᓯᐍ ᑲᐃᔑ 
ᑲᑲᑫᔭᐠ ᐃᐍ ᐱᐠᓯᔭᐦᑭ᙮ ᑲᐃᓇ ᐃᑵᓂᐘᐣ 
ᐱᒧᒋᑫᐏᓇᐣ ᑕᑭᐡᒋᑲᑌᐘᐣ ᒣᑿᐨ 2025 

ᐊᐦᑭᐘᐠ᙮

33. ᐅᐣᑌᕑᐃᐅ ᐅᑭᒪᒋᑐᓇᐘ ᓂᑲᓂ 
- ᐸᔭᑭᓂᑫᐏᓂᓂ (ᑲᑭᑕᐏᐱᒼᐱᓯᐣ) ᐃᒪ 
ᐱᐠᓯᔭᐦᑭᐠ ᓂᐦᓱᒥᑕᓇᓂᔓᔕᑊ ᑭᒋᐅᑕᐸᓇᐠ 
ᒣᒣᒋᑲᒋᑫᐏᑲᒥᑯᐣ (TIS)᙮ ᐱᐠᓯᔭᐦᑭ ᑕᐱᒥ 
ᐏᒋᐦᐃᐍ ᐃᒪ ᔓᓂᔭᐏ ᐏᒋᐦᐃᐍᐏᓂᐠ ᐃᒪ 
ᐊᓄᐦᑭᐏ ᐅᑕᐸᓇᐠ ᒣᒣᒋᑲᒋᑫᐏᑲᒥᑯᐣ 
ᐃᒪ ᒥᓯᐍ ᐱᑯ ᑭᐍᑎᓄᐠ ᑫᒋᓇᐨ ᐊᓄᐦᑭᐏ 
ᐅᑕᐸᓇᐠ ᑲᔭᐸᒋᑐᐘᐨ ᐅᑕᐸᓂᒥᑲᓇᓂ 
ᒋᒥᓄᓭᐘᐨ ᐱᒼᐸᐣᒋᑫᐏᓂᐠ ᑲᐃᓯᓭᐘᐨ᙮

ᐱᐠᓯᔭᐦᑭ ᐅᑲᑵᒋᑐᓇᐘ ᑲᓇᑭᒋᑲᑌᓂᐠ 
ᑲᒣᒣᒋᑲᒋᑫᒪᑲᑭᐣ ᒪᒪᑕᐘᐱᑯ ᐊᐸᒋᒋᑲᓇᐣ 
ᐃᒪ ᓂᐘᔦᐠ ᑭᒋᐱᒥᑕᐱᐏ ᐅᑕᐸᓇᐠ 
ᒣᒣᒋᑲᒋᑫᐏᑲᒥᐅᐣ ᒥᓯᐍ ᐅᐣᑌᕑᐃᐅ 
ᑲᓇᓇᑕᐘᐸᒪᑲᓇᐅᐘᐨ ᑲᔦᐱᑯ ᑲᒪᒋᓭᐘᑵᐣ 
ᐅᑕᐸᓇᐠ ᑲᐃᔑᓭᐘᐨ ᑐᑲᐣ ᑲᒪᒋᓭᑭᐣ 
ᑭᐱᒋᐍᐱᐡᑭᑫᐏᓇᐣ ᓇᐣᑕ ᐅᑕᐸᓂᓯᑕᐣ᙮ 
ᑲᐃᐱᒥᐣᔕᐦᐃᑲᑌᐠ ᐃᐍ ᒣᒣᒋᑲᒋᑫᐏᐣ ᐃᐍ 
ᐅᒋ ᒪᒪᑕᐘᐱᑯ ᐊᐸᒋᒋᑲᓇᐣ ᐃᒪ ᐅᐱᒥᓭᐠ 
ᐊᐳᐏᓂᐠ, ᐅᑯᒪᐏᓇᐠ ᐅᑲᒪᒥᑐᓀᐣᑕᓇᐘ 
ᑭᐡᐱᐣ ᑫᔭᓴᑲᓄᐘᑵᐣ ᐸᐸᑲᐣ ᐊᐳᐏᓂᐠ᙮

34. ᑕᐱᒥᓇᓇᑲᑕᐘᐸᒋᑲᑌᐘᐣ 
ᑫᑭᐏᒋ ᒪᒥᓄᓂᑲᑌᑿᐸᐣ ᒥᓯᐍ ᐱᑯ 
ᐁᑿ ᑫᐃᔑᒥᓄᐘᔑᐠ ᐊᓯᓂᐏᒥᑲᓇ 
ᐯᔕᐱᐘᓯᓇᐦᐃᑫᐏᓇᐣ ᐁᑿ ᐱᒼᐱᓱ 
ᐱᒧᒋᑫᐏᓇᐣ ᐊᐸᒋᒋᑲᓇᐣ ᓇᐘᐨ 
ᑫᑭᑭᓄᐍᐱᒪᑕᑭᐣ, ᒋᓇᑿᑭᐣ ᐁᑿ ᑫᐏᒋ 
ᐱᒼᐱᑌᑭᐣ ᑫᐏᒋ ᒥᓄᓭᓇᓂᐘᐠ ᐃᒪ 
ᐱᐠᓯᔭᐦᑭᐠ ᐅᑕᐸᓂᒥᑲᓇᐠ᙮ ᐅᐍ ᑲᔦ 
ᐱᐠᓯᔭᐦᑭᐏ ᐊᓯᓂᐏ ᒥᑲᓇᐠ ᐯᔑᐱᐦᐃᑫᐏᓇᐣ 
ᑲᑲᑵᒋᒋᑲᑌᑭᐣ ᒋᔭᐸᒋᒋᑲᑌᑭᐣ ᐊᓂᒥᐊᓯᓂᑲᐠ 
ᑲᐃᔑᐯᔑᐱᐦᐃᑫᓇᓂᐘᐠ ᐁᑿ ᐸᐸᑲᐣ ᑐᑲᓇᐣ 
ᔓᐱᐦᐃᑲᓇᓂᒪ ᑭᐍᑎᓄᐠ ᐅᑕᐸᓂᒥᑲᓇᐠ᙮

35. ᒋᓇᐱᒣᒣᒋᑲᒋᑲᑌᐠ ᑲᐃᔑ 
ᐊᔓᐡᑲᑌᐊᓂᐘᐠ ᒥᑲᓇᐠ ᐃᒪ ᑭᐍᑎᓄᐠ 
ᐘᐸᓄᐠ ᐅᐣᑌᕑᐃᐅ ᐃᐍ ᐅᑕᐸᓂᒥᑲᓇ 
ᐱᒧᒋᑫᐏᐣ ᑫᑲᐟ ᒥᓯᐍ ᑲᓂᔢᐸᓀᑕᒧᐠ᙮ ᐅᐍ 
ᓇᐱᑲᓇᐘᐸᒋᑫᐏᐣ ᑕᐏᒋᐦᐃᐍᓭ ᒪᒥᓄᓂᑲᑌᐠ 
ᐅᑕᐸᓂᒥᑲᓇ ᒥᓄᓭᐏᐣ ᐁᑿ ᑕᐏᒋᐦᐃᐍᓭ 
ᐃᒪ ᐘᐍᓇᐦᒋᑲᑌᐠ ᐊᓄᐦᑭᐏ ᐘᐍᓇᐦᒋᑫᐏᓂᐠ 
ᒋᒪᒥᓄᓂᑲᑌᐠ ᐁᑿ ᒋᐏᐡᒋᑲᑌᐠ ᑲᐃᔑ 
ᐊᔓᐡᑲᑎᓇᓂᐘᐠ ᒥᑲᓇᐠ ᐃᒪ ᑲᐃᔑ 
ᓂᑲᓀᐣᑕᑿᑭᐣ ᐃᓀᑫ᙮ 

36. ᒋᓇᑭᐡᑲᑌᑭᐣ ᐅᐡᑭ ᐅᑯᒪᐏᓇᐠ 
ᓇᑕᐍᐣᒋᑫᐏᓇᐣ ᐃᒪ ᐱᐘᐱᑯᒥᑲᓇᐠ 
ᒥᓄᓭᐏᓂᐠ ᐅᓇᑯᓂᑫᐏᐣ,  
ᒋᑌᐻᑕᑎᓇᓂᐘᑭᐣ ᐃᐍ ᐱᐘᐱᑯᒥᑲᓇᐠ 
ᒋᐅᐡᑭᑐᐘᐨ ᒥᓯᐍ ᐱᑯ ᐊᔓᐡᑲᐏᓇᐣ ᐃᒪ 
ᐊᐸᒋᒋᑫᐏᓇᐣ ᒥᑲᓇᐠ ᒋᐏᒋ ᓇᑭᓂᑲᑌᐠ 
ᒥᓄᓭᐏᐣ ᐃᒪ ᐱᐘᐱᑯᒥᑲᓇᐠ ᑲᐃᔑ 
ᐊᔓᑕᒧᑭᐣ ᐁᑿ ᑫᑭᐏᒋ ᐃᔕᓂᐘᐠ ᐃᒪ 
ᐅᑯᒪᐏᓂᐊᐦᑭᐠ᙮ 

ᔓᓂᐘᐃ ᐏᒋᐦᐃᐍᐏᓂᐠ ᐃᐍ ᐅᒋ 
ᒣᒣᒋᑲᒋᑫᐏᐣ ᑭᐱᒋᐏᓇᐣ

ᐅᐡᑭ ᑭᒋᐊᓄᐦᑭᐏ  ᐅᑕᐸᐣ 
ᒣᒣᒋᑲᒋᑫᐏᑲᒥᐠ ᐅᓇᓯᓇᐦᐃᑲᑌ ᐃᒪ 
ᐅᑕᐸᓂᒥᑲᓇᐠ 11/17, ᐘᐸᓄᐠ ᐃᒪ 
ᐃᓀᑫ ᑕᐣᑎᕑ ᐯ᙮ ᑊ ᐅᐍ ᐅᐡᑭ ᑐᑕᒧᐏᓂᐠ 
ᐅᑲᐏᒋ ᐏᒋᐦᐃᑯᓇᐘ ᔑᒪᑲᓂᔕᐠ 
ᒋᒣᒣᒋᑲᐦᐊᐘᐨ ᑭᒋᐊᓄᐦᑭᐏ ᐅᑕᐸᓇᐣ 
ᑲᐱᒥᐡᑲᓂᐨ ᓀᑲᐱᐘᓄᐠ ᑲᐃᐱᓯᓂᐨ 
ᐃᐍᑎ ᐊᐦᐱᐣ ᑕᓂᕑ ᐯ᙮  ᑲᔦᑕᐡ, 
ᑲᐃᔑᐘᐍᓇᐦᑌᐦᑭᐣ ᓇᓇᑲᒋᒋᑫᐏᓇᐣ 
ᐃᑵᓂᐘᐠ ᐅᒋ ᑭᒋᐊᓄᐦᑭᐏ ᐅᑕᐸᓇᐠ 
ᑭᐊᔑᑎᓂᑲᑌᐘᐣ ᐃᒪ ᑲᐃᔑ ᐅᓂᓂᑲᑌᑭᐣ 
ᐊᓂᐍᐱᐏᓂᐠ ᒋᑿᔭᑎᓇᒷᑲᓄᐘᐨ 
ᐅᐱᒼᐱᓱᐠ ᐁᑿ ᔑᒪᑲᓂᔕᐠ ᑫᐃᔑ 
ᒥᓄᓭᓂᐠ ᑫᑕᔑ ᒣᒣᒋᑲᐦᐊᐘᐨ ᑭᒋ 
ᐊᓄᐦᑭᐏ ᐅᑕᐸᓇᐣ ᒥᓯᐍ ᐃᒪ ᑭᐍᑎᓄᐠ 
ᐅᑕᐸᓂᒥᑲᓇᐠ ᐱᒧᒋᑫᐏᓂᐠ᙮

37. ᒋᐏᑕᓄᐦᑭᒥᑎᓇᓂᐘᐠ ᐅᑌᓇᐦᓭᓴᐣ 
ᐁᑿ ᐊᐏᔭᐠ ᐱᑯ ᑲᐏᑕᓄᐦᑭᒥᑎᐘᐨ 
ᐏᒋᐏᑐᐏᓂᐠ ᒋᒪᒥᓄᓇᒧᐘᐨ ᐘᐡᑌᓂᑫᐏᓇᐣ 
ᐃᒪ ᒥᑲᓇᐠ/ᐱᐘᐱᑯᒥᑲᓇᐠ ᐊᔓᐡᑲᐏᓂᐠ, 
ᐅᐱᒥᐡᑲᐠ ᑲᐃᔑᐊᓴᐘᐨ ᐅᑐᑕᐸᓂᐘᐣ 
ᐁᑿ ᐊᓂᐍᐱᐏᓂᐠ, ᐁᑿ ᒋᒥᐦᑲᑌᑭᐣ ᑫᐏᒋ 
ᒪᒪᐏᓂᑲᑌᑭᐣ ᐸᐸᑲᐣ ᑫᑯᓇᐣ ᐃᐡᑯᑌᐏᓂᐠ 
ᑐᑲᐣ ᐱᓱᒼ ᒐᑲᓯᑫᐏᓂᐠ ᑲᐏᒋᐡᑯᑌᓭᐠ ᐃᒪ 
ᐱᑿᒋᔭᐦᐃᐠ ᐃᓀᑫ᙮

38. ᑕᐱᒥᐏᑕᓄᐦᑭᒪᑲᓄᐘᐠ ᑕᔑᑫᐏᓂᐠ 
ᐅᑌᓇᐦᓭᓴᐣ, ᐅᑌᓇᐣ ᐁᑿ ᐊᐏᔭᐠ ᐱᑯ 
ᐊᓄᐦᑭᐏ ᐏᒋᐏᑐᐏᓂᐠ ᒋᐏᓇᓯᓇᐦᐊᒧᐘᐨ 
ᐁᑿ ᒋᐊᑯᑲᑐᐘᒋᐣ ᐘᐡᑌᓂᑲᓇᐣ ᐃᒪ 
ᑫᑕᔑᐏᑐᐘᐨ ᐃᑵᓂᐘᐠ ᑲᐏᒋᐏᑎᐘᐨ 
ᑲᑭᑌᐻᑕᐃᐘᐨ ᒋᐱᒧᑐᐘᐨ ᐃᐍᓂ 
ᐱᒥᐸᒥᒋᑫᐏᓂᓂ ᐃᒪ ᐘᐡᑌᓂᑫᐏᓂᐠ᙮ 

39. ᑭᔭᐱᐨ ᒋᐱᒥ ᐅᑕᐱᓂᑲᑌᐠ 
ᓇᓇᑲᑕᐘᐸᒋᑫᐏᐣ  ᑫᐏᒋ ᑭᑫᐣᒋᑲᑌᑭᐣ 
ᑐᒋᑫᐏᓇᐣ ᒪᒥᓄᓂᑲᑌᑭᐣ ᐱᒥᐡᑲᐏᓂᐠ 
ᒥᓄᓭᐏᐣ, ᐊᔭᑿᓂᓯᐏᐣ ᐁᑿ ᒋᑌᐱᓂᑫᐘᐨ 
ᑲᓂᓇᒥᔭᐘᐨ ᐁᑿ ᑲᑯᐸᑎᔁᐨ ᐊᐏᔭᐠ ᑐᑲᐣ 
ᑭᒋᐦᐊᐠ, ᐸᑭ ᑲᐏᒋᔁᐨ ᐊᐏᔭᐠ, ᐁᑿ ᑯᑕᑭᔭᐠ 
ᑲᔦ᙮ 

ᐏᒋᒋᑲᑌᑭᐣ ᑭᐍᑎᓄᐠ ᐅᐣᑌᕑᐃᐅ 
ᐅᑌᓇᓭᐦᓴᐣ ᐱᒥᓭᐏᑲᒥᑯᐣ 

40. ᑕᒣᒣᒋᑲᒋᑲᑌᐘᐣ ᑫᑭᐏᒋ 
ᐏᒋᒋᑲᑌᑿᐸᐣ ᐅᑌᓇᐦᓭᓴᐣ ᐱᒥᓭᐏᑲᒥᑯᐣ 
ᐃᐍ ᐅᒋ ᑲᐃᓇᐅᐦᑭᒪᑲᑭᐣ ᒋᑿᔭᑎᓇᒧᐘᐨ 
ᑲᑭᒋᓀᐣᑕᑿᓂᓂᑭᐣ ᑐᑕᒧᐏᓇᐣ ᑐᑲᐣ 
ᐱᐠᓯᔭᐦᑭᐏ ᐱᒥᓭᐏᓂᐠ  ᐊᑕᐍᐦᐃᑫᐏᐣ, 
ᐊᑯᓯᐏᐱᒥᓭᐏᐣ ᐁᑿ ᔑᒪᑲᓂᔑᐏᓂᐠ, ᐁᑿ 
ᑲᔦ ᒋᐱᒧᓇᑲᓄᐘᐨ ᐊᐏᔭᐠ ᐁᑿ ᒋᐱᒧᒋᑲᑌᑭᐣ 
ᑫᑯᓇᐣ ᒥᓯᐍ ᐃᒪ ᑭᐍᑎᓄᐠ᙮

ᐅᐣᑌᕑᐃᐅ 511 ᒪᒪᑕᐘᐱᑯᐢ ᐊᐸᒋᒋᑲᐣ 
ᐅᑿᔭᑎᓇᒷᐘᐣ ᑭᒋᐅᑕᐸᓇᐣ ᑲᐱᒼᐱᓱᐘᐨ ᐃᐍᓂ 
ᑲᐃᔑᐘᐏᐡᑭᒋᑲᑌᓂᑭᐣ ᐊᓂᐍᐱᐏᓇᐣ ᐏᑕᒪᑫᐏᓂᐠ᙮

ᐅᐣᑌᕑᐃᐅ 511 ᒪᒪᑕᐘᐱᑯᐢ ᐊᐸᒋᒋᑲᐣ ᐅᑿᔭᑎᓇᒷᐘᐣ ᑲᑭᓇ ᐅᐱᒼᐱᓱᐣ 
ᐅᐡᑭᐏᑕᒪᑫᐏᓇᐣ ᑲᐃᔑᐱᐦᑕᐦᐅᑎᐘᐨ ᐅᑕᐸᓇᐠ, ᑫᑯᓇᐣ ᑲᐃᔑᓭᑭᐣ, 
ᑲᑕᓇᓄᐦᑭᓇᓂᐘᐠ, ᑲᑕᓯᐘᐨ ᐅᑕᐸᓇᐠ ᐃᑲᓇᐠ, ᐁᑿ ᑲᐃᔑᐍᐸᐠ ᐃᒪ 
ᐅᐣᑌᕑᐃᐅ ᐅᑕᐸᓂᒥᑲᓇᐠ᙮ 

ᐁᑲ ᑲᑎᐸᐦᐃᑲᑌᐠ ᐃᐍ ᐅᐣᑌᕑᐃᐅ 511 ᒪᒪᑕᐘᐱᑯᐢ ᐊᐸᒋᒋᑲᐣ 
ᐅᑿᔭᑎᓇᒷᐘᐣ ᐅᐱᒼᐱᓱᐣ ᔐᒪᐠ ᐏᑕᒪᑫᐏᓇᐣ ᑫᓇᑕᐍᐣᑕᒧᐘᐨ ᒣᑿᐨ 
ᐱᒥᐡᑲᐘᐨ ᒥᓯᐍ ᐃᒪ ᐱᐠᓯᔭᐦᑭᐠ᙮ ᐅᐍ ᒪᒪᑕᐘᐱᑯᐢ ᐊᐸᒋᒋᑲᐣ ᓇᑯᑐᒪᑲᐣ 
ᒐᑲᑌᐢᒋᑲᓇᐣ ᐃᒪ ᐅᒋ ᐊᐘᔑᒣ ᓂᑯᑢᓱᒥᑕᓱᒥᑕᓇ ᒐᑲᑌᐦᐢᒋᑲᓇᐣ, ᑲᐍᑕᐠ 
ᒋᔭᐸᑕᐠ ᐊᐦᑭᐏᒪᓯᓇᐦᐃᑲᐣ ᑲᓇᑿᐠ, ᑲᐃᔑᐍᐸᐠ ᐊᑿᒋᐠ ᐏᑕᒪᑫᐏᓇᐣ 
ᐁᑿ ᑲᔦ ᑲᐱᒼᐱᓯᓇᓂᐘᐠ ᒣᑿᐨ ᐁᑲ ᒥᓂᒋᐣ ᒋᔭᐸᑕᑭᐣ ᑲᐏᒋᐏᑕᒪᑫᒪᑲᑭᐣ 
ᑫᑯᓇᐣ ᐏᑕᒪᑫᐏᓇᐣ ᐃᒪ᙮

ᑭᒋᑕᑿᓄᐣ ᑫᑭᐏᒋ ᐃᓯᓭᐠ ᒋᔭᒋᒋᑲᑌᐠ ᐱᒥᐡᑲᐏᓂᐠ ᐱᒧᒋᑫᐏᐣ 
ᐃᒪ ᑭᐍᑎᓄᐠ ᐅᐣᑌᕑᐃᐅ ᐃᑵᓂᐘᐣ ᐅᒋ ᐅᐡᑭᔭᐦᐃᐣ ᐁᑿ 
ᐸᐸᑲᐣ ᒪᒪᑕᐘᐱᑯ ᐊᐸᒋᒋᑲᓇᐣ᙮ ᒪᒪᑕᐘᐱᑯ ᐊᐸᒋᒋᑲᓇᐣ 
ᑕᒪᒥᓄᓂᑲᑌᐘᐣ ᑐᑲᐣ ᑲᔭᐦᐯᐣᑕᑿᑭᐣ ᒪᒪᑕᐘᐱᑯ 
ᓇᐸᐱᑫᐏᐢᒋᑫᐏᓇᐣ ᑲᑭᔕᐡᑕᐱᓭᑭᐣ ᐁᑿ ᑲᒪᒥᓄᓂᑲᑌᑭᐣ 
ᒪᒋᑭᑐᐏᓂᐠ ᐱᒧᒋᑫᐏᐣ ᑫᐏᒋ ᐍᒋᓭᐠ ᐊᐏᔭᐠ ᒋᐏᑕᐱᓇᒧᐘᒋᐣ 
ᐅᐡᑭ ᒪᒪᑕᐘᐱᑯ ᐊᐸᒋᒋᑲᓇᐣ ᐁᑿ ᓇᐘᐨ ᒋᒥᓄᐘᐍᓇᑐᐘᒋᐣ 
ᐅᐸᐸᒥᐡᑲᐏᓂᐘᐠ᙮ ᐅᐍᓂ ᑕᐏᒋ ᐃᓯᓭᐘᐠ ᒋᐍᒋᓭᓂᑭᐣ ᒣᑿᐨ 
ᒥᔑᓂᐘᔦᐠ ᑲᐏᒋ ᐱᒥᐡᑿᐘᐨ᙮ ᐃᒪ ᓂᑲᑌ ᐁᑿ ᐱᑿᒋᔭᐦᐃᐠ 
ᑕᔑᑫᐏᓂᐠ ᑕᐏᒋ ᐊᒍᓭᓂ ᐃᐍ ᒥᓂᑯᐠ ᐊᐦᑯ ᑲᐏ ᐸᐸᒥᐡᑲᐘᐨ 
ᐘᐦᓴ ᐁᑿ ᒋᓇᑭᓂᑲᑌᐠ ᑕᔑᑫᐏᓂᐠ ᐁᑿ ᑌᑎᐸᐦᐃ ᐃᓀᑫ ᐊᓄᐦᑭᐏ 
ᔓᓂᔭᑫᐏᓂᐠ ᐘᐍᓇᐦᒋᑫᐏᐣ᙮

ᐅᐍ ᓂᐏᐣ ᑌᐱᓂᑫᐣ ᐊᔑᑎᓂᑲᑌᐘᐣ ᑐᑕᒧᐃᓇᐣ 
ᑲᔭᔑᑎᓂᑫᒪᑲᑭᐣ ᐅᐡᑭᔭᐦᐃᐣ ᐁᑿ ᑲᔭᓂᓇᓇᑿᑭᐣ ᒪᒪᑕᐘᐱᑯ 
ᐊᐸᒋᒋᑲᓇᐣ ᐃᒪ ᐱᒥᐡᑲᐏᐣ ᐱᒧᒋᑫᐏᓂᐠ, ᑐᑲᐣ ᐃᓇᑕᒧᒋᑫᐏᓂᐠ 
ᐁᑿ ᑲᑿᔭᒋ ᐅᓇᓴᑲᓄᐘᐨ ᐅᑕᐸᓇᐠ (CV/AV), ᐸᐸᑲᐣ 
ᐱᒋᐱᒥᐏᓇᐣᑫᑕᑿᓂᐘᑵᐣ ᐁᑿ ᐘᐍᓇᐦᒋᑫᐏᓇᐣ ᐱᒥᐡᑲᐏᓂᐠ 
ᐱᒧᒋᑫᐏᓇᐣ ᐃᐍᑎ ᐅᒋ ᓂᑲᓂᐠ᙮

ᑲᒪᒥᓄᓂᑲᑌᑭᐣ ᐃᑵᓂᐘᐣ ᒪᒪᑕᐘᐱᑯᔭᐱᐣ ᐁᑿ 
ᒪᒋᑭᑐᓂᔭᐱᐣ ᐱᒧᒋᑫᐏᓇᐣ  
ᒪᒪᑕᐘᐱᑯᓇᐸᐱᑫᐢᒋᑫᐏᓇᐣ ᐊᔕ ᐃᓯᓭ ᐁᓇᑕᐍᐣᑕᑿᐠ ᐃᐍ 
ᐘᐍᓇᐦᒋᑫᐏᓂᐠ ᐁᑿ ᐊᐏᔭᐠ ᐃᒪ ᐅᐣᑌᕑᐃᐅ ᐁᓇᑕᐍᐣᑕᒧᐘᐨ 
ᒋᑭᔕᐡᑕᐱᓭᓂᐠ, ᒋᐏᒋ ᐊᐦᐯᐣᑕᑿᓂᓂᐠ ᐁᑿ ᒋᐏᒋ 
ᑌᐱᑎᐸᐦᐃᑲᑌᑭᐣ ᓇᐸᐱᑫᐡᒋᑲᓂᐘᐠ, ᐃᒪ ᑲᐃᔑᑲᐯᔑᐘᐨ, 
ᑲᑕᓇᓄᐦᑭᐘᐨ ᐁᑿ ᑲᑕᔑᐸᐸᒥᐡᑲᐘᐨ᙮ ᒪᒥᓄᓂᑫᐏ ᐱᒧᒋᑫᐏᓇᐣ 
ᓇᑕᐍᐣᑕᑿᓄᐣ ᑫᐏᒋ ᑭᑫᐣᒋᑲᑌᐠ ᐃᐍ ᐊᓄᐦᑭᐏ ᔓᓂᔭᑫᐏᓂᐠ 
ᑲᐃᔑᐱᒥᑭᐠ, ᐊᓄᐦᑭᐏᓇᐣ ᑲᐏᒋ ᐅᐡᒋᑲᑌᑭᐣ, ᑲᐃᔑ ᑭᓂᐱᓭᐠ 
ᒋᐱᒧᒋᑲᑌᑭᐣ ᐅᑯᒪᐏᓇᐠ ᐱᒧᒋᑫᐏᓇᐣ ᐁᑿ ᑲᒪᒥᓄᓂᑲᑌᑭᐣ 
ᒥᓄᓭᐏᓂᐠ ᐃᒪ ᐅᐣᑌᕑᐃᐅ ᐅᑕᐸᓂᒥᑲᓇᐠ ᐁᑿ ᒥᑲᓇᐣ, ᐃᒪ ᑌᐻ 

ᐃᓀᑫ ᐱᑿᒋᔭᐦᐃᐠ ᐁᑿ ᑭᐍᑎᓄᐠ ᐃᓀᑫ᙮

41. ᒋᐏᒋᐦᐊᑲᓄᐘᐨ ᐊᐏᔭᐠ ᓇᐘᐨ ᑫᐏᒋ ᒥᓄᓭᓂᐠ 

ᐘᐍᓇᐦᑐᐘᒋᐣ ᐅᐸᐸᒥᐡᑲᐏᓂᐘᐠ ᐁᑿ ᒋᒥᓄᓭᐘᐨ ᒣᑿᐨ ᐱᒥᐡᑲᐘᐨ, 
ᐅᐣᑌᕑᐃᐅ ᑭᐸᑭᑎᐣᑎᓯᐘᐠ ᒋᑿᔭᑎᓇᐘᐨ $680 ᒥᓫᐃᔭᐣ ᒥᓂᑯᐠ 
ᔓᓂᔭᓇᐣ ᒋᐏᒋᑐᐘᐨ ᐃᐍᓂ ᒋᑌᐱᓂᑲᑌᓂᐠ ᒪᒪᑕᐘᐱᑯᔭᐱᓂ 
ᐁᑿ ᒪᒋᑭᑐᓂᔭᐱᓂ ᐱᒧᒋᑫᐏᓇᐣ ᐃᒪ ᒥᓯᐍ ᐅᐣᑌᕑᐃᐅ᙮ ᐅᐍ 
ᔓᓂᔭᐏ ᐏᒋᐦᐃᐍᐏᐣ ᓇᑭᓂᑲᑌ $315 ᒥᓫᐃᔭᐣ ᒥᓂᑯᐠ ᔓᓂᔭᓇᐣ 
ᑲᑭᔑ ᐏᒋᑲᑌᑭᐸᐣ ᐃᒪ ᐱᒥᑭᔕᐡᑕᐱᓭᐏᓂᐠ: ᐅᐣᑌᕑᐃᐅ 
ᒪᒪᑕᐘᐱᑯᔭᐱᐠ ᐁᑿ ᒪᒋᑭᑐᓂᔭᐱᐠ ᑐᑕᒧᐘᐃᓂᐠ ᐘᐍᓇᐦᒋᑫᐏᐣ᙮ 
ᐃᒪ ᐱᐠᓯᔭᐦᑭᐠ ᐘᐍᓇᐦᒋᑫᐏᓂᐠ, ᔓᓂᔭᐏ ᐏᒋᐦᐃᐍᐏᓂᐠ ᐃᐍ 
ᐅᒋ ᒪᒥᓄᓂᑲᑌᐠ ᓇᐸᐱᑫᐢᒋᑫᐏᓂᐠ ᐃᒪ   ᐅᐣᑌᕑᐃᐅ (ICON) 
ᐱᒧᒋᑫᐏᐣ ᓂᔢ ᒥᓂᑯᐠ ᑕᓇᑭᓭ ᐊᐦᐱᐣ $300 ᒥᓫᐃᔭᐣ ᒥᓂᑯᐠ 
ᔓᓂᔭᓇᐣ᙮ ᑭᑫᐣᒋᑲᑌᐠ ᐃᐍ ᐊᐘᔑᒣ ᐅᐣᑌᕑᐃᐅ 1.4 ᒥᓫᐃᔭᐣ 
ᐅᐣᑌᕑᐃᐅ ᐊᐏᔭᐠ, ᐃᒪ ᒪᐘᐨ ᐃᓀᑫ ᓂᑲᑌ, ᐱᑿᒋᔭᐦᐃᐠ ᐁᑿ 
ᑭᐍᑎᓄᐠ ᐃᓀᑫ, ᑲᐏᐣ ᒋᑌᐱᓭᓂᐠ ᒥᓂᑯᐠ ᐃᐍᓂ ᒪᒪᑕᐘᐱᑯᔭᐱᓂ 
ᐁᑿ ᒪᒋᑭᑐᓂᔭᐱᓂ ᑫᐏᒋ ᑌᐱᓇᒧᐘᐨ ᐁᑿ ᒥᔑᓄᐘᔦᐠ ᐃᔑᓄᑕᓭᓂ 
ᐃᒪ ᓇᐘᐨ ᑲᐃᔑ ᐊᑲᓴᑕᒧᑭᐣ ᐅᑕᐸᓂᒥᑲᓇᐣ, ᐱᐠᓯᔭᐦᑭᐠ 
ᐸᑭᑎᐣᑎᓯᐘᐠ ᒋᑕᐏᓇᒧᐘᒋᐣ ᐅᐡᑭ ᑌᐱᓂᑫᐏᓇᐣ ᑫᐏᒋ ᐃᓯᓭᑭᐣ 
ᐃᒪ ᐅᒋ ᐊᓄᐦᑭᐏ ᐱᒧᒋᑫᐏᓂᐠ ᐁᑿ ᐊᐏᔭᐠ, ᐁᑿ ᒋᒪᒥᓄᓂᑲᑌᑭᐣ 
ᐅᐱᒪᑎᓱᐏᓂᐘᐠ ᐊᐏᔭᐠ ᐁᑿ ᑎᐯᐣᒋᑫᐏᓇᐣ ᐃᒪ ᐁᑲ 
ᑲᐃᔑᐊᓄᐦᑲᑌᑭᐣ ᐁᑿ ᑲᔦ ᐁᑲ ᑲᐃᔑᑌᐱ ᐊᓄᐦᑲᑌᑭᐣ ᑕᔑᑵᐃᓇᐣ 
ᐃᒪ ᒥᓯᐍ ᐱᑯ ᐅᐣᑌᕑᐃᐅ᙮

ᑌᐱᓂᑫᐏᐣ ᐁᑿ ᑲᑿᔭᒋ ᐅᓇᓴᑲᓄᐘᐨ ᐅᑕᐸᓇᐠ
ᑲᓇᑵᐍᐡᒋᑲᑌᐠ ᐃᐍ ᑭᓂᐱᐏ ᒪᒋᑕᐏᐣ ᐃᑵᓂᐘᐠ ᐅᒋ ᑲᑌᐱᓂᑫᐘᐨ 
ᑲᑿᔭᒋ ᐅᓇᓴᑲᓄᐘᐨ ᐅᑕᐸᓇᐠ / ᑲᑿᔭᒋ ᐅᓇᓴᑲᓄᐘᐨ ᐅᑕᐸᓇᐠ 
ᐊᐸᒋᒋᑲᓇᐣ, ᐅᐣᑌᕑᐃᐅ ᐅᑕᓂᑿᔭᑎᓇᓇᐘ ᑭᐱᒥᐡᑲᐏᓇᐠ 
ᐱᒧᒋᑫᐏᓇᐣ, ᒥᓯᐍ ᐃᓀᑫ ᐊᐦᑭᐠ, ᒋᑿᔭᒋᒪᑲᑭᐣ ᒋᒥᓄᓭᐠ 
ᒪᒪᐏᔭᐸᒋᐦᐊᑲᓄᐘᒋᐣ ᐅᑵᓂᐘᐠ ᐅᐡᑭᐅᑕᐸᓇᐠ ᐃᒪ ᑭᒥᑲᓇᒥᓇᐠ᙮  
ᐃᐍ ᑲᐱᒥ ᓇᓇᑲᑕᐘᐸᒋᑲᓂᐘᐠ, ᑲᑵᒋᒋᑫᐏᓇᐣ ᐁᑿ ᐅᐱᒥᓭᐠ, 
ᐱᐠᓯᔭᐦᑭ ᐅᒪᒥᑎᓀᐣᑕᓇᐘ ᑵᑭ ᐅᓇᐦᒋᑫᐏᐣ ᓇᑕᐍᐣᑕᑿᓂᑵᐣ 
ᑫᐏᒋ ᐏᒋᐦᐃᐍᓭᐠ ᐃᐍ ᐊᐸᒋᐦᐊᑲᓄᐘᐨ ᑲᑌᐱᓂᑫᐘᐨ ᑲᑿᔭᒋ 
ᐅᓇᓴᑲᓄᐘᐨ ᐅᑕᐸᓇᐠ / ᑲᑿᔭᒋ ᐅᓇᓴᑲᓄᐘᐨ ᐅᑕᐸᓇᐠ, ᑐᑲᐣ 
ᓇᑭᓂᑲᑌᑭᐣ ᒥᑲᓇᐠ ᑭᑭᓇᐘᒋᒋᑫᐏᓇᐣ ᐁᑿ ᐏᑕᒪᑫᐘᓯᓇᐦᐃᑲᓇᐣ, 
ᐁᑿ ᑵᑭ ᑌᐱᓂᑫᐏᓇᐣ ᓇᑕᐍᐣᑕᑿᑭᐣ ᑫᑭᐏᒋ ᒪᒧᔕᑭᓂᑲᑌᑭᐣ ᐁᑿ 
ᐘᐸᑕᐦᐃᐍᓇᓂᐘᑭᐣ ᐏᑕᒪᑫᐏᓇᐣ ᐃᑵᓂᐘᐠ ᐅᒋ ᐅᑕᐸᓇᐠ᙮

ᑌᐱᓂᑫᐏᐣ 4: ᑿᔭᒋᓇᓂᐘᐠ ᐃᐍᑎ ᐅᒋ ᓂᑲᓂᐠ 

42. ᒋᑿᔭᑎᓂᑲᑌᐠ ᐅᐣᑌᕑᐃᐅ ᑭᐍᑎᓄᐠ 
ᐱᒥᐡᑲᐏᓂᐠ ᐱᒧᒋᑫᐏᐣ ᐁᑿ ᐘᐍᓇᐦᒋᑫᐏᓂᐠ 
ᒋᐏᒋ ᐊᐸᒋᐦᐊᑲᓄᐘᐨ ᑲᑌᐱᓂᑫᐘᐨ 
ᑲᑿᔭᒋ ᐅᓇᓴᑲᓄᐘᐨ ᐅᑕᐸᓇᐠ / 
ᑲᑿᔭᒋ ᐅᓇᓴᑲᓄᐘᐨ ᐅᑕᐸᓇᐠ ᐁᑿ 
ᒋᓇᓇᑲᑕᐘᐸᒋᑫᓇᓂᐘᐠ ᒋᔭᐸᒋᐦᐊᑲᓄᐘᐨ 
ᑲᑌᐱᓂᑫᐘᐨ ᑲᑿᔭᒋ ᐅᓇᓴᑲᓄᐘᐨ 
ᐅᑕᐸᓇᐠ / ᑲᑿᔭᒋ ᐅᓇᓴᑲᓄᐘᐨ ᐅᑕᐸᓇᐠ 
ᑫᐏᒋᑌᐱᓂᑫᐘᐨ ᐃᐍᑎ ᓂᑲᑌᐦᐃ ᐁᑿ 
ᐱᑿᒋᔭᐦᐃᐠ ᐃᓀᑫ ᒋᑿᔭᑎᓇᒧᐘᒋᐣ 
ᐊᓄᐦᑭᐏᓇᐣ, ᑫᑯᓇᐣ ᐁᑿ ᐏᒋᐦᐃᐍᐏᓇᐣ᙮

43. ᒋᐏᒋᒋᑲᑌᐠ ᐘᐍᓇᐦᒋᑫᐏᐣ ᐁᑿ 
ᑲᑵᒋᒋᑫᐏᓇᐣ ᐃᑵᓂᐘᐠ ᐅᒋ ᑲᑌᐱᓂᑫᐘᐨ 
ᑲᑿᔭᒋ ᐅᓇᓴᑲᓄᐘᐨ ᐅᑕᐸᓇᐠ / ᑲᑿᔭᒋ 
ᐅᓇᓴᑲᓄᐘᐨ ᐅᑕᐸᓇᐠ ᐊᐸᒋᑕᐏᓇᐣ 
ᒪᔭᒼ ᑲᐃᔑᓇᑿᐠ ᒋᓇᑭᐡᑲᒋᑫᒪᑲᑭᐣ 
ᑲᐃᔑᐍᐸᐠ ᒣᑿᐨ ᑲᐱᐳᐠ ᐃᐍ ᐅᒋ 
ᐅᐣᑌᕑᐃᐅ ᐱᐳᓂᒪᒪᑕᐘᐱᑯᐣ ᐱᒧᒋᑫᐏᓇᐣ 
ᑲᐃᔑᓂᑲᓂᐡᑲᒧᐘᐨ ᐃᑵᓂᐘᐠ ᐃᒪ 
ᐅᐣᑌᕑᐃᐅ ᑲᐃᓇᓄᐦᑭᓭᐘᐨ ᐅᑕᐸᓇᐠ 
ᐸᐸᑲᐣ ᐃᓀᑫ ᐱᒧᒋᑫᐏᓂᐠ (AVIN)᙮

ᐃᐡᑯᑌᐏᔭᐱᑲᐠ ᐁᑿ ᐃᐡᑯᑌᐘᐳ 
ᐅᑕᐸᓇᐠ  
44. ᒋᐏᒋ ᐏᒋᒋᑲᑌᐠ ᓂᑲᓂᐠ - ᑿᔭᒋᐏᐣ 
ᐱᒥᐡᑲᐏᓂᐠ ᐘᐍᓇᐦᒋᑫᐏᐣ, ᒣᒣᒋᑲᒋᑲᒋᑌᐘᐣ 
ᐊᐣᑎ ᐃᐍ ᑫᑭᔑ ᐊᐦᑌᑿᐸᐣ ᐸᐸᑲᐣ ᐱᒥᑌᐏ 
ᐱᒋᐱᒥᐏᑲᒥᑯᐣ (ᐃᐍ ᑲᔦ ᐃᐡᑯᑌᐏᔭᑊ ᐁᑿ 
ᐃᐡᑯᑌᐘᐳ) ᐃᑵᓂᐘᐠ ᐅᒋ ᐱᑯ ᐊᐏᔭᐠ 
ᒋᔭᐸᒋᑐᐘᐨ ᑫᐏᒋ ᐏᒋᐦᐃᐍᓭᐠ ᑲᔦᐱᑯ 
ᐊᐏᔭ ᐱᑯ ᐘᔭᑕᐘᑫᐘᑵᐣ ᐏᒋᐏᑐᓂᐠ ᐁᑿ 
ᒋᐏᒋᐏᒋᐦᐃᐍᓭᐠ  ᐅᒋᒪᐏᓀᐦᐅᑎᓇᓂᐘᐠ 
ᐃᐍ ᐅᒋ᙮

45. ᒋᐊᓄᐦᑭᓇᓂᐘᐠ ᒥᓯᐍ ᐱᑯ 
ᐃᒪ ᐅᑯᒪᐏᓇᐠ ᐁᑿ ᒪᔭᒼ ᐃᑵᓂᐘᐠ 
ᑲᐏᒋᐸᑲᒥᓭᐊᐨ ᐃᐍᓂ ᐅᒋ ᒋᒪᒥᑐᓀᐣᑕᒧᐘᐨ 
ᑫᑐᒋᑲᑌᓂᐠ ᑫᐏᒋ ᐏᒋᐦᐃᐍᓭᓂᐠ ᐸᑭ ᐁᐦᑕ 
ᑲᒐᑭᓯᑫᐘᐨ ᐅᑕᐸᓇᐠ, ᐃᐍ ᑲᔦ ᐃᐡᑯᑌᐏᔭᑊ 
ᐁᑿ ᐃᐡᑯᑌᐘᐳ᙮

ᐏᑕᒪᑫᐘᓯᓇᐦᐃᑫᐏᓇᐣ 
ᑲᒪᒧᔕᑭᓂᑲᑌᑭᐣ ᐁᑿ 
ᓇᓇᑲᑕᐘᐸᒋᑫᐏᐊᐣ 
46. ᑲᐱᒥᑕᐱᐘᐨ ᐅᑕᐸᓇᐠ ᑲᑵᑎᐍᐏᓇᐣ 
ᐏᑕᒪᑫᐘᓯᓇᐦᐃᑫᐏᓇᐣ ᑭᒪᒧᔕᑭᓂᑲᑌᐘᐣ 

ᐃᒪ ᑭᐍᑎᓄᐠ ᐅᐣᑌᕑᐃᐅ ᒣᑿᐨ 2019 
ᐁᑭᑿᔭᑎᓂᑫᒪᑲᐠ ᑭᒋᐏᑕᒪᑫᐏᓇᐣ ᐊᓀᐏᒋ 
ᐱᒧᒋᑲᑌᑭᐣ ᑫᑯᓇᐣ ᐃᒪ ᑌᑎᐸᐦᐃ ᐊᐦᑭᐠ 
ᐃᓀᑫ᙮ ᐅᑯᒪᐏᓇᐠ ᐱᒥᐡᑲᐏᓂᐠ ᐅᐣᑌᕑᐃᐅ 
ᐅᑐᑕᐱᓇᓇᐘᐣ ᑲᑵᑎᐍᐏᓇᐣ ᐁᑿ 
ᐏᑕᒪᑫᐘᓯᓇᐦᐃᑫᐏᓇᐣ ᒪᒧᔕᑭᓂᑫᐏᓇᐣ 
ᑫᐏᒋ ᑭᑫᐣᑕᒧᐘᐨ ᐱᒥᐡᑲᐏᓂᐠ ᐱᒧᒋᑫᐏᓇᐣ 
ᑲᔭᓂᔑᓭᑭᐣ ᐁᑿ ᑲᐃᐡᓇᑕᐍᐣᑕᑿᑭᐣ ᐃᒪ 
ᑭᐍᑎᓄᐠ᙮ 

ᒐᑲᑌᐢᒋᑫᐏᐱᒥᓭᐏᓀᐦᓴᐣ: 
ᐊᓂᑕᑿᓄᐣ ᐱᒥᐡᑲᐏᓂᐠ ᒪᒪᑢᐱᑯᐣ 

ᒐᑲᑌᐢᒋᑫᐏᐱᒥᓭᐏᓀᐦᓴᐣ - ᒪᔭᒼ 
ᑲᐃᔑᑭᑫᐣᒋᑲᑌᑭᐣ ᐸᑲᐣ ᑲᐏᒋ 
ᐅᐱᒥᓭᑲᒋᑲᑌᐠ ᐱᒥᓭᐏ ᐱᒧᒋᑫᐏᓇᐣ, 
ᓇᐣᑕ RPAS  - ᐊᓂᒧᑭᓭᐘᐣ 
ᐃᑵᓂᐘᐣ ᐱᒥᐡᑲᐏᓂᐠ ᒪᒪᑕᐘᐱᑯ 
ᐊᐸᒋᒋᑫᐏᓂᐠ ᐃᒪ ᓂᑲᓂᐠ ᒧᔕᐠ 
ᒋᔭᓂᓇᓇᑿᑭᐣ ᐃᒪ ᐅᐣᑌᕑᐃᐅ 
ᐱᒥᐡᑲᐏᓂᐠ ᐱᒧᒋᑫᐏᓂᐠ᙮ 
ᐅᐍ ᐊᐸᒋᒋᑫᐏᐣ ᐃᔑᓇᑿᐣ 
ᒋᑭᐏᒋᐏᒋᐦᐃᐍᒪᑲᑭᐣ ᐃᒪ ᑲᐃᔑ 
ᐱᒧᒋᑲᑌᑭᐣ ᑫᑯᓇᐣ, ᐃᒪ ᒪᐘᐨ ᐃᓀᑫ 
ᑲᐃᔑ ᐊᒍᓭᑭᐣ ᐸᐸᑲᐣ ᐱᒧᒋᑫᐏᓇᐣ 
ᑫᑭ ᐃᔑᑕᑿᑭᐣ, ᐃᒪ ᑲᔦ ᑭᐍᑎᓄᐠ 
ᐁᑿ ᐱᑿᒋᔭᐦᐃᐠ ᑕᔑᑫᐏᓇᐣ᙮  
ᑲᐱᒧᒋᑫᒪᑲᑭᐣ ᐱᒥᓭᐏᓇᐣ ᓂᑲᑌ 
ᑲᐏᒋ ᐱᒥᓭᑲᒋᑲᑌᑭᐣ ᐊᔕ 
ᑭᐸᑭᑎᓂᑲᑌᐘᐣ ᐃᒪ ᐅᐣᑌᕑᐃᐅ 
ᑫᐏᒋ ᐱᒧᒋᑲᑌᑭᐣ ᑫᑯᓇᐣ ᐃᒪ 
ᐊᑎᐟ ᐊᓂᔑᓂᓂᐏ ᑕᔑᑫᐏᓂᐠ᙮ 
ᐅᑯᒪᐏᓇᐠ ᐱᒥᐡᑲᐏᓂᐠ ᐅᐣᑌᕑᐃᐅ 
ᐅᐱᒥᓇᓇᑲᑕᐘᐸᑕᓇᐘᐣ ᑲᐃᔑ 
ᐘᐍᓇᐦᒋᑲᓂᐘᐠ ᐃᒪ ᐃᓀᑫ 
ᑫᓇᑿᓂᑵᐣ ᑫᐏᒋ ᐃᓯᓭᐠ ᒥᓄᓭᐏᓂᐠ 
ᑲᑵᒋᒋᑫᐏᓇᐣ, ᐅᐱᒥᓭ, ᐁᑿ 
ᑫᐱᒼᐸᑢᐨ ᐃᐍᓂ ᐱᒥᓭᐏᓂᓂ 
ᒪᒪᑢᐱᑯᐠ ᐊᐸᒋᒋᑫᐏᓇᐣ᙮ 

ᑲᐡᑭᑕᒪᓱᐏᐣ ᐃᐸᒋᒧᐏᐣ - ᐅᑕᐸᓂᒥᑲᓇ 69 
ᐊᐏᔭᔑᔓ ᐊᔓᑲᓇᐍᐏᓂᐠ 

ᐅᐣᑌᕑᐃᐅ ᐸᐸᑲᐣ ᑐᑕᒧᐏᓇᐣ ᐃᐡᒋᑫᐘᐠ 
ᑫᐏᒋ ᒪᓇᒋᑐᐘᐨ ᐁᑿ ᑲᓇᐍᐣᑕᒧᐘᐨ 
ᐊᐏᔭᔑᔓᐱᒪᑎᓱᐏᓂᓂ ᒣᑿᐨ ᑲᐏᓇᓯᓇᐦᐊᒧᐘᐨ 
ᐁᑿ ᑲᐏᐡᑐᐘᐨ ᐅᑕᐸᓂᒥᑲᓇᐣ᙮ ᐃᐍ ᐅᑕᐸᓂᒥᑲᓇ 
69 ᑲᐏᒪᑭᓂᑲᑌᐠ ᐱᒧᒋᑫᐏᐣ ᐃᒪ ᓇᓴᐅ ᓫᐅᐱᕑᐃᐣᐠ 
ᓯᐱᓯᐠ ᐊᔓᑲᓂᐠ ᐁᑿ ᓇᒣᑯᐢ ᓴᑲᐦᐃᑲᐣ ᒥᑲᓇᐠ, ᐱᐠᓯᔭᐦᑭ 
ᐅᑭᐊᑎᓇᓇᐘ ᒥᑕᓱ ᑎᐸᐦᐊᑲᐣ ᒥᓂᑯᐠ ᒣᓂᑲᓂᑫᐏᓂᓂ 
ᐁᑿ ᐊᐏᔭᔑᔓ ᐊᔓᐡᑲᐏᓂᓂᐠ ᐃᒪ ᐅᑕᐸᓂᒥᑲᓇᐠ, 
ᐁᐏᒋ ᐊᒍᓭᐠ 73 ᐊᐱᒋᐏᐣ ᒥᑕᓱᒥᑕᓇ ᒥᓂᑯᐠ 
ᑲᐱᐦᑕᐘᐦᑲᓄᐘᒋᐣ ᐊᐏᔭᔑᔕᐠ ᐃᒪ ᐃᓀᑫ᙮ ᐅᐍ 
ᐘᐍᓇᐦᒋᑫᐏᐣ ᐏᒋᐦᐃᐍᓭ ᒋᑲᓇᐍᐣᑕᑯᓯᐘᐨ ᐊᐏᔭᔑᔕᐠ 
ᐁᑿ ᐁᐏᒋᒥᓄᓭᐘᐨ ᐅᐱᒼᐱᓱᐠ, ᒣᑿᐨ ᑲᐱᒧᒋᑲᑌᑭᐣ 
ᑫᑯᓇᐣ᙮

ᑫᐱᒪᑕᐠ ᐱᒥᐡᑲᐏᓂᐠ ᐱᒧᒋᑫᐏᐣ ᑕᐏᒋᐦᐃᐍᓭ ᐃᒪ ᐊᓄᐦᑭᐏ 
ᔓᓂᔭᑫᐏᓂᐠ ᐱᒥᑭᐠ, ᐊᓄᐦᑭᐏᓇᐣ ᒋᐏᒋᓭᑭᐣ ᐁᑿ ᒋᐏᒋ ᐯᔑᑯ 
ᐊᐦᐯᐣᑕᑎᓱᓇᓂᐘᐠ ᐃᒪ ᑕᔑᑫᐏᓇᐣ ᒥᓯᐍ ᐱᑯ ᑭᐍᑎᓄᐠ 
ᐅᐣᑌᕑᐃᐅ ᑲᔭᑭᐣ, ᐁᑿ ᒋᐏᒋᐦᐃᓭᐠ ᐃᒪ ᑲᓇᐍᐣᑕᑿᐠ ᐃᐍ ᐱᑿᒋᔭᐠ 
ᐊᐦᑭ ᐃᐍᑎ ᐅᒋ ᐊᐦᐱᐣ ᓂᑲᓂᐠ ᐱᒪᑎᓱᐏᓇᐣ᙮ ᐅᐍ ᓂᔭᓇᐣ 
ᑌᐱᐣᑫᐏᐣ ᒣᒣᒋᑲᒋᑫᒪᑲᐣ ᑫᑭᐏᒋ ᐃᓯᓭᑭᐸᐣ ᒋᐘᐍᐡᒋᑲᑌᑭᐣ ᐁᑿ 
ᒋᓇᓇᐸᒋᑲᑌᑭᐣ ᑲᔭᓂ ᑫᑌᔭᑭᐣ ᐘᐍᓇᐦᒋᑫᐏᓇᐣ ᐊᐸᒋᒋᑲᑌᑭᐣ 
ᒪᐘᐨ ᓄᑯᒼ ᑲᔭᐸᑕᑭᐣ ᐏᑕᒪᑫᐘᓯᓇᐦᐃᑫᐏᓂᐠ ᐃᐍ ᐅᒋ ᑲᐃᔑᐍᐸᐠ 
ᐊᑿᒋᐠ᙮ ᑐᑕᒧᐏᓇᐣ ᐃᒪ ᑌᐱᓂᑫᐏᓂᐠ ᐊᔑᑎᓂᑲᑌ ᐃᐍ ᐊᐏᔭᔑᓱ 
ᒣᓂᑲᓂᑫᐏᓇᐣ, ᒋᐱᒥᐸᒥᒋᑲᑌᑭᐣ ᐃᑵᓂᐘᐣ ᑲᓂᔑᐘᓇᒋᒋᑫᒪᑲᑭᐣ 
ᒪᐡᑯᔑᐣ (ᐊᑲᒥᑭᒋᑲᒥᐠ ᑲᑭᐏᒋᓭᑭᐣ) ᐃᒪ ᐅᐣᑌᕑᐃᐅ ᐅᑕᐸᓂᒥᑲᓇᐠ 
ᐁᑿ ᒋᒣᒣᒋᑲᒋᑲᑌᑭᐣ ᑲᐃᔑ ᐸᑲᒥᐡᑭᑫᒪᑲᐠ ᐃᐍ ᑲᔭᓂ ᐊᔭᒋᓭᐠ ᐊᑿᒋᐠ 
ᑲᐃᔑᐍᐸᐠ ᐃᒪ ᐅᒋ ᑭᒥᑲᓇᒥᓇᐠ ᐁᑿ ᑭᐘᐍᓇᐦᒋᑫᐏᓂᓇᐠ᙮ 

ᑐᑕᒧᐏᓇᐣ

47. ᑕᐱᒥ ᐊᓄᐦᑲᑌᐊᐣ ᐃᑵᓂᐘᐣ ᑲᑲᑵᓂᔑᐘᓇᒋᒋᑫᒪᑲᑭᐣ 
ᐁᑿ ᑲᑲᑵᒋᐦᐃᐍᒪᑲᑭᐣ ᒪᐡᑯᔑᐏᑫᑯᓇᐣ ᑐᑲᐣ ᐃᑵᓂᐘᐣ 
ᑲᓂᔑᐘᓇᒋᒋᑫᒪᑲᑭᐣ ᒪᐡᑯᔑᐣ ᐃᒪ ᐱᐠᓯᔭᐦᑭᐠ ᐅᑕᐸᓂᒥᑲᓇᐠ᙮  
ᑲᓂᔑᐘᓇᒋᒋᑫᒪᑲᑭᐣ ᒪᐡᑯᔑᐣ ᑕᑭᐏᒋ ᑭᐱᐡᑭᑫᒪᑲᓄᐣ ᐃᒪ 
ᑲᐏᒋᓴᑭᑕᔑᑲᐏᒋᑫᓇᓂᐘᐠ ᐅᑕᐸᓂᒥᑲᓇᐠ,ᒋᑭᐱᐡᑲᑫᒪᑲᑭᐣ ᑲᔦ 
ᒋᐏᒋᐘᐱᓇᓂᐘᐠ ᐃᒪ ᒥᑲᓇᐠ, ᒋᐏᒋ ᑲᔦ ᓴᑭᓂᐦᑕᐏᑿᑭᐣ ᐃᒪ 
ᐊᓯᓂᐏᒥᑲᓇᐠ ᒋᐏᒋ ᓂᔑᐘᓇᒋᒋᑫᒪᑲᐠ ᐊᓯᓂᐏᒥᑲᓇ, ᐁᑿ ᑲᔦᐱᑯ 
ᑲᔦ ᒋᑭᐏᒋ ᓴᑭᑌᐠ ᐃᒪ ᑲᐃᔑᐱᒪᑕᒧᐠ ᒥᑲᓇ᙮  ᐱᐠᓯᔭᐦᑭ ᐅᑲᐱᒥ 
ᐘᐍᓇᐦᑐᓇᐘ ᐊᐘᔑᒣ ᑐᑕᒧᐏᓇᐣ ᑫᐏᒋ ᒥᓄ ᐊᓄᐦᑭᓭᓂᐠ 
ᐱᒥᐸᒥᒋᑲᑌᑭᐣ ᑲᓂᔑᐘᓇᒋᒋᑫᒪᑲᑭᐣ ᒪᐡᑯᔑᐣ ᐃᒪ ᐱᐠᓯᔭᐦᑭᐏ 

ᐅᑕᐸᓂᒥᑲᓇᐠ ᒣᑿᐨ ᐱᒧᒋᑲᑌᐠ ᐃᐍ ᑲᐃᔑᑭᒋᐸᐸᑲᓂᓇᑿᑭᐣ 
ᑫᑯᓇᐣ ᑲᐱᒪᑕᑭᐣ ᐅᒪ ᐊᐦᑭᐠ᙮

48. ᒋᓇᑭᓂᑲᑌᐠ ᑫᐏᒋ ᑌᐱᓂᑲᑌᐠ ᐃᐍ ᑲᐸᔭᑲᐠ ᐁᑿ 
ᑲᐍᑕᑭᑌᐠ ᐃᐡᑯᑌ ᐃᑵᓂᐘᐠ ᐅᒋ ᑎᐯᐣᒋᑫᐏᓂᐘᐠ 
ᐱᒥᐏᒋᒋᑲᑌᑭᐣ ᐃᓇᐱᑫᓯᒋᑲᓂᐘᐠ ᐃᒪ ᐊᓂᔑᓂᓂᐏ 
ᑕᔑᑫᐏᓇᐣ ᑭᐍᑎᓄᐠ ᐅᐣᑌᕑᐃᐅ ᐃᐍᑎ ᐊᐦᐱᐣ ᐃᓀᑫ 
ᐱᐠᓯᔭᐦᑭᐠ ᑲᐃᔑ ᐸᔭᑲᐠ ᐃᐡᑯᑌᐏᔭᐱᑲᐠ, ᒋᒥᐡᑯᒋᒋᑲᑌᐠ ᐃᑵᓂᐘᐣ 
ᐊᐦᑭᐏᐱᒥᑌᐏᐱᒼᐸᐣᒋᑲᓇᐣ ᐁᑿ ᑯᑕᑭᔭᐣ ᐃᐡᑯᑌᐏᐱᒼᐸᐣᒋᑲᓇᐣ 
ᑲᔦ ᐁᑿ ᒋᑿᔭᑎᓂᑲᑌᑭᐣ ᑕᔑᑫᐏᓇᐣ ᐃᐍᓂ ᐅᒋ ᐃᐡᑯᑌᐏᔭᐱᐏ 
ᐱᒥᐡᑲᐏᓂᐠ᙮

49. ᑕᐱᒥ ᐊᓄᐦᑲᑌ ᐃᐍ ᐊᐏᔭᔑᔓ ᒣᓂᑲᓂᑫᐏᓇᐣ ᐁᑿ 
ᒋᒥᐦᑲᐍᐣᑕᑿᑭᐣ ᐊᐏᔭᔑᔓ ᐊᔓᐡᑲᐏᓇᐣ ᑫᐃᔑ ᐃᓯᓭᑵᐣ ᐃᐍ 
ᑲᔦ ᐃᒪ ᐅᑕᐸᓂᒥᑲᓇᐠ 69 ᒪᑭᓂᑲᑌᐠ ᐱᒧᒋᑫᐏᐣ᙮ ᓂᑲᓂᐠ 
ᐅᑕᐸᓂᒥᑲᓇ ᓇᑭᓂᑲᑌᐠ ᐱᒧᒋᑫᐏᓇᐣ ᐅᑵᓂᐘᐣ ᑕᔭᔑᒋᓭᐘᐣ 
ᐘᐍᓇᐦᒋᑫᐏᓇᐣ᙮

50. ᒋᔭᐸᒋᒋᑲᑌᑭᐣ ᒪᐘᐨ ᓄᑯᒼ ᑕᑿᑭᐣ ᐏᑕᒪᑫᐘᓯᓇᐦᐃᑫᐏᓇᐣ 
ᐃᐍ ᐅᒋ ᑲᐃᔑᐍᐸᐠ ᐊᑿᒋᐠ ᐁᑿ ᐏᑕᒪᑫᐏᓇᐣ ᑲᔦ ᑫᐏᒋ 
ᑭᑫᐣᒋᑲᑌᐠ ᐊᐣ ᑫᐃᔑ ᐅᓀᐣᒋᑲᑌᑭᐣ ᑫᑯᓇᐣ, ᐃᐍ ᑲᔦ ᒪᒪᐏᓂᑲᑌᑭᐣ 
ᒥᐦᑭᑫᐏᓇᐣ ᐃᒪ ᐅᒋ ᐅᐣᑌᕑᐃᐅ ᒪᐘᐨ ᓂᐡᑕᒼ ᐱᐠᓯᔭᐦᑭᐏ ᑲᔭᓂᔑ 
ᐊᔭᒋᓭᐠ ᐊᑿᒋᐠ ᑲᐃᔑᐍᐸᐠ ᑲᐃᔑᐸᑲᒥᐡᑭᑫᒪᑲᐠ ᒣᒣᒋᑲᒋᑫᐏᐣ 
(PCCIA), ᒋᐏᒋᐦᐃᐍᓭᐠ ᑫᒋᓇᐨ ᐃᐍ ᐱᒥᐡᑲᐏᓂᐠ ᐘᐍᓇᐦᒋᑫᐏᐣ 
ᒋᑲᓇᐘᐸᒋᑲᑌᐠ ᐃᐍ ᑲᔭᓂᔑ ᐊᔭᒋᓭᐠ ᐊᑿᒋᐠ ᑲᐃᔑᐍᐸᐠ ᑲᐃᔑ 
ᐸᑲᒥᐡᑭᑫᒪᑲᐠ ᐁᑿ ᑲᐃᔑᐊᓂᒥᓭᐦᐃᐍᒪᑲᑭᐣ᙮ 

ᑌᐱᓂᑫᐏᐣ 5: ᐱᒥᐸᒥᒋᑲᑌᐠ ᑫᐱᒪᑕᐠ ᐱᒥᐡᑲᐏᓂᐠ 
ᐱᒧᒋᑫᐏᐣ

51. ᒋᐘᐍᐡᒋᑲᑌᑭᐣ ᐁᑿ ᒋᒥᐡᑯᑕᒋᑲᑌᑭᐣ 
ᑲᔭᓂ ᑫᑌᔭᑭᐣ ᐸᒥᒋᑫᐏᑲᒥᑯᐣ ᒥᓯᐍ ᐃᒪ 
ᐱᐠᓯᔭᐦᑭᐠ, ᐃᒪ ᑲᔦ ᑭᐍᑎᓄᐠ ᐅᐣᑌᕑᐃᐅ, 
ᒣᑿᐨ ᒥᑕᓱᔭᐦᑭ ᐱᒥᓭᐠ ᒋᐏᒋᒋᑲᑌᐠ ᑯᐣ 
ᐁᑿ ᒣᑿᒼ ᐸᒥᒋᑫᐏᓂᐠ ᑐᑕᒧᐏᓇᐣ᙮ ᐅᐍ 
ᑕᐡ ᑕᑭᐏᒋ ᐏᒋᒋᑲᑌ ᐘᐍᓇᐦᒋᑫᐏᓂᐠ 
ᐃᐍ ᐅᓇᓯᓇᐦᐃᑲᑌᑭᐣ ᑭᑭᓄᓂᐍᐏᓂᐠ 
ᐃᐍ ᐅᑕᐸᓂᒥᑲᓇᐠ ᐸᒥᒋᑫᐏᑲᒥᑯᐣ, 
ᐃᑵᓂᐘᐣ ᑲᔦ ᐅᑕᐸᓂᑲᒥᑯᐣ ᐁᑿ ᑫᑯᓇᐣ 
ᑲᑕᔑᑲᓇᐍᐣᑕᑿᑭᐣ ᐊᐦᑕᓯᓂᑲᒥᑯᐣ᙮

52. ᑕᐱᒥ ᐏᒋᒋᑲᑌᐘᐣ ᒪᐘᐨ ᑲᒥᓄᐘᔑᑭᐣ 
ᑲᐸᐸᑲᓂᓇᑿᑭᐣ ᒥᑲᓇᐣ, ᑲᐘᐍᓇᐦᒋᑲᑌᑭᐣ 
ᐁᑿ ᑲᐃᔑ ᐊᐸᒋᒋᑲᑌᑭᐣ ᐱᑿᒋᔭᐦᐃᐠ 
ᑭᒋᓀᐣᒋᑫᐏᓂᐠ ᐃᓀᑫ, ᑫᐏᒋ ᒥᓄᔭᐘᒋᐣ ᐁᑿ 
ᐍᓄᑎᓯᐘᒋᐣ ᑲᑭᓇ ᐅᐣᑌᕑᐃᐅ ᐊᐏᔭᐠ᙮

53. ᑕᒣᒣᒋᑲᒋᐠᑕᐁ ᑲᔦᐱᑯ ᐅᐡᑭᔭᐦᐃᐣ 
ᐁᑿ ᑲᔭᓂᓇᑿᑭᐣ ᐱᒧᒋᑫᐏᓇᐣ ᐱᒥᐡᑲᐏᓂᐠ 
ᒪᒪᑕᐘᐱᑯ ᐊᐸᒋᒋᑲᓇᐣ ᑐᑲᐣ ᓂᑲᑌ 
ᑲᐏᒋᐱᒥᓭᒋᑲᑌᑭᐣ ᐱᒥᓭᐏᐣ ᐁᑿ 
ᑭᒋᐱᒥᓭᐏᒋᒪᓇᐣ ᑫᐏᒋ ᐏᒋᐦᐃᐍᓭᑭᐣ ᐃᒪ 
ᐱᒧᒋᑫᐏᓂᐠ ᑫᑯᓇᐣ ᐃᐍᑎ ᑭᐍᑎᓄᐠ᙮ 
ᑭᐡᐱᐣ ᐃᓯᓭᐠ, ᐃᑵᓂᐘᐣ ᒪᒪᑕᐘᐱᑯ 
ᐊᐸᒋᒋᑲᓇᐣᑕᑭᐏᒋ ᐏᒋᐦᐃᐍᓭ 
ᐱᒧᒋᑲᑌᑭᐣ ᐳᐢᑕᓱᓇᐣ ᐃᐍᑎ ᐱᑿᒋᔭᐦᐃᐠ 
ᑕᔑᑫᐏᓇᐣ ᐁᑿ ᒋᐏᒋᐦᐃᐍᓭᐠ ᒋᔭᓄᐦᑲᑌᑭᐣ 
ᑲᑲᑵᒋᐦᐃᐍᓭᑭᐣ ᐃᒪ ᐅᒋ ᑫᑯᓇᐣ ᑲᐱᒧᒋᑲᑌᑭᐣ 
ᐱᐳᓂᒥᑲᓇᐠ᙮

54. ᒋᑲᓇᐍᐣᑕᑿᐠ ᑭᓌᑲᐡ ᐱᒧᒋᑫᐏᐣ ᐁᑿ 
ᐊᓄᐦᑭᐏᔓᓂᔭᑫᐏᓂᐠ ᑲᐃᓇᓄᐦᑭᓭᐠ ᐃᒪ 
ᑫᑐᒋᑲᑌᐠ ᒋᒪᓂᐠ ᐁᑿ ᐃᐡᑯᑌᐏᑕᐸᓂᐠ 
ᐊᐸᒋᒋᑫᐏᑲᒥᑯᐣ ᐁᑿ ᑫᒋᓇᐨ ᐁᑲ 
ᒋᐸᑲᒥᐡᑲᑌᑭᐣ ᑲᐃᔑ ᐸᔭᑕᐠ ᐊᐸᑕᑭᐣ 
ᐊᐦᑭᐣ ᐃᒪ ᐅᒋ ᑲᐃᔑ ᐅᓇᐦᒋᑲᑌᑭᐣ ᐱᐠᓯᔭᐦᑭᐠ 
ᐅᓇᑯᓂᑫᐏᓀᐦᓴᐣ ᐏᑕᒪᑫᐏᓇᐣ᙮ ᐅᐍ 
ᑕᐏᒋᑲᓇᐍᐣᑕᑿᓄᐣ ᐃᑵᓂᐘᐣ ᑫᑭᐏᒋ 
ᐃᓯᓭᑭᐸᐣ ᒋᓇᑭᓂᑲᑌᑭᐣ ᑲᐃᔑᐱᒧᒋᑲᑌᑭᐣ 
ᑫᑯᓇᐣ ᐃᐍᑎ ᑭᒋᐊᑕᐍᐏᓇᐠ ᐃᒪ ᐅᒋ 
ᑭᒋᒋᒪᓂᐠ ᐁᑿ ᐃᐡᑯᑌᐏᑕᐸᓂᐠ ᐁᑿ 
ᒋᓇᑭᓂᑲᑌᐠ ᐃᓇᑕᒧᒋᑫᐏᓇᐣ ᐃᒪ 
ᐱᒥᐡᑲᐏᓂᐠ ᐃᔑᐱᒧᒋᑫᐏᓂᐠ ᐁᑿ ᓇᐘᐨ 
ᒋᐏᒋ ᒥᓄᓭᐠ ᑭᔕᐡᑕᐱᐏᓂᐠ᙮

55. ᒋᐏᒋᒋᑲᑌᐠ ᐘᐍᐡᒋᑫᐏᐣ ᐃᑵᓂᐘᐣ 
ᑲᑕᑿᑭᐣ ᑭᐍᑎᓄᐠ, ᐁᑿ ᐘᐍᓇᐦᒋᑫᐏᓇᐣ 
ᐁᑿ ᑲᐏᐡᒋᑲᑌᑭᐣ ᐅᐡᑭ ᐱᒥᐡᑲᐏᓂᐠ 
ᑲᐃᓇᑕᒧᑭᐣ ᐃᒪ ᑭᐍᑎᓄᐠ ᐅᐣᑌᕑᐃᐅ 
ᒋᑫᒋᓇᒋᑲᑌᑭᐣ ᐱᓴᓯᓂᐏ ᐊᐸᒋᒋᑲᓇᐣ ᐃᒪ 
ᐅᑯᒪᐏᓂ ᐊᐦᑭᐠ, ᑐᑲᐣ ᓀᑲ ᐁᑿ ᐊᓯᓂᓴᐠ, 
ᐃᒪ ᑕᔑᑫᐏᓂᐠ ᒋᑿᔭᑎᓇᑲᓄᐘᐨ ᓂᑲᓂᐠ 
ᓇᑕᐍᐣᑕᑯᓯᐘᐨ᙮ ᐅᑯᒪᐏᓇᐠ ᐱᒥᐡᑲᐏᓂᐠ 
ᐅᐣᑌᕑᐃᐅ ᐅᑲᐏᑕᓄᐦᑭᒪᐘᐣ ᐅᑯᒪᐏᓇᐠ 
ᐃᒪ ᐱᑿᒋᔭᐦᑭᐠ ᐊᐸᒋᑕᐏᓇᐣ ᐁᑿ ᓄᐱᒥᐠ 
(MNRF) ᐁᑿ ᑲᐏᒋᐏᑎᐘᐨ ᒋᑿᔭᑎᓇᒧᐘᒋᐣ 
ᐘᐍᓇᐦᒋᑫᐏᓂᐠ ᑲᐃᔑᐊᐦᑌᑭᐣ ᐱᓴᓯᓂᐏ 
ᐊᐸᒋᒋᑲᓇᐣ ᐃᒪ ᐅᒋ ᐱᐠᓯᔭᐦᑭᐏ ᒥᑲᓇ 
ᐱᒧᒋᑫᐏᓇᐣ᙮

56. ᑕᐱᒥ ᒪᓇᒋᒋᑲᑌᐘᐣ ᐱᑿᒋᔭᐦᑭᐏ 
ᑫᑯᓇᐣ ᐁᑿ ᑲᑭᔑᐱᒪᑎᓯᓇᓂᐘᑭᐸᐣ 
ᑫᑯᓇᐣ ᒣᑿᐨ ᑲᑵ ᑿᔭᑎᓂᑲᑌᑭᐣ ᐱᒥᐡᑲᐏᓂᐠ 
ᓇᑕᐍᐣᑕᒪᐏᓇᐣ᙮ 

ᐘᐦᓴ ᑭᐍᑎᓄᐠ ᑲᐯᓯᓄᐣ ᓂᐦᓱᒥᑕᓇᐯᔑᑯᔕᑊ 
ᐊᓂᔑᓂᓂᐏ ᑕᔑᑫᐏᓇᐣ, ᓂᔑᐣ ᐅᑌᓇᐦᓭᓴ 
ᐁᑿ ᐯᔑᐠ ᑕᔑᑫᐏᐣ ᐁᑿ ᐯᔑᐠ ᐁᐦᑕ 
ᑕᔑᑫᐏᓂᐠ ᐱᒧᒋᑫᐏᐣ ᑲᔭᐱᒋᑲᑌᐠ ᒥᓯᐍᓯᐣ 
ᐃᒪ ᑲᐃᔑᑭᒋᓇᓇᐏᓇᑿᐠ᙮  ᐅᑵᓂᐘᐣ 
ᑕᔑᑫᐏᓇᐣ ᑲᐏᐣ ᒧᔕᐠ ᐅᑕᔭᓯᓇᐘ ᑲᐯᐦᐃ 
ᑲᔭᐸᒋᒋᑲᑌᐠ ᒥᑲᓇ ᐁᑿ ᐁᔭᐦᐯᐣᑕᒧᐘᐨ 
ᐱᑿᒋᔭᐦᐃᐠ ᐱᒥᓭᐏᑲᒥᑯᐣ  ᓇᐣᑕ ᐱᐳᓂᒥᑲᓇᐣ 
ᑫᐏᒋ ᑌᐱᓇᒧᐘᐨ ᐃᐍᓂ ᑭᒋ ᐅᑌᓇᐣ 
ᐁᑿ ᐅᑌᓇᐦᓭᓴᐣ᙮ ᐊᐘᔑᒣ ᑲᔭᐦᐯᐣᒋᑲᑌᐠ 
ᐊᔭᔓᑲᐏᐣ ᑕᔑᑫᐏᓂᐠ ᐁᑿ ᐃᒪ ᑲᐯᑲᔭᐦᑭᐘᐠ 
ᒧᐦᑕᑲᒥᑲᐠ ᐱᒥᐡᑲᐏᓂᐠ ᐱᒧᒋᑫᐏᐣ ᑫᐏᒋ 
ᒥᓄᓭᐠ ᐊᐘᔑᒣ ᐃᐍ ᐱᒪᑎᓱᐏᓂᐠ ᐁᑿ 
ᒋᑿᔭᑎᓂᑫᒪᑲᐠ ᑫᐃᓇᑕᒧᐠ ᓂᑲᓂᐠ 
ᑫᐏᒋᑕᐏᓂᑲᑌᐠ ᒪᐘᐨ ᑭᒋᐘᐏᒋᐏᑐᐏᓇᐣ 
ᐁᑿ ᐊᓄᐦᑭᐏ ᔓᓂᔭᑫᐏᓂᐠ ᐃᒪ ᑭᐍᑎᓄᐠ 
ᑕᔑᑫᐏᓇᐣ᙮ 

ᑐᑕᒧᐏᓇᐣ ᐅᒪ ᓂᑯᑢᓱ ᑌᐱᓂᑫᐏᐣ 
ᑕᐏᒋᐏᒋᐦᐃᓭ ᐊᐘᔑᒣ ᑫᐏᒋ ᐊᐦᐯᐣᑕᑿᐠ 
ᐱᒥᐡᑲᐏᓂᐠ ᑫᑭᔑᑕᑿᑭᐣ ᐃᑵᓂᐘᐣ ᐅᒋ 
ᑕᔑᑫᐏᓇᐣ, ᐃᑵᓂᐘᐣ ᑲᔦ ᒪᒥᓄᓂᑲᑌᑭᐣ 
ᐱᐳᓂᒥᑲᓇᐣ, ᓇᑭᓂᑲᑌᑭᐣ ᐱᑿᒋᔭᐦᐃᐠ 
ᐱᒥᓭᐏᑲᒥᑯᐣ, ᐃᐡᐱᓇᑭᓂᑲᑌᑭᐣ ᒪᒋᑭᑐᐏᓂᐠ 
ᐱᒧᒋᐁᑷᓇᐣ ᐃᒪ ᐱᑿᒋᔭᐦᐃᐠ ᐊᓂᔑᓂᓂᐏ 
ᑕᔑᑫᐏᓂᐠ ᐁᑿ ᐏᒋᒋᑲᑌᑭᐣ ᐊᓂᔑᓂᓂᐏ 
ᑕᔑᑫᐏᓇᐣ ᐃᐍᓂ ᑲᑲᑵᑌᐱᓇᒧᐘᐨ 
ᑲᐯᑲᔭᐦᑭᐘᐠ ᑲᔭᐸᑕᐠ ᒥᑲᓇ ᑐᑕᒧᐏᓂᐠ᙮

ᐱᑿᒋᔭᐦᐃᐠ ᐱᒥᓭᐏᑲᒥᑯᐣ 

57. ᑕᐱᒥ ᔓᓂᔭᐏᓇᐠ ᐏᒋᐦᐃᐍᐘᐠ 
ᐃᒪ ᐱᑿᒋᔭᐦᐃᐠ ᐱᒥᓭᐏᑲᒥᑯᐣ ᑫᒋᓇᐨ ᑿᔭᐠ 
ᒋᐱᒥ ᐊᓄᐦᑭᓭᑭᐣ ᐁᑿ ᒋᐊᓄᐦᑲᑌᑭᐣ ᒪᒪᐅ 
ᐏᑕᒪᑫᐏᓇᐣ ᐃᑵᓂᐘᐣ ᐅᒋ ᐊᓂᔑᓂᓂᐏ 
ᑕᔑᑫᐏᓇᐣ ᐁᑿ ᐱᒥᓭᐏᓇᐣ ᐘᐍᓇᐦᒋᑫᐏᓂᐠ 
ᓇᑭᓂᑫᐏᓇᐣ ᐃᒪ ᐱᑿᒋᔭᐦᐃᐠ ᐱᒥᓭᐏᑲᒥᑯᐣ 
ᒋᐏᒋᒋᑲᑌᑭᐣ ᑲᐃᔑ ᐱᒥᐱᒧᒋᑫᒪᑲᑭᐣ, 
ᒥᓄᓭᐏᓂᐠ ᐁᑿ ᐊᔭᑿᒥᓯᐏᓂᐠ᙮ 

58. ᑕᐏᒋᒋᑲᑌ ᐱᑿᒋᔭᐦᐃᐠ ᐁᑿ ᑭᐍᑎᓄᐠ 
ᐱᒥᓭᐏᑲᒥᑯᐣ ᐃᐍ ᐅᒋ COVID-19 ᑭᐍ 
ᒥᓄᔭᐏᓂᐠ ᑫᒋᓇᐨ ᒋᐱᒥ ᐊᓄᐦᑭᓭᑭᐣ ᐁᑿ 
ᒋᐱᒥᐱᒧᒋᑲᑌᑭᐣ ᑫᑯᓇᐣ ᑲᓇᑕᐍᐣᑕᑿᑭᐣ᙮ 

ᐅᐍ ᑲᔦ ᑲᔭᓄᐦᑭᐦᐊᑲᓄᐘᐨ ᐊᐏᔭᐠ ᐁᑿ 
ᑲᓇᑭᓂᑲᑌᐠ ᐸᔭᑭᓂᑫᐏᓇᐣ ᐁᑿ ᑲᓯᓂᑫᐏᓇᐣ 
ᐃᒪ ᑲᑭᓇ ᐱᒥᓭᐏᑲᒥᑯᐠ᙮ 

ᐱᐳᓂᒥᑲᓇᐣ

59. ᑕᓇᓇᑲᑕᐘᐸᒋᑲᑌᐘᐣ ᒋᓇᑭᓂᑲᑌᑭᐣ 
ᐱᐳᓂᒥᑲᓇ ᒣᒣᒋᑲᒋᑫᐏᐣ ᐁᑿ ᒥᓯᐍ ᑲᐃᔑ 
ᐘᐸᒋᑲᑌᐠ ᐊᐸᑕᐠ ᐃᐍ ᒧᐦᑕᑲᒥᑯᐠ - ᑲᐃᔑ 
ᐸᑯᓀᐦᐃᑫᒪᑲᐠ ᒪᒪᑕᐘᐱᑯᐠ ᑲᐏᒋ ᓇᑿᐠ 
ᒋᓇᓇᑲᒋᐦᐊᑲᓄᐨ ᐊᐣ ᐁᔭᐱᒋᑭᐦᐸᑭᓯᑵᐣ 
ᒣᑿᒼ, ᑲᐏᒋ ᑭᒋᓀᐣᑕᑿᐠ ᒋᐏᒋ ᐏᒋᐦᐃᐍᓭᐠ 
ᑫᒋᓇᐨ ᒥᓄᓭᐏᓂᐠ ᐁᑿ ᑫᐏᒋ ᑭᑫᐣᒋᑲᑌᐠ ᐃᐍ 
ᐱᒥᐡᑲᐏᐣ᙮

60. ᑕᓇᓇᑲᑕᐘᐸᒋᑲᑌᐘᐣ 
ᒋᒪᒥᓄᓂᑲᑌᑭᐣ ᓂᐱᑲᐠ ᐊᔓᐡᑲᐏᓇᐣ ᐃᒪ 
ᐱᐳᓂᒥᑲᓇᐠ ᐃᑵᓂᐘᐠ ᑲᐸᐸᒧᓇᑲᓄᐘᐨ 
ᐊᔓᑲᓇᐠ ᐊᐸᒋᐦᐊᑲᓄᐘᐨ ᐁᑿ 
ᑲᐱᐦᑿᑿᑭᐣ ᔑᐸᔭᐳᒋᑫᐏᓇᐣ ᑫᐏᒋ 
ᐏᒋᐦᐃᐍᓭᑭᐣ ᐱᒥᐸᒥᒋᑲᑌᑭᐣ ᐅᑵᓂᐘᐣ 
ᑲᑭᒋᓀᐣᑕᑿᑭᐣ ᐃᒪ ᑲᐃᓇᑕᒧᒋᑫᓇᓂᐘᐠ 
ᑕᔑᑫᐏᓇᐣ, ᐃᑵᓂᐘᐣ ᑲᔦ ᐊᓂᔑᓂᓂᐏ 
ᑕᔑᑫᐏᓇᐣ, ᒣᑿᐨ ᑲᐱᐳᐠ᙮  ᐅᑯᒪᐏᓇᐠ 
ᐃᐡᑯᑌᐏᓂᐠ, ᑭᐍᑎᓄᐠ ᐘᐍᓇᐦᒋᑫᐏᓂᐠ ᐁᑿ 
ᒧᓇᐦᐃᑫᐏᓂᐠ ᑕᐱᒥ ᐏᒋᑢᐘᐠ ᐃᐍᓂ ᐅᒋ 
ᔓᓂᔭᐏᓇᐠ ᐏᒋᐦᐃᐍᐏᐣ ᐏᒋᐏᑐᐏᓂᐠ ᐃᒪ 
ᐅᑯᒪᐏᓇᐠ ᑫᐏᒋ ᒪᒥᓄᓂᑲᑌᑭᐣ ᐅᑵᓂᐘᐣ 
ᑲᑭᒋᓀᐣᑕᑿᑭᐣ ᐱᐳᓂᒥᑲᓇᐣ ᑲᐏᒋᑐᐘᒋᐣ 
ᐃᑵᓂᐘᐣ ᐱᑿᒋᔭᐦᐃᐠ ᑕᔑᑫᐏᓇᐣ ᒣᑿᐨ 
ᐱᐳᓂ ᐱᓱᒧᐠ᙮

ᑌᐱᓂᑫᐏᐣ 6: ᑲᔭᐦᐯᐣᒋᑲᑌᑭᐣ 
ᐱᒥᐡᑲᐏᓇᐣ ᑫᑕᑿᓂᐘᑵᐣ ᐃᒪ 
ᐱᑿᒋᔭᐦᐃᐠ ᐁᑿ ᐘᐦᓴ ᑭᐍᑎᓄᐠ 
ᑕᔑᑫᐏᓇᐣ  

ᐅᑯᒪᐏᓇᐠ ᐅᑭᐊᒍᓇᐘᐣ 
ᐱᒥᓭᐏᓂᐱᒥᑌ ᑲᐏᒋᐸᑵᑎᐸᐦᐃᑲᑌᐠ 
ᐃᒪ ᐅᑯᒪᐏᓇᐠ ᑲᔭᑕᐍᓇᓂᐘᐠ ᒣᑿᐨ 
ᐃᒪ ᑭᐍᑎᓄᐠ᙮ ᐅᐍ ᑲᑭ ᐊᒋᓂᑲᑌᐠ 
ᑭᒪᒋᓭ ᑲᐅᐡᑭᔭᐦᑭᐏᐱᓱᒥᐘᐠ 2020 
ᐁᑿ ᑕᐏᒋ ᐏᒋᐦᐃᐍᓭ ᒋᐏᒋ ᐊᒍᓭᐠ 
ᐃᐍ ᒥᓂᑯᐠ ᑲᒣᑎᓂᑲᓂᐘᐠ ᐃᒪ 
ᐱᒪᑎᓱᐏᓂᐠ ᐃᐍᑎ ᑭᐍᑎᓄᐠ 
ᐅᐣᑌᕑᐃᐅ᙮

61. ᑲᐏᒋᐏᑎᓇᓂᐘᐠ ᐃᒪ ᐅᑯᒪᐏᓇᐠ, 
ᐅᒋ ᐅᐡᒋᑫᓭ ᑭᑭᓄᐦᐊᒪᑫᐏᓇᐣ ᐱᒧᒋᑫᐏᐣ 
ᐃᐍ ᐅᒋ ᐱᐳᓂᒥᑲᓇ ᐅᑐᐡᒋᑫᐠ ᑫᐏᒋ 
ᒪᒪᐏᓇᒧᐘᒋᐣ ᐊᓄᐦᑭᐏᓇᐣ ᐁᑿ 
ᐱᒥᐸᒥᒋᑫᐏᓇᐣ ᑲᑐᒋᑲᑌᑭᐣ ᒪᔭᒼ ᒋᔑ 
ᑲᓇᐘᐸᒋᑲᑌᑭᐣ ᒪᒥᓄᓂᑫᐏᓂᐠ ᒥᓄᓭᐏᓂᐠ 
ᐁᑿ ᐊᐦᐯᐣᒋᑫᐏᓂᐠ ᐃᐍ ᐅᒋ ᐱᐳᓂᒥᑲᓇ 
ᐱᒧᒋᑫᐏᐣ᙮

62. ᒋᐱᒥ ᐏᒋᒋᑲᑌᐠ ᐅᐣᑌᕑᐃᐅ ᐱᐠᓯᔭᐦᑭᐏ 
ᔑᒪᑲᓂᔑᓇᐠ ᐁᑿ ᐊᓂᔑᓇᐯᐏᐊᐢᑭ 
ᔑᒪᑲᓂᔑᓇᐠ ᒋᓇᓇᑲᑕᐘᐸᑕᒧᐘᒋᐣ 
ᐱᐳᓂᒥᑲᓇᐣ, ᑫᐏᒋ ᐃᓯᓭᓂᐠ ᒋᐏᒋ 
ᐘᐸᑕᒧᐘᐨ ᑲᐃᔑ ᑯᑕᑎᑿᓂᓂᑭᐣ 
ᐱᒼᐱᓱᐏᓂᐠ ᐁᑿ ᒋᑭᓇᑵᐍᐡᑐᐘᒋᐣ ᑫᑯᓇᐣ 
ᑲᑭᒋ ᐃᓯᓭᓂᑭᐣ ᐏᐸᐨ ᐱᑯ ᒥᓂᑯᐠ ᐱᒥᓭᓂᐠ᙮

ᑲᑌᑎᐸᔭᐱᑫᓯᐠ ᐃᐡᑯᑌ ᐃᓀᑫ
63. ᐅᐣᑌᕑᐃᐅ ᐅᑯᒪᐏᓇᐠ ᑌᐻᔦᐣᑕᒧᐘᐠ 
ᐃᐍᓂ ᐊᓄᐦᑭᐏ ᔓᓂᔭᑫᐏᓂᐠ ᑫᐏᒋ 
ᐃᓯᓭᓂᐠ ᐃᒪ ᑲᑌᑎᐸᔭᐱᑫᓯᐠ ᐃᐡᑯᑌ 
ᑌᑎᐸᐦᐃ ᐃᓀᑫ ᐃᒪ᙮ ᐏᐡᒋᑲᑌᐠ ᒥᑲᓇ 
ᐃᒪ ᑲᑌᑎᐸᔭᐱᑫᓯᐠ ᐃᐡᑯᑌ ᑭᒋᓀᐣᑕᑿᐣ 
ᑭᔭᓂᑐᒋᑲᑌᐠ ᑫᐏᒋ ᑕᐏᓂᑲᑌᑭᐣ ᑫᐏᒋ 
ᐃᓯᓭᑭᐣ ᐊᓄᐦᑭᐏ ᔓᓂᔭᑫᐏᓇᐣ ᐏᑎᓱᐏᓇᐣ 
ᐃᒪ ᑌᑎᐸᐦᐃ ᐃᓀᑫ᙮ ᐅᐣᑌᕑᐃᐅ ᑕᐱᒥ 
ᐏᒋᑢᐘᐠ ᐃᒪ ᐘᐱᔐᓯ ᐸᐏᑎᑯᐠ ᐁᑿ 
ᐍᐱᑵ ᐊᓂᔑᓂᓂᐏ ᑕᔑᐁᐏᓂᐠ ᐊᔕ 
ᐊᐦᐱᐣ ᐁᔭᓂᒪᑕᓄᐦᑲᑕᒧᐘᐨ ᐃᐍᓂ 
ᐊᐦᑭᐠ ᒣᒣᒋᑲᒋᑫᐏᓇᐣ ᐏᓇᐘ ᐱᑯ ᐃᒪ 
ᐅᒥᑲᓇᒧᐘᐠ ᐅᐱᒧᒋᑫᐏᓂᐘᐣ ᐃᐍᓂ 
ᐅᒋ ᑲᐯᐦᐃ ᑲᔭᐦᑭᐘᐠ ᑲᔭᐸᑕᐠ ᒥᑲᓇᐣ 
ᒋᓇᑕᒧᑭᐣ ᐃᒪ ᐅᑕᔑᑫᐏᓂᐘᐠ ᑲᐃᔑ 
ᐏᒋᑲᑌᐠ ᐃᒪ ᐅᒋ ᑲᑌᑎᐸᔭᐱᑫᓯᐠ ᐃᐡᑯᑌ 
ᐘᐍᓇᐦᒋᑫᐏᓂᐠ᙮  ᐅᐣᑌᕑᐃᐅ ᑲᔦ ᐏᒋᒋᑫᐘᐠ 
ᐃᒪ ᐁᕑᐅᓫᐊᐣᐟ ᐊᓂᔑᓂᓂᐏ ᑕᔑᑫᐏᓂᐠ 
ᒋᓇᑭᓇᒧᐘᒋᐣ ᒥᑲᓇᐣ ᐃᒪ ᒋᑭᐨ ᑕᔑᑫᐏᓂᐠ 
ᑫᐏᒋ ᐏᒋᐦᐃᐍᓭᓂᐠ ᑲᔦᐱᑯ ᒋᑭᐏᒋ ᓇᑭᓭᐠ 
ᐱᒥᐡᑲᐏᐣ ᓂᑲᓂᐠ ᒥᑲᓇᐠ ᐘᐍᓇᐦᒋᑫᐏᓇᐣ᙮ 
ᑲᑭᓇ ᐅᑵᓂᐘᐣ ᒥᑲᓇ ᐱᒧᒋᑫᐏᓇᐣ 
ᑭᒋᓀᐣᑕᑿᓄᐣ ᑫᐃᔑ ᐱᒥᑐᒋᑲᑌᑭᐣ ᑫᐏᒋ 
ᑕᐏᓂᑲᑌᑭᐣ ᑲᔦᐱᑯ ᐘᐍᓇᐦᒋᐅᑫᐏᓇᐣ ᐃᒪ 
ᑲᑌᑎᐸᔭᐱᑫᓯᐠ ᐃᐡᑯᑌᑲᐠ᙮ 

ᑲᑲᐯᐦᔭᐦᑭᐘᐠ ᒥᑲᓇᐣ
64. ᒋᒪᒋᒋᑲᑌᐠ ᐃᐍ ᑲᐯᑲᔭᐦᑭᐘᐠ ᒥᑲᓇᐣ 
ᑫᑐᒋᑲᑌᐠ ᐃᒪ ᐘᐦᓴ ᑭᐍᑎᓄᐠ, ᐃᒪ ᑲᔦ 
ᑫᐃᔑ ᐱᒥᓭᐠ ᒪᒪᐅ ᐊᐦᑭᐏ ᐊᐸᒋᒋᑫᐏᐣ ᐁᑿ 
ᐱᒥᐡᑲᐏᓂᐠ ᐘᐍᓇᐦᒋᑫᐏᓇᐣ ᒋᐱᒥᑐᒋᑲᑌᑭᐣ᙮

65. ᒋᐏᒋᒋᑲᑌᐠ ᐏᐣᑎᑯ 
ᐊᓂᔑᓂᓂᐏ ᐱᒧᒋᑫᐏᐣ ᐃᒪ ᑲᐃᔑ 
ᐱᒥᑕᑌᐱᓂᑫᐏᑐᑕᒧᐘᐨ ᐃᒪ 
ᑲᐃᔑᐏᒋᐏᑐᒪᑲᑭᐣ ᑕᔑᑫᐏᓇᐣ ᐃᒪ 
ᐘᐍᓇᐦᒋᑫᐏᓂᐠ ᐃᐍ ᐅᒋ ᑲᐯᑲᔭᐦᑭᐘᐠ ᒥᑲᓇ 
ᑐᑕᒧᐏᐣ᙮

66. ᐱᑭᐢᔭᐦᑭ ᑭᐸᑭᑎᐣᑎᓯᐘᐠ 
ᔓᓂᔭᐏᓂᐠ ᒋᐏᒋᑢᐘᐨ ᐃᐍᓂ ᐅᒋ ᑭᓌᑲᐡ 
ᐱᒥᐸᒥᒋᑫᐏᓂᐠ ᐃᐍ ᐅᑲᓯᓴᑲᐦᐃᑲᓂᐠ 
ᑭᐍᑎᓄᐠ ᐅᐣᑌᕑᐃᐅ ᐊᐸᒋᒋᑫᐏᓇᐣ 
ᐱᒥᐡᑲᐏᓂᐠ (NORT) ᒥᑲᓇ ᓇᑭᓂᑫᐏᓂᐠ᙮  
ᐃᒪ ᑕᐃᓇᑕᒧᐣ ᒣᑿᐨ ᑲᐃᔑ ᐃᐡᑿᐸᓀᑕᒧᐠ 
ᓇᐣᑕ ᐱᑯ 200 ᑎᐸᐦᐊᑲᐣ ᑭᐍᑎᐅᐠ 
ᓀᑲᐱᐘᓄᐠ ᐃᒪ ᐅᑲᓯᓴᑲᐦᐃᑲᓂᐠ ᐃᐍᑎ ᐊᐦᐱ 
ᑭᐍᑎᓄᐠ ᐊᑎᑯ ᓴᑲᐦᐃᑲᓂᐠ ᐊᓂᔑᓂᓂᐏ 
ᑕᔑᑫᐏᓂᐠ ᐁᑿ ᒋᐏᒋᒋᑲᑌᐠ ᐊᓂᔑᓂᓂᐏ 
ᐘᐍᓇᐦᒋᑫᐏᐣ ᒋᒪᒪᐏᓂᑲᑌᐠ ᐃᐍ 
ᑲᑲᐯᔭᐦᑭᐘᐠ ᒥᑲᓇ ᑲᔭᐸᑕᐠ ᐱᒧᒋᑫᐏᐣ᙮  ᐅᐍ 
ᒥᑲᓇ ᑲᓇᑭᒋᑲᑌᐠ ᐅᑲᒥᐡᑯᒋᐡᑲᐣ ᐃᐍᓂ 42 
ᑎᐸᐦᐊᑲᐣ ᒥᓂᑯᐠ ᐃᐍ ᐱᐳᓂ ᒥᑲᓇᓂ᙮

ᒥᑲᓇᐣ ᑲᐏᒋ ᓇᓇᐱᓂᑲᑌᑭᐣ 
ᐊᓂᔑᓂᓂᐏ ᑕᔑᑫᐏᓇᐣ
67. ᑕᒪᒋᒋᑲᑌ ᒋᓇᓇᑲᑕᐘᐸᒋᑲᑌᐠ 
ᐏᒋᐏᑐᐏᓂᐠ ᐃᑵᓂᐘᐠ ᐅᑯᒪᐏᓇᐠ, 
ᐅᑌᓇᐦᓭᓴᐣ ᐏᒋᐏᑐᐏᓂᐠ, ᐁᑿ ᐊᓂᔑᓂᓂᐏ 
ᑕᔑᑫᐏᓇᐣ, ᒋᒥᐦᑭᑲᑌᑭᐣ ᑫᑯᓇᐣ ᐃᒪ 
ᐅᑯᒪᐏᓂᐠ, ᑎᐯᐣᒋᑫᐏᓇᐣ, ᐁᑿ ᑫᑐᑕᒧᐘᐨ 
ᐁᑿ ᑫᐃᔑᑲᓇᐘᐸᒥᑯᓯᐘᐨ ᐃᑵᓂᐘᐣ ᐅᒋ 
ᒥᑲᓇᐣ ᑲᐃᓇᑕᒧᑭᐣ ᐃᒪ ᐊᓂᔑᓂᓂᐏ 
ᑕᔑᑫᐏᓂᐠ ᐃᐍᑎ ᐊᐦᐱ ᐱᐠᓯᔭᐦᑭᐠ 
ᐅᑕᐸᓂᒥᑲᓇ ᐱᒧᒋᐁᐏᓂᐠ᙮ ᑕᑭᐏᒋ 
ᐃᑭᑎᓇᓂᐘᐣ ᑲᔦ ᒪᒥᓄᓂᑫᐏᓇᐣ ᑫᒋᓇᐨ 
ᐅᑵᓂᐘᐣ ᒥᑲᓇᐣ ᒋᐱᒥᐸᒥᒋᑲᑌᑭᐣ᙮ 

ᐏᑕᓄᐦᑭᒥᑐᐏᐣ ᐁᑿ ᐏᒋᐏᑐᐏᐣ ᓇᑕᐍᐣᑕᑿᓄᐣ ᑫᐏᒋ ᑭᐡᒋᑲᑌᐠ ᐃᐍ ᑲᒪᒪᐏᓂᑲᑌᐠ ᐱᒥᐡᑲᐏᓂᐠ 
ᐱᒧᒋᑫᐏᐣ ᐃᐍ ᑲᒥᓄᓭᐠ, ᑲᔭᐦᐯᐣᒋᑲᑌᐠ ᐁᑿ ᐁᔭᓂᔕᒪᑲᐠ ᑭᓌᑲᐡ ᐍᓄᑎᓱᐏᐣ ᐁᑿ ᐊᐘᔑᒣ 
ᐊᓄᐦᑭᐏᓇᐣ ᐃᑵᓂᐘᐠ ᐅᒋ ᐊᐏᔭᐠ, ᑎᐯᐣᒋᑫᐏᓇᐣ ᐁᑿ ᐊᓄᐦᑭᐏ ᐱᒧᒋᑫᐏᓇᐣ᙮  ᐅᐣᑌᕑᐃᐅ 
ᐸᑭᑎᐣᑎᓯᐘᐠ ᒋᐏᑕᓄᐦᑭᒪᐘᒋᐣ, ᐁᑿ ᒋᒪᐘᑐᓇᒧᐘᐨ ᐏᑕᒪᑫᐏᓇᐣ ᐃᒪ ᐅᒋ, ᐅᑯᒪᐏᓇᐠ, 
ᐅᑌᓇᐦᓭᓴᐣ, ᐊᓂᔑᓂᓂᐏ ᑕᔑᑫᐏᓇᐣ, ᐱᒥᐡᑲᐏᓂᐠ ᐱᒧᒋᑫᐏᓇᐣ, ᑭᒋᐊᓄᐦᑭᐏ ᐱᒧᒋᑫᐏᓂᐠ ᐁᑿ 
ᑕᔑᑫᐏᓂᐠ ᐊᓄᐦᑭᐏ ᐱᒧᒋᑫᐏᓇᐣ ᑫᐏᒋ ᑭᒋᑲᑌᑭᐣ ᒪᒪᐅ ᑌᐱᓂᑫᐏᓇᐣ ᐁᑿ ᒋᐏᐡᒋᑲᑌᐠ ᓇᐘᐨ 
ᑫᒥᓄᐘᔑᐠ ᐱᒥᐡᑲᐏᓂᐠ ᐱᒧᒋᑫᐏᐣ ᐃᒪ ᑭᐍᑎᓄᐠ᙮ 

ᐅᐣᑌᕑᐃᐅ ᐃᓯᓭᓂ ᐅᓇᑯᓂᑫᐏᓂᐠ ᒋᑕᔑᑕᒷᐘᐨ ᐊᓂᔑᓂᓂᐘᐣ ᐊᐣᑎ ᐁᑕᔑᒪᒥᑐᓀᐣᒋᑲᑌᑭᐣ 
ᐅᓀᐣᑕᒧᐏᓇᐣ ᓇᐣᑕ ᑐᑕᒧᐏᓇᐣ ᑫᑭᐏᒋ ᐸᑲᒥᐡᑲᑫᒪᑲᑭᐣ ᑲᐃᔑ ᐅᓇᐦᑌᐦᑭᐣ ᐃᑵᓂᐘᐣ 
ᐊᓂᔑᓂᓂᐏ ᓇᐣᑕ ᓇᑯᑕᒪᑫᐏᐣ ᒥᓂᑯᓱᐏᓇᐣ᙮  ᓂᐸᑭᑎᐣᑎᓯᒥᐣ ᒋᐏᑕᓄᐦᑭᒪᔭᑿ ᓴᑭᐣᒋᑐᐏᓂᐠ 
ᐃᑵᓂᐘᐠ ᐃᒪ ᐊᓂᔑᓂᓂᐏ ᑕᔑᑫᐏᓂᐠ ᒣᑿᐨ ᐅᐍ ᐘᐍᓇᐦᒋᑫᐏᐣ ᒪᒋᐊᓄᐦᑭᓭᑐᔭᐠ᙮  

ᑭᔭᐱᐨ ᑲᔦ ᓂᐸᑭᑎᐣᑎᓯᒥᐣ ᒋᒥᐦᑲᒪᑭᐣ ᐁᑿ ᒋᓂᑲᑌᓇᒪᑭᐣ ᑲᐏᒋᓇᑲᓂᑯᐘᒋᐣ ᐊᐏᔭᐠ ᑲᒪᑲᑎᓯᐘᐨ 
ᐁᑿ ᓂᑲᐱᒥ ᐏᑕᓄᐦᑭᒪᒥᓇᐠ ᐅᑯᒪᐏᓇᐠ, ᐱᒧᒋᑫᐏᓇᐣ ᑲᑿᔭᑎᓇᒧᐘᐨ ᐁᑿ ᑭᒋᐊᓄᐦᑭᐏ 
ᐱᒧᒋᑫᐏᓂᐠ᙮ ᑲᑭᓇ ᑐᑕᒧᐏᓇᐣ ᐅᒪ ᐘᐍᓇᐦᒋᑫᐏᓂᐠ ᐅᑲᐱᒥᐣᔕᐦᐊᓇᐘ ᑫᑯᓇᐣ ᑲᑐᒋᑲᑌᑭᐣ 
ᐱᑯ ᐊᐦᑯ ᐃᒪ ᑌᐱᓂᑫᐏᓂᐠ ᐃᑵᓂᐘᐠ ᐅᒋ ᐅᐣᑌᕑᐃᐅ ᐊᐏᔭᐠ ᑲᒪᑲᑎᓯᐘᐨ ᐅᓇᑯᓂᑫᐏᐣ 
(AODA)  ᐁᑿ ᐅᑯᒪᐏᓇᐠ ᑌᐱᓂᑫᐏᓂᐠ ᐅᓇᑯᓂᑫᐏᓂᐠ᙮ 

ᒪᒪᐅ ᐏᑕᓄᐦᑭᒥᑎᓇᓂᐘᐠ 
ᑲᐃᔑᐘᐏᒋᐏᑎᓇᓂᐘᐠ 

ᓂᐘᐍᓇᐦᒋᑫᐏᓂᓇᐣ ᑕᐏᒋ ᑿᔭᑎᓇᒷᑲᓄᐘᐠ ᐊᐏᔭᐠ ᐁᑿ ᐊᓄᐦᑭᐏ ᐱᒧᒋᑫᐏᓇᐣ ᐃᒪ ᑭᐍᑎᓄᐠ 

ᐃᑵᓂᐘᐣ ᐊᓄᐦᑭᐏ ᐱᒧᒋᑫᐏᓇᐣ ᒋᐱᒥᑭᑭᐣ ᐁᑿ ᐊᐏᔭᐠ ᒋᐊᓂᑕᑯᔑᓂᐘᐨ ᐃᐍᑎ ᑲᐃᔕᐘᐨ᙮ 
ᐅᐍ ᐱᒥᐡᑲᐏᓂᐠ ᐘᐍᓇᐦᒋᑫᐏᐣ ᑕᐏᒋ ᐸᓯᑌᐍᐸᐦᐃᑫᒪᑲᐣ ᐊᓄᐦᑭᐏ ᔓᓂᔭᑫᐏᓂᐠ ᒋᐱᒥᑭᐠ ᐃᒪ 
ᑭᐍᑎᓄᐠ ᐅᐣᑌᕑᐃᐅ ᐁᑿ ᒋᐏᒋᓭᑭᐣ ᐊᓄᐦᑭᐏᓇᐣ ᒣᑿᐨ ᐱᐠᓯᔭᐦᑭ ᑲᔭᓂ ᑭᐍ ᒥᓄᓭᓇᓂᐘᐠ ᐃᐍ 
ᐅᒋ COVID-19᙮ 

ᐅᐣᑌᕑᐃᐅ ᐅᓂᐦᐢᑕᐏᓇᐣ ᐃᐍ ᑲᓇᑕᐍᐣᑕᑿᐠ ᒋᐏᑕᓄᐦᑭᒪᑲᓄᐘᐨ ᐊᓂᔑᓂᓂᐘᐠ, ᐅᑌᓇᓭᓴᐣ 
ᐁᑿ ᑯᑕᑭᔭᐣ ᒥᓯᐍ ᐱᑯ ᐊᐏᔭᐠ ᑲᐱᒧᒋᑫᐘᐨ ᐁᑿ ᐊᐏᔭᐠ ᑲᐏᒋᐘᑲᓄᐘᐨ ᒋᐱᒧᑐᐘᐨ ᑐᑕᒧᐏᓇᐣ 
ᐅᒪ ᐘᐍᓇᐦᒋᑫᐏᓂᐠ᙮  ᐊᒥᑕᐡ ᐅᐍ ᐘᐍᓇᐦᒋᑫᐏᐣ ᑲᐏᒋ ᐱᒪᑕᐠ ᒪᓯᓇᐦᐃᑲᐣ - ᑲᔭᓂ 
ᒪᒥᓂᑯᔭᐠ ᑫᑯᓇᐣ ᐁᑿ ᓇᓇᑲᒋᒋᑫᐏᓇᐣ ᑲᔭᓂᑭᐡᒋᑲᑌᑭᐣ, ᓂᑐᐡᑭᐏᑕᒥᓇᐣ ᑐᑕᒧᐏᓇᐣ ᐃᒪ 
ᐘᐍᓇᐦᒋᑫᐏᓂᐠ ᒋᓇᑿᑭᐣ ᑲᔭᓂᔑ ᐊᔭᒋᓭᑭᐣ ᓇᑕᐍᐣᑕᒧᐏᓇᐣ ᐃᒪ ᑌᑎᐸᐦᐃ ᐊᐦᑭᐠ ᐃᓀᑫ᙮  
ᐃᐍ ᐏᑕᓄᐦᑭᒥᑎᓇᓂᐘᐠ, ᑭᑲᐏᐡᑎᒥᐣ ᓇᐘᐨ ᑫᒥᓄᓭᐠ  ᐁᑿ ᐊᐘᔑᒣ ᑫᔭᐦᐯᐣᑕᑿᐠ ᐱᒥᐡᑲᐏᓂᐠ 
ᐱᒧᒋᑫᐏᐣ ᐃᒪ ᑭᐍᑎᓄᐠ ᐅᐣᑌᕑᐃᐅ᙮ 

ᐱᐠᓯᔭᐦᑭ ᐅᐣᑌᕑᐃᐅ ᐸᑭᑎᐣᑎᓯᐘᐠ ᒋᒪᒥᓄᓇᒧᐘᐨ ᐱᒥᐡᑲᐏᓂᐠ ᐱᒧᒋᑫᐏᓇᐣ ᑲᐏᐣ ᐁᐦᑕ ᐃᒪ 
ᑭᐍᑎᓄᐠ ᐅᐣᑌᕑᐃᐅ, ᒥᓯᐍ ᐱᑯ ᑲᔭᐱᒐᐠ ᐃᒪ ᐱᐠᓯᔭᐦᑭᐠ ᐅᐣᑌᕑᐃᐅ᙮ ᐅᐍ ᐘᐍᓇᐦᒋᑫᐏᐣ 
ᐃᒪ ᑭᐍᑎᓄᐠ ᐅᐣᑌᕑᐃᐅ ᐊᒥᐍ ᓂᔢ ᑲᐃᔑ ᓂᐱᑌ ᐘᐍᓇᐦᒋᑲᓂᐘᐠ ᐃᐍ ᐅᒋ ᑌᑎᐸᐦᐃ 

